
1



2

Publikim i Qendrës së Doktrinës dhe Kërkimit
në Komandën e Doktrinës dhe Stërvitjes

Përgatiti: Kapiten Rangut I-rë  Adnant AGASTRA
Kapiten Rangut I-rë  Gëzim   KOÇI
Kapiten Lejtnant  Dritan   LAÇI
Kapiten Rangut I-rë (R) Roland  NASTO

Përgatiti për publikim: Sektori i Publikimeve Doktrinare

©  Të gjitha të drejtat i rezervohen Qendrës së Doktrinës dhe Kërkimit



3

Përmbajtja 

Parathënie___________________________________________________________        5

Thirrje për lundërtarët________________________________________________      7

Kreu I.  Vështrim i përgjithshëm________________________________________      9

Përshkrimi gjeografi k i bregdetit shqiptar 
Përshkrimi meteorologjik 
Përshkrimi hidrologjik (oqeanografi k) 

Kreu II. Rregulla të përgjithshme lundrimi_______________________________    23 

Dokumentet detare, korrigjimi i tyre 
Ligjshmëri lundrimi 
Përmbledhje të rregullave ndërkombëtare për parandalimin e përplasjeve
së anijeve në det (REPAD 72/81)
Sinjalet e fatkeqësisë 
Sistemi ndërkombëtar i bovëzimit (IALA-AISM). 

Kreu III. Përshkrimi lundrimor_________________________________________    55

Kanali i Korfuzit 
Nga kepi i Stilos deri në gjirin e Sarandës 
Ishujt e Jonit të veriut. 
Nga gjiri i Sarandës deri në gjirin e Vlorës 
Nga gjiri i Vlorës deri në gjirin e Durrësit 
Nga gjiri i Durrësit deri në gjirin e Drinit 
Udhëzim për të zgjedhur kurset e përgjithshme gjatë hyrjes
në Adriatik për në portet e bregdetit shqiptar 

Kreu IV. Të dhëna plotësuese dhe pasqyra të ndryshme lundrimi_____________  169

Tabela e fenerëve të detit Adriatik e Jon (bregdeti shqiptar) 
Treguesi alfabetik i emrave

Bibliografi a__________________________________________________________  183



4

FLETA E NDRYSHIMEVE

Ndryshimet në Udhëzues Data e ndryshimit Nënshkrimi i zbatuesit



5

PARATHËNIE

Udhëzuesi i lundrimit detar është një dokument plotësues i hartës detare. Ai përmban të 
gjitha informacionet që nuk mund të paraqiten në një hartë detare. 

Ky udhëzues përmban të dhëna orientuese të ndryshme me karakter hidrografi ko-lundri-
mor, hidrometeorologjik, gjeografi k, astronomike etj., për detin dhe bregdetin shqiptar 
(deti Adriatik dhe Jon). si më poshtë vijojnë: 

1. Të dhëna me karakter të përgjithshëm. 
2. Të dhëna në formë tabelash për shërbimet ekzistuese nëpër portet dhe përgjatë 

bregdetit. 
3. Përshkrimi vertikal i bregdetit dhe pikave orientuese që ndodhen në të, rreziqet 

lundrimore, radat (para portit), portet dhe zonat e ankorimit.

Botimi i parë dhe i dytë i udhëzuesit për detet Adriatik dhe Jon dhe bregdetin shqiptar, 
në gjuhën shqipe, nga Shërbimi Hidrografi k i FD-së, i përkasin viteve 1967 dhe 1992. 
Gjatë këtyre 20 vjetëve kanë ndodhur ndryshime të mëdha në regjimin e lundrimit, në 
vijën bregdetare të zonës së ulët, në thellësitë përreth saj, në gjiret dhe zonat kryesore të 
bregdetit, në portet kryesore, etj., të cilat do të pasqyrohen në ribotimin e këtij udhëzuesi 
nga Shërbimi Hidrografi k të Forcës Detare. Të gjitha ndryshimet që do të ndodhin pas 
kësaj, në situatën e regjimit të lundrimit dhe në kurset e këshilluara, lundërtarët kanë për 
detyrë t’i hedhin në hartë sipas të dhënave, të botuara në lajmërimet për lundërtarët, që 
nxjerr Shërbimi Hidrografi k i FD-së.

Udhëzuesi i lundrimit detar jep një përmbledhje të rregullave dhe ligjeve portuale në fuqi. 

Mosnjohja e ligjeve dhe e rregullave të lundrimit në ujërat (detin dhe bregdetin) e RSH nuk 
mund të shmangë nga përgjegjësia shkelësit e tyre. Duke mos përfi llur kurset e këshilluara 
për lundrim apo zonat e ndaluara për qëndrim apo hedhje spirance, që jepen në udhëzues, 
përgjegjësia për të gjitha pasojat e mundshme bie mbi lundërtarët. Në ato raste kur rajoni i 
përshkruar në udhëzues, sidomos në zonën e ulët bregdetare shqiptare, pëson ndryshime të 
shpeshta e të papritura fi ziko-gjeografi ke, jepen udhëzimet përkatëse në tekst dhe lundërtari 
ka për detyrë të marrë masat e nevojshme që i përgjigjen situatës për sigurimin e anijes. 

Në këtë udhëzues përshkruhet bregdeti shqiptar nga kepi i Stilos deri në derdhjen e lumit 
Buna, pra, pjesa juglindore e detit Adriatik dhe ajo veri-verilindore e detit Jon, duke për-
shkruar edhe bregdetin e zonave kufi tare të Greqisë e të Malit të Zi.

THIRRJE PËR LUNDËRTARËT

Për korrigjimin e udhëzuesit të lundrimit, hartave dhe dokumenteve të tjera të lundrimit, 
me qëllim mbajtjen e tyre të përditësuara në vazhdimësi sipas kërkesave të kohës, Shër-
bimi Hidrografi k i FD, iu kërkon lundërtarëve të njoftojnë për të dhënat e nevojshme, si 
më poshtë:

1. Për rreziqet lundrimore të zbuluara rishtas, për cekinat, gurët, shkëmbinjtë, formi-
met vullkanike etj.

2. Për rastet e mospërputhjes së hartave, të udhëzuesve dhe dokumenteve të tjera të 
lundrimit me gjendjen aktuale.

3. Për rastet e mospërputhjes së vendndodhjes gjatë përcaktimit me anë të objekteve 
detare të referimit dhe orientimit.

4. Për dëshirën për të hedhur në hartë pika të dukshme dhe objekte të tjera, që mund 
të lehtësojnë përcaktimin e vendndodhjes së anijes dhe në përgjithësi për çdo gjë 
që ka rëndësi për sigurimin normal të lundrimit detar.

Gjatë njoftimit të të dhënave për rreziqet duhet që ato të tregohen të sakta për përcaktimin 
sa më saktë të vendndodhjes. Gjithashtu, është mirë që lundërtarët të shprehin dëshirat e 
tyre për botimin e hartave të reja dhe të dokumenteve të tjera që shërbejnë për sigurinë e 
lundrimit. Për materialet e botuara, të tregohet viti i botimit, faqja ku do të bëhen ndryshi-
met, ndërsa për hartat dhe koordinatat gjeografi ke duhet treguar numri i hartës, vendi dhe 
viti i botimit.

Shënim: Për çdo mospërputhje të dokumenteve detare dhe hartave apo rreziqeve të reja, 
lutemi të kontaktoni me Shërbimin Hidrografi k të Forcës Detare në adresën:

Shërbimi Hidrografi k Shqiptar (SHHSH)
Pran Forcave Detare
Plepa Durrës
e-mail hydroal@gmail.com

Vërejtje të përgjithshme

Gjatë përdorimit të udhëzuesit duhen pasur parasysh vërejtjet e mëposhtme: 

Largësitë janë dhënë në milje detare (1 milje detare = 1852 m), në kabëll (1 kabëll = 0,1 e 
miljes) ose në metra.

Lartësitë e ndërtimeve janë dhënë në metra nga baza e tyre, ndërsa lartësitë e objekteve të 
tjera janë dhënë nga niveli zero i detit.

Thellësitë janë dhënë në metra nga niveli i detit që në hartat e rajoneve përkatëse është 
marrë si zero e thellësive.

Drejtimet: janë dhënë të vërteta në gradë sipas ndarjes 0° deri në 360° ose në pika të horizontit.

Sektorët e ndriçimit, drejtimet e sektorit të ndriçimit të fenerëve dhe të shenjave me dritë 
janë dhënë nga toka.

Drejtimet e shenjave me mbulim janë dhënë dyfi sh, i pari nga toka dhe i dyti nga deti.

Koordinatat e pikave  janë dhënë të përafërta, gjatësitë gjeografi ke janë dhënë nga 
Grinuiçi.

Koha është dhënë sipas sistemit ndërkombëtar të zonave të orës. Llogaritja e kohës fi llon 
prej mesnate nga ora 0001 deri në orën 2400.

Temperatura është dhënë në gradë celsius sipas shkallës 100 gradësh.

Valëzimi shprehet me numra sipas shkallës ndërkombëtare të forcës së valëzimit në metra. 

KREU I

VËSHTRIM I PËRGJITHSHËM

Përshkrimi gjeografi k i bregdetit shqiptar

Në këtë udhëzues bëhet përshkrimi i bregdetit shqiptar që nga kepi i Stilos, deri në kepin e 
Mendrës. Ky bregdet shtrihet kryesisht në pjesën juglindore të detit Adriatik dhe pjesërisht 
në anën veri-verilindore të detit Jon.

Deti Adriatik, që lag bregdetin tonë, përbën gjirin më të madh të detit Mesdhe dhe futet 
thellë në veri ndërmjet gadishullit Ballkanik dhe atij Apenin. Pjesa më e ngushtë e detit 
Adriatik, e cila përbën hyrjen e tij, ndodhet ndërmjet kepit të Gjuhëzës në bregdetin shqip-
tar dhe kepit të Otrantos në bregdetin italian dhe quhet ngushticë e Otrantos.

Deti Adriatik ka një shtrirje nga juglindja në veriperëndim prej gati 460 miljesh; gjerësia 
më e madhe e tij është 110 milje, ndërsa më e vogla 40 milje (nga kepi i Gjuhëzës në kepin 
e Otrantos).

Deti Adriatik e ka marrë emrin nga qyteti Adria, i themeluar në bregdetin e pjesës veriore 
të tij në vitin 1376 para erës sonë. Dikur ai ka qenë qyteti kryesor në detin Adriatik, por 
tashmë është i rrënuar.

Me anë të ngushticës së Otrantos, deti Adriatik bashkohet me detin Jon, i cili lag bregdetin 
tonë jugor.

Deti Jon ndodhet në pjesën qendrore të detit Mesdhe dhe shtrihet ndërmjet bregdetit perën-
dimor të gadishullit Ballkanik, bregdetit jugor të gadishullit Apenin dhe bregdetit lindor të 
ishullit Sicilia. Jon quhet edhe pjesa lindore e Mesdheut.

Ka të ngjarë që emrin ky det ta ketë marrë nga shqiptarët e vjetër, nga pellazgët, që banonin 
anës tij dhe që duhet të vijë nga fjala “jonë”, d.m.th. deti ynë. Prej tyre këtë fjalë mund ta 
kenë marrë greket dhe latinët që erdhën më pas dhe t’ia kenë përshtatur gjuhës së tyre. 

Vija bregdetare dhe relievi i bregdetit shqiptar. Bregdeti shqiptar, prej kepit të Stilos në 
jug deri në derdhjen e lumit Buna në veri, ka një gjatësi të përgjithshme prej rreth 220 milje 
detare. Nga kepi i Stilos deri në portin e Sarandës, bregdeti ka një shtrirje meridionale. Prej 
portit të Sarandës, deri në kepin e Gjuhëzës, bregdeti shtrihet në drejtim veriperëndimor 
dhe, nga kepi i Gjuhëzës deri në portin e Shëngjinit, përsëri bregdeti shkon në drejtim me-
ridional e prej këtej, vazhdon rishtas shtrirja veriperëndimore e tij.

Bregdeti shqiptar prej kepit të Stilos deri në gjirin e Vlorës është malor dhe me shkëmbinj 
të thepisur. Ai zbret drejtpërdrejt në thellësi të detit. Në këtë pjesë të bregdetit gjendet riv-
iera e famshme shqiptare, që fi llon nga kepi i Qefalit e mbaron te rrugët e bardha, ndërsa 
pjesa tjetër është e zhveshur, veçanërisht majat e maleve. Lartësia më e madhe në këtë zonë 

është ajo e malit të Çikës, që arrin 2045 m. Bregdeti prej gjirit të Vlorës deri në atë të Drinit 
është i ulët, fushor-kodrinor, me gjerësi 5-30 milje.

Vija e tanishme bregdetare në përgjithësi ndahet në dy zona, që dallohen nga njëra-tjetra: 
në zonën me bregdet depozitues, që përfaqësohet nga bregdeti i Adriatikut dhe në zonën 
me bregdet gërryes, karakteristikë për detin Jon. Si në zonën e parë, ashtu edhe në të dytën 
nuk përjashtohet alternimi i të dy fenomeneve.

Elementet morfologjike të bregdetit nuk janë të qëndrueshme, ato janë formuar, kanë ndry-
shuar dhe do të formohen e do të ndryshojnë përsëri si rrjedhojë e prurjeve të ngurta që 
sjellin lumenjtë, i veprimit dinamik të valëve dhe i rrymave detare, i proceseve të ndërli-
kuara gjeologjike dhe i veprimtarisë së njeriut. Veçanërisht, ndryshime të konsiderueshme 
kanë ndodhur në dhjetëvjeçarin e fundit për shkak të ndërtimeve të shumta përgjatë breg-
detit shqiptar. (Skema e hartave: Harta ndërkombëtare e detit Mesdhe. Treguesi i hartave 
angleze dhe italiane)1

Formimi i vijës bregdetare dhe rrjedhimisht i fushës së bregdetit tonë të Adriatikut ka qenë 
i kushtëzuar dhe kushtëzohet ende kryesisht nga depozitimet e lëndëve të ngurta të shumta 
që sjellin lumenjtë, pa përjashtuar këtu dhe lëvizjet e ngadalshme por të vazhdueshme 
pingule. Lumenjtë përcjellin në det rreth 50 milion tonë të ngurta në vit. Në thellësi të breg-
detit, vendi fi llon të ngrihet dhe kalon në kodrinor. Në përgjithësi, kjo zonë është e veshur 
me bimësi dhe me drurë pyjorë. 

Problem mbeten derdhjet e lumenjve, të cilat ndryshojnë konfi guracionin e bregdetit, 
nëpërmjet mbushjeve që dërgojnë lumenjtë dhe mbeturinave të ndryshme, të cilat ndikojnë 
në mosmbajtjen pastër të ujërave detarë. Pavarësisht kësaj veprimtarie të lumenjve, vitet e 
fundit vërehet se deti po futet gjithnjë e më shumë në tokë. Kjo dukuri vërehet në zona si: 
bregdeti i Divjakës dhe i Lezhës.

Malet e bregdetit janë me përbërje kryesisht gëlqerore dhe me maja të zhveshura. Si pika 
dalluese gjatë bregdetit kryesisht janë majat e maleve, kepat e dalë, fenerët dhe shenjat. 

Lidhja e bregdetit me thellësinë e vendit bëhet nëpërmjet grykave të ngushta dhe gjireve, 
që drejtohen për në qendrat më të rëndësishme të Shqipërisë.

Bregdeti rrethohet nga një varg kodrash, të cilat prej bregdetit në thellësi mbyllin luginat e 
tyre ose kalojnë paralel me bregdetin. Më të rëndësishme janë ato të Skënderbeut (Rodo-
nit), të Durrësit, Selitës, të Treporteve dhe vargmali i Karaburunit me atë të rrëzës së kanalit 
që shtrihen deri në jug të kufi rit bregdetar. Përveç kësaj, bregdeti pritet prej disa lumenjve, 
të cilët në përgjithësi vijnë nga lindja dhe derdhen në perëndim, duke ndarë territorin e 
RSH-së pjesë-pjesë. Nga lumenjtë më të rëndësishëm që derdhen në det mund të përmen-
dim: Vjosa, Shkumbini, Mati, Drini dhe Buna. Këta lumenj në përgjithësi në derdhjen e 
tyre formojnë delta.

Thellësitë, relievi dhe trualli i nënujshëm. Në përgjithësi, Adriatiku është deti me thellësi 
më të vogël nga të gjitha detet e tjera, që hyjnë në pellgun e Mesdheut. Vetëm në pjesën 
jugore dhe në ngushticën e Otrantos ka thellësi mbi 1000 m.

1 Katalogët e hartave të shtetit përkatës. (Shënim i autorëve).

Relievi i fundit i detit përgjatë bregdetit shqiptar është pothuajse i rrafshët. Thellësitë, duke 
fi lluar nga bregdeti, rriten shkallë-shkallë në drejtim të detit. Barasthellësia (izobata) 100 
m kalon 5-23 milje nga bregu, kurse thellësitë 800-1000 m takohen në largësinë 37 milje 
prej tij.

Deti Jon është i thellë dhe për shkak të bregdetit malor, thellësitë janë të mëdha edhe në 
afërsi të tokës. Barasthellësia 100 m kalon në një largësi jo më të madhe se 1-3 milje nga 
bregu dhe në disa vende kalon gati ngjitur me të. Në largësinë rreth 25 milje nga toka, 
thellësitë rriten në mënyrë të dukshme deri në 900-1000 m. Më tej, relievi i fundit i detit 
është pothuajse i rrafshët. Thellësia më e madhe në detin Jon (4023 m) ndodhet 17-18 milje 
në jugperëndim të ishullit Zakinth. Uji ka qartësi të madhe dhe ngjyrë të kaltër të mbyllur.

Trualli, si rregull, është bërë prej rëre dhe lymi, vende-vende ka deltinë dhe gurë. Në det të 
hapur, trualli përbëhet prej deltinës së murrmë dhe të verdhë.

Magnetizmi tokësor. Shmangia magnetike në detin Adriatik, në pjesën e ulët të bregdetit 
shqiptar, e llogaritur për vitin 2015 është 3.79° L. Zmadhimi vjetor i shmangies lindore me-
satarisht është 0.10° L në vit. Drejtimi i vijave izogonale është mesditore. Në detin Adriatik 
nuk janë vënë re anomali magnetike. 

Përveç ndryshimeve vjetore, shmangia magnetike pëson ndryshime ditore. Gjendja e ndry-
shimeve ditore të shmangies magnetike në verë është rreth 0°,17 ÷ 0°,25, ndërsa në dimër 
0°,07 ÷ 0°,1. Shmangiet më të mëdha të gjilpërës së busullës në lindje ndodhin në orët 7-9, 
ndërsa ndaj perëndimit ndodhin në orët 13-16.

Përveç ndryshimeve ditore periodike të shmangies magnetike ka edhe ndryshime jope-
riodike, shqetësime magnetike ose stuhi magnetike. Vihen re nga 1-5 deri në 30-40 stuhi 
magnetike në vit. Si rregull, gjendja e stuhive magnetike në detin Adriatik nuk i kalon më 
tepër se 1°. 70% të të gjitha stuhive janë më të vogla se 0°,5 dhe 10% arrijnë 2°.

Përbërja horizontale (H) ndryshon nga 219 miliersted në pjesën perëndimore të detit, deri 
në 250 miliersted në pjesën juglindore të tij.

Mjetet dhe pajisjet lundrimore. Në përgjithësi, bregdeti i Adriatikut dhe i Jonit, duke 
përfshirë dhe bregdetin shqiptar, kanë një rrjet të zhvilluar mjetesh bregdetare të pajisjes 
lundrimore. Në kepat e dalë në det dhe në ishuj janë ngritur fenerë detarë dhe shenja 
ndriçuese, me të cilat sigurohet lundrimi në det dhe afrimi për në portet kryesore si ditën, 
ashtu dhe natën. Rreziqet lundrimore që ndodhen në afërsi të udhëve të lëvizjeve të anijeve 
për në porte, si rregull janë shënuar me bova ndriçuese e të pandriçuara dhe me shenja. 
Përveç kësaj, në bregdetin italian e atë grek ka edhe mjete radioteknike si radio-fenerë dhe 
aero-radio-fenerë.

Portet dhe vendqëndrimet në spirancë. Ashtu si në gjithë bregdetin e Adriatikut e të 
Jonit dhe në bregdetin shqiptar ka një seri portesh të mëdha e të vogla që luajnë një rol të 
rëndësishëm në ekonominë e vendit tonë.

Porti më i madh është ai i Durrësit, pastaj vjen porti i V1orës. Përveç tyre në bregdetin 
shqiptar ka edhe katër porte me rëndësi ekonomike si Saranda, Himara, Porto-Romano dhe 
Shëngjinit. 

Gjatë bregdetit ka edhe një seri gjiresh e vendqëndrimesh në spirancë, ku anijet mund të 
mbrohen nga erërat dhe valët e detit. Të tillë janë: gjiri i Sarandës, i Panormës (Palermo), i 
Vlorës, i Durrësit, i Lalësit dhe i Drinit.

Mundësitë e riparimit dhe të furnizimit. Aktualisht, mundësi riparimi dhe ndërtimi kemi 
në Uzinën e Ndërtimit dhe Riparimit në Pashaliman. Në këtë kantier ndërtohen anije të reja 
deri në 250 tonësh, nxirren në shkallë për riparim mirëmbajtjeje, anije deri në 250 tonësh, 
kryen të gjitha riparimet me kufi zime të të gjitha mekanizmave të mbikuvertës, të radiol-
undrimit, të radiolokacionit, të motorëve etj. Gjithashtu, mundësi riparimi, pa dalë në dok, 
kemi në të gjitha portet e bregdetit shqiptar nëpërmjet fi rmave private të organizuara për 
këto riparime. 

Në të gjitha portet e bregdetit shqiptar mund të bëhet furnizimi i anijeve me ujë, karburant 
e lubrifi kantë, si dhe me ushqime, në sasi të mjaftueshme.

Shërbimi i pilotimit. Marrja e pilotit është e detyrueshme për të gjitha anijet e huaja, që 
vijnë në portet e Shqipërisë. Thirrja e pilotit bëhet me anën e sinjaleve të Kodit Ndërkom-
bëtar të sinjaleve.

Komunikacioni dhe ndërlidhja. Portet shqiptare lidhin vendin tonë me portet e rëndë-
sishme të Adriatikut dhe Mesdheut, si dhe me rajone të tjera të botës me anë të komunika-
cionit të rregullt të anijeve tregtare, pasagjerëve- e turistike.

Një rëndësi të veçantë në ekonominë e vendit tonë ka edhe komunikacioni i lundrimit të 
vogël bregdetar, që kryhet me anën e motobarkave, anijeve të vogla dhe anijeve turistike. 
Nga lumenjtë që ndodhen në bregdetin shqiptar, vetëm Buna është i lundrueshëm për mjete 
të vogla lokale.

Zona bregdetare përshkohet nga një seri rrugësh automobilistike, të cilat kalojnë paralel 
me bregdetin, si dhe nga rrugët që shkojnë nga bregdeti në thellësi të vendit tonë. Rrugë 
e rëndësishme që kalon gjatë gjithë zonës bregdetare është ajo që lidh qytetin e Shkodrës 
me Tiranën, Durrësin, Vlorën, Sarandën si dhe Durrës-Kukës, të cilat janë qendra të rëndë-
sishme ekonomike të vendit tonë. 

Përveç rrugëve automobilistike ka edhe hekurudha, që përshkojnë gjithë zonën e ulët 
bregdetare dhe më e rëndësishmja është ajo që lidh qytetet Shkodër-Tiranë-Durrës-Vlorë. 
Nëpërmjet nyjës së komunikimit të Rrogozhinës, kjo hekurudhë lidhet me hekurudhën 
tjetër Rrogozhinë-Elbasan-Pogradec. 

Albtelekomi dhe Posta Shqiptare është e zhvilluar gjerësisht. Të gjitha qendrat e banuara 
bregdetare kanë lidhje komunikimi elektronike dhe telefonike ndërmjet tyre, si dhe me 
Evropën e botën. 

Qytetet më të mëdha bregdetare janë Durrësi me 300.000 banorë, Vlora me 250.000 banorë, 
Saranda me 30.000 banorë, Himara me 5.496 banorë dhe Shëngjini me 8.000 banorë (sipas 
vitit 2013).

Përshkrimi Meteorologjik

Klima dhe koha 

Rajoni që po përshkruajmë ndodhet në zonën subtropikale, me klimë mesdhetare-atlantike, 

e cila karakterizohet nga një dimër mesatarisht i ngrohtë, me shira dhe nga një verë e thatë 
(me vranësira të pakta) dhe e nxehtë.

Faktorët kryesorë që përcaktojnë klimën dhe kohën në detet Jon dhe Adriatik janë ndryshi-
met stinore në shpërndarjen e trysnisë atmosferike mbi pellgun e Mesdheut dhe mbi rajonet 
fqinj të kontinentit (kalimet e shpeshta të cikloneve gjatë dimrit dhe mbrojtja e deteve nga 
malet lindore e verilindore si dhe relievi i tokës përreth).

Për detin Jon, brigjet malore që pengojnë depërtimin e masave ajrore nga veriu në të dhe 
temperatura relativisht e lartë e ujit janë arsyet kryesore të klimës tepër të butë për gjerësi të 
tilla gjeografi ke. Dimri është me kohë të paqëndrueshme, me vranësira të mëdha, me reshje 
të shumta dhe me një ndryshim të theksuar të temperaturës gjatë ndryshimit të erërave, 
sidomos gjatë kalimit të erërave të veriut. Kalimi i fronteve të ftohta shoqërohet, si rregull, 
me erëra të fuqishme, furtunë, shi ose borë. Reshjet zakonisht bien në trajtë shiu dhe ngan-
jëherë edhe bore, ngricat janë të rralla.

Në verë, veprimtaria ciklonike pothuajse mungon. Koha është e qëndrueshme, e kthjellët 
dhe pa reshje, me mjegull, kurse temperatura e ajrit është e lartë. 

Regjimi i vjeshtës fi llon në tetor. Kur temperatura e ajrit bie me shpejtësi, prishet qën-
drueshmëria e erërave brizé dhe rriten vranësira dhe sasia e reshjeve. 

Faktorët që veprojnë më me forcë në formimin e kushteve meteorologjike të detit janë kush-
tet e qarkullimit të përgjithshëm të atmosferës, intensiteti i të cilave caktohet nga vendn-
dodhja dhe karakteri bashkëveprues i qendrave barike të atmosferës, sidomos të anticiklonit 
të Azoreve, të anticiklonit dimëror euro-aziatik dhe të depresioneve verore me qendër mbi 
shkretëtirën e Saharasë dhe në Azinë e Vogël. Ndryshimi i intensitetit dhe i vendndodhjes 
së fushave barike shkakton ndryshimin e kushteve të lëvizjes së masave ajrore, të rrugëve të 
cikloneve dhe, si rrjedhojë, të kushteve të motit në stinët e ndryshme të vitit.

Në periudhën e ftohtë të vitit (tetor-prill) mbi bregdetin jugor të detit Mesdhe shtrihet një 
gjuhë e anticiklonit të Azoreve, në veri shtrihet gjuha e anticiklonit siberian, kurse mbi det 
formohet një zonë me trysni të ulët me qendra në rajonin e Korsikës e të Sardenjës, në detin 
Adriatik dhe në juglindje të ishullit të Qipros. Trysnia mesatare është rreth 1016-1018 mb.

Në verë gjuha e maksimumit (anticiklonit) të Azoreve kthehet në veri. Mbi Arabinë, Iranin 
dhe Afganistanin krijohet në këtë kohë një depresion i gjerë. Lidhur me ta edhe fronti polar 
shtrihet në veri të paralelit 45° V. Rrugët e cikloneve, që zhvillohen gjatë frontit polar, kalojnë 
në veri duke mos i kapur rajonet që përshkruajmë, gjë që krijon kushte të përshtatshme për 
kohët anticiklonale (qielli i kthjellët, erëra veriore pa reshje, pa mjegull etj.), që karakterizo-
jnë stinën verore të vitit. Tipet kryesore të masave ajrore, që përcaktojnë kushtet e kohës në 
këto rajone, janë ajri polar dhe ai tropikal. Masa polare mbizotëron kryesisht në dimër, kurse 
masa tropikale në verë. Përveç kësaj, vetë deti Mesdhe është burimi i formimit të një masë 
tjetër të veçantë, të njëfarë “masë ajrore mesdhetare”, që formohet për llogari të shndërrimit 
mbi këtë det të ajrit të ftohtë, që vjen nga veriu dhe të ajrit të ngrohtë që vjen nga jugu.

Kjo masë ajrore mesdhetare ka si veçori karakteristike njëllojshmërinë e karakteristikave 
fi zike, lagështirën e rritur dhe temperaturën e lartë të ajrit. Në dimër rol të veçantë në form-
imin e sektorëve të ngrohtë të cikloneve luan ajri tropiko-kontinental dhe, në raste të rralla, 

ajri arktik, që hyn në detin Mesdhe nëpërmjet gadishullit Ballkanik, por nuk përjashtohet 
hyrja e ajrit detar-polar nëpërmjet Francës. Në verë, përveç ajrit detar-tropikal, një ndry-
shim të rëndësishëm të kohës shkakton ajri kontinental-tropikal, i cili zotëron kryesisht 
pjesën lindore të rajonit. Ajri detar tropikal, që ka një zhvillim të fuqishëm kulmor, i kalon 
me lehtësi malet që rrethojnë detin dhe depërton në Mesdhe në kohën që ajri, i cili formohet 
në zonën e anticiklonit euro-aziatik, për shkak të fuqisë së tij kulmore, futet në det vetëm 
nëpër kalimet e ngushta ndërmjet Alpeve dhe Pirenejve, si dhe nëpërmjet Alpeve dhe Ball-
kanit dhe, si rrjedhim i kësaj, veprimi i tij shtrihet mbi rajone relativisht të vogla.

Ecuria vjetore e trysnisë në rajone të veçanta të detit është e ndryshme dhe e lidhur me zh-
vendosjen e qendrave barike kryesore. Megjithatë, në përgjithësi, vihet re rritja e trysnisë 
në periudhën e ftohtë dhe zvogëlimi i saj në periudhën e ngrohtë të vitit. Në dimër, mbi det 
formohet zona me trysni të ulët me qendër mbi Korsikën dhe Sardenjën, ku ajo mesatarisht 
është 1016 deri në 1018 mb. Në rajonet e tjera, trysnia është më e madhe dhe luan nga 
1016-1018mb.

Trysnia mesatare e ajrit në nivelin e detit në mb 

Trysnia mesatare mujore më e ulëta në bregdetin shqiptar vërehet në korrik (1012,5), ndër-
sa ajo më e larta vërehet në muajin tetor (1017,0). Në periudhën e ngrohtë të vitit, në saj të 
formimit të zonës me trysni të ulët mbi Azinë e Mesme dhe të zhvendosjes së anticiklonit 
të Azoreve në Atlantik, trysnia zvogëlohet në tërësi nga perëndimi deri në lindje dhe lëkun-
det mesatarisht nga 1018 mb, në portin e Mesinës deri në 1012 mb, në ishullin e Korfuzit 
(korrik).

Në detin Adriatik vihen re këto tipe kohe: 

1. Koha e tipit “murlan” apo siç quhet ndryshe e “borës” anticiklonale, është kryesisht e 
kthjellët, e thatë, me trysni të lartë atmosferike dhe me të ftohtë mesatar. Kjo kohë ven-
doset, kur mbi Evropën Qendrore shtrihet gjuha e trysnisë së lartë. Gjatë kësaj kohe, në 
rajonet bregdetare vrojtohen erëra të forta si murlani, që në pellgun e Adriatikut njihet me 
emrin “bora”, e cila vjen duke u dobësuar me largimin nga bregdeti. Koha e murlanit është 
karakteristikë kryesisht për stinën e ftohtë të vitit dhe mund të zgjasë 2-3 javë. Koha e tipit 
të murlanit karakterizohet nga erëra të forta dhe të vazhdueshme nga veriu deri në lindje. 
Koha në pjesën më të madhe është me vranësira dhe me shira, në dimër vihen re të ftohtë 
dhe borë. Para se të fi llojë kjo kohë trysnia atmosferike bie, qielli mbulohet me re shtresore 
të larta (As), që lëvizin prej jugperëndimit. Në pjesën perëndimore të detit Mesdhe formo-
het një zonë me trysni të ulët. 

3. Koha e tipit “shirok” anticiklonal karakterizohet nga erërat e jugut dhe të juglindjes, nga 
qielli pa re ose ngandonjëherë me re puplore shtëngullore (Cc) ose shtresore të larta (As). 
Reshjet janë shumë të rralla. Koha e këtij tipi kushtëzohet nga bashkëveprimi ndërmjet 
zonës intensive të trysnisë, që ndodhet në pjesën veriperëndimore të Evropës ku qëndron 
për një kohë të gjatë dhe zonës me trysni të lartë në jug ose juglindje të Evropës. Shiroku 
vërehet më shumë në pranverë, në fi llim të verës dhe në vjeshtë. 

4. Koha e tipit “shirok” ciklonal karakterizohet nga erëra mesatarisht të freskëta prej lindje-
juglindjes deri në juglindje, që arrijnë ndonjëherë forcën e furtunës, me vranësira të dendu-

ra e të ulëta dhe herë-herë me shira të forta. Para fi llimit të kësaj kohe, vrojtohet zakonisht 
grumbullimi i reve puplore shtresore (Cis) në perëndim dhe veriperëndim. Për këtë kohë 
janë tipike retë e copëtuara të shiut (Fnb), që lëvizin prej jugut e juglindjes. Retë e katit të 
sipërm dendësohen deri në shtresa të larta dhe duke u ulur, kalojnë në re shiu (Nb), pastaj 
fi llon shiu i fortë. Gjatë kësaj trysnia atmosferike bie më shumë shpejtësi, gjë që tregon se 
kjo kohë e këtij tipi nuk zgjat shumë.  

Koha e tipit të “shirokut” ciklonal kushtëzohet nga bashkëveprimi ndërmjet zonës me trys-
ni të lartë mbi pjesën veriperëndimore të Evropës dhe zonës me trysni të ulët që ndodhet 
mbi pjesën perëndimore të detit Mesdhe me qendër mbi detin Ligurian dhe gjuhës së saj, 
që shtrihet mbi Evropën Qendrore.

5. Koha e tipit të erërave jugore e jugperëndimore karakterizohet nga reshje të pasura në 
bregdetet malore, nga trusnia e ulët e atmosferës dhe nga valëzimi i fortë i detit. Para fi l-
limit të kësaj kohe, bëhet një ulje e theksuar e trysnisë atmosferike. Në pjesën e juglindjes 
të horizontit, në një lartësi të vogël, formohet një tymnajë reshjesh me kufi j të theksuar nga 
poshtë dhe që kalon në re të dendura.

6. Koha e tipit të erërave veriperëndimore, si rregull është më e mirë, e kthjellët dhe 
shoqërohet me njëfarë ftohjeje. Në dimër kjo kohë mund të qëndrojë për disa ditë me radhë. 
Në verë koha e erërave veriperëndimore mund të ndërrojë kohën e tipit “shirok”. Në këtë 
rast kjo shoqërohet me shkreptima dhe nuk zgjat shumë. Koha e tipit të erërave veriperën-
dimore kushtëzohet nga zona me trysni të ulët, që vendoset mbi gadishullin Ballkanik dhe 
nga zhvendosja drejt juglindjes e zonës me trysni të lartë që ndodhet në veriperëndim të 
detit Adriatik. Temperatura mesatare vjetore e Adriatikut të poshtëm, duke përfshirë edhe 
pjesën veriore të Jonit, lëkundet rreth 17-18 °C. Ndryshimet ndërmjet temperaturave mesa-
tare të muajit më të ftohtë dhe atij më të ngrohtë të vitit zakonisht nuk i kalon 20°C.

Gjatë gjithë territorit të RSH-së, përfshirë edhe bregdetin, muaji më i ftohtë është janari. 
Temperatura nën 0°C në bregdet vërehet shumë rrallë. Muaji i ngrohtë i vitit paraqitet kor-
riku, megjithëse duhet theksuar se ndryshimi midis temperaturës së ajrit në gusht dhe në 
korrik është shumë i vogël. Një karakteristikë tjetër dalluese është se pranvera paraqitet më 
e ftohtë se vjeshta.

Dimri vazhdon nga dhjetori deri në shkurt, por muaji më i ftohtë është janari, duke përf-
shirë shpesh edhe shkurtin. Temperatura mesatare mujore për këtë periudhë është 3-11°C. 
Temperatura më e vogël arrin në 1-0°C, por në raste të veçanta mund të bjerë deri në -7°C. 

Pranvera është e shkurtër (mars-prill). Qysh nga fundi i marsit fi llon ngritja e theksuar e 
temperaturës, kurse në prill vlerat mesatare të saj arrijnë në 13-14°C. Në pranverë, tem-
peratura mund të rritet deri në 24°C, rënia e saj deri në vlera negative (nën zero) ndodh 
kryesisht gjatë muajit mars. 

Vera është stina më e gjatë e vitit. Ajo fi llon në fund të prillit dhe vazhdon deri në shtator. 
Temperatura mesatare mujore e ajrit gjatë muajit korrik është 26°C. Temperatura më e lartë 
42 °C është vënë re në pika të ndryshme të bregdetit gjatë muajit gusht. Vjeshta fi llon në 
tetor, kur temperatura e ajrit ulet në mënyrë të theksuar deri në 18°C. Në nëntor ajo nuk i 
kalon të 13°C. Ndodh që në nëntor temperatura e ajrit të zbresë deri në 0°C. Temperatura 

e ajrit mbi det është afërsisht 3°C më e lartë sesa në tokë (janar). Në pranverë temperaturat 
barazohen, kurse në verë ajri mbi det ka më freski sesa në tokë. Lagështia më e madhe është 
në dimër në periudhën nëntor-shkurt (70-80 %), kurse më e vogël në pranverë dhe në verë 
50-70 %. Gjatë ditës ajo është më e pakët sesa gjatë natës. Regjimi i lagështirës është i lid-
hur në mënyrë të ndjeshme me drejtimin e erërave, p.sh., kur fryn shiroku i thatë, lagështia 
zakonisht bie shumë.

Erërat dhe stuhitë. Regjimi i erërave në pjesën e detit Jon është i shumëllojshëm dhe 
përcaktohet nga karakteri i shpërndarjes së trysnisë së ajrit dhe veçoritë fi ziko-gjeografi ke 
të bregdetit. 

Në verë trysnia mbi det në përgjithësi është më e madhe sesa në tokë, prandaj në këtë stinë 
zotërojnë erërat e detit nga drejtimet perëndimore dhe veriperëndimore. Në dimër, trysnia e 
ajrit është më e madhe mbi tokë sesa mbi det. Erërat që zotërojnë nga toka, kanë kryesisht 
drejtimin veri dhe verilindor. Vrojtohet edhe era e “borës” dhe zhvillohet mirë veprimtaria 
ciklonale. 

Në periudhat kalimtare erërat janë shumë të ndryshme. Shpesh në këtë kohë fryn era jugore 
“shirok”. Shpejtësia e erërave në dimër arrin një forcë të madhe, sidomos gjatë kalimit të 
cikloneve dhe kur fryn murlani.

Era “shirok” që fryn në këtë rajon përbën një rrymë të ajrit kontinental-tropikal, me tem-
peraturë të lartë në verë dhe mesatare në dimër. Shkaqet, që krijojnë këtë erë, kanë lidhje 
me ciklonet që zhvendosen mbi Mesdhe, sektori i ngrohtë i të cilëve mbushet me ajër të 
formuar mbi shkretëtirën e Afrikës. Shiroku lind në shkretëtirat e Afrikës, të Palestinës dhe 
Sirisë; fryn kryesisht në pranverë dhe në verë. Era e shirokut është dy llojesh: e thatë dhe 
me lagështi. 

Shiroku i thatë shoqërohet me pluhur të madh në ajër, me temperaturë shumë të lartë dhe 
me lagështi relative shumë të ulët, që ndonjëherë nuk e kalon 5%. Në verë, kur fryn shiroku 
i thatë, shpesh temperatura arrin deri në 40-30°C. 

Shiroku me lagështi mund të jetë me shi ose pa shi. Kur fryn shiroku me lagështi, pa shi, 
ditën qielli është i pastër, kurse natën mbulohet me re të ulëta shtresore dhe bie vesë e 
madhe. Kur fryn shiroku me lagështi me shi, koha është e vrenjtur dhe bie shi i butë pa 
pushim për një kohë të gjatë. Trysnia atmosferike bie qysh para se të fi llojë shiroku dhe ka 
përthyerje tokësore të mirë. Në dimër shiroku me lagështi mund të arrijë forcën e furtunës, 
të shkaktojë valëzim në det dhe të zgjasë disa ditë.  

Si erëra lokale zotëruese në këtë rajon janë ato të dobëta dhe mesatare me forcë 2-3 ballë 
(në rajonin e Sarandës me forcë 1-2 ballë). Erërat më të forta fryjnë duke fi lluar nga muaji 
nëntor deri në prill, por veçanërisht në dhjetor-janar. 

Në verë fryjnë brizet detare nga jugperëndimi e veriperëndimi dhe brizet bregdetare. 

Ciklonet në detin Mesdhe janë të shpeshta dhe vijnë nga Atlantiku, por ato mund të zhvil-
lohen edhe në të, veçanërisht mbi detin Jon dhe Tirren. Si rregull ato lëvizin nga perëndimi 
në lindje, si më poshtë:

1. Gjiri i Gjenovës - deti Tirren - Ngushtica e Mesinës - Ishulli i Kretës dhe i Qipros 

(pranverë-vjeshtë);

2. Gjiri i Gjenovës-Adriatiku verior-Kroaci (pranverë vjeshtë);

3. Adriatiku verior-Ngushtica e Otrantos-deti Jon-Levant (vjeshtë) ose ngushtica e 
Otrantos-Ballkan-Egje (dimër-pranverë).

Shpejtësia e cikloneve mund të arrijë 50 km/h, d.m.th., nga Gjibraltari deri në Azinë e 
Vogël mund të bëjë 5-7 ditë, por ka raste që cikloni pengohet 2-3 ditë në gjirin e Gjenovës, 
si rrjedhojë, kalimi i tij zgjat 7-10 ditë. Gjatë afrimit të ciklonit, erërat e veriut pushojnë dhe 
fi llojnë erërat e jugut, qielli mbulohet me re dhe bien shira, ngandonjëherë shumë të dendur.

Erërat jugore qëndrojnë rreth dy ditë dhe kur kalojnë shumë ciklone ose kur cikloni zhven-
doset me ngadalë, erërat mund të zgjasin 3-4 ditë. Kur cikloni zhvendoset më në lindje, 
erërat jugore pushojnë dhe fi llojnë përsëri ato të veriut. Në Adriatik në përgjithësi zotërojnë 
erërat e veriut dhe të verilindjes (rreth 60 % në muaj), kurse në pjesën jugperëndimore të 
Adriatikut zotërojnë erërat e verilindjes (30-36 %) dhe ato të juglindjes (18-24 %).

Erërat e veriperëndimit në dimër shpesh forcohen dhe marrin emrin “murlan” ose “bora”, 
një erë e thatë dhe shumë e fortë, që fryn në Adriatik dhe Alpet Dinarike. Murlani zakonisht 
fryn me rrahje të forta dhe mund të arrijë shpejtësinë deri në 40 m/sek e të zgjasë nga disa 
ditë, në disa javë.  

Murlani i fortë shkakton valëzim të madh në bregdet dhe paraqet rrezik për anijet që qën-
drojnë në portet që i rreh kjo erë. Si rregull, murlani forcohet në mëngjes e në mbrëmje dhe 
dobësohet natën. Në pjesën jugore të detit ai pëson një dobësim të theksuar. Në dimër, si 
pasojë e kalimit të cikloneve, erërat e verilindjes dhe të veriperëndimit shpesh zëvendëso-
hen nga erërat e jugut. Në Adriatikun e poshtëm gjatë dimrit nuk ka kohë të qetë më shumë 
se 5%.

Në pranverë, regjimi i erërave është mjaft i përzier, por më shpesh fryjnë erërat e juglindjes 
(rreth 25-30 %). Po ashtu, sikurse në dimër ka pak kohë të qetë.

Në verë, në det të hapur më shpesh fryjnë erërat e veriut e veriperëndimit (rreth 20-40 %).

Erërat e verilindjes në verë, të cilat quhen “borine”, janë më të dobëta se “murreri”, por 
nganjëherë edhe këto fryjnë me forcë të madhe. ”Borina” nuk zgjat më tepër se 3 ditë dhe 
në kohën që fryn ajo, qielli është i qartë. Në vjeshtë, drejtimi i erërave është shumë i paqën-
drueshëm, por përsëri më shpesh fryjnë erërat e verilindjes ose të juglindjes përsëritja e të 
cilave është 20-30 %. Përveç këtyre erërave, në portin e Durrësit shpesh fryjnë edhe ato të 
veriut. Shpejtësia mesatare vjetore është rreth 3 m/sek.

Furtunat vihen re kryesisht në rajonet veriore të detit, ku veprojnë erërat e “borës” (murla-
nit). Në rajonet e bregdetit tonë, veçanërisht në Durrës, furtuna ka 2-4 ditë në muaj, gjatë 
periudhës maj-shtator. Në verë zakonisht ato janë të shkurtra, kryesisht nga drejtimet ver-
ilindje, veri dhe veriperëndim. Në gjirin e Vlorës më fort fryjnë erërat e jugut (juglindjes).

Mjegulla dhe pamshmëria. Në det të hapur mjegulla është shumë e rrallë. Ajo kryesisht 
vihet re në zonat bregdetare. Në det dhe sidomos në zonën bregdetare vihet re një mjegull 
e hollë në trajtë tymi, e cila kufi zon pamjen, veçanërisht gjysmën e parë të ditës. Gjatë 
vitit, mjegulla, më shpesh, vihet re nga tetori deri në prill, por megjithatë numri mesatar i 

ditëve me mjegull nuk është më tepër se dy në vit. Mjegulla dhe pamshmëria janë të lidhura 
edhe me erërat, p.sh., “shiroku” shoqërohet në orët e para të mëngjesit. Mbi detin e hapur, 
gjatë gjithë vitit, mbizotëron një pamje e mirë (mbi 10 milje), sidomos në stinën e ngrohtë 
të vitit. Në dimër largësia e pamjes horizontale, në krahasim me stinët e tjera është më e 
vogël. Në bregdet zotëron një pamje nga 2-5 milje pothuajse në 50% të kohës. Pamja mbi 
10 milje vihet re vetëm gjatë kohës me re të pakta, kur fryjnë erërat e veriut.

Në këto raste, maja të veçanta malesh si ajo e Çikës etj., mund të duken mbi 50 milje. 
Largësia e pamjes horizontale, nën 2 milje, vihet re në rajonet e porteve dhe të qendrave 
industriale, ku në orët e mëngjesit përsëritja e pamshmërisë nën 0.5 milje arrin 50 %.

Në pranverë largësia e pamjes rritet, kurse në verë është mbi 5 milje. Në vjeshtë për shkak 
të reshjeve të shpeshta, mjegullës së dendur dhe të vranësirave shtresore të ulëta, pamsh-
mëria keqësohet.

Vranësirat dhe reshjet. Në detin Jon dhe Adriatikun e poshtëm vranësirat shtohen në 
dimër dhe pakësohen në verë. Vlera mesatare mujore e tyre në dimër është 4-5 të dhjetat 
e sipërfaqes së qiellit dhe deri në 1-3 të dhjetat në verë (korrik dhe gusht). (Numri i ditëve 
të kthjellëta në vit mesatarisht është 120-130). Në korrik-gusht ka deri në 25 ditë të kthjel-
lëta në muaj. Për dimrin është karakteristik ndërrimi i formave të reve, që shoqërohet me 
zhvendosjen e fronteve ciklonale. 

Shtimi i vranësirave fi llon në tetor. Mesatarisht llogariten rreth 9-15 ditë me re në muaj. 
Sasia mesatare e reshjeve është rreth 700 mm në vit. Reshjet më të mëdha bien në tetor-
dhjetor (rreth 60-90 mm mesatarja mujore). Sasia më e vogël e reshjeve është në korrik, 
rreth 13-15 mm. Në verë reshjet kanë karakterin e shirave të shkurtër dhe të rrëmbyeshëm. 
Bora bie shumë rrallë dhe në bregdet qëndron shumë pak.

Dukuri të veçanta meteorologjike. Në bregdetin shqiptar vihet re një dukuri e veçantë, 
më shpesh kur koha është e qetë; horizonti ngrihet dhe shihen sendet, që zakonisht ndodhen 
të fshehura prapa tij. Këto sende dalin më lart. Kjo dukuri që ndryshe quhet mirazh, ndodh 
kur në kufi rin e shtresave të atmosferës ndryshon dendësinë e ajrit, d.m.th., shtresat atmos-
ferike që përputhen me detin bëhen shumë më të dendura se shtresat që ndodhen më lart. 
Në këto raste pamja është e mirë.

Përshkrimi Hidrologjik (Oqeano-Grafi k)

Regjimi hidrologjik në bregdetin shqiptar përcaktohet nga ujë-këmbimi me detin Mesdhe, 
d.m.th., është i lidhur me regjimin e këtij të fundit. Këtu ndikojnë edhe kushtet gjeografi ke, 
shtrirja e Adriatikut në drejtim të veriperëndimor, ndryshimi i theksuar i thellësive të pjesës 
jugperëndimore dhe asaj juglindore të detit, përthyerja e bregdetit dhe kushtet klimaterike 
të rajonit.

Në regjimin hidrologjik të detit është karakteristike temperatura e lartë e ujit, kripshmëria, 
dendësia e madhe e tij, ndryshimi i parëndësishëm i nivelit, reshjet e dobëta dhe përsëritja 
jo e madhe e valëzimit të fortë.

Temperaturat mesatare dhe ekstreme në sipërfaqe të ujit sipas stinëve, në 0°C.

Temperatura e ujit në sipërfaqe të detit rritet kryesisht nga veriu në jug dhe nga perëndimi 

në lindje. Temperatura më e ulët vrojtohet në muajin dhjetor-shkurt, kur temperatura mesa-
tare është rreth 15°C në rajonin e Sarandës, ndërsa në veri vjen duke u zvogëluar. Në mua-
jin maj temperatura mesatare arrin afërsish 19°C. Në muajt korrik-gusht arrin temperatura 
më e lartë deri në 23-25°C. Në këto muaj ndodh e kundërta e shpërndarjes së temperaturës 
në krahasim me atë të dimrit.

Në muajt e vjeshtës temperatura e ujit në sipërfaqen e detit ulet dhe në tetor - nëntor ajo ar-
rin rreth 16-17°C. Ndryshimi stinor i temperaturës së ujit ndodh kryesisht deri në thellësinë 
200-250 m. Më poshtë ajo mbetet e pandryshueshme (rreth 13°C). 

Për shkak të avullimit të madh, të lumenjve të pakët që derdhen në të, si dhe të rrjedhave 
relativisht të vogla të Adriatikut dhe Jonit ashtu si dhe në tërë Mesdheun, kripshmëria e ujit 
është më madhe se në oqeanin Atlantik. Ajo gjatë gjithë vitit është 37-39 0/

00
. Kripshmëria 

më e madhe është në pjesën jugore të detit. Kripshmëria më e ulët është në zonën tonë 
bregdetare vërehet në muajt e dimrit kurse më e larta në muajt e verës, në vartësi nga reshjet 
nga prurjet ujore të lumenjve të shumtë që derdhen në bregdet si dhe nga avullimi. Vlerat 
më të larta të kripshmërisë zakonisht vrojtohen para muajve të vjeshtës. Kripshmëria më e 
ulet arrin 30 0/

00
 ndërsa më e larta në 39 0/

00
. Gjatë vitit, në Durrës ajo luhatet nga 35,80 0/

00

në 38,80 0/
00

. me minimumin në janar dhe maksimumin në tetor. Kripshmëria mesatare në 
Durrës luhatet nga 37,30 0/

00
 në 37,50 0/

00
. E njëjta gjë mund të thuhet edhe për Vlorën me 

një ndryshim prej 0,7 0/
00 

nga ato të Durrësit.

Në gjirin e Durrësit e të Vlorës kripshmëria ndryshon në mënyrë graduale me thellësinë 
sepse mungojnë prurjet ujore të lumenjve. Kështu gjatë verës matjet kanë dhënë vlera 38,06 
0/

00 
në sipërfaqe dhe 38.68 0/

00
 në thellësinë 15-20 m. Kurse në gjirin e Lalësit, 37.07 0/

00
 në 

sipërfaqe dhe 38.48 0/
00 

në thellësinë 35 m.

Kuptohet se për muaj të 
ndryshëm të vitit treguesit 
do të jenë të tjerë, por si 
mesatare vjetore ujërat 
tona të Adriatikut e të 
Jonit kanë vlerat 31.5 0/

00

deri në 38 0/
00.

Dendësia më e madhe e 
ujit të sipërfaqshëm të de-
tit është në dimër (tetor - 
mars) dhe lëkundet rreth 
1.026-1.030. Në verë (prill-
shtator) dendësia e ujit 
zvogëlohet deri në 1.025-
1.026. (shih skemën) 

Ndryshimi i nivelit dhe i baticës

Ndryshimi i nivelit në detet Adriatik dhe Jon nuk është i madh dhe shkaktohet kryesisht 
nën veprimin e forcës së formimit të baticave dhe nga erërat që largojnë ose afrojnë ujin. 

Batica në detet Adriatik dhe Jon, bregdeti Shqiptar  

Baticat në bregdetin shqiptar të Adriatikut kryesisht janë gjysmëditore të çrregullta, kurse 
në Jon gjysmëditore të rregullta, por ato janë të vogla. Vlera mesatare e baticës sizigjike në 
bregdetin shqiptar është rreth 0.2-0.4 m.

Ngritja dhe ulja e nivelit të ujit nganjëherë bëhen përpara fi llimit të erës dhe mund të shër-
bejnë si shenjë për të parashikuar kohën. Në kanalin e Korfuzit, niveli mund të ngrihet deri 
në 1,2 m nga erërat e jugut. Këto e ngrenë nivelin e detit në gjiret veriore të bregdetit, kurse 
ato të veriut e ulin deri në zbulimin e fundit të kënetave bregdetare. 

Nivelet më të larta (mesatare dhe maksimale) në zonën bregdetare vrojtohen në muajit 
nëntor-dhjetor, ndërsa më e ulëta në muajit korrik-gusht.

Përsa i përket shpërndarjes stinore, nivelet më të larta vrojtohen në vjeshtë dhe në dimër, 
ndërsa më të ulëtat në pranverë dhe në verë. Nivelet e larta vrojtohen veçanërisht gjatë ve-
primit të erërave të dendura me drejtim jugor, të cilat në bregdetin tonë kanë shpejtësi dhe 
kohëzgjatje të madhe. Këto erëra e “ngjeshin” masën e ujit në breg, duke shkaktuar ngritje 
të konsiderueshme të nivelit të detit. E kundërta ndodh me erërat që fryjnë nga toka në det, 
të cilat “shtyjnë” masën e ujit në drejtim të detit, duke shkaktuar ulje të nivelit.

Nivelet më të mëdha në Shëngjin justifi kohen me pozicionin ndaj erërave që fryjnë nga 
jugu me rendje dhe kohëzgjatje të madhe. 

Rrymat (rrjedhat). Në detin Adriatik vihen re rrjedha të vazhduara, baticë-zbaticë dhe të 
krijuara nga erërat. Rrjedhat nuk kanë shpejtësi të madhe. (Shih skemën) Rryma sipërfaqë-
sore në detet Adriatik dhe Jon.

Rrjedhat në bregdetin tonë qarkullojnë në drejtime të kundërta me akrepat e orës që është 
vazhdimi i qarkullimit të përgjithshëm të ujërave të detit Jon. Ujërat e këtij deti, duke 
hyrë në Adriatik nga ana lindore e ngushticës së Otrantos, kushtëzojnë rrjedhën bregdetare 
veriperëndimore. Kjo rrjedhë, duke vazhduar gjatë bregdetit verilindor të detit deri tek 
ishujt kroatë, Mlet e Lastovo, shmang ca prej tyre ndaj perëndimit dhe vazhdon nga ana 
e detit Dalmatin e pjesërisht në të. Nga rrjedha bregdetare veriperëndimore, në rajonin e 
ishujve Mlet e Lastovo, shkëputet një degë me drejtim ndaj ishujve Pelagruzha dhe kepit të 
Testa del Gargano, ku bashkohet me rrjedhën juglindore duke e rritur atë. Pasi rrotullohet 
prej jugperëndimit në pjesën veriore të detit, rrjedha bregdetare vazhdon përgjatë bregdetit 
jugperëndimor me drejtim të përgjithshëm juglindje.

Kur i afrohet ngushticës së Otrantos, në rajonin e Brindizit, rrjedha juglindore bregdetare 
lëshon degë në drejtim të lindjes, që bashkohet me rrjedhën e veriperëndimore bregdetare 
dhe që mbyll qarkullimin e ujit të detit Adriatik. Por megjithatë pjesa kryesore e rrjedhës 
juglindore bregdetare vazhdon drejt jugut dhe hyn në detin Jon.

Shpejtësia e rrjedhës së vazhduar bregdetare është e ndryshueshme dhe varet shumë nga 
erërat dhe nga stinët e vitit, duke u lëkundur si mesatare rreth 0.4-0.6 nyje. Në verë ajo 
është më e vogël. Shpejtësia e rrjedhës në detin Jon, që lëviz drejt veriut gjatë bregdetit 
grek, është më e madhe se në Adriatik, por zakonisht nuk i kalon 0.5-0.7 nyje. Kur fryjnë 
erëra të forta juglindore dhe sidomos pas erërave perëndimore, shpejtësia e kësaj rrjedhe 
rritet në mënyrë të ndjeshme.

Në ngushticën e Korfuzit ka rrjedhë jugore, shpejtësia e së cilës, për shkak të erërave 
jugore, zvogëlohet dhe ndryshon drejtimin.

Rrjedha me karakter batice dhe zbatice në Adriatik e Jon, si rregull kanë karakter gjysmëdi-
tor dhe shpejtësia e tyre rritet me zmadhimin e gjerësisë gjeografi ke, por rrallë e arrin 
shpejtësinë 1 nyje.

Rrjedhat e shkaktuara nga erërat mund të jenë mjaft të forta veçanërisht, kur ato janë të 
fuqishme, në këtë rast ato zgjasin shumë dhe puqen me drejtimin e rrjedhës së përgjith-
shme. Zakonisht erërat e vendit kanë karakter të përkohshëm, por kur këto erëra janë të 
qëndrueshme e të forta, mund të lindë një rrjedhë e re, shpejtësia e të cilës në disa raste 
mund të arrijë deri në 2 nyje.

Pas pushimit të erës që fryn 2-3 ditë rresht në një drejtim, mund të lindë rrjedhë e kundërt 
me atë që ka vepruar kur frynte era, d.m.th., uji i shtyrë në drejtim të erës kthehet prapa.

Valëzimi. Valët që vrojtohen në zonën bregdetare të vendit tonë formohen kryesisht në 
ujërat e hapur të detit Adriatik dhe Jon. Në ato zona të bregdetit që pak a shumë janë të 
mbrojtura nga ndikimi i valëve të detit të hapur, siç janë p.sh., gjiri i Sarandës, i Vlorës, i 
Durrësit etj., vrojtohen më shpesh valët e tipit të erës, ndërsa valët e tipit “det i vdekur”, 
në përgjithësi depërtojnë me vështirësi. E kundërta ndodh në zonat e hapura të bregdetit, të 
cilat duke qenë të pambrojtura rrihen më tepër nga valët e tipit “det i vdekur”. Në vendqën-
drimet në gjiret e Vlorës, Durrësit, Sarandës e Shëngjinit mbizotërojnë valët e tipit të erës, 
ndërsa në zonat e hapura si në Treport, valët e tipit “det i vdekur” takohen më shpesh. Veç 
kësaj dhe valëzimi i përzier ka rastisje më të mëdha se në vendruajtjet e tjera.

Drejtimi i valëve në zonën bregdetare të vendit tonë varet kryesisht nga drejtimi i erës që i 
ka shkaktuar, nga batimetria, si dhe nga konfi guracioni i vijës së bregut të detit. 

Në gjiret e Sarandës dhe të Vlorës, ndërsa rastisjet e valëve me lartësi më të madhe janë 
në bregdet të hapur (kepi i Treportit). Drejtimet mbizotëruese janë jugperëndimore dhe 
perëndimore, ndërsa valët më të larta vijnë nga drejtimi jugperëndimor, gjatë të cilit fryjnë 
erëra më të forta.

Si element llogaritës të valës maksimale pranohen: lartësia 3.5 m, ndërsa për bregdetin e 
hapur (kepat), lartësia 4,0-4,5 m dhe gjatësia 70-80 m.

Tejdukshmëria dhe ngjyra e ujit

Tejdukshmëria e ujit në detet që lagin bregdetin e RSH-së është 20-40 m. Përgjatë bregut 
ajo vjen duke u zvogëluar. Ngjyra e ujit karakterizohet nga zotërimi i nuancave të kaltra.



22



23

KREU II

RREGULLA TË PËRGJITHSHME LUNDRIMI

Dokumentet detare. Korrigjimi i tyre

Dokumentet detare janë tërësia e hartave detare dhe publikimeve të lidhura me to, të nevo-
jshme për lundrim të sigurt. 

Të gjitha anijet duhet të jenë të pajisura me hartat detare, të përgjithshme e të veçanta, lajmëri-
met për lundërtarët dhe çdo publikim apo instruksion lundrimi të nevojshëm për zhvillimin 
e lundrimit. Të gjitha këto materiale duhet të jenë publikuar nga Shërbimet Hidrografi ke të 
shtetit; duhet të jenë në fuqi dhe të përditësuara sipas modaliteteve të parashikuara.

Dokumentacioni zyrtar kryesor që Shërbimet Hidrografi ke lëshojnë janë, si më poshtë:

Hartat detare. Janë harta gjeografi ke lundrimore të publikuara nga enti shtetëror përgjegjës, 
zakonisht projeksione të merkatorit, në të cilat janë paraqitur informacionet dhe elementet 
e nevojshme për zhvillimin në siguri të lundrimit. Këtu mund të përmendim batimetrinë, 
rreziqet lundrimore, pikat e orientimit dhe referimit, ditën dhe natën, lajmërimet, zonat e 
kufi zuara etj., (Shiko Hartën ndërkombëtar INT 1 për simbologjinë).

Hartat detare, nisur për nga përdorimi, mund të grupohen në:

1. Harta të përgjithshme me shkallë të vogël (< 1:500.000).

2. Harta të lundrimit përgjatë bregdetit, me shkallë mesatare (midis 1:500.000 dhe 
1:150.000).

3. Harta bregdetare të gjireve dhe porteve me shkallë të madhe (>1:150.000).  

Udhëzuesit e Lundrimit. Janë dokumente plotësuese të hartave detare. Ato përmbajnë të 
gjithë informacionin që nuk mund të përfshihet në hartat detare, në veçanti ato përshkruajnë 
bregdetin ashtu si e sheh lundërtari nga deti. Udhëzuesit e lundrimit paraqesin për një zonë 
të caktuar gjeografi ke këto informacione:  

1. Të dhëna me karakter të përgjithshëm.

2. Të dhëna në formë tabelash, lidhur me shërbimet ekzistuese në porte ose përgjatë 
bregdetit të përshkruar në të.

3. Përshkrimi në aspektin vertikal të bregut dhe pikave të orientimit e të referimit në 
të, rreziqet lundrimore, vendet e bregëzimit dhe ankorimit si dhe portet. Për këto të 
fundit, ka përmbledhje të rregullave portuale në fuqi. Informacioni dhe përshkrimi 
i bregdetit plotësohet me foto të pikave me rëndësi lundrimore.         

Lista e faro-fenerëve. Është publikim / material/ dokument i lidhur me hartat detare, 
përshkruan të gjithë sinjalistikën detare (faret, fenerët, bovat me ndriçim ose jo, sinjalet e 

mjegullës, platformat në det) në det, përgjatë bregut apo portet. Për çdo sinjal janë treguar 
pozicioni, karakteristikat e strukturës (forma, ngjyra, lartësia etj.), karakteristikat e dritës 
apo ato akustike, të nevojshme për t’u njohur nga deti.

Përditësimi i dokumentacionit detar. Anijet janë të detyruara me ligj të kenë në bord 
si dokument zyrtar, hartat detare dhe publikimet plotësuese të tyre të lëshuara nga organi 
shtetëror i autorizuar dhe ti kenë ato të përditësuara në mënyrë sistematike ato.

Përditësimi i tyre ka rëndësi jetësore për sigurinë lundrimore dhe angazhon së tepërmi 
Shërbimet Hidrografi ke si dhe përdoruesit pasi situata hidrografi ke dhe topografi ke e 
paraqitur në hartat dhe dokumentet detare është në zhvillim e sipër, veçanërisht në portet 
dhe në afërsi të tyre. Ndryshime të shpeshta të përkohshme ose përfundimtare ndodhin, 
veçanërisht në sinjalistikën detare. Për këtë arsye, siguria e lundrimit dhe jetës në det varet 
nga shpërndarja e lajmërimeve në kohë sa më të shpejtë por edhe nga serioziteti dhe profe-
sionalizmi i përdoruesve. 

Anijet në det, që konstatojnë ekzistencën e një rreziku lundrimor të pa sinjalizuar akoma, 
përveçse se lajmërojnë anijet e tjera në kohë duhet të lajmërojnë dhe entin shtetëror zyrtar 
(shërbimet hidrografi ke) i cili kryesisht për përditësimin e hartave dhe dokumenteve detare 
varet kryesisht nga këto lajmërime të ardhura nga lundërtarët.

Nga pikëpamja e përditësimit, dokumentet detare të lundrimit ndahen në dy kategori:

1. Dokumente që përditësohen sistematikisht. 
2. Dokumente që përditësohen rastësisht.   

Në kategorinë e parë përfshihen hartat detare, udhëzuesit e lundrimit, lista e faro-fenerëve, 
lajmërimet për lundërtarët, ndërsa gjithë të tjerët bëjnë pjesë në kategorinë e dytë.

Ligjshmëri Lundrimi

Regjimi juridik i detit, është bazuar në Konventën e të Drejtës së Detit të OKB-së UN-
CLOS (United Nations Convention On the Law of the Sea), dalë nga Konferenca e tretë 
mbi të drejtën e detit, e fi lluar në New York në vitin 1973 dhe përmbyllur në Montego 
Bay (Xhamajkë) në vitin 1982. Shqipëria e pranoi Konventën e OKB-së mbi të Drejtën e 
Detit (UNCLOS III) në vitin 1990, kur me ligjin nr.7366, datë 24.03.1990 ndryshoi ligjin 
nr.4650, datë 09.03.1970 “Për kufi rin e Republikës Popullore të Shqipërisë” dhe e ratifi koi 
këtë Konventë me ligjin nr.9055, datë 24.04.2003 “Për aderimin e Republikës së Shqipërisë 
në Konventën e OKB-së mbi të Drejtën e Detit”. 

Konventa ka hyrë në fuqi më 16 dhjetor 1994, një vit më vonë depozitimit në OKB të 
instrumentit të 60-të të ratifi kimit për shtetet që kanë aderuar ose ratifi kuar atë, midis tyre 
edhe Shqipëria.

Në Konventën aktuale deti merr një regjim juridik të ndryshëm në varësi të pozicionit gjeo-
grafi k të tij kundrejt tokës. Hapësira detare shqiptare është ndarë në:  

1. Ujërat territoriale;
2. Ujërat e brendshme detare;

3. Zona fqinje (në vazhdim); 
4. Shelfi  kontinental;     
5. Zona Ekonomike Eksluzive (ZEE). 

1. Ujërat territoriale, përbëhen nga zona e detit që nuk mund ta kalojë gjerësinë prej 12 
miljesh detare, e matur nga vija bazë e përbërë nga vija e bregdetit në zbaticë ose (kur është 
e lejuar nga konfi gurimi fi zik i bregdetit) nga vijat bazë të drejta. Në këtë zonë sovraniteti i 
Shtetit bregdetar është totale, përveç të drejtës nga të tretët për Kalim Paqësor. Republika e 
Shqipërisë laget nga deti Adriatik dhe deti Jon, që shtrihen gjatë brigjeve të saj në një gjerë-
si prej 12 milje detare (baras me 22 km e 224 m) nga bregu i detit si dhe në gjiret, nga vija 
e drejtë bazë që lidh të dy pikat natyrale që përcaktojnë hyrjen e gjirit. Vija e brendshme 
kufi zuese puqet me vijën e jashtme në largësinë 12 milje detare nga ujërat e brendshme, që 
paraqet edhe vijën e kufi rit detar të RSH-së. Në kanalin e Korfuzit vija e kufi rit kalon në 
mesin e tij. Gjithashtu, 12 milje janë edhe limitet e zonës së peshkimit. 

2. Ujërat e brendshme janë pjesë e integruar e territorit të Shtetit, përbëhen nga lumenjtë, 
liqenet dhe ujërat e përfshirë brenda vijave bazë, fi zike ose të drejta. Në vitin 2012 u bë 
rikthimi i vijës së drejtë bazë të Shqipërisë me ligjin nr. 60/2012 datë 25 prill 2012, duke 
ruajtur vijën e drejtë bazë të ligjit nr. 8771, datë 19.4.2001 “Për kufi rin shtetëror të Repub-
likës së Shqipërisë”. Nëpërmjet këtij ndryshimi u rikthye vetëm neni 3 i ligjit 8771, datë 
19.04.2001.

Neni 3
Ujërat territoriale dhe ujërat e brendshme

1) Ujërat territoriale të Republikës së Shqipërisë shtrihen gjatë gjithë bregut të saj, në një 
gjerësi prej 12 miljesh detare, duke fi lluar nga vija e drejtë bazë që shkon nga Kepi i Rodo-
nit (Muzhit), Kepi i Pallës, i Lagjit (Kalasë së Turrës), derdhja e Semanit, derdhja e Vjosës, 
bregu perëndimor i Ishullit të Sazanit, Kepi i Gjuhëzës dhe i Gjirit të Gramës, dhe mandej 
midis bregdetit shqiptar dhe ishujve të Republikës Greke deri përmes Kanalit të Korfuzit. 
Gjerësia e ujërave territoriale nga derdhja e Bunës në det deri te Kepi i Rodonit shtrihet deri 
në vijën e kufi rit shqiptaro-jugosllav (Mali i Zi). 

2) Janë ujëra të brendshme të Republikës së Shqipërisë ujërat e Detit Adriatik dhe të Detit 
Jon që shtrihen brenda vijës së drejtë bazë që përshkon derdhjen e Lumit të Bunës, kepat 
e përmendur në pikën 1 të këtij neni dhe vijës së drejtë bazë që përshkon Kepin e Gjirit të 
Gramës, Kepin e Gjirit të Palermos, Kepin e Qefalit, Kepin e Sarandës, si dhe ujërat këtej 
vijës kufi tare të liqeneve dhe lumenjve kufi tarë.

3. Zona fqinje (zona e vazhduar) ngjitur dhe e jashtme me ujërave territorialë, gjerësia e 
cilës nuk i kalon 24 miljet e matur nga vija bazë, në cilën shteti ushtron të drejtën parandal-
imit dhe ndalimin e shkeljes së ligjeve të tij. Kjo zonë duhet të shpallet nga Shteti bregdetar. 
RSH-ja ushtron sovranitetin e saj të plotë mbi ujërat territoriale e të brendshme, mbi shtra-
tin e hapësirën ajrore e nëntokësore të tyre në bazë të ligjeve në fuqi e të rregullave të së 
“Drejtës Ndërkombëtare”, të njohura nga shteti shqiptar. Kjo është njihet si “Zona e Afërt 
kufi tare ka një shtrirje prej 24 miljesh nga vija bazë ose 12 milje nga deti territorial. Në këtë 
zonë Shteti ka të drejtë të parandalojë dhe mbrojë ligjet e vendosura prej tij (që gjithsesi 

duhet të jenë konform Ligjit Ndërkombëtar), duke përfshirë ndalimin e rikuperimit abuziv 
të objekteve arkeologjike nga fundi i detit.

Kalimi paqësor. Anijet e të gjitha vendeve gëzojnë të drejtën e kalimit paqësor në ujërat 
territoriale të një vendi tjetër, ndërsa, avionët nuk e gëzojnë një të drejtë të tillë.

Kalimi në ujërat territoriale të brendshme quhet paqësor përderisa ai bëhet i pandërprerë 
dhe i menjëhershëm, i pa paragjykueshëm për paqen rendin dhe sigurinë kombëtare.

Për zbatimin e këtyre normave juridike ndërkombëtare shteti ynë ka nxjerrë ligjet e veta, 
në të cilat përcaktohen se: anijet e huaja joluftarake, lejohet të lundrojnë në ujërat  territo-
riale të RSH-së, ndërsa në kanalin e Korfuzit duhet të kalojnë nëpër mesin e tij. Për anijet 
e huaja luftarake lejohet kalimi vetëm me vendim të Këshillit të Ministrave të RSH-së, me 
përjashtim të rasteve kur ka avari ose rrezik mbytjeje.

Gjatë lundrimit paqësor nëpër ujërat tona territoriale anijet e huaja duhet të mbajnë të ngri-
tur fl amurin e tyre shtetëror dhe të zbatojnë rregullat ndërkombëtare për parandalimin e 
përplasjes së anijeve në det.

E drejta e strehimit të anijeve është një nga normat e së Drejtës Ndërkombëtare. Sipas kësaj 
të drejte anijet e huaja lejohet të futen për strehim në portet e hapura ose në vende të tjera 
të përshtatshme bregdetare (të lejuara për strehim) pa marrë leje, duke respektuar rregullat 
e vendosura nga shteti bregdetar si dhe njoftimin te kapiteneria më e afërt.

Sipas ligjit të miratuar nga qeveria e RSH-së, anijet e huaja joluftarake gjatë lundrimit në 
ujerat territoriale të vendit tonë, në rast avarie ose kur rrezikohen të mbyten kanë të drejtë 
të strehohen në njërin nga portet e hapura (Durrës, Vlorë, Sarandë, Limion, Shëngjin) e 
në gjiret e lejuara për strehim (rada e Rodonit dhe ajo veriore e gjirit të Lalësit) pa kryer 
veprime të ndaluara që përshkruhen në ligjet apo rregullat e përdorimit të anijeve të institu-
cioneve  për ruajtjen e kufi rit dhe të ujërave territoriale e të brendshme të RSH-së”. Hyrja 
e kalimi i anijeve të huaja të luftës në ujerat tona territoriale lejohet vetëm me miratim të 
Këshillit të Ministrave të RSH-së dhe në përshtatje me normat e së Drejtës Ndërkombëtare.

4. Shelfi  kontinental (platforma kontinentale) 

Përcaktimi i shelfi t kontinental. Ky segment i zhytur i kontinentit është vazhdimi natyral 
në det dhe pjesë plotësuese e territorit të shtetit bregdetar, i cili ka të drejta sovrane për 
qëllimet e eksplorimit dhe shfrytëzimit të burimeve natyrore të tij deri në një distancë 
maksimale prej 350 miljesh nga vija bazë. Shteti bregdetar nuk është i detyruar ta shpallë 
zyrtarisht, por duhet të justifi kojë zgjedhjen e limitit të tij të jashtëm, kur e kalon distancën 
prej 200 milje nga vija bazë, duke paraqitur dokumentacionin e duhur para një komisioni 
të OKB-së, të ngritur për këtë qëllim. 

Të drejtat e shtetit bregdetar mbi shelfi n kontinental:

a. Shteti bregdetar ushtron mbi shelfi n kontinental të drejtat e sovranitetit për qëllimet e 
eksplorimit dhe shfrytëzimit të burimeve natyrore të tij.

b. Të drejtat e referuara në paragrafi n 1 janë ekskluzive në kuptimin që nëse shteti bregde-
tar nuk eksploron shelfi n kontinental ose shfrytëzon burimet natyrore të tij, asnjë nuk mund 
t’i ndërmarrë këto aktivitete pa konsensusin e shprehur të shtetit bregdetar.



27

c. Të drejtat e shtetit bregdetar mbi shelfi n kontinental nuk varen nga pushtimi efektiv ose 
me nocione, ose nga çdo proklamim i shprehur.

d. Burimet natyrale të referuara në këtë pjesë konsistojnë në mineralet dhe burimet e tjera 
jogjallore në fund të detit dhe nënujit, së bashku me organizmat e gjalla që i përkasin 
specieve sedimentare. Kjo nënkupton organizmat, të cilat, në kohën e të mbledhurit, ose 
janë të palëvizshme, ose në fund të detit, ose e kanë të pamundur të lëvizin në kontakte 
fi zike konstante me fundin e detit ose nënujin.

Shqipëria ka bërë ndarjen e shelfi t kontinental me Italinë. Më 18 dhjetor 1992, u fi rmos 
marrëveshja për delimitimin e shelfi t kontinental me Italinë. Marrëveshja u arrit mbi vijën 
e mesme të llogaritur nga vija bazë e parashikuar nga dekreti nr. 4650 datë 09.03.1970 “Për 
kufi rin e RPSSH”. 

Marrëveshja është ratifi kuar nga Parlamenti Italian me ligjin nr. 147 datë 12 prill 1995 
dhe ka hyrë në fuqi më 26 shkurt 1999. Po ashtu, Parlamenti Shqiptar e ka ratifi kuar mar-
rëveshjen me ligjin nr. 7685, datë 15 mars 1993 dhe është dekretuar nga Presidenti i Re-
publikës me dekretin nr. 500, datë 26 mars 1993. Për palën shqiptare, marrëveshja ka hyrë 
në fuqi më 15 mars 1993.

Nga 17 pika të delimitimit të shelfi t, pikat në ekstreme nr. 1 (në veri) dhe nr. 17 (në jug) janë 
të hapura. Mbyllja dhe përcaktimi i tyre do të bëhet më vonë me marrëveshje trepalëshe, 
ku do të përfshihen dy shtete e tjera të interesuara në kufi  me ne, respektivisht, Mali i Zi në 
veri dhe Greqia në jug.   

5. Zonë ekonomike ekskluzive (ZEE), ngjitur dhe e jashtme me ujërat territoriale, gjerësia 
e së cilës nuk i kalon 200 miljet e matura nga vija bazë. Shteti bregdetar ka të drejta sovrane 
mbi kërkimin dhe shfrytëzimin e burimeve natyrore të ujërave, të shtratit apo nënshtratit të 
detit, si dhe hapësirës ajrore mbi det. ZEE duhet të shpallet e tillë, në mungesë të së cilës, 
asnjë shtet apo ent nuk duhet të dalë mbi të drejtat e shtetit bregdetar.

E drejta e ndjekjes në det është normë e së Drejtës Ndërkombëtare e shprehur në “Kon-
ventën mbi detin e hapur” të viti 1958. Në bazë të kësaj konvente anijet luftarake lejohen 
të ndjekin, të ndalojnë e shoqërojnë në portin më të afërt anijet e huaja joluftarake, në rast 
se shkelin rregullat dhe ligjet e vëna nga shteti bregdetar për të lejuar kalimin e anijeve në 
ujërat e tij territoriale. Në rast se ndonjë anije shkel rregullat e regjimit të lundrimit në ujërat 
tona territoriale merren, masa të menjëhershme për verifi kim e ndjekjen, për ta ndaluar, për 
ta nxjerrë jashtë kufi rit ujor ose për ta kthyer në portin e hapur më të afërt, ku i dorëzohet 
kapitenerisë së portit ose organeve të hetuesisë. Ndjekja tek ne zbatohet deri në kufi rin e 
ujërave territoriale të shteteve fqinj dhe ndërpritet kur anija e huaj hyn në këto ujëra, me 
marrëveshje dhe leje nga autoritetet e tyre mund të vazhdohet ndjekja në këto ujëra.

Përmbledhje e Rregullave Ndërkombëtare për Parandalimin e Përpla-
sjeve të Anijeve në Det (REPAD 72/81)
Rregullat ndërkombëtare për parandalimin e përplasjes së anijeve në det të përpunuar në 
Londër në tetor 1972 nga IMO dhe e ndryshuar nëpërmjet Rezolutës A.464 (XII), e hyrë 
në fuqi më 19 nëntor 1981 (COLREG 72/81), është përditësuar me anë të rezolutave të 

ndryshme të IMO-s, e fundit e të cilave ka hyrë në fuqi më 4 dhjetor 1995. Dispozitat e për-
caktuara në këtë rregullore nuk ndalojnë dispozitat speciale të përcaktuara nga secili shtet 
lidhur me shtimin e numrit të fenerëve të pozicionit, sinjaleve me dritë (ditore ose me zë), 
por, këto duhet të jenë sa më në përputhje me këto dispozita.

Shqipëria e ka ratifi kuar konventën me anë të ligjit nr. 9166, datë 22.01.2004 “Për aderimin 
e Republikës së Shqipërisë në konventën “Për rregullat ndërkombëtare për parandalimin e 
përplasjeve në det, 1972” dhe në anekset e saj. Është e përbërë nga 5 pjesë dhe 4 anekse: 

A. Të përgjithshme.
B. Rregullat e lundrimit dhe të drejtimit.
C. Dritat dhe shenjat.
D. Sinjalet zanore dhe me drita.
E. Përjashtime.

I. Detajet teknike të pozicionimit për dritat dhe shenjat.
II. Sinjalet plotësuese për anijet e peshkimit që peshkojnë afër.

III. Karakteristikat teknike për aparatet e sinjalizimit.
IV. Sinjalet e rrezikut. 

REPAD-i është një botim detar më vete dhe i veçantë që duhet të njihet shumë mirë nga 
lundërtarët. Përfshirja e disa prej rregullave kryesore të tij në këtë udhëzues lundrimi është 
bërë për të zgjeruar ato ekzistuese të udhëzuesit ekzistues, me qëllim për t’i kujtuar lundër-
tarëve rëndësinë e madhe që ai ka për sigurinë lundrimore. 

Në këtë botim do të gjeni:    
1. Dritat dhe sinjalet (Tab. 2.1 Dritat dhe sinjalet)2

2. Rregulla manovrimi (Tab. 2.2 Rregulla manovrimi)3

3. Pamja e dritave (Tabela 2.3)4

4. Sinjalet e manovrimit dhe lajmërimit (Tab. 2.4 - Rregulla 34)
5. Sinjalet e zanore në kushtet e pamjes së kufi zuar (Tab. 2.5 - Rregulla 35)
6. Sinjalet e rrezikut. 

2 http://www.quizperlapatente.it/Colreg.pdf
3 Idem, http://www.quizperlapatente.it/Colreg.pdf
4 Idem, http://www.quizperlapatente.it/Colreg.pdf

Tabela 2.1 Dritat dhe sinjalet



31

Tabela 2.2 Rregulla manovrimi

Rregulli 22 – Pamja e dritave (në milje detare)

(1) – 3 Milje për anijet me gjatësi < 20 m

Gjatësia e anijes
Drita e 
direkut 
kryesor

Dritat 
anësore

Drita 
e kiçit

Drita e  
rimorkimit

Dritë e bardhë, 
e kuqe, jeshile 
ose e verdhë 

360°

Rimorkio pak e dukshme - - - - 3

E barabartë ose më e mad-
he se 50 m 6 3 3 3 3

Më e madhe ose e barab-
artë se 12 m por më e 
vogël se 50 m

5(1) 2 2 2 2

Më pak se 12 m 2 1 2 2 2

Rregulla 34 – sinjalet e manovrës dhe paralajmërimit

Akustik/zanore (sirenë)
•
••
•••
•••••

(të paktën 5)

― ― ••
― ― •

― • ― •
•••••

të paktën 5)

―

Optik/Pamor (dritë e bardhë me 
pashmëri  5 M në 360°), (Fakultativ, 
në mbështetje të sinjaleve akustike)

(të paktën 5)

(të paktën 5)

Shpjegimi

Po manovroj djathtas
Po manovroj majtas
Po manovrojë prapa
Nuk kuptoj manovrën 
tënde

NË KANALE DHE 
RRUGË KALIMET E 
NGUSHTA

Anija që mbërrin
Kam qëllim të parakaloj 
majtas
Kam qëllim të parakaloj 
djathtas

Anija që arrihet
Mund të më parakaloni
Nuk kuptoj manovrën 
tënde (mendoj se nuk 
mund të më parakaloni në 
krahun e sinjalizuar)  

Sinjal lajmërimi që bëhet 
në afërsi të një kthese në 
kanal. Anija që ndodhet 
matanë kthesës duhet ti 
përgjigjet me të njëjtin 
sinjal 

Tabela 2.3 Pamja e dritave

Tabela 2.4 Sinjalet e manovrimit dhe lajmërimit

Rregulla 35 – Sinjalet zanore në kushtet e pashmërisë së kufi zuar 

Sinjali
1. Sirenë

―
― ―
• ― •
― • •

••••
― ••
― •••

2. Këmbanë
••••••(5 s)
••••••(5 s) + gong (5 s)

!!! ••••••!!!
!!! ••••••!!! + gong

3. Me mjete të tjera

Sinjale zanore çfarëdo

Frekuenca

2 minuta
2 minuta

2 minuta

2 minuta
2 minuta

1 minutë
1 minutë

1 minutë
1 minutë

2 minuta

Kush e jep
a) Anije me motorrë

- Në lundrim me inerci
- Në lundrim me motorët e ndaluar dhe 

pa inerci
- Në spirancë (për tërhequr vëmëndjen)
- Anije e që nuk manovron ose me 

manovrim të kufi zuar (rimorkiator, 
peshkatore, anije e kufi zuar nga 
peshkimi, anije për vendosjen e 
kavove, anije në spiracë që kryen 
punime ose peshkon etj.)

- pilotinë (sinjali i identifi kimit)
b) Anije me vela
c) Anije që rimorkiohet (Sinjali 

duhet të jepet, mundësisht 
menjëherë pas sinjalit që lëshohet 
nga rimorkiatori)

- Anije në spirancë
- Anije në spirancë me gjatësi > 100 m

(këmbanë në bash, gong në kiç)
- Anije e ngecur në cektinë
- Anije e ngecur në cektinë me gjatësi 

> 100 m 
     (këmbanë në bash, gong në kiç)   

Anije me gjatësi më pak se 12 m dhe 
varkat me rema

  
Tabela 2.5 Sinjalet e zanore në kushtet e pamjes së kufi zuar

Sinjalet e Fatkeqësisë

Janë sinjalet që jepen nga anijet, të cilat janë në rrezik apo kanë pësuar avari dhe kërkojnë 
ndihmë. Ato janë të përshkruara në rregullat ndërkombëtare për parandalimin e përplasjeve 
në det (rregulli 31). Sinjalet e mëposhtme të përdorura ose të treguara bashkë ose veç e veç, 
nga një anije (ose hidroplan në ujë) në fatkeqësi, që kërkon ndihmë nga anijet e tjera ose 
nga bregu.

1. Një e shtënë me top ose sinjal tjetër eksploziv i qëlluar me intervale kohe rreth 1 
minutë.

2. Një tingull i vazhduar me ndonjë aparat sinjalizimi mjegulle.

3. Raketa e kuqe me parashutë ose tymuese të hedhura një e nga një në intervale 
kohore të shkurtra.

4. Një sinjal i dhënë me radiotelegrafi  ose me çdo mënyrë tjetër sinjalizimi, që për-
bëhet nga grupi (…_ _ _ …) (SOS) i kodit mors. 

5. Një sinjal i dërguar me radiotelegrafi  që përbëhet nga fjala e folur “MAYDAY”.

6. Sinjali i rrezikut i Kodit Ndërkombëtar të Sinjaleve i treguar me germat NC.

7. Një sinjal që përbëhet nga një fl amur katror, i cili ka lart ose poshtë tij një sferë ose 
diçka që i ngjan sferës.

8. Flakë të ndezura në anije (të cilat mund të realizohen duke djegur në një fuçi, ka-
trama, vaj, etj.).

9. Sinjal me raketë ndriçuese me parashutë ose fl akë të lirë (p.sh., pishtar) në dorë që 
tregon një dritë të fort të kuqe.

10. Sinjal tymi që lëshon shtëllunga tymi me ngjyrë portokalli.

11. Lëvizje të krahëve të shtrira anash, lart e poshtë dhe të përsëritura.

12. Sinjal radiotelegrafi k. (ka si qëllim të aktivizojë aparaturat automatike të alarmit të 
anijeve të tjera në zonë që i kanë të instaluara, përbëhet nga një serie prej 12 vizash 
(-, 4 s një vizë dhe intervali midis dy vizave 1 s)    

13. Sinjal radiotelefonik i alarmit. (i përbërë nga dy tonalitete të ndryshme të trans-
metuara për një interval prej 30 s në një minutë) 

14. Sinjale të transmetuara nga radio-bova emergjence dhe që tregojnë pozicionin.

15. Sinjale të miratuara dhe transmetuara nga sisteme të radio-telekomunikacionit, 
këtu përfshihen edhe refl ektorët- radar të varkave të shpëtimit.

Ndalohet përdorimi i secilit nga sinjalet e mësipërme ose sinjaleve të tjera që mund të 
ngatërrohen me to, për përdorim të ndryshëm nga sinjalizimi i një rreziku.

Tërheqim vëmendjen mbi rregullat e rëndësishme në manualin e kërkim-shpëtimit të ani-
jeve merkantile të përfshira në këtë kod sinjalesh:

a. Një copë të bardhë katrore me një rreth të zi ose diçka tjetër të përshtatshme (për 
njohje nga lart).

b. Një “dye marker” (sinjal ngjyrues të ujit). 

Procedura radiotelefonie

Marrja e lajmërimeve të sigurisë

Çdo lajmërim, që dëgjoni dhe që ka përpara një nga fjalët e mëposhtme, i takon SIGURISË. 
Ato transmetohen në (VHF, kanali 16, i cili është gjithmonë në përgjim dhe përdoret vetëm 
për këto komunikime sigurie). 

“MAYDAY” - Tregon se një anije, aeroplani ose mjeti i kërcënohet një rrezik serioz dhe 
kërkon ndihmë (Fatkeqësi) të menjëhershme.

“PAN” - Tregon që stacioni i thirrjes ka një lajmërim shumë urgjent për të transmetuar, që 
i takon (urgjent) sigurisë së një anije, aeroplani apo mjeti tjetër si dhe shpëtimit të njeriut.

“SICURITE” - Tregon që stacioni do të transmetojë lajmërimin në lidhje me sigurinë e 
lundrimit (Sigurië) ose do të japë lajmërime të rëndësishme meteorologjike.

Nëse dëgjoni këto fjalë, i kushtoni vëmendje të veçantë lajmërimit dhe thërrisni kapitenin 
ose ofi cerin e shërbimit të lundrimit. 

Transmetimi i vendndodhjes duke përdorur Kodin Ndërkombëtar të sinjaleve

Me azimut dhe me distancë nga një objekt.

1. Germa e Kodit A (Alfa) e ndjekur nga një grup me tre shifra për azimutin e vërtetë 
të anijes nga objekti.

2. Germa e Kodit R (Romeo) e ndjekur nga një ose më shumë shifra për distancën në 
milje detare.

Me gjerësi dhe gjatësi gjeografi ke.

3. Gjerësia gjeografi ke. Germa e Kodit L (Lima) e ndjekur nga një grup me katër 
shifra; (dy shifra për gradët, dy shifra për minutat) dhe N (November) për gjerësi 
Veri ose S (Sierra) për gjerësi Jug.

Gjatësia gjeografi ke. Germa e Kodit G (Golf) e ndjekur nga një grup me 5 shifra (me tre 
shifra për gradët, 2 shifra për minutat) dhe E (Echo) për Gjatësi Lindore ose W (Whiskey) 
për Gjatësi Perëndimore.

Lloji i fatkeqësisë në Kodin Ndërkombëtar të Sinjaleve

Germa e kodit Fjalët që transmetohen Teksti i sinjalit

A E Alfa Echo Më duhet të braktis anijen time.

B F Bravo Foxtrot Aeroplani që ka pësuar avari në vendin e 
treguar kërkon ndihmë të menjëhershme.

C B Charlie Bravo Kërkoj ndihmë të menjëhershme.

C B 6 Charlie Bravo Soxisix Kërkoj ndihmë të menjëhershme, në anije ka 
rënë zjarr.

D X Delta X-ray Po fundosem.

H W Hotel Whiskey Jam përplasur me anije të mbiujshme.

Përgjigja që i jepet anijes që ka rënë në fatkeqësi

C P Charlie Papa Po vij për t’ju ndihmuar

E D Echo Delta Sinjalet tuaja të fatkeqësisë janë kuptuar.

A= “AL-fa”
Kam polumbar në 
zhytje:
Qëndroni larg nga 
unë, vazhdoni me 
kujdes.   

(●−)

*H= “HOT-el”
Kam pilotin në bord.

(●●●●)

O= “OS-car”
Njeriu në det. 

(−−−)

V= “VIC-tor”
Kërkoj asistencë/
ndihmë.

(●●●−)

E L Echo Lima Përsërit vendndodhjen e fatkeqësisë.

Sinjale procedure

Interco  In-Ter-Ko Pasojnë grupin (et) e kodit ndërkombëtar
 Stop  Stop  Pikë
 Decimal Dej-Si-Mal Pikë dhjetore
 Correction Kor-Rek-Shen Anuloni fjalën ose grupin tim të fundit.    
     Fjala ose grupi i rregullt pason.

Sinjale me një germë me pjesë plotësuese

A  Me tre shifra   Azimuti

C Me tre shifra   Kursi

D Me dy, katër ose 6 shifra Data

G Me katër ose pesë shifra  Gjatësia gjeografi ke (Dy shifrat e fundit tregojnë  
    minutat, të tjerat gradët.)

K Me një shifër   Dua të ndërlidhem me ju me ….(pjesë plotësuese).

L Me katër shifra   Gjerësia gjeografi ke (dy të parat tregojnë gradët   
     të tjerat minutat).

R Me një ose më shumë shifra Distanca në milje detare.

S Me një ose më shumë shifra Shpejtësia në nyje.

T Me katër shifra   Koha lokale (dy shifrat e para tregojnë orët dhe të  
     tjerat minutat).

V Me një ose më shumë shifra Shpejtësia në km/orë.

Z Me katër shifra   KMG (koha mesatare e Grinuiçit) (dy shifrat e   
     para tregojnë orët të tjerat minutat).

(Tab 2.6 Flamuret & Morse Ndërkombëtar)

*B= “BRA-vo”
Po ngarkoj, shkarkoj, 
trasportoj materiale 
të rrezikshme

(−●●●)

*I= “IN-dia”
Po akostoj / kthehem 
majtas.

(●●)

P=“pa-PA”
Në Port: Të 
gjithë në bord, 
anija po niset. 
Në Det: Mund 
të përdoret nga 
peshkarexhat që 
i kanë ngecur 
rrjetat.    

(●−−●)

W= “WHIS-key”
Kërkoj ndihmë 
mjeksore.

(●−−)

*C= “CHAR-lie”
Po (Pohim ose “për-
mbajtja e grupit të 
mëparshëm duhet 
të kuptohet si 
konfi rmim”).

(−●−●)

J= “JU-li-et”
Kam zjarr në bord, 
trasportoj mallra të 
rrezikshme qëndroni 
larg prej meje.

(●−−−)

Q= “que-BEC”
Anija është e pa 
dëmtuar,  kërkoj 
liri manovrimi.

(−−●−)

X= “X-ray”
Ndërprisni 
aktivitetin tuaj 
dhe bëni kujdes 
me sinjalet e mia.

(−●●−)

*D= “DEL-ta”
Qëndroni larg prej 
meje, manovroj me 
vështirësi.

(−●●)

**K= “KI-lo”
Kërkoj të komunikoj 
me ju.

(−●−)

*R= “RO-me-o”

(●−●)

Y= “YAN-kee”
Spiranca ime po 
lëviz / po kallmon.

(−●−−)

*E= “ECH-o”
Po kthehem / akostoj 
djathtas.

(●)

L= “LI-ma”
Ndaloni menjëherë 
anijen tuaj.

(●−●●)

*S= “si-ER-ra”
Po lundroj prapa/
indietro.

(●●●)

*Z= “ZU-lu”
Kërkoj 
rimorkiator.
Në grup peshka-
rexhash po hedh 
rrjetat.

(−−●●)

F= “FOX-trot”
Jam në avari 
komunikoni me mua.

(●●−●)

*M= “MIKE”
Anija ime ka ndaluar 
dhe pa inerci.

(−−)

*T= “TAN-go”
Qëndroni larg 
meje, po kryej 
peshkim me dy 
anije.

(−)

*G= “GOLF”
Kërkoj pilotin.
Në grup peshka-
rexhash po ngre 
rrjetat.

(−−●)

N= “no-VEM-ber”
Jo (mohim  
“përmbajtja e grupit të 
mëparshëm duhet të 
kuptohet si mohim”). 
Ky sinjal mund të jepet 
vetëm me sinjalizim 
pamor ose zanor. Në 
transmetimet me zë 
ose me radio sinjali 
duhet të jepet “NO”.

(−●)

U= “UN- i-form”
Po drejtohen 
drejt një rreziku

(●●−)

Përgjigje
- “Kodi 

vazhdon”
- “Presje 

dhjetore”.

Zëvëndësuesi/
Përsëritësi 

1-rë

Zëvëndësuesi/
Përsëritësi 

2-të

Zëvëndësuesi/
Përsëritësi 

3-të

   

   

       

1= UnaOne
“U-nah-UAN”

(●−−−−)

2= BissoTwo
“BIIS-soh-TUU

(●●−−−)

3= TerraThree
TEJ-rah-THRII

(●●●−−)

4= KarteFour
KAR-tej-FOOR

(●●●●−)

5= PantaFive
PAN-tah-FAJV
(●●●●●)

   

6= SoxSix
SOK-six-SIKS
(−●●●●)

7= SetteSeven
SEJ-tej-SEVEN

(−−●●●)

   

8= OktoEight
OK-toh-EJT
(−−−●●)

   

9= NoveNine
NO-vej-NAJN
(−−−−●)

   

0= NadaZero
“NAH-dah-ZIROO”

(−−−−−)
 * Sinjalet e shënuara me 1 yll (asterisk) mund 
të përdoren si sinjale zanore vetëm komform 
rregullave 34 dhe 35 të REPAD. 

** Sinjalet “K” dhe “S” kanë kuptime 
të veçanta si sinjalizuese afrimi të 
mjeteve të vogla me efektiva ose 
pasagjer në rrezik (Solas Kapitulli V, 
rregulli 16)

Tabela 2.6 Flamuret & Morse Ndërkombëtar

Sistemi Ndërkombëtar i Bovëzimit (IALA-AISM) 

Përpjekjet për të krijuar një sistem të përbashkët bovëzimi e kanë zanafi llën që në vitin 
1889, kur disa vende ranë dakord të shënonin në anën e majtë të kanalit me bova cilindrike 
të zeza dhe anën e djathtë me bova konike të kuqe. Disa vende evropiane vendosën drita 
të kuqe në bovat e zeza të anës së majtë të kanalit detar, ndërsa në Amerikën e Veriut, dri-
tat e kuqe vendoseshin në bovat e kuqe të anës së djathtë. U mbajtën shumë konferenca 
ndërkombëtare për të vendosur një sistem të njëjtë, të unifi kuar, por pa sukses. Në vitin 
1936, u mbajt një konventë në drejtimin e OKB-së në Gjenevë, e cila vendosi një sistem 
kryesor dhe një sistem anësor, sipas të të cilit, bovat e kuqe (me dritë të bardhë në vezul-
lime, çift) do të vendoseshin në anën e majtë, ndërsa bovat e zeza (me dritë të bardhë me 
vezullime, tek) do të vendoseshin në anën e djathtë. Por disa vende nuk ranë dakord me 
konventën dhe vazhduan të mbanin sistemet e veta. 

Pas Luftës së Dytë Botërore, meqë shumë sisteme ishin zhdukur nga lufta, në disa vende 
të Evropës Veriperëndimore u rivendos sistemi në bazë të konventës të vitit 1936, por me 
interpretim të ndryshëm, si rrjedhim u përdorën nëntë sisteme të ndryshme bovëzimi. Shu-
mica e vendeve të Amerikës së Veriut dhe të Jugut dhe të disa vendeve të Paqësorit vazh-
duan të vendosnin të kuqen në anën e djathtë dhe të përdornin vetëm një sistem bovëzimi. 
Deri në vitin 1976 numëroheshin 30 sisteme të ndryshme bovëzimi në përdorim në të gjithë 
botën dhe shumica e tyre kishte rregulla krejt të kundërta me njëri-tjetrin. Më 1973, duke 
parë nevojën e ngutshme, u bënë përpjekje të tjera për të krijuar një sistem të përbashkët. 

Për këtë u bënë shumë projekte, që u studiuan nga përfaqësia e Shoqërisë Ndërkombëtare 
të Fenerëve (IALA), e cila doli në përfundimin se kalimi i menjëhershëm në një sistem 
bovëzimi do të ishte shumë i vështirë, por do të përdoreshin dy sisteme të ndryshme, në 
njërin të përdorej ngjyra e kuqe në anën e majtë të kanalit ujor dhe në tjetrin të përdorej e 
kuqja në anën e djathtë të kanalit. Këto u emërtuan përkatësisht sistemet A dhe B. Rregullat 
e sistemit A të cilat përfshijnë shenjat kryesore anësore, u kompletuan më 1976 dhe u mirat-
uan në Organizatën Ndërkombëtare Detare. Përdorimi i tyre fi lloi dhe u përhap shpejt nëpër 
Evropë, Australi, Zelandën e Re, Afrikë, vende të Gjirit Persik dhe në disa vende aziatike. 
Rregullat e sistemit B u plotësuan më 1980 dhe u quajtën më të përshtatshme për përdorim 
në kontinentin Amerikan, në Japoni, Kore e në Filipine. Rregullat për të dy sistemet ishin të 
ngjashme, sa që Komiteti Ekzekutiv i IALA-së e pa të nevojshme t’i kombinonte sistemet 
A dhe B në një sistem të vetëm të njohur si Sistemi Ndërkombëtar i Bovëzimit (IALA). 
Për këtë iu bë një shtojcë sistemit A, pa i bërë atij ndryshime të dukshme. Në konferencën 
e mbajtur më 1980, me ndihmën e Organizatës Ndërkombëtare Detare dhe të Organizatës 
Hidrografi ke Ndërkombëtare,0 autoritetet e fenerëve të 50 vendeve dhe përfaqësuesit e 9 
organizatave ndërkombëtare, që kishin të bënin me sigurimin e lundrimit, u mblodhën dhe 
ranë dakord të adaptonin rregullat e një sistemi të ri të kombinuar. U caktuan edhe rajonet 
e bovëzimit (A dhe B).

Përshkrimi i sistemit të bovëzimit detar IALA. Ky sistem i ri përdoret për të treguar: anët në 
vijën (kursin) qendror të kanaleve lundruese, rreziqet lundrimore dhe pengesat e tjera si anijet 
e mbytura, rreziqet e zbuluar rishtas, zonat ku lundrimi kryhet sipas rregullave të veçanta 
etj. Sistemi përfshin pesë tipa shenjash, që përdoren në ndonjë kombinim. Shenjat anësore 
tregojnë anën e majtë dhe atë të djathtë të kanalit lundrues (kur kanali degëzohet, këto mund 
të përdoren për të treguar drejtimin më të përshtatshëm); shenjat kryesore përdoren në dre-
jtimet kryesore sipas busullës dhe tregojnë se ujërat e lundrueshme janë në anën e shenjës; 
shenjat rreziqeve të izoluara vendosen drejtpërsëdrejti mbi rrezikun ose hapësirën ujore që 
kufi zojnë shenjat e ujërave të sigurta për lundrim, si bovat që  shënojnë mesin e kanalit dhe 
shenjat e posaçme. Kombinimi i shenjave kryesore me ato anësore është vështirë të kuptohet 
menjëherë, por në diagramat ilustruese sqarohet përdorimi i tyre së bashku dhe duhet të stu-
diohet pasi të përvetësohen karakteristikat e secilit tip shenje. Shenjat, që u kalohen anash, 
përfshirë edhe ato që tregojnë anije të mbytura, vend hedhje mbeturinash, vendqëndrime në 
spirancë, zona ku shtrihet kablloja dhe poligone ushtarake do të shtrohen me bova me ngjyrë 
të bardhë, me një germë që tregon qëllimin e bovës. Dallimi i shenjave ditën do të bëhet nga 
bojatisja, forma dhe fi gura në majë të bovës, ndërsa natën nga drita dhe vezullimet. Ngjyra e 
kuqe dhe ajo jeshile përdoren në shenjat anësore; kurse ngjyra e verdhë për shenjat e veçanta. 
Shenjat e tjera kanë breza horizontal me ngjyrë të kuqe, të verdhë ose të zezë dhe të kuqe dhe 
rripa pingule të bardha, siç do të shpjegohet më poshtë. Format e bovave janë 5: cilindrike, 
konike, sferike, shtyllë dhe vehë. Figurat që vendosen në majë të bovave mund të jenë vetëm 
cilindrike, konike, sferike dhe në formë ”X”.

Ngjyra e dritave dhe ritmi: e kuqja dhe jeshilja përdoren në shenjat anësore, ndërsa e verdha 
në shenja të veçanta. Shenjat e tjera kanë dritë të bardhë dhe ndryshojnë nga njëra-tjetra nga 
ritmi i vezullimeve. Ritmet e dritës së kuqe dhe jeshile mund të jenë çfarëdo, pasi vetëm 
ngjyra tregon se në cilën anë kalohet. Shenjat e veçanta kur janë me ndriçim, kanë dritë të 
verdhë me çfarëdo ritmi, që nuk i është rezervuar dritës së bardhë të sistemit. Shenjat e tjera 

kanë ritmet e dritës së bardhë: ritme të ndryshme vezullimesh të shpejta për shenjat krye-
sore, grup vezullimesh (2) për rreziqet e izoluara në periudha relativisht të gjata drite për 
shenjat e ujërave të sigurta për lundrim. Fenerëve bregdetarë, që nuk përfshihen në sistemin 
IALA, mund t’iu vendosen karakteristika, në përshtatje me ato që janë miratuar për rreziqet 
e reja. Duhet bërë kujdes që në pamje ato të mos keq interpretohen.

Shenjat anësore, zakonisht, përdoren për bovëzimin e kanaleve të përcaktuara mirë. Ato 
ndryshojnë në varësi të rajonit. (Tab. 2.7 - 2.8 - 2.9 - 2.10 - Shenjat anësore që përdoren në 
rajonin A dhe B)

a. Drejtimi lokal i bovëzimit është drejtimi që ka anija kur afrohet për në port, në grykën e 
lumit ose në rrugëkalim nga deti.

b. Drejtimi i përgjithshëm i bovëzimit (i kushtëzuar) është drejtimi i caktuar nga autoritetet 
e fenerëve, ku ndiqet drejtimi sipas akrepave të orës përreth masës kontinentale, që zakon-
isht merret në drejtimin për ku lundrohet dhe nëse është e nevojshme, shënohet në hartë me 
një simbol. Në disa vende, si ngushtica të hapura në të dyja anët, drejtimi  lokal i bovëzimit 
mund të jetë sipas drejtimit kryesor.

4. Rajonet e bovëzimit (Tab. 2.11 Ndarja e Rajoneve A dhe B)5 janë dy rajone ndërkom-
bëtare bovëzimi A dhe B, ku shenjat anësore janë të ndryshme. Vendosja e tyre nga ana 
gjeografi ke tregohet në skemën përkatëse. Në shenjat anësore të rajonit A përdoren ngjyrat 
e kuqe e jeshile ditën e natën, për të treguar anën e djathtë dhe të majtë të kanaleve. Ndërsa 
në rajonin B, ngjyrat janë të kundërta, d.m.th., ngjyra e kuqe është në anën e djathtë dhe 
jeshilja në anën e majtë të kanalit: 

Shenjat kryesore përdoren sipas drejtimit të vërtetë për të treguar ujërat më të sigurta për 
lundrim. Çdo shenjë mund të vendoset në njërin prej katër drejtimeve kryesore (veri, lindje, 
jug dhe perëndim), nga të cilat marrin edhe emërtimet. Lundërtari është i sigurt nëse kalon 
shenjën e veriut nga ana veriore (e lë në jug) të lindjes e lë në lindje të jugut në jug e të 
perëndimit në perëndim. Shenjat kryesore mund të përdoren për të treguar ujërat me thellë-
si më të madhe në një hapësirë ujore të cilët ndodhen në anën e emërtimit të shenjës, anën 
më të sigurt të kanalit si degëzim, pjesë e cekët etj.

Në majë të shtyllës së bovave vendosën dy kone, në atë veriut me maja lart, në atë të jugut 
me maja poshtë, në atë të lindjes me maja nga jashtë (të kundërt) dhe në atë të perëndimit 
me maja përballë njëra tjetrës. Ngjyrat e bovave janë me breza horizontal të zinj e të ver-
dhë. Drita e fenerëve është e bardhë me një grup vezullimesh të shpejta ose shumë të shpe-
jta, që tregon drejtimin kryesor, si në veri me vezullime të shpejta, në lindje me 3 vezullime 
në një grup që vazhdojnë me një vezullim të gjatë në perëndim me 19 vezullime në një 
grup. (Tab 2.12 Shenjat kryesore/kardinale)6.

(Tab. 2.13 Shenjat e tjera)7 Shenjat e rreziqeve të izoluara janë shenja që vendosen mbi 
rrezikun lundrimor të izoluar të hapësirës që ka ujëra të lundrueshme përreth, p.sh., në 
cekëtinë larg bregut ose në një ishull të vogël të ndarë nga bregu prej një kanali të ngushtë. 

5 http://msi.nga.mil/MSISiteContent/StaticFiles/NAV_PUBS/Chart1/SecIALA.pdf.  
6 http://msi.nga.mil/MSISiteContent/StaticFiles/NAV_PUBS/Chart1/SecIALA.pdf.  
7 http://msi.nga.mil/MSISiteContent/StaticFiles/NAV_PUBS/Chart1/SecIALA.pdf.  

Tabela 2.12

Tabela 2.13

Vendndodhja e rrezikut në hartë merret në qendër të simbolit që e shënon atë.

Shenjat e ujërave të sigurta (të lundrueshme) tregojnë se përreth ka ujëra të lundrueshëm, 
ato mund të vendosen në mes të kanalit, në vendin e mbledhjeve të mbeturinave etj. 

Ngjyra - me rripa të bardhë e të kuq pingul.

Forma - bova sferike, shtyllë ose vehë.

Figura në majë - një sferë e kuqe.

Drita - (kur është me ndriçim) e bardhë me ndërprerje (errësime) izofazë, me një vezullim 
të gjatë ose germa A e kodit mors.

Shenjat e veçanta përdoren për të treguar një hapësirë ujore ose veçori që është sqaruar në 
hartë në udhëzimet e lundrimit apo në lajmërimet për lundërtarët. Bovave të tilla mund t’i 
shënohen germa për të treguar qëllimin e tyre. Ato mund të përdoren për vendosjen e sis-
temeve për studime oqeanike me aparatura oqeanografi ke ose meteorologjike, për ndarjen 
e trafi kut, në rast se shenjat e kushtëzuara mund të shkaktojnë keqkuptime, për të shënuar 
vendin e hedhjes së mbeturinave, për të caktuar zonën e stërvitjeve ushtarake, bovëzimin e 
kabllove e tubave etj.

Këto shenja mund të përdoren edhe për të shënuar një brenda kanalit, për shembull, një 
kanal për anijet me peshkim të madh, në një hyrje lumi, ku kanali më i gjerë e ka thellësi-
në më të vogël dhe kufi zohet me bova të verdha sferike në boshtin e kanalit. Forma e 
bovave nuk është e detyrueshme, por nuk duhet të ngatërrohet me ato që përdoren për anët 
e kanaleve dhe për ujërat e sigurta (të lundrimit). Në majë të bovës mund të vendoset një 
X i verdhë.

Drita (në rast se është me ndriçim) duhet të jetë e verdhë, me vezullime të ndryshme nga ato 
të dritës së bardhë të sistemit kryesor, të rreziqeve të izoluara ose të ujërave të lundrueshme.

Shenjat e rreziqeve të reja janë shenja që përdoren për rreziqe lundrimore të pa shënuara në 
hartë, që nuk janë dhënë në lajmërimet për lundërtarët e në udhëzimet e lundrimit, cekëtina 
rëre ose rreziqe të krijuara nga njerëzit, si anije të mbytura etj. Një rrezik i ri mund të shëno-
het me një ose me shumë shenja kryesore apo anësore, në përshtatje me rregullat sistemit 
IALA. Në rast se rreziku është i madh, njëra nga shenjat mund të dublohet me një shenjë 
të njëjtë, derisa shenja të shpallet në lajmërim për lundërtarët. Drita që mund të përdoret 
duhet të ketë vezullime të shpejta ose shumë të shpejta. Në rast se nuk është shenjë krye-
sore, duhet të ketë dritë të bardhë, në rast se është anësore duhet të ketë dritë të kuqe ose 
jeshile. Shenjë plotësuese mund t’i vendoset fenerit radiolokativ, me germën D (- ..) sipas 
kodit mors. (Tab. 2.14 IALA-BUOY ditën dhe natën)8.

Fenerët, shenjat dhe dritat

1. Largësia e shikimit. Fenerët, të cilëve u shërbehet, shenja me ndriçim ose dritat ndi-
zen me perëndimin e diellit dhe fi ken me lindjen e tij. Ata, të cilëve nuk u shërbehet, në 
rastet kur nuk u është vënë çelës me fotoelement, punojnë natë e ditë. Disa prej tyre janë 
vendosur afër hyrjeve të porteve, në rajone me lëvizje intensive të anijeve dhe janë pajisur 

8 http://www.automaticpower.com/IALA%20Navguide%20Edition%204%20Dec%202001%20-%20English.
PDF. 

me burime drite me fuqi të madhe dhe ndriçojnë edhe ditën. Për vlerësimin e largësisë së 
shikimit përdoren largësitë gjeografi ke, meteorologjike dhe optike (të ditës dhe të natës) të 
shikimit. Në Shqipëri përdoren fenerë automatikë me fotoelement d.m.th., ditën janë 
të fi kur dhe natën ndezur.

2. Largësia gjeografi ke e shikimit (Lgj) është largësia në milje detare, në të cilën objekti 
me lartësi të caktuar duket në vijën e horizontit. Për fenerin (shenjën) një largësi e tillë 
shikimi zbritet nga largësia e horizontit të dukshëm “e” në “m” të syrit të vrojtuesit dhe 
largësia “h” në m e fenerit të vrojtuar dhe përcaktohet me formulën e njohur nga lundrimi: 
Lgj =2,08 ( √ h + √  e ).

3. Largësia meteorologjike e shikimit (Lm) është largësia më e madhe, në të cilën nën 
veprimin e mjegullës në atmosferë humbet pamja e sipërfaqes absolutisht të zezë që ka në 
këtë largësi përmasa këndore 0°,3 dhe që projektohet në sfondin e qiellit në horizont. Një 
shikim i tillë varet nga tejdukja e atmosferës T. Dm = lne/lnT, ku e - pragu i kontrastit të 
ndjeshmërisë së syrit (madhësi pa përmasa). 

4. Largësia optike e shikimit është largësia më e madhe në të cilën syri i vrojtuesit sheh 
objektin. Kjo varet nga forca e dritës së fenerit, tejdukja e atmosferës, përmasa gjeometrike 
e objektit qartësia e sfondit të vendit dhe fenerit (shenjës) dhe më në fund nga shpeshtësia 
e shikimit të vrojtuesit. Dallohen largësi optike e shikimit ditë e natë. 

5. Largësia e shikimit natën është largësia më e madhe nga feneri, nga e cila ndriçimi i 
krijuar në dritën e syrit të vrojtuesit është drita e fenerit, e barabartë me pragun e ndriçimit. 
(Tab. 2.15)9 Grafi ku i paanshmërisë me kurbat.  

6. Largësia optike e dukjes së objekteve ditën është largësia më e madhe, nga e cila 
objekti që mund të duket në kushte të caktuara të kohës, shkrihet plotësisht me sfondin e 
bëhet i padukshëm. Në hartat lundrimore e në udhëzuesit e lundrimit jepet largësia më e 
vogël e dukjes së fenerëve (në milje); largësia optike e dukjes (natën), që merret me rrugë 
llogaritjeje me faktorin T=0.8 milje (për cak merret termi largësi nominale dukjeje, me të 
cilën kuptohet largësia e dukjes së fenerit kur Lm=30 milje, që në raport me varësinë (3) 
jep T =0.75 (për milje); largësia gjeografi ke e dukjes ditën e llogaritur për lartësinë e syrit 
të vrojtuesit 5 metra mbi nivelin e detit.) Në praktikë për përcaktimin e largësisë së dukjes 
(ditën), gjatë projektimit të fenerëve llogariten vetëm përmasat gjeografi ke të objektit lartë-
sia e gjerësia. në fakt largësia e dukjes (ditën) Dgj varet dhe nga koefi cienti (faktori) i 
tejdukjes së atmosferës T, ndriçimi, ngjyra e fenerit, kontrasti i sfondit të vendit dhe fenerit 
dhe mprehtësia e shikimit të vrojtuesit. Prandaj Lgj përbën si rregull 50-60% Lm në çastin 
e dhënë. Kjo duhet patur parasysh gjatë punës praktike në det.

9 http://www.automaticpower.com/IALA%20Navguide%20Edition%204%20Dec%202001%20-%20English.
PDF. 

Largësia e dukjes në pasqyrën, jepet për dritën e fenerit, që dërgon në syrin e vrojtuesit një 
ndriçim prej 0.2 mikroluks. Kjo është largësi meteorologjike e dukjes për vlera të faktorit 
T me raport kontrasti 0.05. Kur shikimi meteorologjik është 10 milje detare dhe raporti i 
kontrastit 0.25, faktori transmetues T në atmosferë është 0.74. Kjo do të thotë se 74% e 
intensitetit fi llestar të dritës mbetet, pasi kalon largësinë 1 milje detare ndërsa 26 % thithet 
(humbet).

Rrezja gjeografi ke e shikimit

Pasqyra e dukjes

Faktori T Shikimi në milje detare

0.10
0.20
0.30
0.40
0.50
0.60
0.70
0.74
0.80
0.85
0.90
1.00

1.3

14.0

29.0

Pa kufi 

Lartësia e dritës 
mbi nivelin e 

detit

Rrezja gjeografi ke e shikimit në milje detare, lartësia e 
vrojtuesit mbi nivelin e detit

0 m 5 m 8 m 11 m 15 m

3 m

7 m

50 m

3.6
4.7
5.5
6.6
8.1
9.3
11.4
13.2
14.7
16.1
17.4
18.6
19.7
20.8

8.3
4.7
5.5
6.6
8.1
9.3
11.4
13.2
14.7
16.1
17.4
18.6
19.7
20.8

9.5
10.5
11.4
14.5
13.9
15.2
17.3
19.4
20.8
22.1
23.3
24.5
25.6
26.7

10.5
11.6
12.4
13.5
15.0
16.2
18.3
20.1
21.6
23.0
24.3
25.5
26.6
27.7

11.7
12.7
13.6
14.6
16.1
17.4
19.4
21.2
22.8
24.2
25.5
26.7
27.8
28.9

KREU III

PËRSHKRIMI LUNDRIMOR

Kanali i Korfuzit

Hartat: harta shqiptare nr. 101, harta angleze nr. 188, nr. 205, harta italiane nr. 6015, nr. 
6017.

Bregdeti shqiptar nga kepi i Stilos deri në kepin e Qefalit përbën bregdetin lindor të pjesës 
veriore të kanalit të Korfuzit. Ky kanal e ndan ishullin e Korfuzit nga bregdeti perëndimor 
i kësaj pjese të gadishullit Ballkanik. Gjatësia e ngushticës, e cila ka një drejtim V.VP-J.
JL, është 34 milje. Gjerësia e hyrjes jugore të kanalit të Korfuzit është 4 milje. Në pjesën 
qendrore të ngushticës ai rritet deri në 10 milje, për shkak të gjireve që formojnë brigjet e 
të dyja anëve, por në largësinë 8 milje nga hyrja e saj veriore brigjet e kontinentit dhe të 
ishullit afrohen duke lënë një kalim të ngushtë me gjatësi 3 milje dhe me gjerësi më të vogël 
7 kabël ndërmjet dy fenerëve grekë, Perister dhe Varvara.

Kanali i Korfuzit

Pjesa veriore e kanalit të Korfuzit nga jugu kufi zohet me vijën që bashkon kepin e Stilos, në 
bregdetin shqiptar, me kepin Agni (gjerësi 39° 44› V, gjatësi 19° 56› L) në ishullin e Kor-
fuzit. Kurse nga veriu kufi zohet me vijën që bashkon kepin e Qefalit, në bregdetin shqiptar, 
me kepin Shën Katerina (Ajia Aikaterini) në ishullin e Korfuzit. Gjatësia e pjesës veriore 
të kanalit është rreth 10 milje, ndërsa gjerësia më e madhe është 6 milje. Gjerësia më e 
vogël është 1.2 milje, në rajonin e brigjeve të kepit të Shkallës nga ana lindore dhe të kepit 
Stefanos (Ajios Stefanos) nga ana perëndimore. Ndërsa gjerësia e pjesës së kalueshme, 

në vendin më të ngushtë të kanalit ndërmjet shkëmbinjve Serpa në anën perëndimore dhe 
bregdetit shqiptar në L.JL të këtyre shkëmbinjve, është 7 kab. Në pjesën më të ngushtë ka 
grupe shkëmbinjsh të mbiujshëm dhe të nënujshëm. Përveç kësaj, gjatë hyrjes në pjesën e 
ngushtë të kanalit nga veriu, pothuajse në mes të tij, ndodhet shkëmbi i mbiujshëm Barketa.

Bregdeti perëndimor i kanalit të Korfuzit nga kepi Agni shkon në drejtim V.VL me një 
gjatësi prej 28 miljesh deri në kepin e Shën Stefanit, prej ku kthehet për në P.VP dhe shtri-
het në këtë drejtim në një gjatësi prej 5-6 miljesh deri te kepi i Shën Katerinës. Kjo pjesë e 
bregdetit të ishullit të Korfuzit është mjaft e përthyer dhe në pjesën më të madhe të shtrirjes 
së saj është e thellë. Brezi i ngushtë i cekinës bregdetare, që arrin gjerësinë 3 kab, ndërmjet 
kepit të Shën Spiridhonit dhe atij të Shën Katerinës, fi llon në largësinë rreth 3 milje në jug-
perëndim të kepit të Shën Katerinës.

Thellësitë në pjesën veriore të kanalit të Korfuzit janë të mëdha si përgjatë boshtit të kanal-
it, ashtu dhe anash brigjeve. Gjatë lundrimit këtu duhet pasur parasysh që ana lindore e 
kanalit është më e pastër nga rreziqet sesa ana perëndimore. Thellësitë gjatë gjithë shtrirjes 
së kanalit të Korfuzit janë të njëtrajtshme dhe lëkunden brenda caqeve nga 55 m deri në 70 
m, duke përfshirë edhe rajonin më të ngushtë që ndodhet në pjesën veriore të tij. Me afrimin 
drejt brigjeve, thellësitë zvogëlohen pak. Trualli është kryesisht deltinë dhe lym.

Rryma detare. Rryma vërehet në pjesën e ngushtë të ngushticës ndërmjet kepit të Shkallës 
dhe kepit Ajios Stefanos. Drejtimi i përgjithshëm i saj është verior, megjithëse zakonisht, 
drejtimi dhe shpejtësia e rrymës së sipërfaqshme varet nga forca dhe drejtimi i erës. Kur 
fryn erë e fortë, arrin shpejtësinë 2 nyje. Një rrymë pak e rëndësishme me drejtim verior ka 
edhe gjatë bregdetit lindor të ngushticës së Korfuzit.

Nga Kepi i Stilos deri në Gjirin e Sarandës

Hartat: harta shqiptare nr. 101, harta angleze nr. 188, nr. 205, harta italiane nr. 6015, nr. 
6017, nr. 6116.

Bregdeti, duke fi lluar nga vija kufi tare me Greqinë deri në Portin e Sarandës, shtrihet në 
drejtim të veriut me një gjatësi të vijës bregdetare 23.8 milje, kurse në vijë të drejtë 11.3 
milje. E gjithë vija bregdetare është e lartë dhe shkëmbore, me përjashtim të Butrintit me 
gjatësi 1.1 milje, që është ranore - kënetore dhe gjirit të Tetranisit (katër ishujve) me gjatësi 
1.2 milje, që zbret butë në det.

Rajoni paraqitet kodrinor, pjesa jugore e tij është e veshur me kaçube me gjelbërim të 
përhershëm, ndërsa në pjesën më të madhe të rajonit janë ngritur dhe lulëzojnë brezaret dhe 
kopshtet e mëdha me agrume dhe ullinj.

Kur lundron në kanalin e Korfuzit në bregun lindor të tij shihet shumë mirë qyteza e bukur 
e Ksamilit, e ndërtuar gjatë viteve 70 dhe e modernizuar në përshtatje për turizëm mbas 
viteve 2000, përballë ishujve të Tetranisit. 

Lartësitë më të mëdha të rajonit arrijnë 261.7 m në majën e Lëkurësit dhe 187.6 m në majën 
Dema. Pikat dalluese në këtë rajon janë: mali i Lëkurësit që mund të njihet nga trajta e tij 
konike në majë, nga kalaja brenda të cilës është ndërtuar një bar-restorant, i rrethuar me 

gjelbërim dhe natën i ndriçuar me drita, nga feneri i Lëkurësit me trajtë rrethore të ndërtuar 
në afërsi të majës së Lëkurësit (gjerësi 39º 51´ 51´´ V gjatësi 20º 01´ 33.7´´L). Kullë betoni 
e veshur me gur dekorativ ngjyrë tulle, me lartësi 5 m dhe lartësi drite 214. 

Si pikë dalluese mjaft e mirë shërben gjithashtu mali Pandokrator me lartësi 906.4 m në 
pjesën veriore të ishullit të Korfuzit (8 milje në veri të qytetit të Korfuzit) në malin e të cilit 
ndodhet një manastir me antenë përforcuese televizori. Vija bregdetare vjen e thyer duke 
formuar kështu kepa, gryka dhe gjire; që nga më të rëndësishmit janë: kepi i Stilos dhe ai i 
Shkallës së Ksamilit 1.6 milje në jugperëndim të tij, i Dentës dhe ai i Paladhës, gjiri i Fte-
lias, gryka e Fokjanos, Batit, gjiri i Butrintit, i Tetranisit dhe i Sarandës. 

Thellësitë dhe trualli i nënujshëm i detit. Rajoni i lartpërmendur është i thellë. Baras-
thellësia 5 m kalon në largësinë 40-50 m nga bregu, kurse ajo 10 m kalon 50-70 m nga 
bregu. Barasthellësia 20 m kalon 150-170 m, kurse ajo 50 m kalon 350-400 m nga bregu. 
Largësitë e barasthellësive nga bregu bëjnë përjashtim për gjirin e Butrintit dhe të Tetra-
nisit, duke kaluar më larg nga bregu. Trualli i nënujshëm në këtë rajon është lym dhe në 
shumë vende shkëmbor.

Gjiri i Fteljas. Ky gji ndodhet në skajin jugor, ku kalon kufi ri shtetëror ndërmjet RSH dhe 
Greqisë. Gjiri paraqet një të futur brenda në kontinent me gjerësi të hyrjes 5 kabël për në 
veri dhe zgjatet me drejtim për në lindje 4.5 kabël, pastaj bën një kthesë në jug me gjatësi 
3.5 kabël.

Gjiri i Fteljas

Gjatë gjithë shtrirjes, brigjet e gjirit janë shkëmbore dhe bien në trajtë gremine me pjerrësi 
më të madhe mbi vijën bregdetare. Në pjesën lindore të gjirit derdhet një përrua malor që në 
kohë reshjesh mbledh shumë ujë dhe sjell material të ngurtë, të cilin e depoziton në grykën 
e derdhjes. Thellësitë në gji janë të mëdha dhe barasthellësia 5 m kalon nga bregu 50-70 
m, kurse në skajin juglindor të gjirit kjo barasthellësi është larg bregut 200-225 m. Baras-
thellësia 10 m futet në kthesë për në lindje, por nuk arrin deri në fund të saj dhe mbetet 250 
m para se gjiri të bëjë kthesën për në jug. Në hyrje të gjirit ndodhet ishulli shkëmbor Tongo, 
që shtrihet në drejtim veriperëndimor me gjatësi 250 m dhe me gjerësi më të madhe se 100 
m. Në veri të ishullit thellësitë janë më të mëdha se në jug të tij. Barasthellësia 5 m në veri 

kalon 20-25 m dhe kjo barasthellësi nuk kalon veçse 45-50 m nga bregu lindor. 

Ishulli ndodhet brenda territorit të RSH. Anijet e vogla mund të gjejnë mbrojtje në gjirin 
e Ftelias për të gjitha drejtimet e erërave, kurse për anijet e mëdha nga ana jugore ose jug-
perëndimore ai është i hapur.

Gryka e Fokjanos. Formohet nga kepi i Stilos dhe kepi në lindje të Fokjanos. Gryka 
futet në kontinent 4 kabël në drejtim për në veri dhe gjerësia e hyrjes në të është 2 kabël. 
Thellësitë në grykë janë të mira; barasthellësia 5 m kalon 20-25 m nga vija bregdetare.

Kepi i Stilos (gjerësi 39° 41’ 03’’ V gjatësi 19° 59’ 02’’L). Është kepi më jugor i Shqipërisë 
dhe del për në det nga vija e përgjithshme me largësi 7 kabël në drejtim jugperëndim. Kepi 
është shkëmbor dhe duke u larguar nga bregu, formon një majë të rrumbullakët, ku 2.0 
milje në V.VL të tij arrin lartësinë 269 m mbi nivelin e detit. Brigjet e kepit janë të lartë dhe 
thellësitë afër vijës bregdetare janë të mëdha. Barasthellësia 5 m kalon nga vija bregdetare 
e kepit 40-50 m, kurse barasthellësia 20 m i kalon 220-225 m. Është i pastër nga rreziqet e 
nënujshme. Kepi lidhet me një rrugë këmbësore me fshatin e Vrinës. 

Kepi dhe ishulli i Stilos

Ishulli i vogël Stilo. Ndodhet rreth 3 kabël në juglindje të kepit me të njëjtin emër. Ishulli 
është shkëmbor dhe pjesërisht i veshur me shkurre me një shtrirje paralele me bregun dhe 
rreth një kabël në jug të këtij të fundit. Ka një gjatësi rreth 150 m dhe gjerësi 60-65 m.
Përreth ishullit, thellësitë janë të njëllojta dhe barasthellësia 5 m kalon nga bregu i ishullit 

20-25 m. Thellësia ndërmjet bregut e ishullit është 7.3 m.

Gryka e Batit. Është grykë e vogël, që formohet ndërmjet kepit të Stilos në jug dhe kepit 
të Shën Mëhillit, në veri. Kjo grykë futet në kontinent me drejtim VL me gjatësi 3.0 kabël 
dhe gjerësi të hyrjes 0.6 kabël. Anijet e vogla gjejnë mbrojtje nga erërat dhe deti në drejtim 
verior, lindor dhe juglindor. Kjo grykë është e hapur nga jugperëndimi dhe pjesërisht nga 
jugu. Në dy kepet që formojnë grykën e Batit në distancën 3 kabel nga bregu janë instaluar 
3 grupe vaskash për rritjen e peshkut, ato janë të rrethuara me shenja për ditën dhe me 
ndriçim për natën. Lundërtarët duhet të bëjnë kujdes për të kaluar në distancën 2-3 kabël 
nga vaskat e peshkut.      

Gjiri i Butrintit. Futet në kontinent rreth një milje në lindje ndërmjet kepit të Shën Nikol-
lës në jug (gjerësi 39º 44´ V gjatësi 19º 59´ L) dhe hundës së Kazanit në veri (gjerësi 39º 
44´.7 V gjatësi 19º 58´.8 L).

Bregdeti lindor i këtij gjiri është i ulët dhe prej këtej nis lugina e Vrinës 

Gjerësia e hyrjes është 1.1 milje. Në këtë gji derdhen lumi i Pavlit dhe lumi i Butrintit. Të 
dy këta lumenj, sidomos Pavli, sjellin shumë lyshtër (lym). Si rrjedhim, zona bregdetare në 
mbarim të gjirit formon cekina lymore, që vende-vende dalin edhe mbi ujë. Barasthellësia 
5 m kalon nga vija bregdetare në drejtim të derdhjes së lumit të Butrintit 500 m dhe baras-
thellësia 50 m kalon 2040 m nga bregu. Në drejtim të derdhjes së lumit Pavli barasthellësia 
5 m kalon 200 m nga bregu, kurse barasthellësia 50 m kalon 1600 m nga bregu. Gjerësia 
në derdhje të lumit Pavli arrin 45-50 m dhe nuk është i lundrueshëm, pasi është i cekët, 
sidomos në hyrje, ku thellësitë nuk janë më të mëdha se 0.4-0.5 m.

Kanali dhe liqeni i Butrintit

Lumi i Butrintit. Buron nga liqeni i Butrintit dhe derdhet në pjesën veriore të gjirit. Ky 
lumë i ngjan më tepër një kanali, sepse uji komunikon si nga liqeni në det, ashtu edhe nga 
deti në liqen, sipas baticës e zbaticës. Gjatësia e tij që nga jugu i liqenit ku buron e deri në 
derdhje arrin 3100 m. Të 700 m e para i kalon në drejtim jugperëndimor, pastaj bën një 
kthesë për në perëndim dhe pas disa gjarpërimeve të vogla derdhet në gji. Gjerësia e lumit 
në dalje nga liqeni është 120 m, kurse ajo më e vogël në afërsi të derdhjes është 70 m. 
Thellësitë në lumë janë 5 m në dalje nga liqeni deri në 2 m në afërsi të derdhjes në det. Në 
derdhje lumi është i cekët me thellësi 0.5 deri në 1.2 m.

Për të lundruar nga deti për në liqenin e Butrintit është hapur një kanal detar nga zona 
e cekët e derdhjes së lumit të Butrintit e deri në bashkim me pjesën e thellë 0.6 m të lu-
mit. Kanali lundrues ka një drejtim prej perëndimit në lindje me gjatësi 500 m, gjerësi 
52 m dhe thellësi në aksin e kanalit 5.0 m. Në vendin ku bashkohet pjesa natyrore e 
thellë e lumit me kanalin, gjerësia e këtij të fundit arrin deri në 105 m. Në kohën e 
zbaticës  përpara derdhjes së lumit, përjashtuar kanalin, formohet një cekinë në trajtë 
ishulli me shtrirje prej juglindjes në veriperëndim me gjatësi rreth 500 m dhe gjerësi 
rreth 200 m. Por aktualisht kanali nuk është i lundrueshëm pasi nuk ofrohet shërbimi i 
pilotimit, nuk ka mjete të sigurimit hidro-lundrimor dhe thellësitë pësojnë ndryshime 
të shpeshta. Rrjedhja në lumë e në kanal në kohë zbatice ka drejtim nga liqeni në det 
me një shpejtësi 1-1.2 nyje, kurse në kohë batice në drejtim të kundërt me shpejtësi 
më të vogël se e para, rreth 0.2 nyje. Në bregun jugor, atje ku bëhet ndarja nga liqeni, 
ndodhet dajlani i peshkimit dhe në afërsi është ndërtuar një shtëpi dykatëshe prej guri. 
Në afërsi të grykës së lumit, në bregun verior, ndodhet një shtëpi banimi e bardhë prej 
guri dykatëshe.

Në gadishullin e vogël të Ksamilit, atje ku bashkohet me liqenin, ndodhen mbeturinat e 
qytetit të lashtë të Butrintit (Buthrotit). Qyteti i Butrintit është themeluar nga fundi i shekul-
lit VII p.e.r nga kolonitë greke (helene). Sipas gojëdhënave supozohet të jetë themeluar nga 
Trojanët, të larguar nga Troja pas rënies së saj. Emri ”Butrint” vjen nga greqishtja, që do të 
thotë “vend i pasur me qe e kullota”. Zhvillimi i madh i qytetit të Korfuzit (Kërcyera) afër 
qytetit të Butrintit, këtij të fundit nuk i la rast të zhvillohet shumë. Mendohet që qyteti të 
ketë pasur deri në 10 mijë banorë. Ai ka qenë i rrethuar me mure dhe kishte 6 porta. Të pa-
prekura kanë mbetur deri më sot porta e veriut dhe ajo e Luanit (emëruar kështu nga luani i 
skalitur në gurin e portës). Qyteti ka qene i zbukuruar me ndërtime dhe me skulptura, vepra 
të banorëve vendas. Skulptura zë vend të parë dhe skulptura “Hyjnesha e Butrintit” është 
një nga veprat e rralla të kësaj gjinie.

Kërkimet e rregullta arkeologjike në këtë qytet të lashtë kane fi lluar qysh në vitin 1923, ku 
janë gjetur shumë monumente të bukura me një vlerë të madhe kulturore dhe historike por 
shumica e tyre janë grabitur në të kaluarën nga të huajt. Ndërsa sot monumentet e gjetura 
prej arkeologëve tanë dhe të huaja ruhen aty dhe në muzeumet e RSH.

Në juglindje 2.2 milje nga qyteti i Butrintit ndodhet fshati Xarra, që sipas gërmimeve arke-
ologjike të viteve te fundit janë zbuluar shenjat e para të jetës në Shqipëri në paleolitin e 
mesëm 100 mijë vjet deri në 30 mijë vjet p.e.r.

Vendqëndrimi  në Spirancë. Ndodhet në pjesën jugore të gjirit të Butrintit, nga qendra 

e gjirit deri në largësinë 3 kabel nga bregu jugor i tij. Thellësia këtu është rreth 25-28 
m. Ky vendqëndrim konsiderohet si më i miri në këtë zonë të kanalit të Korfuzit. Gjatë 
lundrimit për tek vendqëndrimi në spirancë nga ana e veriut, për ti kaluar pa rrezik ceki-
nat e grykës se lumit të Butrintit duhet kaluar nga ana e jashtme e gjirit, d.m.th. nga ana 
perëndimore.

Liqeni i Butrintit. Ndodhet 4 milje në jug-juglindje të portit të Sarandës. Gjatësia e tij 
më e madhe është 6850 m, kurse gjerësia më e madhe 3200 m. Liqeni zë një sipërfaqe 
prej 4.4 milje katror. Brigjet perëndimore dhe ato lindore të tij janë kodrinore dhe bien 
me pjerrësi të madhe mbi liqenin, sidomos në bregun lindor. Në këtë të fundit ngrihet 
menjëherë nga liqeni kodra me majën Liapoi 362.8 m e lartë, kurse në bregun perëndi-
mor dallohet kodra Dema (187.6 m) dhe manastiri i Shën Gjergjit. Gjerësia më e vogël 
e rripit që ndan detin me liqenin është 550 m, në qafën midis manastirit dhe lartësisë 76 
m (në veri të manastirit). Midis gjirit të Tetranisit dhe liqenit gjerësia e brezit të tokës 
është 600 m. Kurse gjerësia më e madhe midis liqenit dhe detit është në drejtim të kepit 
të Shkallës 4500 m. Pjesa veriore dhe jugore e liqenit është ultësira (fusha) me lartësi 
më pak se 5 m mbi nivelin e detit. Para vitit 1961, kur në liqen derdheshin lumenjtë 
Kalasa e Bistrica, pjesa veriore e liqenit ka qene kënetë. Por pasi u hap kanali në Çukë 
dhe u krye përmirësimi ujor i zonës së tokave që shtrihen në veri të liqenit të Butrintit, u 
përmblodhën në një shtrat të vetëm lumenjtë e Kalasë dhe të Bistricës, të cilët derdhen 
në detin Jon, në pjesën juglindore të gjirit të Sarandës. Sot e gjithë pjesa veriore e liqenit 
është kthyer në fusha pjellore.

Thellësitë më të mëdha në liqen arrijnë deri në 25 m, kryesisht në pjesën qendrore të tij, 
duke anuar më afër bregut lindor. Barasthellësia 5 m në bregun lindor, është e ngjitur më 
tej. Të njëjtat thellësi janë dhe në bregun perëndimor. Trualli i liqenit është lym. Tejpam-
shmëria e ujit është e keqe, deri në thellësinë 2-3 m, pasi ngjyra e ujit është si në të gjelbër, 
përzier me të verdhë. Në kohë furtunë ngrihen pak valëzime me periodë e gjatësi vale të 
vogël dhe lartësia më e madhe e valës është 0.7-1 m.

Në jugperëndim të liqenit, në pjesën më të ulët të bregut perëndimor, ku largësia nuk i 
kalon të 20 m, del nga liqeni një kanal me drejtim perëndimor për në det drejt një gryke 
në juglindje të ishujve të Tetranisit. Kanali është i gjatë 1400 m, me thellësi 10.6 m, kur 
del nga liqeni, në mes të kanalit është 8.8 m dhe aty ku mbaron 3.8 m. Gjerësia mesatare e 
kanalit është 100 m, kurse gjerësia më e ngushtë është 50 m, kur del nga liqeni, dhe ajo më 
e madhja 1500 m në mbarim të kanalit. Kanali nuk është i drejtë, por me gjarpërime. Rripi 
i tokës që e ndan kanalin nga deti është 1400 m aq sa është i gjatë ai vetë. Uji i liqenit është 
i kripur (rreth 36.3℅).

Liqeni i Almures. Ndodhet në veri të derdhjes së lumit të Butrintit dhe ndahet nga bregdeti 
verior i gjirit të Butrintit me një rrip toke të ngushtë, të ulët dhe kënetor. Shtrihet, me një 
gjatësi 1 milje sipas drejtimit L.VL-P.JP dhe me një gjerësi 3.0 kabël. Bregu verior i liqenit 
është i lartë dhe vija bregdetare është shkëmbore, kurse brigjet e tjera janë të ulëta dhe ky 
liqen nuk ka ndonjë komunikim me detin. Uji i liqenit është i kripur. 

Kepi i Shkallës (gjerësia 39° 45’ 03” V, gjatësia 19° 58’ 05” L). Ndodhet 1.5 milje në 
veriperëndim të derdhjes së lumit të Butrintit, 25 m nga vija bregdetare.

Kepi i Shkallës

Nga vija bregdetare ngrihet në trajtë thike deri në lartësinë 144 m. Është i veshur me gjel-
bërim të përhershëm. Në të dalë të skajit të tij në det ndodhet një shkëmb brenda në ujë, 25 
m nga vija bregdetare.

Midis kepit të Shkallës dhe atij të Stefanos në ishullin e Korfuzit është gjerësia më e vogël 
(1.2 milje) e kanalit të Korfuzit. Me përjashtim të këtij skaji, ku barasthellësia 5 m kalon 
100-120 m nga bregu, në të gjithë vijën bregdetare të kepit thellësitë janë të mëdha dhe bar-
asthellësia 5 m kalon vetëm 20-50 m. Kur lundron nga Saranda për në kanalin e Korfuzit, 
kepi Shkalla projektohet në horizont dhe duket më mirë se gjithë të tjerët.

Gjiri i Tetranisit (i katër ishujve). Ndodhet midis kepit qafa e Përmetit në jug (1 milje në 
veri të kepit të Shkallës) dhe kepit të Mertesës në veri. Ky futet në tokë 7 kabël në lindje 
të vijës bregdetare që bashkon kepat e mësipërm. Gjerësia e hyrjes në gji është 1.5 milje. 
Bregdeti i gjirit është i thepisur dhe i thellë. Pjesa veriore e tij është krejtësisht e pastër 
nga rreziqet e nënujshme dhe thellësitë janë të mëdha. Barasthellësia 5 m kalon 25 m nga 
vija bregdetare kurse barasthellësia 20 m kalon 100 m nga bregu. Në pjesën jugore të gjirit 
ndodhen 4 ishuj të vegjël, që quhen ishujt e Tetranisit prej të cilëve merr emrin dhe gjiri i 
lartpërmendur. 

Ishujt dhe gjiri i Tretanisit (Ksamil)

Ishujt janë formuar nga një fundosje tektonike e tokës jo shumë kohë përpara dhe janë 
vazhdim i bregut. Ishulli më i madh është ai i jugperëndimit me gjatësi 400 m dhe gjerësi 
më të madhe se 150 m. Shtrihet me drejtim nga veriperëndimi në juglindje dhe në mes 
formon një qafë me gjerësi 40-50 m. Në verilindje të tij në largësinë 220 m prej tij, shtrihet 
ishulli tjetër me trajtë pothuajse të rrumbullakët me përmasa 200 x 175 m dhe me lartësi 24 
m nga niveli i detit. Të dy ishujt e tjerë janë të vegjël. Megjithëse thellësia midis dy ishujve 
të mëdhenj arrin deri në 20 m, nuk këshillohet lundrimi në afërsitë e tyre pasi nuk përjash-
tohet rasti i shkëmbinjve dhe i gurëve të tjerë të nënujshëm të cilët rrezikojnë lundrimin. 

Vendqëndrimi në spirancë. Në gjirin e Tetranisit mund të gjendet mbrojtje nga erërat 
veriore, lindore dhe jugore, kurse në drejtimet perëndimore dhe veriperëndimore është kre-
jtësisht i hapur. Gjiri është prej rëre dhe zhavorri të imët, ndërsa në afërsi të ishujve tabani 
është shkëmbor. Spiranca mund të hidhet ndërmjet ishullit jugor dhe bregdetit të këtij gjiri. 
Thellësitë këtu janë 16 deri në 18 m. Trualli është rërë por anijet mund të qëndrojnë edhe në 
pjesën veriore të gjirit. Në largësinë 9.3 kabel (në perëndim) nga kepi i Mërtesës ndodhen 
dy shkëmbinj me emrin Barketa, më i madhi prej të cilëve ngrihet mbi sipërfaqen e ujit 
pothuajse në mes të hyrjes në pjesën më të ngushtë të ngushticës nga veriu dhe ka trajtën 
e një barke të përmbysur. Kalimi ndërmjet Barketës dhe Tignosos është i lirë nga rreziqet.

Shkëmbi Barketa, feneri dhe ishulli Tignoso

Thellësitë rreth tyre janë 50-60 m, por duhet bërë kujdes gjatë lundrimit në kohë të errët dhe 
në kohë me mjegull. Në largësinë 1.6 milje në perëndim të kepit të Mertesës ndodhet ishulli 
i vogël Tignoso ose Peristere. Në majë të këtij ishulli të vogël ndodhet një ndërtesë e bardhë 
me kullën e fenerit Tignoso. Ishulli i vogël me fenerin Tignoso duket mirë nga Saranda, nga 
kepi i Qefalit dhe gjatë lundrimit në gjithë hyrjen e kanalit të Korfuzit. Ky ishull përbëhet 
prej rrathësh të bardhë gëlqerorë, ndërsa në pjesën e sipërme të tij ka shkurre. 

Lundrimi më afër se 2 kabël nga vija bregdetare nga kepi i Mertesës deri në drejtim të Ma-
nastirit të Shën Gjergjit, nuk këshillohet pasi ndodhen katër gurë të mbiujshëm rreth 150 m 
nga bregu. Në afërsi të tyre ka edhe gurë të tjerë të nënujshëm.

Kepi i Dentës (gjerësi 39° 50’.2 V gjatësi 20° 00’.7 L). Është kepi që formon skajin jugor 
të gjirit të Sarandës dhe që njihet me emrin Hunda e Kuqe. Brigjet e kepit janë shkëmbor 
dhe të lartë. Kepi nuk është shumë i pjerrët dhe përbën zbritjen e shpatit të kodrave të 

Gormatit me lartësi 167 m mbi nivelin e detit. Është krejtësisht i zhveshur dhe ka shumë 
vende me gurë të rrëzuar. 1 milje në verilindje të kepit është hapur kanali i grykës së re 
të lumit të Bistricës, ku derdhen në det lumi i Kalasë dhe lumi i Bistricës të cilët më parë 
derdheshin në liqenin e Butrintit. Kanali është formuar duke çarë qafën e Çukës me gjerësi 
25 m. Gjatësia e përgjithshme e kanalit është 450 m. Thellësitë e ujit në kanal janë të vogla 
1-2 m dhe zvogëlohen më shumë aty ku bashkohet kanali me detin. Ujërat që kalojnë nëpër 
kanal kanë rrjedhje të shpejtë, veçanërisht në stinën e dimrit. Në periudhën e shirave për 
shkak të ujit të turbullt që derdhet nga ky kanal, deti në gjirin e Sarandës turbullohet deri 
në largësinë 2-3 milje nga gryka e tij. Meqë brigjet e kanalit janë thikë dhe shkëmbore, ato 
duken deri në katër milje larg, kur vjen nga veriperëndimi për në gjirin e Sarandës.

Gjiri i Sarandës. Formohet midis kepit Denta në jug dhe kepit Paladha në veriperëndim. 
Vija bregdetare futet në kontinent 6 kabël në trajtën e një harku në drejtim të veriut dhe 
përbën këmbët e vargmalit që shkon paralel me bregdetin. Ky i fundit në këtë gji është i 
gjithi shkëmbor. Në shpatin e malit 5 kabël nga bregdeti dhe në largësinë 2 milje në V .VL 
të kepit të Dentës, ndodhet fshati i rrënuar i Lëkurësit dhe pak më larg tij, në majën konike 
të malit me lartësi 261.7 m, ndodhet kështjella e Lëkurësit. Në jug të kalasë së Lëkurësit në 
lartësinë 209 m është ndërtuar Feneri i Lëkurësit me kullë betoni i veshur me gur dekorativ 
5 m i lartë. Gjiri i Sarandës është i thellë. Në hyrje të tij thellësitë janë 20-50 m. Baras-
thellësia 5 m kalon 20-30 m nga bregu. Barasthellësia 10 m kalon 100-120 m nga bregu. 
Por pjesa veriore e bregdetit përbën një cekinë me gjerësi 1.5 kab. Trualli është lym me një 
trashësi 3 m dhe poshtë tij është shkëmbor. 

Gjiri dhe qyteti i Sarandës

Rreziqet e nënujshme. Gjiri i Sarandës është i pastër nga rreziqet e nënujshme me përjash-
tim të rajonit të kepit të Paladhës, ku në largësinë 0.5 milje prej tij, shtrihet cekina me emrin 
cekina e Sarandës. Kjo cekinë ka një gjatësi 4 kabël dhe një shtrirje J-JL nga kepi. Në skajin 
e saj J-JL thellësia më e vogël është 1.5 m, kurse në skajin P-JP është 2.4 m. Fundi i detit 
në cekinë është shkëmbor. Midis cekinës dhe bregut të kepit Paladha ndodhet një kalim me 
thellësi deri në 3 m, por është shumë i ngushtë dhe jo në vijë të drejtë, prandaj kalimi këtu 
(për të hyrë ose për të dalë nga gjiri i Sarandës) është shumë i vështirë dhe nuk këshillohet. 
Të gjithë lundërtarëve u këshillohet të mos lundrojnë në afërsi të kepit Paladha më afër se 
5 kab, prej tij, duke kaluar në jug të bovës kardinale jugore (gjerësi 39° 51’ 50.1’’ V gjatësi 

20° 00’ 05.28’’ L) është bovë plastike e vogël me ngjyrë të verdhë me të zezë e vendosur 
në skajin J-JL të cekinës së Sarandës, kufi zon këtë cekinë, instaluar në thellësinë 10.1 m 
(pika kritike 3-4 m.

Bova e Plazhit (gjerësi 39° 52’ 12,6’’ V gjatësi 20° 00’ 39.06’’ L) është bovë rrezik i 
izoluar, e zezë me të kuqe, me dritë të bardhë në thellësinë 22.4 m dhe sinjalizon një anije 
të mbytur.    

Anijet e fundosura. Në verilindje të gjirit ndodhen tre anije të mbytura: 

1. Në gjerësi 39° 52› V, gjatësi 20° 00› 40.62 L, thellësia 44.8 m; 
2. Në gjerësi 39° 51›. 57.9 V, gjatësi 20° 00› 52.4 L, thellësia 16.3 m;
3. Në gjerësi 39 51 0.6’’ V, gjatësi 20° 00’ 53.4’’ L, thellësia 22.3 m.

Vendqëndrimi në spirancë. Anijet e mëdha mund të qëndrojnë në spirancë në mes të 
gjirit në thellësinë 20-30 m, ku trualli është lymë, por nuk përjashtohen rastet që ai të jetë 
shkëmb. Anijet e vogla mund të mbrohen më mirë në pjesën veriore të gjirit, afër bregut.

Feneri i Lëkurësit (gjerësia 39° 51’ 51”V, gjatësia 20° 01’ 33.7” L) ndodhet në jug të malit 
të Lëkurësit në lartësinë 209 m. Është fener mbi një kullë betoni 5 m të lartë, me veshje guri 
dekorativ në formë rrethore me dy kate. Në pjesën e sipërme dallohet një ballkon. Largësia 
e dukjes së fenerit është 20 milje. 

Feneri i Lëkurësit dhe Feneri i Bredeneshit

Feneri i Bredeneshit (gjerësia 39° 50’.7 V, gjatësia 20° 01’.5 L) ndodhet 8.5 kabël në VL 
të kepit Denta. Trajta e shenjës: mbi një bazament betoni 1.5 m të lartë ndodhet një treliçe 
metalike 3 m e lartë, në të cilën është montuar feneri. Ky fener është në pozicion jo të 
përshtatshëm me portin, për shkak të zgjerimit pa kriter urbanistik, si dhe ndërtimi i disa 
pallateve ka kufi zuar pamshmëri në disa sektorë.

Regjimi hidrometeorologjik i gjirit. Erërat zotëruese për gjirin e Sarandës janë ato të 
drejtimeve verilindje, jugperëndim dhe veri. Në përqindje, vendin e parë e zënë erërat e 
verilindjes, për të gjitha stinët dhe fryjnë me shpejtësi mesatare, në dimër, 4 m/sek. Këto 
erëra në gjirin e Sarandës nuk ngrenë det. Vendin e dytë si rastisje dhe të parin si forcë, e 
zënë erërat me drejtim jugperëndimor dhe ndikimin më të madh të tyre e kanë në stinën e 

verës, kur shpejtësia mesatare e tyre është 5 m/sek. Këto erëra në gjirin e Sarandës ngrenë 
shumë det dhe vështirësojnë qëndrimin e anijeve në radë dhe në port. Erërat veriore vetëm 
si rastisje janë të shpeshta, kurse si forcë janë të vogla dhe nuk ushtrojnë ndonjë veprim të 
fortë, gjithashtu nuk ngrenë det. Valëzimi në gjirin e Sarandës nuk është shumë i madh, ai 
arrin deri në forcën 3-4, pasi mbrohet nga ishulli i Korfuzit. Shpejtësia e rrymës detare arrin 
0.5 nyje me drejtimin veri.

Shenjat e ndryshimit të kohës. Në gji vrojtohen erërat veriore e jugore me rrahje të fuq-
ishme. Si shenjë e fi llimit të tyre shërben shfaqja e detit të vdekur në hyrjen e gjirit në 
drejtim verior ose jugor pa erë. Nëse mbulohet me re maja e malit Pandokrator në ishullin 
e Korfuzit, kjo është shenjë e fi llimit të motit të keq me shira të forta.

Qyteti ose porti i Sarandës. Për herë të parë, emri i Sarandës përmendet në vitin 1412. 
Deri në shekullin IV pas Krishtit, qyteti ishte nën perandorinë romake dhe kjo gjë vërteto-
het nga rrënojat e mureve rrethuese, pjesë e të cilëve ndodhen edhe në shëtitoren e qytetit. 
Saranda ndodhet në jugperëndim të Shqipërisë, e vendosur në bregdetin jonian. Emri Sa-
randa vjen nga një manastir i hershëm kristian që i kushtohet Dyzet Shenjtorëve (“Ágii 
Saránda” në greqisht, “Santi Quaranta” në italisht).

Në lashtësi, i quajtur me emrin Onhezmi, ishte një qytet-port, e cila bënte lidhjen e Ball-
kanit perëndimor me vendet e Evropës Lindore. Një pikë strategjike ekonomike shumë e 
favorshme për ilirët.

Saranda ndodhet për rreth gjirit në formën e një amfi teatri të madh dhe ka një popullsi mbi 
35000 banorë. Saranda është një qendër e rëndësishme turistike në Shqipëri. Burim krye-
sor i të ardhurave është turizmi dhe emigracioni. Pozita e saj gjeografi ke favorizon shumë 
bujqësinë dhe blegtorinë. Për klimën e saj të ngrohtë, për bukuritë e qytetit, të plazhit dhe të 
mjediseve të gjelbërimit të përhershëm e shumëngjyrësh që gjendet në të, vijnë për të kalu-
ar pushimet në të gjitha stinët turistë të vendeve të ndryshme si dhe nga e gjithë Shqipëria.

Saranda ka një spital civil, ku trajtohen të gjitha rastet e mjekimeve dhe për ato më të rëndat 
bëhet në një kohë të shpejtë transferimi drejt Tiranës apo drejt spitalit të Janinës (Greqi). 
Shërbimi në spital është tërësisht falas. Në Sarandë ka edhe shërbim urgjence dhe spital 
ditor. Ka gjithashtu ambulanca publike dhe klinika të specializuara. Kompanitë e telefonisë 
celulare ofrojnë shërbimin e tyre në Sarandë, përfshi edhe atë rurale me sinjal.

Qyteti i Sarandës lidhet me Gjirokastrën, Vlorën dhe qytete të tjera të vendit me anë të 
rrugëve automobilistike. Zhvillon transportin e rregullt detar sidomos me portet e tjera të 
bregdetit shqiptar dhe atë me ishullin e Korfuzit dhe portet e tjerë në Evropë. Qyteti furni-
zohet me ujë të pijshëm dhe energji elektrike në sasi plotësisht të mjaftueshme.

Për bregëzimin e anijeve, në fundin e faqes lindore të kepit Paladha është ndërtuar porti i 
ri me destinacion turistik dhe porti i mallrave në Limjon. Të dy portet lidhen me sheshet e 
tyre dhe rrugët kryesore të qytetit dhe ato nacionale. Të dy portet kanë drejtim nga veriu në 
jug. Porti turistik përbëhet nga dy kalata: kalata nr. 1 me gjatësi 50 m e thellësi 3.5 m. Në 
këtë kalatë përpunohen tragete të linjave të pasagjerëve me ishullin e Korfuzit me gjatësi 
deri në 70 m. Mund të përpunohen deri në tre tragete në ditë. Kalata nr. 2 është kalata e 
anijeve cruise me gjatësi 180 m e thellësi 9 m. Përpunohen anije turistike me gjatësi deri 

në 210 m. Me ndalesë njëditore mund të përpunohen minimalisht 25 prekje në muaj (shih 
skemën)10. 

Porti i Limjonit përpunon anije me mallra deri në kapacitetin 5000 ton. Kalata e përpunimit 
të anijeve është me gjatësi 75 m e thellësi 6 m. Vinçat e përpunimit të mallrave janë deri në 
3.5 ton. Mund të përpunohen 4-5 anije me tonazh 5000 ton në muaj.

Anijet e bregëzuara në mol, mund të furnizohen me ujë dhe me energji elektrike me sasi 
sipas nevojës. Lundërtarët për të gjitha nevojat e tyre, mund të drejtohen në kapitenerinë e 
portit brenda mjedisit të tij.

Porti turistik dhe qyteti i Sarandës

Kepi i Paladhës (gjerësi 39° 52’.1 V, gjatësi 20° 00’,1 L) është kepi veriperëndimor i 
hyrjes në gjirin e Sarandës. Ai paraqet në vetvete një dalje të ulët dhe të rrumbullakët të 
bregut në drejtim jugor. Bregu i kepit është shkëmbor dhe vazhdimi i tij nën ujë përbën 
cekinën e Sarandës. Mbi kep (në kodër) ndodhen një seri ndërtesash banimi, që formojnë 
dhe plotësojnë vazhdimësinë e qytetit dhe në këtë pjesë të tij.

Ishujt e Jonit të Veriut

Në grupin e ishujve Jon, që ndodhen në veri, d.m.th., në pjesën verilindore të detit Jon dhe 
në afërsi të drejtpërdrejtë të bregdetit Shqiptar të kësaj zone bëjnë pjesë këta ishuj: Korfuzi, 
Erikusa (Marlera), Fano (Othoni)  dhe Samothraka.

Ishulli i Korfuzit. (Nisos Kerkyra) është ishulli më i madh i grupit të ishujve Jon dhe sh-
trihet prej kepit Asprokavo (gjerësi 39° 21’.4 V gjatësi 20° 07’ L) në J- JL, deri në kepat 
Dhrasti dhe Shën Katerina në veri, me drejtim të përgjithshëm J. JL – V.VP rreth 33 milje 
gjatësi.

Në përgjithësi, ishulli është i ngushtë, duke pasur një gjerësi prej rreth 3 miljesh gjatë gjithë 

10 Skema e portit turistik Sarandë, marrë nga Drejtoria e Portit Sarandë (Shënim i autorëve).

shtrirjes më të madhe të tij. Vetëm pjesa veriore e tij, ku ngrihet dhe mali Pandokrator 
(gjerësi 39°45’ V, gjatësi 19°52’.4 L) me lartësi 906.4 m përbën një zgjerim prej 15 miljesh.

Mali Pandokrator në ishullin e Korfuzit 

Ishulli i Korfuzit është malor dhe i veshur me ullinj. Mali Pandokrator, që ndodhet 4.7 milje 
në jug të kepit të Shën Katerinës, në jug të Korfuzit, ka dy maja, që dallohen mirë, njëra 
906.4 m e lartë, ndërsa tjetra, rreth 1.7 milje në jugperëndim të saj dhe 1.5 milje nga bregu, 
është 851.5 m e lartë me një kreshtë ndërmjet tyre.

Porti i Korfuzit (gjerësi 39°38’ V, gjatësi 19°55’ L) ndodhet në bregdetin lindor të ishullit 
të Korfuzit, rreth 4.6 milje në jugperëndim të kepit të Stilos. Porti është i pajisur mirë me 
bankina dhe valëthyes dhe me shërbimet e nevojshme të një porti modern. Pjesa e portit të 
vjetër ndodhet 6.2 kabël nga kepi Agios Nikolaos dhe është i përbërë nga një numër i madh 
bankinash të mbrojtura nga një dallgëthyes me shtrirje lindore me gjatësi 640 m. Pjesa e 
portit të ri ndodhet rreth 900 m në perëndim të portit të vjetër dhe është për gjatë gjithë bre-
gut i pajisur me bankina. Në pjesën perëndimore të tij bankina zgjatet në drejtim të veriut 
rreth 560 m dhe është e mbushur me mole. Thellësitë në mole shkojnë deri në 9 m. 

Në veri të portit të Korfuzit ndodhet rada e jashtme, të cilën e mbron ishulli Vidhe nga 
erërat verilindore, që zotërojnë në dimër. Rada dhe porti janë të hapura për erërat e shpeshta 
veriperëndimore që fryjnë në këtë rajon gjatë muajve korrik-gusht dhe nga erërat juglindore 
që fryjnë në dhjetor. Qyteti i Korfuzit shtrihet në jug dhe perëndim të portit, në gadishullin 

Porti i Korfuzit

që përfundon në kepin Sidhero. Qyteti është i rrethuar me shumë fortifi kata. Popullsia e 
qytetit rreth 35000 banorë. Është qytet turistik me një rrjet komunikacioni detar e tokësor të 
dendur, me një klimë mesdhetare e cila ka bërë të mundur zhvillimin e përpunimit të ullirit.

Feneri i Portit të Korfuzit (gjerësia 39° 38’ V, gjatësi 19° 56’ L) ndodhet në pjesën lindore 
të kështjellës së Korfuzit, mbi kepin Sidhero. Trajta e shenjës kullë guri 8 m. Lartësia e 
dritës 80 m nga niveli i detit.

Kepi Agni (gjerësia 39° 44’,1 V, gjatësi 19° 55’.8 L) ndodhet në anën perëndimore të kanalit 
të Korfuzit dhe përbën një dalje të bregdetit nga ishulli i Korfuzit. Bregdeti në perëndim të 
kepit ngrihet me pjerrësi deri në majën e malit Pandokrator, që ndodhet tre milje prej kepit 
Agni. Ndërmjet këtij dhe bregdetit shkëmbor që del 3 kab, në V-VL prej tij ndodhet gjiri i 
vogël i kalimit. Në bregdetin verior të gjirit ndodhet fshati Kultura. Thellësitë në gji janë 
mbi 50 m.

Gjiri i Karagolit ndodhet ndërmjet kepit Karagol, që ndodhet 3 kabël në V-VL të kepit 
verior të hyrjes në gjirin e vogël të Kalamit dhe daljes së bregdetit, që ndodhet 6 kabël në 
V-VL. Gjiri është i hapur nga lindja dhe ka thellësi të madhe në qendër të tij.

Gjiri i Shën Stefanit (Aijos Stefanos) është një gji i vogël i hapur nga lindja e juglindja 
dhe futet në bregdetin verilindor të Korfuzit, ndërmjet kepit të Shën Stefanit dhe bregdetit 
që bën një dalje të vogël 4 kabël në jug të tij. Në krye të gjirit, në bregdet ndodhet një fshat, 
ndërsa 3 kabël në veri të këtij fshati, në shpatin e kodrës, duket një mulli me erë. Në gji ka 
dy ura të vogla për qëndrimin e anijeve të vogla që lundrojnë në këtë rajon.

Kepi i Shën Stefanit (Ajios Stefanos me gjerësi 39° 46’.6 V gjatësi 19° 57’.5 L). Është 
pika më lindore e pjesës veriore të Korfuzit që del 1.5 kabël në lindje të drejtimit të përgjith-
shëm. Brigjet e kepit janë të thella.

Shkëmbinjtë Serpa, njëri prej të cilëve del mbi ujë, ndodhen në cekinën që shtrihet me 
një gjatësi prej tre kabël, në L-VL nga jugu i kepit të Shën Stefanit. Nga ana lindore, te 
shkëmbinjtë, ka thellësi të mëdha. Këta shkëmbinj dallohen mirë në kohë të qetë nga ngjyra 
e kuqërremtë e ujit mbi të. Ndërmjet këtyre shkëmbinjve dhe bregdetit shqiptar ndodhet 
gjerësia më e vogël e kanalit të Korfuzit.

Gjiri i Ballanos futet 5 kabël në bregdetin verior të Korfuzit, ndërmjet kepit Varvara, që 
ndodhet 1.1 milje nga kepi i Shën Stefanit dhe kepi Atolikos, që ndodhet 5 kabël në perën-
dim të tij. Thellësitë në hyrje dhe në mes të gjirit janë 14-25 m.

Kepi Varvara është skaji veriperëndimor i gadishullit, që formon bregdetin lindor të gjirit 
të Bollanos. 

Shkëmbi i Pëllumbit (Peristere ose Tignoso) ndodhet 8 kabël në L-VL të kepit Varvara. 
Në majë të tij, ndërmjet një grupi drurësh pyjorë, duket kulla e bardhë e fenerit. Përreth 
këtij shkëmbi shtrihen thellësi të vogla më pak se 9 m, që zgjasin deri në 1 kab në veriper-
ëndim dhe deri në 1.3 kab në jugperëndim të tij. Nga ana jugore e ishullit ka një vend të për-
shtatshëm për të dalë nga bregu 2 kab. Në lindje të këtij ishulli ndodhet një shkëmb baras 
me nivelin e ujit, që quhet shkëmbi i Pleshtit, ose siç quhet edhe Barketa (pasi ka formën 
e një varke të përmbytur), i cili gjendet 1,12 milje detare (2 km) në perëndim të Kepit të 

Mërtesës dhe 5 kabëll (930 m) në lindje të Shkëmbit të Pëllumbit. Shkëmbi është me ngjyrë 
të errët rreth 6 m i gjatë dhe vetëm 1-1.5 m mbi ujë. Në mot me det 3-4 ballë shkëmbi 
është i dallueshëm me vështirësi. Në këtë rajon, lundrimi rekomandohet midis Shkëmbit të 
Pleshtit dhe Kepit të Mërtesës. Kalimi nëpërmjet ishullit dhe shkëmbit është 16.6 m i thellë.

Feneri Tignoso (gjerësi 39° 47’.6 V gjatësi 19° 57’.6 L) ka trajtën e një kulle të bardhë mbi 
një ndërtesë. Lartësia nga niveli i detit është 30 m.

Në anën veriore të ishullit të Korfuzit, ndërmjet kepit të Kasiopis dhe kepit të Shën Spirid-
honit (gjerësi 39° 47’.6 V gjatësi 19° 54’.6 L) ndodhet gjiri Aspro ose Aprau me thellësi 
20-50 m.

Kepi i Shën Katerinës (Ajios Katerina me gjerësi 39° 49’.4 V, gjatësi 19° 51’.1 L) është 
pika më veriore e ishullit të Korfuzit dhe njihet me lehtësi nga kisha që ndodhet mbi të, me 
lartësi 61 m. Prapa kepit ndodhet një fushë me ara të punueshme. Kepi është i rrethuar nga 
një cekinë me gjerësi deri 1.5 kabël. Barasthellësia 20 m kalon 3-4 kabel nga bregu.

Nga kepi i Shën Katerinës deri në kepin Dhrasti, bregdeti shtrihet prej 8.5 miljesh me drej-
tim perëndimor. Ky rajon i bregdetit në pjesën më të madhe është i ulët me masive malesh, 
që ngrihen shkallë-shkallë në drejtim të jugut deri në majën e malit Pandokrator. Bregdeti 
është i veshur me ullinj dhe me fusha të punueshme. Vija bregdetare është e përthyer pak, 
po me gjarpërimet e saj formon dy gjire të vegjël të hapur nga veriu: gjiri i Shën Gjergjit 
(Ajios Georgyos), që futet 6 kabël ndërmjet kepit Rodha dhe atij Shën Katerina dhe gjiri 
Sidhari, që futet 5 kabël në lindje të kepit Apotripoti, që ndodhet 1 milje në lindje të kepit 
Dhrasti.

Kepi Dhrasti (gjerësi 39° 48’ V gjatësi 19° 40’.5 L) është skaji veriperëndimor i ishullit të 
Korfuzit dhe përbën një të dalë të ulët. Ai përbëhet prej shkëmbinjve gëlqerorë dhe duket 
mirë nga deti. Kepi është i rrethuar prej cekinës.

Ishulli Erikusa (Merlera) ndodhet 6 milje në V-VP të kepit Dhrasti dhe 13.4 milje në 
jugperëndim të gjirit të Panormës dhe është ishulli verior i të tre ishujve të mëdhenj, që 
ndodhen në veriperëndim të ishullit të Korfuzit. Shtrirja e tij më e madhe nga JL-VP është 
1.5 milje, ndërsa gjerësia më e madhe ndërmjet dy kepeve të kundërt është 1.2 milje. Ishulli 

Porti i vogël i Ishullit Erikusa

është i lartë. Më e lartë është pjesa veriore e tij që arrin lartësinë 133 m. Brigjet veriore dhe 
perëndimore përbëhen prej greminash të pjerrëta dhe të bardha. Brigjet jugore dhe lindore 
formohen nga shpate të ulëta të malit, qe largohen në thellësi të ishullit. Në bregdetin jugor 
ndodhet një gji i vogël me një bregdet plazhi, ku mund të hyjnë anije të vogla, që lundro-
jnë në këtë rajon. Gjiri është i hapur nga jugu. Në pjesën perëndimore të gjirit ndodhet një 
port i vogël i mbrojtur nga një dallgëthyes 130 m VL-E nga bregu dhe një mol 110 m me 
thellësi 2-3 m. Në pjesën e brendshme të dallgëthyesit ka një bankinë 45 m me drejtim J 
dhe thellësi 2.2-2.5 m. Brigjet e ishullit janë të rrethuara nga një cekinë 3 kabël të gjerë dhe 
me gurë të shpërndarë. 
Feneri i Erikusës (gjerësi 39° 53’.5 V gjatësi19° 35’.9 L) ndodhet mbi kepin Potamopoli 
mbi një kullë me qeprate metalike. Lartësia e dritës është 45 m.

Ishulli Fano (Othoni) ndodhet 11.2 milje në veriperëndim të ishullit të Korfuzit dhe 20.3 
milje në jugperëndim të Spiles (Himarë). Ai është ishulli më i madh nga të tre ishujt që 
ndodhen këtu. Shtrirja më e madhe e tij nga P-JP në verilindje është 3 milje, ndërsa gjerësia 
e tij arrin 2 milje. Ishulli është malor dhe pjesa jugperëndimore e tij është më e lartë. Këtu 
ndodhet maja e dukshme në trajtë konike me lartësi 393 m. Maja e malit në pjesën veriper-
ëndimore të ishullit arrin 315 m. Prandaj kur vjen nga perëndimi ishulli duket si i ndarë në 
dysh. Ky ishull është i veshur me pyll të dendur pishe. Bregdeti perëndimor i tij është në 
trajtë gremine. Bregdeti verilindor dhe ai juglindor zbresin butë. Ishulli rrethohet nga një 
cekinë që shtrihet 1-3 kabël nga bregu. Thellësia më e madhe në buzën e cekinës është 9 m. 
Gjatë kësaj cekinë ka shumë gurë të mbiujshëm. Në anën jugperëndimore të kepit juglindor 
Avlaki të ishullit ndodhet shkëmbi Aspripetra ose Ospri, me thellësi mbi 1.8 m. Skajin 
verilindor të ishullit të Fanos e përbën kepi Kastri, rreth 100 m i lartë. Në pjesën e sipërme 
të këtij kepi ndodhen gërmadhat e një kështjelle veneciane. Në krye të gjirit ndodhet një 
port i vogël, i mbrojtur nga pjesa perëndimore nga një dallgëthyes i vogël i cili zgjatet për 
40 m me drejtim JL, në anën lindore vazhdon me një mol duke çuar gjatësinë totale 190 m 
me drejtim JP. Hyrja është e hapur nga JL përreth 170 m, me thellësi 7.5 m dhe thellësi që 
ulen deri 3 më kur i afrohet gjirit. Bregdeti këtu është greminë dhe i rrethuar nga një cekinë 
deri në 2 kabël të gjerë e me një numër të madh gurësh.

Ishulli Erikusa dhe Fano

Feneri i Fanos (gjerësi 39° 57’.9 V gjatësi 19° 25’.8 L) ndodhet mbi kepin e Kastrit rreth 
1 kabël në perëndim të tij. Trajta e shenjës: kullë e hekurt dhe e bardhë cilindrike mbi një 
shtëpi me lartësi drite 100 m. Përveç ishujve që përshkruam më lart nga ana jugore ndodhet 
Samothraka.

Ishulli Samothraka (Samothraqi Mathraqi) me gjatësi 2 milje në drejtim V-VP e J-JL me 
gjerësi më të madhe në pjesën jugore të tij 7 kabël. Ndodhet 5.5 milje në juglindje të Fanos 
dhe ka një sipërfaqe kodrinore të çrregullt. Lartësia e ishullit është 152 m në pjesën qe-
ndrore të tij. Skaji verior i ishullit përbëhet nga kepi Saki. Gjatë ardhjes nga verilindja dhe 
jugperëndimi ishulli duket sikur përbëhet prej dy ishujve të vegjël të lartë dhe të veçuar. Ai 
i veriut ka një majë në trajtë konike ndërsa i jugut është me brigje të rrëzuara, por me një 
sipërfaqe më të sheshtë dhe pak më i madh se i pari. Ishulli rrethohet nga një cekinë me 
gjerësi deri në 2 kabël me një thellësi mbi të më pak se 5.5 m dhe me gurë të shpërndarë. 
Kjo cekinë shtrihet deri në 1 milje në J-JP të skajit jugperëndimor të ishullit ku në fund të 
saj ndodhet një ishull i vogël, Platia. 8 kabël në perëndim të bregdetit perëndimor të Samo-
thrakës, ndodhet ishulli i vogël Trahia.

Ndërmjet kepit Kavokefali në anën perëndimore dhe pjesës veriore të ishulli të Korfuzit 
dhe të ishullit Samothraka, pak më në veri ndodhet ishulli i vogël Dhjapollo me lartësi 46 m.

Porti i ishullit Samothraka

Brigjet e ishullit formojnë gremina (rrëzime) dhe rrethohen nga shkëmbinj të nënujshëm. 
Ky ishull duket mirë nga lart gjatë kalimit nga verilindja në jugperëndim. Ndërmjet Dhja-
pollos dhe Samothrakës por më afër të parit ndodhet shkëmbi Karavi me lartësi 30 m.

Nga Gjiri i Sarandës deri në Gjirin e Vlorës

Hartat: harta shqiptare nr. 101, harta angleze nr. 188, nr. 205, italiane nr. 6015, 6016, 6017, 
6115, 6116.

Vija bregdetare prej kepit Paladha deri në kepin e Gjuhëzës, shtrihet në drejtim veriperën-
dimor me gjerësi 68.2 milje. Gjatë gjithë këtij bregdeti shtrihen një grup vargmalesh të larta 

me përrenj të thellë të cilët e presin atë në drejtime të ndryshme.

Në këtë zonë ndodhet “perla Shqiptare”, një rivierë e rrallë për nga bukuria natyrore. Duke 
fi lluar nga fshati Shën Vasil e deri në afërsi të fshatit Qeparo, janë ndërtuar brezare, që i 
vijnë relievit si gjerdan, të mbushura me ullinj dhe me të gjitha llojet e agrumeve. Kjo zonë 
sot është kthyer në një zonë për prodhimin e ullinjve e të agrumeve. Gjatë gjithë vitit që nga 
vija e bregut e deri në afërsi të majave më të larta të zonës është e gjelbëruar dhe e lulëzuar. 

Gjatë lundrimit në këtë zonë, si pika dalluese për orientim shërbejnë majat e maleve: mali 
i Levanit me lartësi 954 m, që ndodhet 5.2 milje në veri të kepit dhe 1.5 milje nga bregu. 
Ky mal ngrihet me gjerësi të madhe mbi fshatin Lukovë; mali i Lucës (gjerësia 40° 4´.4 V, 
gjatësi 19° 57’ L) me lartësi 1833 m; mali i Çikës që ngrihet menjëherë nga deti me pjerrësi 
shumë të madhe në lindje të Rrugëve të Bardha (përroit), duke formuar dy maja të mprehta 
me lartësi 2045 m: mali i Qorres me lartësi 2018 m, që ndodhet 1.9 milje në veriperëndim të 
Çikës, maja e Shën Iliut me lartësi 1498 m që ndodhet 3.7 milje në P-VP të Qorres, shtrati 
i përroit të Bardhë (Rrugët e Bardha) që zbret në det nga shpati i këtyre maleve dhe mali 
Koret, që ndodhet 4.8 milje në juglindje të kepit të Gjuhëzës. Në kohë të kthjellët, mali i 
Çikës shikohet nga largësia 75 milje. Duken mirë gjithashtu kepi i Qefalit, i Gjuhëzës, i 
Palermos dhe manastiri i Shën Theodhorit.

Nga ana e detit, si pikë orientimi në këtë rajon shërbejnë ishujt Jon, Korfuzi, Erikusa 
(Marlera) dhe Fano (Othoni), të cilët duken mirë nga veriperëndimi, gjatë lundrimit për në 
Sarandë dhe në kanalin e Korfuzit. 

Gjatë gjithë shtrirjes së tij, bregu nga Saranda deri në kepin e Gjuhëzës vjen pak i përthyer, 
si rezultat formohen disa gjire dhe gryka të vogla, nga të cilat më të rëndësishmet janë: gjiri 
i Limonit, i Panormës (Palermos) dhe ai i Spilesë (Himarë), gryka e Qefalit, Kakomesë, 
Gramës, Arushës etj.

Thellësitë dhe tabani i detit

Bregdeti që përshkruhet është i thellë dhe i pastër nga rreziqet për lundrim, me përjashtim 
të cekinës shkëmbore të Georgantes, e cila ndodhet 4.5 milje V-VP të kepit Qefal. Gjithash-
tu, në afërsi të kepit të Gimares (Karaburun) me rreze 1 kabël, rreth tij shtrihen shkëmbinjtë 
e nënujshëm. Pjesa e sipërme e tyre nuk e kalon thellësinë 2 m nën sipërfaqen e detit. 
Thellësitë në gjithë rajonin janë të mëdha dhe vijnë duke u shtuar nga kepi i Paladhës deri 
në atë të Gjuhëzës. Barasthellësia 5 m nga kepi i Paladhës deri në atë të Qefalit shkon nga 
20 m deri në 50 m nga bregu. Nga kepi i Qefalit deri te Rrugët e Bardha, drejtpërdrejt në 
bregdet thellësitë janë 5 m. Barasthellësia 50 m nga kepi i Paladhës është 5 kab, larg vijës 
bregdetare, kurse nga kepi Qefal 2 kabël. Prej këtij të fundit deri te gjiri Gravës, kjo bar-
asthellësi shkon 5-7 kabël nga bregu, nga gjiri i Gravës, deri te Rrugët e Bardha kalon 2-5 
kabël larg bregut.

Prej Rrugëve të Bardha deri në Kepin e Gjuhëzës është bregdeti me thellësi më të madhe 
në gjithë bregdetin shqiptar. Thellësitë 20 m dhe në të shumtën e rajonit edhe thellësitë 80 
m e më tepër ndodhen ngjitur me bregun. Në kepin e Gjuhëzës barasthellësia 100 m kalon 
5 kabël nga vija bregdetare, kurse barasthellësia 200 m, 3.8 milje. Në kepin e Gramës bar-
asthellësia 200 m kalon vetëm 1.8 milje nga bregu.

Tabani është lym dhe në shumë vende shkëmbor. Rryma prej kanalit të Korfuzit deri te kepi 
i Gjuhëzës ka një drejtim të përgjithshëm veriperëndimor. Shpejtësia e rrymës arrin deri në 
0.5 nyje.

Gjiri i Limjonit formohet nga kepi i Paladhës në lindje dhe kepit të Varesë në perëndim, 
duke u futur vija bregdetare 3 kabël në drejtim veriperëndimor. Gjerësia e hyrjes në gji 
është 1 kabël. Brigjet e gjirit janë shkëmbore por me lartësi jo të madhe. Kodrat perëndi-
more, d.m.th., maja e kepit të Varesë ka lartësinë 30 m mbi nivelin e detit. Brigjet janë të 
mbuluara me kaçube të vogla e të gjelbra. Ky gji është më i thellë dhe krejtësisht i pastër 
nga rreziqet e nënujshme. Barasthellësia 5 m kalon 20 m nga vija e bregut lindor dhe perën-
dimor. Nga cepi veriperëndimor i gjirit barasthellësia 5 m kalon 25 m larg vijës bregdetare, 
kurse nga cepi verilindor 11.2 m larg vijës bregdetare. Barasthellësia 10 m kalon nga vija 
e bregut lindor dhe perëndimor 35 m, kurse në veriperëndim arrin deri në drejtim të cepit 
verior të molit prej betoni të portit të mallrave. Në mes të gjirit, thellësitë janë të konsid-
erueshme në hyrje dhe vinë 13-6 m në drejtim të bankinës prej betoni.

Në bregun verilindor të gjirit ndodhet porti i mallrave të Limjonit, me kalatën e përpunimit 
të mallrave me gjatësi 75 m e thellësi 6 m. Në këtë port përpunohen anije me kapacitet 
deri në 5000 ton. Bregëzimi i anijeve bëhet në të gjithë gjatësinë e kalatës. Porti kryesisht 
përdoret për ngarkimin e shkarkimin e anijeve të transportit, me vinça përpunimi deri në 
3.5 ton. Porti është lidhur me rrugë automobilistike me qytetin e Sarandës. Porti është me 
ndriçim të mjaftueshëm dhe duket mirë i ndriçuar nga deti. Në këtë gji ndodhet vendqën-
drimi Sarandë, i Forcës Detare, me dy bankina. Në cepin veriperëndimor të gjirit është 
ndërtuar bankina prej betoni me drejtim nga veriperëndimi për në juglindje. Gjatësia e 
përgjithshme e bankinës është 82 m ndërsa gjerësia 5 m. Thellësitë e molit në anën perën-
dimore nga 0 m në veri deri në 5 m në pjesën jugore. Në anën lindore të molit thellësitë 
shkojnë përkatësisht nga 0 m në 5 m në pjesën jugore. 
Në fundin e faqes lindore të kepit të Varesë po me drejtim nga veriperëndimi në juglindje, 
përkundrejt bankinës prej betoni është ndërtuar një bankinë tjetër prej betoni me gjatësi 65 
m dhe gjerësi 5 m. Thellësitë në bankinë shkojnë nga 1.8 m në pjesën veriore deri në 3.2 

Limjon, Sarandë

metra në cepin jugor të saj. Të dy këto bankina i përkasin vendqëndrimit Sarandë të FD. 
Ky vendqëndrim lidhet me rrugën automobilistike me bankinën e cepit perëndimor dhe 
të dyja lidhen me qytetin e Sarandës. Në këtë vendqëndrim është e ndaluar bregëzimi për 
anije tregtare dhe të peshkimit. Shenja orientuese për të hyrë në gjirin e Limjonit dhe për t’u 
bregëzuar në këtë port janë feneri jeshil (gjerësi 39° 52› 32” V, gjatësi 19° 59› 21” L) dhe 
i kuq (gjerësi 39° 52› 21” V, gjatësi 19° 59› 18” L), të vendosura në të dyja anët e gjirit, në 
kokat e bankinave të sipërpërmendura.  

Gjiri i Limjonit është i mbrojtur nga erërat veriore, perëndimore dhe lindore, është i hapur 
vetëm nga jugu, pra është një nga gjiret më të mbrojtura. 

Gjatë daljes nga gjiri, për të lundruar drejt Sarandës, duhet bërë kujdes në marrjen e kthesës, 
pasi anijet mund të bien në cekinën e Sarandës. Midis cekinës së Sarandës dhe hyrjes në 
gjirin e Limjonit ka disa shkëmbinj të nënujshëm, thellësia mbi të cilët është 1.2 m. Kthesa 
duhet të merret një milje larg, kur del nga gjiri me kurs 180°.

Bregdeti, prej gjirit të Limjonit deri në kepin e Qefalit, është shkëmbor dhe mbi të ngrihet 
një vargmal që zbret në det me pjerrësi mesatare. Maja më e dukshme është maja Ofta 507 
m e lartë dhe maja e Lasares 1.5 milje në V-VP të Oftës me lartësi 584.7 m. Shpatet dhe 
këmbët e vargmalit vende-vende janë të veshura me pyll të rrallë dushku dhe në disa vende 
me kaçube të gjelbra. Vargmali përshkohet nga një numër luginash (ujëmbledhësish) të 
cilat, kur bashkohen me vijën bregdetare, formojnë gryka të vogla. Për shkak të lyshtrës që 
sjellin në mot me shira këta ujëmbledhës, thellësitë në gryka janë të vogla, më pak se 5 m 
dhe veç kësaj këto gryka janë të hapura dhe të pambrojtura nga ana e detit. Duke fi lluar nga 
kepi i Varesë (në perëndim të Limjonit) deri në kepin e Qefalit, grykat që formohen në këtë 
bregdet janë: Peristati, Heremeci, Rojdhea e vogël dhe Rojdhea e madhe. 0.7 milje në lindje 
të kepit Qefal mund të mbrohesh nga erërat e veriut. Thellësitë në këtë grykë janë të mira. 
Barasthellësia 5 m kalon 25-30 m nga bregu, kurse ajo 20 m kalon 175-180 m nga bregu. 
Tabani është lym dhe vende-vende shkëmbor. 

Kepi Qefal (gjerësia 39° 54’.46 V gjatësia 19° 54’.8 L) është vazhdimi i vargut të kodrave, 
që duke u shkëputur nga drejtimi i përgjithshëm veriperëndimor i bregdetit, merr drejtimin 
perëndimor dhe përfundon në kepin e lartpërmendur.

Kepi dhe Feneri i Qefalit

Ka trajtë të rrumbullakët, nga e cila ka marrë dhe emrin Qefal (që në greqisht do të thotë 
kokë). Lartësia e tij është 140.5 m mbi nivelin e detit dhe del nga vija bregdetare në dre-
jtimin veriperëndimor me gjatësi të përgjithshme 6 kabël. I gjithë kepi është veshur me 
shkurre me gjelbërim të përhershëm dhe me pyll të rrallë. Skaji perëndimor i kepit përbën 
një shkëmb të madh me lartësi 25 m, që bie thikë në det në formë shpelle.

Në majën më të lartë (140.5 m) të kepit ndodhet një ndërtesë prej guri dykatëshe, që duket 
mirë nga larg. Thellësitë në afërsi të kepit janë të mëdha dhe ujërat janë të pastra nga 
rreziqet e nënujshme. Barasthellësia 5 m kalon nga vija bregdetare e kepit në largësinë 20 
m; ajo 10 m kalon në largësinë 50 m; barasthellësia 20 m kalon në largësinë 175 m, ndërsa 
ajo 50 m kalon në largësinë 325 m nga bregu. 

Feneri i Qefalit (gjerësia 39° 55’. V, gjatësi 19° 55’. L) ndodhet në kepin e Qefalit, pranë 
ndërtesës ekzistuese. Trajta e shenjës: shtyllë metalike 8 m, në të djathtë të ndërtesës. Lartë-
sia e dritës është 147 m dhe pamshmëri 19 milje.

Gryka e Pogajetës formohet nëpërmjet Kepit Qefal në jugperëndim dhe Kepit “Hunda e 
Dosës” në verilindje, duke u futur vija bregdetare 3 kabël në drejtim juglindje. Gjerësia e 
hyrjes së grykës nga deti është 1 kabël dhe vjen e ngushtohet në fundin e saj në 38 m. Brig-
jet jugore e perëndimore të grykës janë shkëmbore dhe të veshura me shkurre me gjelbërim 
të përhershëm. Bregu juglindor i grykës është ultësirë dhe përbën fundin e një lugine e cila 
ka bërë që thellësitë afër bregut të jenë të vogla. 

Gryka është e thellë dhe krejtësisht e pastër nga rreziqet e nënujshme. Barasthellësia 5 m 
kalon 8-10 m nga vija bregdetare e bregut jugor e verior dhe 80 m nga vija bregdetare e 
bregut juglindor. Në mes të grykës në lartësinë 75 m nga bregu verior e jugor, thellësitë 
arrijnë deri në 20 m. 

Gryka është e mbrojtur nga erërat jugore, lindore dhe pjesërisht veriore si dhe vetëm nga 
erërat perëndimore dhe sidomos nga ato veri perëndimore është e hapur. Anijet e vogla 
mund të futen vetëm duke bërë kujdes dhe mund të bregëzohen drejtpërdrejt në shkëmb.
Ngjitur me shkëmbin e vijës bregdetare në verilindje të gjirit është ndërtuar një mol prej 

Gryka dhe bankina e Pogajetës

betoni 22 m i gjatë dhe i gjerë nga 5.50 m në pjesën lindore të tij në 6.30 m në pjesën 
veriperëndimore. Thellësitë në pjesën e përparme të molit prej nga 2.20 m, thellësia më e 
vogël në cepin juglindor, deri në 4 m në cepin veriperëndimor. Si pasojë e përmasave të 
vogla të gjirit dhe të molit mund të bregëzohen vetëm mjete të vogla detare; moli ka nevojë 
për riparime të pjesshme dhe rivendosjen e kalunave. Nga Kepi i Qefalit deri në grykën e 
Kakomesë, 1.5 milje në veriperëndim, bregdeti është shkëmbor dhe me pjerrësi të madhe, i 
veshur nga pylli i Prodanit. Barasthellësia 50 m fi llon dhe largohet nga bregu, kurse baras-
thellësitë e tjera mbajnë të njëjtat barasthellësi si në Kepin e Qefalit.

Gryka e Kakomesë: Ndodhet 1.5 milje në V-VL të Kepit të Qefalit dhe futet 3 kabël në 
drejtim J-JL, duke pasur gjerësinë e hyrjes 1.5 kabël. Bregu lindor i grykës është i ulët dhe 
vija bregdetare është ranore, kurse bregu verior e sidomos ai jugor janë shkëmborë të lartë 
dhe bien thikë mbi det. Lartësia e shkëmbit të bregut jugor arrin 10-15 m. Bregu jugor 
është i veshur me pyll, kurse ai verior me kaçube të rralla. Nga ana e bregut lindor ka ara 
të punuara. 

Në verilindje të grykës, në hyrje të gjirit, ndodhen dy ndërtesa prej guri. Ka fi lluar ndërtimi 
i një fshati të ri turistik, këto ndërtesa janë në ndërtim e sipër. Gjithashtu në bregun lindor, 
ndodhen dy puse me ujë të pijshëm njëri 40 m dhe tjetri 65 m nga vija bregdetare. Thellësitë 
në grykë janë të mëdha. Bregu verior është më i thellë se jugori. Barasthellësia 5 m në bre-
gun verior pothuajse ngjitet me vijën bregdetare, kurse në bregun jugor kjo barasthellësi 
kalon 8 m në hyrje dhe 52 m në mbarim të grykës nga vija bregdetare. Karakteristikë për 
këtë breg (lindorin) është se thellësitë nuk vijnë duke u rritur shkallë - shkallë por  men-
jëherë, p.sh. sa kalon 5 m nga bregu, thellësia është 3 m. Barasthellësia 10 m kalon brenda 
në grykë, shumë afër (10 m nga bregu), midis dy kepave që formojnë grykën. Nga bregu 
lindor kjo barasthellësi mbetet nga 85-90 m. Barasthellësia 20 m kthehet në hyrje të grykës 
për në drejtim veriperëndimor të bregdetit. Gryka është e pastër nga rreziqet e nënujshme, 
vetëm se duhet bërë kujdes sepse në skajin juglindor të saj, brenda në ujë, 8 -10 m larg 
bregut, ndodhet një shkëmb i mbiujshëm. Thellësitë përreth shkëmbit janë 2.9-3.4 m. Këtu 
mund të futen mjete të vogla detare.

Gryka është e mbrojtur nga erërat jugore, lindore dhe pjesërisht veriore, kurse për erëra e 
tjera, sidomos për ato veriperëndimore është krejtësisht e hapur. Karakteristikë për këtë 
grykë është era lindore që fryn nga lugina e madhe midis dy maleve. Kjo erë fryn me shpe-
jtësi të madhe dhe shpesh herë në trajtë dredhe, gjë që vështirëson qëndrimin e anijeve. 
Në stinën e dimrit kjo erë është e shpeshtë, por mund të fryjë edhe në stinën e verës. Në 
bregdetin lindor të gjirit, me drejtim nga lindja për në perëndim është ndërtuar një bankinë 
(moli prej betoni) me përmasa: 52 m i gjatë dhe 5 m i gjerë, thellësitë në bankinë nga 
ana jugore janë nga 0.2 m në cepin lindor, deri në 5.40 m në cepin perëndimor (në krye 
të molit), ndërsa nga ana veriore thellësitë shkojnë nga 0.2 m në 5.60 m në krye të molit. 
Shenja orientuese apo ndriçuese për t’u futur në gji ose për t’u bregëzuar në bankinë nuk 
ka. Bankina ka nevojë për riparime. 

Bankina lidhet me rrugë automobilistike të pa asfaltuara me kepin e Qefalit dhe me rrugën 
e asfaltuar Kakome – Sarandë – Vlorë, nëpërmjet Qafës së Kopelit. Rreth 5 kabël në V-VL 
të kepit verior të hyrjes në grykën e Kakomesë, në Krorosa ndodhen rrënojat e një ndërtese 
në lartësinë 100 m nga niveli i detit, 150 m larg vijës bregdetare dhe duken mirë kur i af-

rohesh kësaj gryke. 

Gryka dhe bankina e Kakomesë

Bregdeti, nga Kakomeja deri në grykën e Gravës, shkon në drejtim veriperëndimor në 
mënyrë të njëtrajtshme. Vija bregdetare është e ulët, me përjashtim të fushës së Borshit, e 
cila menjëherë pas 30-50 m ngrihet me pjerrësi të madhe. Vargu i maleve që përshkon këtë 
rajon është i pjerrët dhe me maja të dukshme, si ajo e Shëndëllisë 801.6 m mbi nivelin e 
detit, maja e Blirit, ajo e Picollës 769 m, maja e Luftës, ajo e Gostiljes mbi Borsh 1108.6 m 
etj. I gjithë ky vargmal ndërpritet nga lugina të thella, që vijnë duke u thelluar sa më shumë 
i afrohen bregdetit, por në bashkimin me vijën bregdetare nuk formojnë grykë ose gjire. 
Luginat dhe e gjithë pjesa e ulët bregdetare janë të pyllëzuara me ullinj dhe agrume dhe 
plazhe të bukur turistik. Kjo pjesë e rivierës shqiptare është një nga rajonet më të bukura të 
bregdetit shqiptar. Në këtë rajon janë disa fshatra bregdetare si: Lukova, Piqerasi, Buneci, 
Borshi dhe Qeparo, që duken mirë nga deti si ditën ashtu edhe natën.

                                    

             Fshati Qeparo                                                     Fshati Borsh

Përveç këtyre, gjatë lundrimit në këtë rajon duket mirë kalaja e Borshit, e cila ndodhet në 
majën konike 303 m e lartë në thellësi të bregdetit, pranë malit që ngrihet në veriperëndim 
të fshatit dhe fushës së Borshit. Fusha e Borshit me një vijë bregdetare të gjatë 1.6 milje 
përshkohet nga veriperëndimi i saj nga lumi me të njëjtin emër. Thellësitë në këtë rajon janë 

të mira, me përjashtim të cekinës së Georgantes. Gjithashtu, duken mirë ndërtimet e reja të 
bëra gjatë viteve të fundit në afërsi të bregdetit si dhe hidrocentrali i Sasajt.

Cekina shkëmbore e Georgantes (gjerësi 30° 58,’ 6 V gjatësi 19° 54’,3 L) ndodhet 4.4 
milje në lindje V-VP të kepit të Qefalit dhe 4.5 kab nga bregu. Thellësia mbi cekinë është 
2.3 m. Ajo bie në drejtim të fshatit Lukovë dhe midis cekinës e bregut thellësitë janë të 
mira. Në këtë rajon dallohet mirë mali i Lavanit që ndodhet 5.5 milje në V-VL të kepit të 
Qefalit dhe 1.6 milje nga buza e detit. Lartësia e tij është 954 m. Shpatet e tij janë të veshura 
me pyll. Në V-VP 5.7 milje nga kepi i Qefalit në Bunec, atje ku derdhet përroi i Sasajt, është 
ndërtuar një bankinë kryesisht për transportin e prodhimeve bujqësore dhe për zhvillimin 
e turizmit detar. 

Bankina e Bunecit dhe Hidrocentrali i Sasajt

Përmasat e saj janë: 125 m e gjatë, 5-10 m e gjerë dhe thellësitë shkojnë 0.5 m, ku lidhet 
bankina me tokën deri në 4.2 m në krye të bankinës. Pjesa e shfrytëzueshme e bankinës 
është 40 m e gjatë, 10 m e gjerë, thellësitë nga 3.1 deri në 4.2 m, në krye të saj. Pjesa veriore 
e bankinës është më e përshtatshme për bregëzim, por e pambrojtur nga erërat dhe deti i të 
gjitha drejtimeve. Në bankinë nuk ka furnizim me ujë e energji elektrike. Si pikë orientuese 
për t’u futur në gji dhe për t’u akustuar në bankinë është hidrocentrali i Sasajt që duket 
mirë. Bankina ka nevojë për riparime.

Gjiri i Gravës është 9.3 milje në veriperëndim të kepit të Qefalit dhe 1.2 milje në perëndim 
të derdhjes së lumit të Borshit. Futet ndërmjet kepit të Shën-Dhimitrit dhe të kepit të Spina-
rasit, që ndodhet 1 milje në perëndim të të parit. Bregu verior dhe ai lindor i gjirit përbëhet 
prej zhavorri të imët, kurse bregu perëndimor është shkëmbor. Gjiri është i thellë dhe hyrjet 
arrijnë thellësitë 50-60 m. Ai është i mbrojtur nga erërat veriore dhe nga ato të perëndimit, 
por është i pambrojtur nga drejtimet e tjera.

Si pika dalluese në këtë pjesë të bregut shërbejnë: kalaja e Borshit, maja e Gjivlashit me lartë-
si 592 m dhe ndërtesat e reja të ndërtuara në afërsi të bregut në fshatin turistik Qeparoi. Tabani 
i gjirit është llum dhe argjilë. Rreziqe të nënujshme nuk ka. Në mbarim të kepit perëndimor të 
gjirit, ngjitur me shkëmbinjtë e bregut, është ndërtuar një mol prej betoni, në trajtën e germës 
U, me përmasa: i gjatë 19 m dhe i gjerë 6.6 m. Thellësitë përgjatë gjithë gjatësisë të pjesës së 
përparme të molit janë 1.5 m. Në të nga 7 kalunj kanë ngelur vetëm 2 në pjesën e pasme të tij, 
ku mund të akostohen vetëm mjete të vogla detare. Ka nevojë për riparime.

Gjiri i Gravës dhe bankina e Qeparoit

Gryka e Spinarasit futet pak në tokë, ndërmjet kepit të Spinarasit dhe kepit të Panormës. 
Brigjet e saj janë të larta. Thellësitë në hyrje të grykës arrijnë deri në 36 m, kurse në krye të 
saj janë 13 m, tabani është shkëmb. 

Gjiri i Panormës (i Palermos) ndodhet 10.5 milje në V-VP të kepit të Qefalit. Ai formohet 
nga kepi i Panormës në juglindje (gjerësi 40° 02’.8 V gjatësi 19° 47’.8 L) dhe kepi i Ka-
vadonit në veriperëndim, që ndodhet 8 kabël nga kepi i Panormës. Gjiri futet në tokë drejt 
veriut dhe lindjes 1 milje. Gjerësia e hyrjes së gjirit është 8 kabël. 

Gjiri dhe kepi i Panormës (Palermos)

Kepi i Panormës ka trajtë të rrumbullakët, me lartësi 104.7 m dhe ngrihet drejtpërdrejt mbi 
vijën bregdetare. Nga ana e detit, kepi është shkëmb që zbret pingul në det. Nga maja, për 
në verilindje, lartësia e kepit vjen duke zbritur e duke formuar qafën që bashkohet me vijën 
bregdetare që është 2 m mbi nivelin e detit. Në majë të kepit është një ndërtesë njëkatëshe 
dhe kulla e bardhë e fenerit.

Drejt me hyrjen në gji ndodhet një gadishull i vogël, në majën e të cilit është ndërtuar kalaja 
e Panormës (ndërtuar në kohën e Ali Pashë Tepelenës), ndërsa në qafën e këtij gadishulli 
ndodhen mbeturinat e fshatit Shën Nikolla.

Gadishulli e ndan gjirin në 2 pjesë: në pjesën veriperëndimore, që quhet gjiri i Armeridhës 
dhe në atë juglindore, që quhet gjiri i Shën Nikollës. Në këtë gji ndodhen disa vaska për 

Gadishulli në gjirin e Panormës

rritjen e peshkut. Bregu nga kepi i Panormës deri në gadishull, është shkëmbor por i ulët, 
kurse prej gadishullit e deri në skajin verior të gjirit, është i lartë shkëmbor.

Përbri këtij gjiri kalon rruga automobilistike, që lidh gjirin me Himarën dhe Borshin, nga 
ku lidhet me rrugën automobilistike Vlorë-Sarandë. Vija bregdetare e cepit verior të gjirit 
është zhavorr i imët. Sa bën kthesën për në jug, fi llon kepi i Kavadonit. Vija bregdetare e 
gjirit përgjatë këtij kepi është shkëmbore, por e ulët.

Kepi i Kavadonit është kodrinor dhe shtrihet nga veriu në jug në 1 milje gjatësi, me gjerësi 
më të madhe 4,5 kab, aty ku shkëputet nga vija e përgjithshme bregdetare.

Kepi i Kavadonit

Kepi është i zhveshur krejtësisht dhe gjatë vijës bregdetare, në të dyja anët, përshkohet 
nga një rrugë automobilistike, që lidhet brenda në gji me rrugën tjetër automobilistike që 
përshkon të gjithë gjirin. Në pjesën e brendshme, nga ana e gjirit, afër lartësisë 77 m, është 
një ndërtesë prej guri me tjegulla të kuqe.

Gjiri i Panormës është më i madhi përgjatë gjithë bregdetit, nga Saranda deri në gjirin e 
Vlorës, dhe i përshtatshëm për qëndrimin e të gjitha anijeve. Ai paraqitet me ujëra të thella 
dhe krejtësisht i pastër nga rreziqet e nënujshme. Atë e rrethojnë male me lartësi deri 500 
m. Në hyrje të gjirit të Panormës, në mes, thellësitë shkojnë 80-105 m. Në gjirin e Amerid-
hës barasthellësia 10 m në bregun perëndimor ngjitet me vijën bregdetare, në bregun verior 
ajo është 180 m larg vijës bregdetare, kurse në atë lindor shkon 30 – 90 m larg bregut. Në 
mesin e këtij gjiri thellësitë janë 65 – 74 m.

Gjiri i Shën Nikollës ndodhet në veri te kepit të Panormës ndërmjet tij dhe kepit të Kalasë. 
Thellësitë në mesin e gjirit janë 60-75 m. Barasthellësia 10 m në cepin më perëndimor të 
gadishullit të Kalasë është 90 m nga bregu, kurse në rajonin në jug të kishës së Shën Nikol-
lës kjo barasthellësi është 180 m nga bregu. Në rajonin ndërmjet kepit të Panormës dhe 
Kalasë thellësitë janë të mëdha, kurse në pjesën juglindore të gjirit të Shën Nikollës ato 
vijnë duke u zvogëluar deri në thellësinë 10 m, dhe kjo barasthellësi, në skajin më jugor të 
gjirit është 150 m nga bregu. Përreth kepit të Panormës, barasthellësia 10 m kalon 60 m nga 
bregu. Gjatë futjes në këtë gji nuk këshillohet kalimi prej kepit të Panormës më afër se dy 
kabël, pasi ka gurë të mbiujshëm dhe baras me nivelin e ujit. Tabani në gjirin e Panormës 
është lym. 
Gjiri i Panormës është i mbrojtur nga erërat e tokës. Më i hapur është nga drejtimi jugperën-
dimor dhe ai juglindor. Erërat e këtyre dy drejtimeve fryjnë sidomos në dimër, shpeshherë 
mbi 20 m në sekondë.
Për gjirin e Panormës janë karakteristike erërat brizé, të cilat janë të ftohta dhe fryjnë natën 
nga toka në det të përziera pak me erën e borës. Ato kanë shpejtësi të madhe. Këto erëra 
vihen re në mot të kthjellët me drejtimin verilindor dhe me shpejtësi të madhe. Forcën më 
të madhe dhe përsëritjen më të shpeshtë era brizé i ka gjatë muajve korrik dhe gusht. 
Ky gji është i hapur për valëzimin nga drejtimet e jugut. Valëzimi i këtij drejtimi ndon-
jëherë është i madh dhe prej tij mund të mbrohesh në pjesën juglindore të gjirit dhe prapa 
kepit (gadishullit) të Kalasë.
Rrjedha detare gjatë brigjeve mungon, kurse në mes të gjirit arrin shpejtësinë 0.2 nyje në 
sipërfaqe. Vendi më i përshtatshëm për qëndrim në spirancë është në pjesën veriperëndi-
more të gjirit të Armeridhës, ku tabani është lym dhe e zënë vetëm erërat jugperëndimore. 
Në një mot me furtunë, me erërat me drejtimet e lartpërmendura, qëndrimi i anijeve në gji 
vështirësohet. Anijet e vogla mund të hedhin spirancën afër bregut nga ana veriore e gadi-
shullit të Kalasë. Këtu deti është i mbrojtur nga të gjitha erërat, por vërehet një valëzim i 
fortë. Kur fryjnë erërat e jugut, këshillohet qëndrimi në gjirin e Shën-Nikollës. Gjatë qën-
drimit në pjesën veriperëndimore të këtij gjiri (ndërmjet kepit të Panormës dhe gadishullit 
të Kalasë) në thellësi të mëdha, duhet pasur parasysh se anijet mund të rrëshqasin (zhven-

Kalaja e Ali Pashës dhe Bankina jugore në gjirin e Panormës

dosen) për shkak të tabanit guror dhe të pjerrësisë së fundit të detit.
Si pika orientimi për t’u futur në gji mund të shërbejnë shkëmbi i kepit të Panormës dhe 
Kalaja, e ndërtuar në fi llim të shekullit të 19-të nga Ali Pasha i Janinës dhe që sot ruhet në 
gjendje shumë të mirë. Kalaja është ndërtuar në vendin e gërmadhave të një kalaje të vjetër 
dhe të një manastiri që ekzistonte atje, sipas përshkrimit të udhëtarit anglez Lik që ka viz-
ituar vendin. Në vendin ku gadishulli lidhet me tokën ndodhet kisha e Shën Nikollës, për të 
cilën ekzistojnë shumë legjenda dhe histori për ndërtimin e Kalasë.
Në gjirin e vogël në lindje të gadishullit të Kalasë është ndërtuar një bankinë prej betoni në 
trajtën e germës T me përmasa: 90 m e gjatë, 8 m e gjerë dhe me thellësi, në cepin verior të 
saj 11.3 m, ndërsa në cepin jugor 5 m. Bregëzimi dhe zhbregëzimi në bankinë bëhet duke 
manovruar anija ndërmjet gadishullit të Kalasë dhe vetë bankinës. Vetë trupi i germës T 
të bankinës shërben për lidhjen e saj me bregun dhe rrugën automobilistike Himarë, Vlorë 
dhe Sarandë. Ka nevojë për riparime.
Feneri i Panormës (gjerësi 40° 02’ 58.2 V, gjatësi 19° 47’ 39.8” L) ndodhet mbi kepin e 
Panormës në afërsi të ndërtesës ekzistuese. Trajta e shenjës: kullë e bardhë tetëfaqëshe prej 
guri me lartësi 10 m. Lartësia e dritës është 114 m dhe ka një pamje prej 6 milje.

    Feneri i Panormës

Paralajmërim: Ndalohet futja në pjesën veriore të gjirit të Palermos, hedhja e spi-
rancës dhe bregëzimi në molet e tij, për të gjitha llojet e anijeve të RSH-së e të huaja, 
qoftë edhe në kohë furtune.
Gjiri i Llamanit, ndodhet midis kepit të Kavadonit dhe atij Prato, 15,5 kabël në veri-
veriperëndim të të parit, i cili futet në tokë drejt verilindjes në trajtën e një këndi të ngushtë 
me një shtrirje prej 8 kab. Gjerësia e hyrjes është 13 kab. Vazhdimi i tij drejt tokës përbën 
grykën e përroit të thatë me brigjet shkëmbore. Në bregun verilindor të grykës ndodhet një 
burim me ujë të pijshëm, i cili në stinën e verës e pakëson ujin. Në këtë gji është një plazh i 
mrekullueshëm i rivierës shqiptare me lokale të ndryshme në shërbim të pushuesve. 
Thellësitë në hyrje janë 76-97 m, kurse gjatë vijës bregdetare të të dyja brigjeve anësore 
janë 10 m dhe në krye të gjirit, për shkak të lyshtrës që sjell përroi, barasthellësia 5 m është 
rreth 15 m nga bregu.
Kepi Prato (Allpuni) është kepi veriperëndimor i gjirit të Llamanit. Ai është me një vijë 

Gjiri i Llamanit

bregdetare të thyer dhe me brigje të larta shkëmbore, i rrethuar me thellësi të mëdha. Në 
fund merr një trajtë të lakuar, i thyer nga veriu. Në veri të tij në largësinë 5 kab, ndodhet 
kepi Mesuni (Niqifor), që përbën zgjatimin e një kurrizi kodre drejt perëndimit. Kepi është 
shkëmbor, me një pjerrësi mesatare. Ana jugore dhe juglindore e kepit është e thellë, pjesa 
veriore dhe veriperëndimore është e cekët dhe e rrethuar me gurë të mbiujshëm. Baras-
thellësia 10 m, që kufi zon zonën me shkëmbinj, kalon 1-2 kab nga bregu. Afrimi te ky kep 
nga kjo anë më tepër se 2 kab, është i rrezikshëm.
Gjiri i Spilesë ndodhet 2,5 milje në veriperëndim të gjirit të Panormës, ndërmjet kepit 
të Mesunit në jug-juglindje dhe kepit Hali në veriperëndim. Ai futet në toke 3 kab. drejt 
verilindjes, me një gjatësi hyrjeje në gji 4 kab. Brigjet veriperëndimore dhe juglindore janë 
shkëmbore. Bregu veriperëndimor është i thellë dhe i pastër nga rreziqet, kurse ai juglindor 
është me thellësi të vogla dhe me gurë (shkëmbinj) të veçuar të mbiujshëm e të nënujshëm. 
Bregdeti verilindor është i ulët dhe formon një plazh prej rëre e zalli.  
Thellësitë më të mëdha të gjirit shtrihen në drejtim të veriut gjatë boshtit që përshkon hyr-
jen nga jugu i gjirit me kreun e tij në veri. Barasthellësia 5 m kalon 75 – 100 m nga bregu, 
kurse në mes të gjirit thellësitë janë mbi 20 m. Barasthellësia 50 m është 4 kab, larg bregut, 
ndërsa ajo 100 m 8-9 kab. larg tij. Thellësitë nga bregu për në det nuk vijnë duke u rritur 
shkallë - shkallë por menjëherë, p.sh. 5-10 m nga bregu thellësia është 2-3 m. Gjiri i Spilesë 
është i mbrojtur mirë nga erërat që fryjnë nga veriu në lindje dhe mund të gjejnë strehim 
nga këto erëra anijet e vogla dhe barkat. 

    Gjiri i Spilesë                                               Porti dhe feneri i Himarës

Tabani është lym. Hedhja e spirancës mund të bëhet në pjesën qendrore të gjirit, kundrejt 
qendrës së banimit (plazhit). 

Në cepin veriperëndimor të gjirit është ndërtuar ngjitur me bregun me drejtim lindje-perën-
dim një bankinë prej betoni me përmasa: 50,5 m e gjatë, 7,5 m e gjerë, me thellësi nga 1,5 
m në cepin lindor, duke u rritur deri në 5 m në cepin perëndimor. Bregëzimi i anijeve me 
zhytje mbi 3 m, duhet të bëhet në pjesën perëndimore të bankinës, duke lënë bosh mbi 15 m 
bankin deri në cepin lindor te saj. Balli lindor i bankinës (në pjesën e gjerësisë të tij) është i 
cekët nga 0,6 m deri 1,5 m, ndërsa balli perëndimor është i thellë nga 4,5 m deri 5 m. Moli 
furnizohet me energji elektrike dhe ngarkim- shkarkimet kryhen me anën e autovinçave 
dhe të vinçave të vetë anijes. Kryesisht ajo përdoret për transportimin e mallrave dhe për 

transport udhëtarësh (turizëm).

Feneri i Himarës (gjerësi 40° 05’ 59’’ V, gjatësi 19° 44’ 29’’ L) ndodhet kokën e bankinës 
të portit. Trajta e shenjës: kullë e bardhë plastike me lartësi 6 m. Lartësia e dritës është 8 m 
dhe pamja është 6 milje (shih fi gurën e portit të Himarës).

Në Spilé është ndërtuar qyteti i bukur i Himarës me 4596 banorë. Himara ka një kulturë të 
lashtë shqiptare dhe një popullsi autoktone shqiptare që ruan traditat dhe doket e kësaj ane 
që nga kohët e hershme. Vitet e fundit janë ndërtuar godina banimi 5-katëshe, vila dhe ho-
tele, që shihen mirë nga deti dhe i kanë dhënë pamjen e një qyteti me arkitekturë të rregullt. 
Për gjatë gjithë bregut të gjirit ka vila, ndërsa shëtitorja ka dyqane e lokale të bukura verore 
për zhvillimin e turizmit. Ai furnizohet rregullisht me energji elektrike, me ujë të pijshëm 
dhe ka parametrat e një qyteti të vogël turistik. 

Fshati i Himarës shtrihet në thellësi të bregdetit deri në 1 milje në veri të gjirit të Spilesë. 
Përmes këtij fshati kalon rruga automobilistike për në drejtim të Vlorës në veri dhe prej 
Spilesë për në drejtim të Sarandës në jug. 

Bregdeti prej gjirit të Spilesë deri në rrugët e bardha është shkëmbor dhe mjaft i thyer me 
kepa dhe gryka përrenjsh si: kepi i Shën Mërtirit, i Lerës, i Manastirit, i Shën Theodhorit, 
Jali i Vunoit etj. Kepi i Shën Mërtirit dhe i Lerës janë dy kepa të vegjël, që dalin në det, i 
pari në drejtim të jugut dhe i dyti drejt perëndimit (Kepi i Lerës është më i dalë se Kepi i 
Shën Mërtirit), të cilët ndodhen rreth 3 milje dhe 2,3 milje në juglindje të Manastirit të Shën 
Theodhorit. Brigjet e të dy kepave janë të ulëta dhe të thella. Më shkëmbor dhe më i thepi-
sur paraqitet kepi i Lerës. Të dy kepat janë të veshur me shkurre, me gjelbërim të përher-
shëm. Në veri të kepit të Lerës ndodhet gryka me emrin Jali i Vunoit, që formohet nga futja 
e vijës bregdetare 1 kab. për në lindje me gjerësi hyrjeje 1,5 kab. Brigjet jugore dhe veriore 
të grykës janë shkëmbore, kurse bregu lindor është i ulët dhe përdoret për plazh. 

Gryka e Jalit dhe kepi i Shën Mërtirit

Gryka është kthyer në një qytezë turistike me plazhe të bukura që frekuentohet në mënyrë 
të veçantë në verë nga të rinjtë dhe turistë të shumtë, vendas dhe të huaj. Në bregun lindor 
dhe verior ka ndërtesa të bukura, të ndërtuara vitet e fundit me një arkitekturë të kohës si 
dhe 3-4 hotele. Bregu lindor përbëhet prej kopshteve dhe pemëve frutore (agrume, ullinj 
etj.). 

Në majë të kodrës të kepit të Mërtirit është ndërtuar shtëpia e pushimit të ushtarakëve me 

disa ndërtesa të bukura të kohës dhe që duket mirë nga deti. Përgjatë vijës së bregut të këtij 
kepi, brenda në gji me drejtim nga veriperëndimi në juglindje, duke fi lluar nga kepi juglin-
dor i gjirit është ndërtuar një bankinë e vogël prej betoni në trajtën e germës E, të kthyer nga 
deti, me përmasa: 32,9 m e gjatë (e shfrytëzueshme vetëm 15 m të pjesës veriperëndimore), 
ndërsa e gjerë nga 4,5 m në 6,1 m në pjesët e dala. Thellësitë janë të vogla nga 1,8 në cepin 
veriperëndimor të saj në 1,3 m. Gjatësia e bankinës është 15 m nga cepi veriperëndimor i 
saj (pjesa e shfrytëzueshme). Si shenja dalluese për t’u afruar në bankinë shërbejnë ndërte-
sat e ngritura dhe hotelet mbi pjesën jugperëndimore dhe lindore të gjirit.

Gryka e Jalit të Vunoit dhe plazhi janë të lidhura me rrugë automobilistike të asfaltuara me 
fshatin e Vunoit, nga ku kalon rruga e bregut, që lidh katër fshatrat me Vlorën e Sarandën. 

Thellësitë në grykë janë të mira. Barasthellësia 5 m kalon pothuajse ngjitur me bregun 
verior dhe atë jugor, kurse në bregun lindor ajo kalon 40-50 m nga bregu. Motobarkat 
mund të bregëzohen drejtpërdrejt në shkëmbinjtë e bregut jugor, ku duken edhe mbeturinat 
e një moli të vjetër. Gryka është e mbrojtur kryesisht nga erërat e veriut, të lindjes dhe të 
juglindjes.

Në veriperëndim të Jalit të Vunoit, ndodhet përroi i Gjipesë, me shtrat të thellë dhe 200 m 
të gjerë në derdhje, me brigje shumë të thepisura dhe të larta. Lartësitë e brigjeve të përroit 
arrijnë deri në 150 m nga shtrati i përroit dhe me një pjerrësi gati 90°. Përroi duket mirë nga 
deti deri 2-3 milje largësi.

Kepi i Shën Theodhorit ose i Shën Todhrit përbën një dalje të bregdetit në drejtim të detit 
4,5 milje në P-VP të gjirit të Spilesë dhe formohet nga zbritja e majës më lartësi 150 m. Në 
veriperëndim të majës, 2,5 kab. nga kepi ngrihet një grup ndërtesash të rrethuara nga pemë 
me gjelbërim, që duken nga deti dhe mund të shfrytëzohen si pika orientimi. Brigjet e këtij 
kepi janë shkëmbore dhe shumë të thepisur.

      Kepi Shën Theodhorit                                    Fshati i Dhërmiut

Thellësitë në afërsi të kepit janë të mëdha. Barasthellësia 5 m kalon 20-25 m nga bregu, 
kurse ajo 100 m, 4 kab. Në veriperëndim, 1,5 milje nga kepi i Shën Todhrit, ndodhet një mol 
i vogël prej betoni. Në afërsi të drejtpërdrejtë me këtë mol, ndërmjet pemëve (agrumeve, 
ullinjve e pishave), ndodhen ndërtesat e ish-shtëpisë së pushimit të cilat duken mirë nga 
deti, si dhe një sërë ndërtesash të reja të ndërtuara vitet e fundit. Këtu shtrihet plazhi i bukur 
i Dhërmiut. Duke bërë kujdes, në mol mund të bregëzohen anije të vogla me zhytje (pesh-
kim) deri 1,5 m. Pranë këtij moli mund të merret ujë i pijshëm në sasi të bollshme, i cili vjen 

me tubacione nga burimet e Dhërmiut. Për t’u mbrojtur nga erërat e veriut dhe ato të tokës 
mund të qëndrohet në spirancë në rajonin e molit. Ka nevojë për riparime. 

Moli lidhet me rrugën kombëtare automobilistike Vlorë - Himarë. Në V-VL të ish shtëpisë 
së pushimit, rreth 0,8 milje sipër vijës bregdetare, ndodhet fshati i Dhërmiut, i cili shtrihet 
në të dyja anët e përroit, me brigjet shkëmbore të thella. 

Nga Kepi i Shën Todhrit, deri te Rrugët e Bardha, vija bregdetare është e ulët dhe përbëhet 
prej zhavorri të imët dhe pjesërisht prej shkëmbinjsh. Pas 50 - 100 m larg vijës bregdetare 
fi llon e ngrihet menjëherë relievi. Rreziqe të nënujshme në këtë rajon nuk ka, por vende-
vende gati ngjitur me bregun ndeshen shkëmbinj të veçuar, të mbiujshëm; që mund të kenë 
edhe shtrirje të nënujshme. Thellësitë janë të mira.

Në drejtim të ish-shtëpisë së pushimit, barasthellësitë largohen nga bregu: ajo 5 m, 1 kab 
dhe barasthellësia 100 m, 1.3 milje nga vija bregdetare. I gjithë bregdeti nga gjiri i Spilesë 
(Himarës) deri te Rrugët e Bardha është i veshur pothuajse gjatë gjithë brezit bregdetar me 
ullinj dhe agrume. Ky bregdet përbën zbritjen (këmbët) e vargmalit të Çikës.

Mali i Çikës (gjerësi 40° 11’.9 V, gjatësi 19° 38’.5 L) me majën 2045 m të lartë ndodhet 3 
milje nga buza e detit. Ky mal është një orientim i mirë për hyrjen në ngushticën e Otran-
tos. Kur vjen nga jugperëndimi për t’u futur në këtë ngushticë në kohë të kthjellët ky mal 
zbulohet më përpara se kepi Santa Maria di Leuka.

Rrugët e Bardha quhet përroi që ndodhet 11,5 milje në veriperëndim të kepit të Panormës. 
Ai çan shpatin perëndimor të vargmalit të Qorres e të Çikës duke zbritur në det në perëndim 
të tyre. Ka një shtrat të gjerë dhe të thellë, i mbuluar me zhavorr dhe gurë të shndritshëm. 
Për këtë arsye, përroi është një orientim i mirë, që shpesh duket edhe natën. Në këtë përrua 
derdhen shumë rrëke që burojnë nga shpatet e vargmalit. Në verë përroi shteron. Ky përrua 
mund të dallohet shumë lehtë në largësi të mëdha nga gjarpërimi i rrugës automobilistike 
përbri tij, e cila gjatë ngjitjes për në qafën e Llogorasë bën disa kthesa të mëdha njëra mbi 
tjetrën.

Rrugët e Bardha

Thellësitë te rajoni i Rrugëve të Bardha janë të mira. Barasthellësia 5 m kalon 25-30 m nga 
bregu dhe vjen dhe rritet menjëherë, duke arritur barasthellësinë 50 m  në largësinë 2 kab, 
nga bregu.

Nga Rrugët e Bardha deri te kepi i Gjuhëzës bregdeti është më malor nga e gjithë pjesa 
tjetër e bregdetit të Shqipërisë. Ky rajon përshkohet nga vargmali i Karaburunit dhe i rrezes 
së kanalit, të cilët i ndan nga mali i Qorres dhe i Çikës. Qafa e Llogorasë (1027 m e lartë) 
shtrihet për në veriperëndim deri në kepin e Gjuhëzës. Majat më të dukshme të këtij rajoni 
janë: mali i Shën-Iliut 1498 m; mali i Kollovockës 1228 m; mali i Sinan Dukës 818 m, maja 
e Koretës ose e Flamurit 826 m dhe maja e Ilqes 732 m. 

Shënim: Ndalohet afrimi, lundrimi dhe aktiviteti i peshkimit në një zonë 1 milje detare nga 
brigjet e gadishullit të Karaburunit11. 

Nga ana e detit, ky vargmal është i zhveshur, me përjashtim të ndonjë druri të rrallë dhe 
vetëm prej Rrugëve të Bardha e deri në kepin e Gramës ka disa pyje të rralla valanidhi. 
Vargmali ndërpritet prej përrenjve, zgavrave dhe grykave të thella, shumica e të cilave janë 
të veshura me pyje të dendura. Bregdeti pothuajse gjatë gjithë shtrirjes është i thepisur.

Vija bregdetare deri te gryka e Arushës ka trajtën e një barku pak të dalë dhe vazhdimi 
deri në kepin e Gjuhëzës vjen pak i futur duke formuar vetëm disa gryka të vogla, nga të 
cilat më e madhja është ajo e Arushës dhe disa kepa të vegjël, që marrin emrat e përrenjve 
përkatës që derdhen aty.

E gjithë vija bregdetare është e lartë dhe shkëmbore, me shpella dhe thikëzime (gremina) 
sidomos prej grykës së Arushës e deri në kepin e Gjuhëzës, ku lartësia e shkëmbit arrin deri 
në 200-300 m thikë mbi vijën bregdetare.

Nga kepi i Gramës deri tek ai i Gjuhëzës, përgjatë vijës së bregut shkëmbor, për shkak të 
dukurisë së gërryerjes, nga uji i detit në masivet gëlqerore e konglomerat janë formuar disa 
shpella e guva, por për përmasat e vogla ato nuk kanë asnjë rëndësi për strehim apo për 
qëndrimin e anijeve.

Thellësitë në këtë rajon janë më të mëdha se në çdo pjesë tjetër në bregdetin shqiptar. 
Thellësitë 20 m dhe deri në 80 m janë ngjitur me bregun.

Gryka e Shën Ndreut ndodhet 1,9 milje në jugperëndim të majës së Shën Iliut. Është një 
grykë e vogël, e futur 1 kab. në tokë në verilindje, që kufi zon nga jugu kepin e vogël me 

11 Ligji nr. 8906, datë 06.06.2002 “Për Zonat e Mbrojtura”; VKM nr. 289, datë 28.04.2010 “Për shpalljen “Park 
Kombëtar” të ekosistemit natyror detar pranë gadishullit të Karaburunit dhe ishullit të Sazanit.

Gryka e Shën Ndreut

të njëjtin emër. Gjerësia e hyrjes në grykë është 100-110 m. Brigjet veriore dhe jugore të 
grykës janë shkëmbore 25-30 m të larta dhe bien thikë mbi det. Në verilindje të kepit ju-
gor ndodhet një ndërtesë. Të dyja anët e grykës janë të veshura me pyll të rrallë valanidhi. 
Thellësitë në grykë janë të mira. Në largësinë 5-6 m nga bregu, thellësia është 3 m. Gryka 
është e mbrojtur nga erërat jugore dhe ajo e tokës.

Gjiri i Gramës (Dedahilit) ndodhet 2,6 milje në perëndim të majës së Shën-Iliut dhe ku-
fi zohet nga kepi i Gramës në jug dhe bregdeti veriperëndimor i saj, duke u futur 130 m në 
drejtim të verilindjes, me një gjerësi 100-150 m në hyrje, pastaj bën një kthesë dhe futet 
100 m për në veri. Bregu verior i grykës është plazh, kurse brigjet e tjera janë krejtësisht 
shkëmbore, me lartësi 10-15 m dhe bien thikë mbi det. Vendi është i zhveshur, malor dhe 
me pjerrësi të madhe, sidomos shpati në veri të grykës. Në kepin e Gramës ndodhet një 
ndërtesë e vjetër e rrënuar.

Gjiri i Gramës, qysh në lashtësi, ka shërbyer si gurore dhe si strehim i anijeve për t’u mbroj-
tur nga furtunat detare. Për më se dymijë vjet ndodhen të regjistruara, të gdhendura në faqet 
e pjerrëta të shkëmbinjve të Gramës emrat e detarëve apo të kalimtarëve që kanë qëndruar 
në këtë gji. Grama është përdorur si gurore për të ndërtuar Dyrrahun dhe Apoloninë, që 
duhet të ketë fi lluar të shfrytëzohet që në shekullin VI (p.e.r.). Të 1494 mbishkrimet mbulo-
jnë gjithkund faqet e shkëmbinjve, por jo njëri-tjetrin. Në atë mori emrash të gdhendur, bie 
në sy emri ilir Gent. Më tej një grup apoloniatësh, dy qytetarë ilirë nga Amantia etj. Rrugët 

               Gjiri i Gramës   Bankina e Gramës

Feneri Gramës

e detit i kishin sjellë këtu njerëzit nga vende të ndryshme: tarentinë, brindizas, romakë, 
ankonas, grekë, ndërsa udhëtari më i largët vinte nga Ponti, Deti i Zi. Pra, shkëmbinjtë e 
Gramës janë gdhendur nga detarë të anijeve të ndryshme. Nga grupi i mbishkrimeve nxirret 
dendësia e lundrimit në periudha të caktuara. Pjesa më e madhe e tyre i takonte shek. III- I 
p.e.s. (kohë e veprimtarisë së shtetit dhe qytetare ilire, shekujve të mesjetës dhe së fundi 
shekujve XIV-XVIII ).

Thellësitë në gji janë të mira. Barasthellësia 5 m kalon ngjitur me vijën bregdetare. Gjiri 
është i pastër nga rreziqet e nënujshme, me përjashtim të një guri të madh, që ka ngelur nga 
lashtësia, kur përdorej si gurore, baras me nivelin e ujit, i cili ndodhet në të djathtë të bregut 
verior, në largësinë 10 m. Gjiri është i mbrojtur nga të gjitha drejtimet nga erërat, sidomos 
për anijet e vogla.

Një pjesë e madhe e fundit të detit të bregdetit verior të gjirit përbëhet nga blloqet e mëdha 
të gurëve të kepit, pasi deti ka gërryer shkëmbinj dhe atje ku në lashtësi ishte vija e bregut, 
sot është thellësia e ujit 4,5 m. Në pjesën veriore të gjirit është ndërtuar një bankinë e vogël 
prej betoni me përmasa: 22 m i gjatë e 2 m i gjerë.

Feneri i Gramës (gjerësi 40° 12’ 56.9’’ V, gjatësi 19° 28’ 17.6’’ L) është një treliçe meta-
like 4 m i lartë, me lartësi drite 51.5 m dhe largësia e shikimit minimal 5 milje.

Në veriperëndim të grykës së Gramës, 9 kab. larg ndodhet gryka me emrin plazhi i Lovisit, 
që formohet nga futja e vijës bregdetare 170 m në verilindje dhe bën kthesën për në veri, 
po 160-170 m. Gjerësia e hyrjes në pjesën verilindore të grykës është 75 – 100 m, kurse në 
pjesën veriore është 25 – 30 m. 

Brigjet e grykës, me përjashtim të veriut, janë shkëmbore, të larta dhe bien thikë mbi det. 
Lugina në të djathtë të përroit (kur e shikon nga deti) është e veshur me pyll të dendur. 
Thellësitë në grykë janë të mëdha dhe rreziqe të nënujshme nuk ka, me përjashtim të gurëve 
që ndodhen 20 m nga bregu verior.

Anijet e vogla mund të gjejnë mbrojtje nga të gjitha erërat, me përjashtim të drejtimit 
perëndimor.

Një milje në veriperëndim të plazhit të Lovosit ndodhet një grykë tjetër, ajo e Gjimbitrit, 
që futet 300 m në drejtim të verilindjes me një gjerësi në hyrje 200 m. Ajo vjen duke u 
zvogëluar në drejtim të kreut, duke marrë trajtën e një këndi të ngushtë. Brigjet e grykës 
janë shkëmbore, 20-30 m të larta dhe bien thikë mbi det, me përjashtim të bregut verior, ku 
krijohet një plazh si rezultat i lyshtrës që sjell përroi.

Gjithashtu brigjet dhe relievi përreth, në pjesën më të madhe, janë kryesisht të zhveshur. 
Thellësitë në grykë janë të mëdha, kudo mbi 7 m. Ajo është e mbrojtur nga erërat e veriut, 
të lindjes dhe të jugut. Në drejtimet e lartpërmendura në këtë grykë mund të mbrohen anije, 
duke hedhur spirancën. 

Prej kësaj gryke deri te Hunda e Gjimarës, vija bregdetare shkon pothuajse e drejtë, duke 
formuar gryka dhe lugina të parëndësishme. Gjatë lundrimit në këtë rajon duhet bërë ku-
jdes, pasi 1.3 milje në veriperëndim të grykës së Gjimbitrit (në perëndim të rajonit ndërmjet 
majës së Kollovackës dhe Sinan Dukës) ka shkëmbinj të veçuar gati ngjitur me bregun; 

largësia më e madhe e tyre nga bregu është rreth 100 m e më pak.

Hunda e Gjimarës (gjerësi 40° 18.6 V, gjatësi 19° 22’.4 L) është skaji jugor i grykës së 
Arushës dhe kepi i dalë më i madhi ndërmjet Rrugëve të Bardha dhe kepit të Gjuhëzës. Ky 
kep del në det 3 kab në drejtim perëndimor dhe përbën zbritjen në det të vazhdimit verip-
erëndimor të malit të Kanalit. Vija bregdetare e kepit është shkëmbore, jo shumë e lartë 
dhe relievi i kepit nuk është shumë i pjerrët. Thellësitë afër vijës bregdetare të kepit janë të 
mëdha, por duhet bërë kujdes pasi deri në largësinë 1 kab ndodhen gurë të nënujshëm në 
thellësinë 1.5-2 m.

Gryka e Arushës është më e madhja në këtë rajon të bregdetit dhe përbën një futje të 
detit 2 kab, në L-JL ndërmjet Hundës së Gjimarës nga jugu dhe skajit veriperëndimor të 
bregdetit verior te grykës. Gjerësia e hyrjes në grykë është 2 kab dhe përfundon me kënd 
të ngushtë, duke kaluar në luginën që vazhdon përgjatë përroit. Brigjet e gjirit janë shkëm-
bore, 5-10 m të larta, me përjashtim të majës konike, ku fi llon përroi me luginën e tij të 
thellë. Përveç bregut verior, që është krejtësisht i zhveshur, pjesët e tjera të grykës janë të 
veshura me shkurre dhe pjesërisht me pyll. Gryka ka ujëra me thellësi të madhe, në hyrje 
deri 50 m. Barasthellësia 5 m kalon ngjitur me vijën bregdetare, duke përjashtuar derdhjen 
e përroit që është i mbushur me lyshtër të sjellë prej tij.

Gryka është e mbrojtur nga erërat e drejtimeve verilindore dhe juglindore, ku anijet me 
tonazh të vogël dhe të mesëm mund të gjejnë mbrojtje nga këto drejtime. Tabani është lym, 
me ndonjë vend shkëmbor. Nga gryka e Arushës dhe gjiri i Pashalimanit me malin (qafën) 
e Raventës që i bashkon, fi llon shkëputjen gadishulli i Karaburunit, i cili kufi zon gjirin e 
Vlorës nga ana perëndimore.

    Gryka e Arushës                                         Kepi i Gjuhëzës

Faqja perëndimore e Karaburunit është e pjerrët dhe vija bregdetare është krejt shkëmbore, 
me lartësi deri në 200 m, që bie thikë në det. 2.2 milje në veriperëndim të Arushës (në 
jugperëndim të majës së Qivurit me lartësi 494 m) ndodhet një grykë e vogël, që quhet 
plazhi i Dafi nës, me brigje të thepisura dhe me drejtim verilindor. Thellësitë në grykë janë 
të mëdha, por ka gurë të nënujshëm. Gryka është e mbrojtur nga erërat e tokës. Nga plazhi 
i Dafi nës, deri në kepin e Gjuhëzës, ka disa shpella të vogla brenda në shkëmb dhe me 
thellësi të mëdha uji, të cilat nuk kanë ndonjë rëndësi praktike. 

Kepi i Gjuhëzës (gjerësi 40° 25’.3 V, gjatësi 19° 17’,3 L) është skaji veriperëndimor i gadi-
shullit shkëmbor të Karaburunit, që përbën vazhdimin e vargmalit të kanalit. Ky kep del 6 
kab në perëndim në trajtën e një gjuhe, nga e cila merr edhe emrin. Lartësia më e madhe e 

tij është 75 m në kodrën e rrumbullakët, në pjesën më të gjerë të kepit. Kepi është krejtë-
sisht i zhveshur, me përjashtim të pjesës perëndimore të kodrës së tij më të lartë, ku ka një 
pjesë të vogël me pak pyllëzim Në pjesën jugore të kodrës ndodhet një ndërtesë dykatëshe 
prej guri, që duket shumë mirë nga deti nga të gjitha drejtimet, ndërsa në pjesën e pyllëzuar 
ka edhe 2-3 ndërtesa të tjera njëkatëshe prej guri të bardhë. Vetë kepi është i ulët dhe nuk 
duket nga larg, por skaji i lartë veriperëndimor i gadishullit të Karaburunit me shpate të 
pjerrëta, në mot të kthjellët duket deri 50 milje larg.

Kepi është shkëmbor dhe i thepisur. Nga ana jugore lartësia e shkëmbit arrin 30-40 m. 
Thellësitë përreth kepit janë të mëdha. Barasthellësia 20 m kalon ngjitur me bregun. Në 
anën veriore të kepit, për qëndrime të përkohshme, mund të bregëzohen anije të vogla drejt-
përdrejt në shkëmb, por vetëm në kohë të qetë kur fryn jugu dhe valëzimi nuk është i madh. 
Kur fryn veriu, me shumë kujdes, po këto mjete mund të bregëzohen drejt në shkëmb nga 
ana jugore e kepit, por këtu vendi është më pak i përshtatshëm.

Feneri i kepit të Gjuhëzës (gjerësi 40° 25’ 19’’ V, gjatësi 19° 17’ 28.6’’ L) është impiant 
feneri mbi bunker me lartësi 4 m. Lartësia e dritës është 58 m. Largësia minimale e shikimit 
11 milje.

Maja e Koretës ose e Flamurit me lartësi 826 m, ndodhet 4.8 milje në juglindje të kepit 
të Gjuhëzës. Ajo është maja më e lartë e gadishullit të Karaburunit dhe duket në largësi të 
mëdha.

Maja e Hilqes me lartësi 732 m është 1,9 milje në juglindje të kepit të Gjuhëzës dhe duket 
gjithashtu mirë. Kjo është maja më e lartë pas majës së Koretës në skajin veriperëndimor 
të Karburanit. 

Ishulli i Sazanit është i vetmi ishull i madh dhe i rëndësishëm i bregdetit shqiptar. Ai shtri-
het përballë hyrjes së gjirit të Vlorës, 2,6 milje në veriperëndim të kepit të Karlovecit dhe 
9,1 milje nga porti i Vlorës, ndërsa largësia më e vogël e ishullit dhe e bregdetit kontinental 
në lindje është 4,5 milje. Gjatësia e ishullit përgjatë mesditësit është 2,5 milje dhe gjerësia 
më e madhe është 1 milje. Ishulli është malor dhe shkëmbor, me përjashtim të pjesës lin-
dore, ndërmjet gjirit të Shën Nikollës dhe gjirit të Japrakut, që është tokë e butë.

Porti dhe ishulli i Sazanit

Dy lugina të thella, të cilat përbëjnë vazhdimin e njëra-tjetrës, por që ndërpriten nga qafa 
në qendër të ishullit me lartësi 87 m, dhe që zbresin njëra në perëndim-jugperëndim duke 
përfunduar në grykën e Ferrit (Xhehenemit) dhe tjetra në verilindje duke përfunduar në 
gjirin e Shën Nikollës, e ndajnë ishullin në dy maja gati konike, të cilat gjatë ardhjes nga 
jugperëndimi në largësi të madhe duken si dy ishuj të veçantë.

Maja e veriut është më e lartë dhe ka dy lartësi: njëra në veri 337 m dhe tjetra 4 kab. në 
juglindje të tjetrës 331 m. Maja jugore e ishullit është 308 m e lartë.

Ishulli është i pjerrët, veçanërisht ana perëndimore, si dhe anët jugore dhe verilindore, 
shpatet e të cilave të veshura me dafi në, shkozë e shkurre, zbresin thikë në det në trajtë 
shkëmbore të lartë e të thepisur dhe shpellat (në anën perëndimore, ngrinin folenë pëllum-
bat). Në kohë të kthjellët ishulli duket deri në 35 milje larg. Në anën perëndimore zbresin 
dy gryka: ajo e Ferrit dhe gryka e Djallit, ndërsa skaji më i dalë në veriperëndim të grykës 
së Ferrit përbën kepin e pulëbardhave. Ana lindore, veçanërisht pjesa qendrore, zbret butë 
në buzë të detit, pa pjerrësi të madhe. Kjo pjesë është e veshur me pyll të dendur, kryesisht 
pishë si dhe drurë të tjerë. Në anën lindore ndodhen dy gjire: më i madhi është ai i Shën 
Nikollës në verilindje dhe gjiri i vogël i Japrakut në juglindje. Këtu si kepa pak a shumë të 
dalë janë ai i Kallamit në veri të gjirit të Japrakut, kepi i Shën Nikollës në juglindje të portit 
dhe kepi Mixho në veri të gjirit të Shën Nikollës.

Kepi jugor dhe ai verior i Sazanit përkatësisht në jug dhe në veri të ishullit, janë kepat më të 
dalë dhe më të dallueshëm që përbëjnë skajet gjatësore të tij dhe që zbresin me pjerrësi në det.

Bregdeti perëndimor i ishullit si dhe skaji i tij jugor dhe ai verior janë shumë të thellë. Bar-
asthellësia 50 m kalon 125-130 m nga vija bregdetare, por në rajonin e kepit të Pulëbard-
have dhe të grykës së Djallit thellësitë drejtpërdrejt në bregdet arrijnë 40 m.

Pjesa lindore e ishullit është e cekët. Deri në 3,5 kab largësi ajo është e rrethuar nga një 
cekinë me thellësi nën 10 m. Trualli në këtë cekinë vende-vende është shkëmbor. Kepit të 
Shën Nikollës nuk i duhet afruar më pak se 1 kab.

Erërat dhe valëzimet.  Në rajonin e ishullit të Sazanit erërat zotëruese janë ato të jugut 
(shiroku) dhe të veriut. Në vjeshtë, në dimër dhe në pranverë këto erëra arrijnë një forcë të 
madhe, veçanërisht shiroku, shpejtësia e të cilit i kalon 30 m/sek. Këto erëra, duke pasur 
një zgjatje të madhe, krijojnë një valëzim të madh në rajonin e Sazanit. Erërat e gjysmës 
lindore të horizontit krijojnë rrahje (dallgë) të forta në gjirin e Shën Nikollës. Shiroku 
depërton në këtë gji nëpërmjet qafës dhe luginës që pret ishullin nga gryka e Ferrit e deri 
në gjirin e Shën Nikollës.

Rajoni i ndaluar për hedhjen e spirancës. Qëndrimi në spirancë është i ndaluar gjatë 
gjithë bregdetit të ishullit Sazan, me përjashtim të rajonit të gjirit të Shën Nikollës, që ku-
fi zohet nga jugu me vijën që shkon në drejtimin 25° nga feneri i molit verior të portit deri 
në largësinë 5,5 kab dhe prej këtej në drejtimin 277° deri te kepi i Minxhos (në veri të gjirit 
të Shën Nikollës). 

Shënim: Ndalohet afrimi, lundrimi dhe aktiviteti i peshkimit në një zone 1 milje detare nga 
brigjet e ishullit të Sazanit12.  

12 Ligji nr. 8906, datë 06.06.2002 “Për zonat e mbrojtura”; VKM nr.289, datë 28.04.2010 “Për shpalljen “Park 
Kombëtar” të ekosistemit natyror detar pranë gadishullit të Karaburunit dhe ishullit të Sazanit.

Feneri i Sazanit verior (gjerësi 40° 30’ 40.5’’ V, gjatësi 19° 16’ 11.4’’ L) është ngritur në 
anën veriore të ishullit, fener toke i montuar mbi një pozicion zjarri betoni 5 m i lartë, në 
një lartësi prej 157 m mbi nivelin e detit, shikimi nga deti 12 milje.

Feneri Verior dhe Jugor i Sazanit

Feneri i kepit jugor të Sazanit (gjerësi 40° 28’ 26.9’’ V, gjatësi 19° 17’ 09.2’’ L) ndodhet 
mbi kepin jugor të ishullit. Trajta e shenjës: kullë tetëfaqëshe e bardhë prej betoni. Lartësia 
e shenjës është 8 m, drita e fenerit është e kuqe me lartësi 32.5 m. Shikimi 4 milje. 

Gjiri i Shën Nikollës ndodhet në pjesën verilindore të ishullit të Sazanit dhe përbën një 
futje të detit 2 kab në tokë nëpërmjet kepit Mixho në veri dhe kepit të Shën-Nikollës në 
juglindje, me gjerësi 6 kab. Thellësitë në gji janë të mëdha dhe barasthellësia 5 m kalon 
10-40 m nga vija e bregut, kurse ajo 10 m kalon nga 20-25 m nga bregu. Në mes të gjirit 
thellësitë janë mbi 30 m. Gjiri është i mbrojtur nga erërat perëndimore dhe pjesërisht nga 
ato juglindore e jugperëndimore. Në pjesën jugore të gjirit ndodhet porti i Sazanit.

Fenerët e portit të Sazanit janë vendosur në kreun e dy valëthyesve, lindorë dhe veriorë. 

Feneri jugor (gjerësi 40° 30’ 07.4’’ V, gjatësi 19° 17’ 07.2’’ L) ngrihet mbi një kullë të 
kuqe plastike me lartësi 2 m, mbi një bazament betoni gjashtëkëndësh, me ngjyrë të bardhë. 
Lartësia e dritës nga niveli i detit është 10 m, pamshmëria 4 milje.

Feneri verior (gjerësi 40° 30’ 10.8’’ V, gjatësi 19° 17’ 07.3’’ L) është vendosur në një kullë 
plastike jeshile 2 m i lartë, mbi një bazament betoni katërkëndësh, me ngjyrë të bardhë, 
lartësia e dritës 10 m, pamshmëria 4 milje.

Fenerët e hyrjes (ishulli i Sazanit)

Vendqëndrimi në Spirancë. Kur fryjnë erërat jugperëndimore, vendi më i mirë për hed-
hjen e spirancës është gjiri i Shën-Nikollës dhe, kur erërat janë shumë të forta, valëzimi 
mungon ose nuk është i ndjeshëm. Spiranca duhet të hidhet në veriperëndim të kreut të 
molit, në thellësinë 20-30 m, por meqenëse tabani është lym, ajo nuk mban mirë.

Gjiri i Japrakut ndodhet në juglindje të ishullit Sazan, ndërmjet kepit jugor dhe atij të 
Kallamit. Bregdeti jugor e perëndimor i tij është shkëmbor i lartë, kurse ai veriperëndimor 
zbret butë në ujë. Thellësitë në gji janë të mira, sidomos në pjesën jugperëndimore të tij, ku 
ngjitur me bregun, thellësitë janë 6.5-10 m. Ana veriperëndimore dhe perëndimore është 
më pak e thellë. Këtu barasthellësia 1 m kalon 40-50 m nga bregu, kurse ajo 10 m kalon 
200-225 m prej tij. Gjiri është i mbrojtur mirë nga erërat gjysmëperëndimore të horizontit 
dhe pjesërisht nga erërat veriore. Tabani është lym dhe në anën jugperëndimore takon edhe 
shkëmb.

Ishulli i Sazanit me shtrirjen e tij krijon dy ngushtica (kanale) për t’u futur në gjirin e Vlorës: 
ngushtica jugore (e Karaburunit) që ndodhet ndërmjet skajit veriperëndimor të gadishullit 
të Karaburunit dhe kepit jugor të ishullit, me gjerësi 2.6-3 milje. Thellësia arrin nga 20-
40 m nga ana lindore deri me 72-94 m në anën perëndimore të tij. Në mesin e ngushticës 
thellësitë janë rreth 40-60 m. Po nga këto thellësi ka edhe në të dyja anët e ngushticës, 
pothuajse deri në breg. Shpejtësia e rrjedhjes detare në këtë ngushticë është 0,2 nyje me 
drejtim për në gjirin e Vlorës. Kur fryjnë erërat zotëruese në gjirin e Vlorës, në ngushticë 
krijohet valëzimi i madh. Ngushtica jugore është e hapur për lundrimin e të gjitha anijeve.

Ngushtica tjetër ndodhet ndërmjet anës verilindore të ishullit dhe bregdetit kontinental, në 
derdhjen e Vjosës-Treporte dhe quhet ngushtica veriore. Gjerësia e kësaj ngushtice është 
4,5 milje deri në 5,8 milje.

Në pjesën perëndimore të ngushticës veriore thellësitë janë të mëdha, mbi 40 m, drejtpër-
drejt në bregdetin verior të Sazanit dhe deri në 20 m në mes të kanalit, në hyrje. Por sa 
më tepër t’i afrohesh anës lindore të ngushticës, aq më të vogla bëhen thellësitë. Pjesa e 
ngushticës përbri bregdetit kontinental, Vjosë-kepi i Peshkimit, është mjaft e cekët. Baras-
thellësia 10 m në këtë anë kalon mbi 1,6 milje nga bregu. Në pjesën boshtore (qendrore) të 
ngushticës zotërojnë thellësitë 10- 20 m.

Paralajmërim: Në kanalin jugor të hyrjes në gjirin e Vlorës, në rajonin që kufi zohet nga 
pikat me koordinatat:

1. Gjerësi 40° 25’.4 V, gjatësi 19° 17’.4 L
2. Gjerësi 40° 26’.0 V, gjatësi 19° 18’.6 L
3. Gjerësi 40° 28’.6 V, gjatësi 19° 16’,8 L
4. Gjerësi 40° 28’,6 V, gjatësi 19° 17’,4 L

dhe në kanalin verior të hyrjes në gjirin e Vlorës në rajonin që kufi zohet nga pika me koor-
dinatat:

1. Gjerësi 40° 28’,8 V, gjatësi 19° 25’,6 L
2. Gjerësi 40° 28’,8 V, gjatësi 19° 17’,4 L
3. Gjerësi 40° 30’,8 V, gjatësi 19° 16’,3 L
4. Gjerësi 40° 30’,6 V, gjatësi 19° 23’,6 L

ndalohet rreptësisht për të gjitha tipet e anijeve të hedhin spirancën, rrjetat fundore, tralet 
fundore çminuese, si dhe të bëhen shpërthime nënujore. Kundërvajtësit mbajnë përgjegjësi 
penale përkundrejt ligjeve në fuqi të Republikës së Shqipërisë.

Kepi i Karlovecit ose i Gallovecit (gjerësi 40° 26’,3 V, gjatësi 19° 19’,3 L) ndodhet 1,8 
milje në verilindje të kepit të Gjuhëzës dhe është kepi jugperëndimor i hyrjes në gjirin e 
Vlorës. Ai përbën skajin verior të gadishullit të Karaburunit që kufi zon gjirin e Vlorës nga 
perëndimi. Ky kep është shkëmbor dhe zbret thikë në det.

Nga kepi i Gjuhëzës deri tek ai i Karlovecit, bregdeti është shkëmbor, me pjerrësi të madhe, 
i veshur vende-vende me pyll valanidhi dhe me shkurre.

Në këtë rajon, 7 kab në lindje të kepit të Gjuhëzës ndodhet shpella e Haxhi Alisë, që për-
faqëson një nga dukuritë më të bukura të relievit shqiptar. Ajo është formuar nga dolomitët 
gëlqerorë, nga gërryerja e saj dhe nga proceset kaustike të tretjes së shkëmbinjve nga ujërat 
e shiut. Ka formën e një tuneli me gjatësi 40 m në brendësitë e sterës dhe me lartësi 20-25 
m. Gjerësia e hyrjes është 10 m, ndërsa brenda në shpellë është 16 m. Thellësitë në hyrje 
janë mbi 10 m. Para hyrjes në sterë ka masive të mëdha shkëmbore, të rëna nga tavani i 
shpellës, të cilat mbyllin pjesën e sterës me atë të hyrjes. Brenda në shpellë është hapur një 
kanal ndërmjet masivëve shkëmborë të rënë dhe faqes perëndimore të hyrjes në shpellë, i 
cili mundëson hyrjen e mjeteve të vogla detare. Kanali ka përmasa 6 m i gjatë, 4 m i gjerë 
dhe 1,5-2 m i thellë. Aktualisht, ky kanal nuk është i sigurt pasi, herë pas here, zihet nga 
shkëmbinj. Emrin e ka marrë nga detari Haxhi Alia, që e ka shfrytëzuar si vend strehimi.

   Shpella e Haxhi Alisë     Feneri i Karlovecit

Feneri i Karlovecit ose Gallovecit (gjerësi 40° 26’ 18.4’’ V, gjatësi 19° 19’ 15.6 L) ndodhet 
në skajin e këtij kepi. Trajta e shenjës: katërliçe hekuri e vendosur mbi një bazament betoni, 
5.5 m e lartë. Lartësia e dritës jeshile është 14 m nga niveli i detit, pamja 4 milje.

Gjiri i Vlorës (harta angleze 186, 188, 1590; harta italiane 6016. 6115) është më i madhi, 
më i thelli dhe më i mbrojturi në rajonin prej kanalit të Korfuzit, deri në gjirin e Drinit. 
Ai ndodhet ndërmjet gadishullit të Karaburunit dhe kepit të Treporteve. Para hyrjes së tij 
është ishulli i Sazanit, i cili ka gjerësi në hyrje 5.3 milje, ndërmjet kepit të Gallovecit dhe të 

Treporteve. Gjiri futet në tokë në fi llim për në juglindje rreth 5 milje dhe pastaj bën kthesën 
për në jug, ku përfundon në bregun e ulët të Dukatit.

Bregdeti perëndimor i gjirit dhe pjesa jugore e bregdetit lindor janë të larta dhe malore. 
Përgjatë bregdetit lindor kalon vargmali i Lungarasë me majën e Mazharit 1182 m të lartë, 
kurse maja më e lartë e malit të Karaburunit përgjatë bregdetit perëndimor të gjirit është 
Maja e Koretës (Flamurit).

Shpati lindor i Karaburunit përshkohet nga lugina të thella, të cilat në kohë rrjedhjesh 
mbledhin ujë dhe e derdhin në gji. Këto lugina janë të veshura me pyje të dendura mare-
je, ilqesh dhe vende-vende valanidhi. Vija bregdetare perëndimore e gjirit të Vlorës është 
shkëmbore dhe pak e thyer, duke formuar disa kepa dhe gryka. 

Gjiri i Kongjorufës ose i Shën Janit ndodhet ndërmjet kepit të Shën-Janit nga ana e 
lindjes dhe bregdetit që përbën vazhdimin juglindor të kepit të Gallovecit. Bregdeti i këtij 
gjiri është shkëmbor, sidomos ana perëndimore, e cila zbret thikë në det, ndërsa ana lindore 
është shkëmb i ulët. Vetëm në fund (në jug), bregdeti ka një sektor që zbret butë në det, në 
trajtë plazhi. 

Bankina dhe Gjiri i Shën-Janit

Në bregun jugor të gjirit, rreth 80-100 m larg vijës bregdetare, ndodhet një ndërtesë e 
madhe njëkatëshe me gurë të bardhë gjysmë e rrënuar. Në bregun jug-perëndimor të gjirit 
atje ku mbaron plazhi dhe fi llon ngjitja e vijës bregdetare të bregut perëndimor, ndodhet një 
pus me ujë të pijshëm, i cili gjatë verës bëhet i kripur.

Kepi i Shën-Janit që mbyll gjirin nga lindja është shkëmbor, me një vijë bregdetare të 
dhëmbëzuar dhe i ulët me pjerrësi të vogla. Kepi është i zhveshur, me përjashtim të dy 
pemëve të mëdha të veçuara.

Në anën verilindore të gjirit shtrihet një sharrë guri (shkëmb) në trajtë ishulli të sheshtë dhe 
i thepisur rreth 60 m nga kepi i Shën-Janit, që vetëm pjesërisht zbulohet, ndërsa pjesa tjetër 
shtrihet nën ujë. Gjiri është i thellë, barasthellësia 20 m kalon 150 m nga kepi i Shën-Janit, 
300 m nga bregu jugor dhe 100 m nga bregu perëndimor. Barasthellësia 5 m kalon 30 m 
nga kepi, 95 m nga bregu jugor dhe ngjitur me bregun perëndimor, kurse barasthellësia 2 
m kalon 30 m nga bregu jugor. Gjatë këtij bregu, takohen shkëmbinj të nënujshëm dhe të 
mbiujshëm. Afrimi te shkëmbinjtë që kufi zojnë gjirin nga lindja mund të bëhet vetëm nga 
ana perëndimore dhe me kujdes të madh, por në asnjë mënyrë nga ana veriore e lindore, 

pasi ka shkëmbinj dhe thellësi të vogla.

Mbi kepin e Shën-Janit dhe në lindje të tij ndodhen disa gërmadha ndërtesash të prishu-
ra. Gjiri është i mbrojtur nga erërat jugore dhe pjesërisht nga ato perëndimore. Nga këto 
erëra këtu mund të gjejnë mbrojtje anijet. Trualli i detit është lym, por shpesh ndeshen dhe 
shkëmbinj.

Përgjatë vijës së bregut perëndimor, në të djathtë të hyrjes së gjirit, në drejtim juglindje për 
në veriperëndim është ndërtuar një mol betoni me përmasa: 35 m i gjatë, 4.5 m i gjerë, me 
thellësi në cepin verilindor 2.6 m, në mes 2.8 m dhe në cepin veriperëndimor 2.6 m. Moli 
ka nevojë për riparime. 

Në kepin e Shën-Janit deri në gjirin e Raguzës bregdeti ka një trajtë të lakuar dhe një dalje 
të patheksuar, duke formuar disa kepa të vegjël si ai i Dim-Kushtës, 1.3 milje në juglindje 
të Shën-Janit; Kepi i gjatë, 6 kab, në juglindje të kepit të Dim-Kushtës; kepi i Shën-Vasilit, 
rreth 2.4 milje në juglindje të kepit të Shën-Janit dhe 6 kab, nga Kepi i Gjatë.

Në gjirin e vogël që formon Kepi i Shën-Vasilit, perpendikular me vijën bregdetare, në 
drejtim lindje-perëndim është ndërtuar një mol betoni me përmasa: 66 m i gjatë, 5 m i gjerë 
dhe shfrytëzohet në të dyja anët e tij. Në anën veriore të tij në cepin perëndimor, thellësia 
është 0.3 m, në mes 3.5 m dhe në krye (në cepin lindor) 5.5 m. Në anën jugore të tij, në 
cepin perëndimor, thellësia është 0.6 m, në mes 3 m dhe në krye (në cepin lindor) 5.5 m. 
Moli ka nevojë për riparime. 

                   

      Bankina e Shën-Vasilit               Feneri (Sevasinit, Mermerit)

Për vetë trajtën e vijës bregdetare, në këtë mol mund të qëndrohet mirë duke u mbrojtur nga 
deti që shkaktojnë erërat e kuadratit jugor.

Në juglindje të kepit të Shën-Vasilit, 1.5 milje prej tij ndodhet kepi i Sevasinit.

Feneri i Sevasinit (gjerësi 40° 22’ 33.3’’ V dhe gjatësi 19° 24’ 15.7’’ L) ngrihet në një vend 
të dukshëm mbi vijën bregdetare, 1.1 milje në veriperëndim të gjirit të Raguzës. Trajta e 
shenjës: kullë gri tetëfaqëshe prej betoni, 6 m e lartë. Lartësia e dritës nga niveli i detit është 
55 m dhe pamja 8 milje. 

Rreth 2.9 milje në juglindje të kepit të Shën-Vasilit ndodhet kepi i Pyllit, ndërsa 3 kab, në 
jug të këtij të fundit ndodhet Kepi i Raguzës që është kepi më i dalë në këtë rajon. Ai del 2 

kab drejt lindjes dhe ka një lartësi 72 m.

Gjiri i Raguzës (Rajekës ose Rogezës) futet në tokë gati 350 m në perëndim ndërmjet 
kepit më të njëjtin emër nga veriu dhe kepit të dalë nga jugu, mbi të cilin ngrihet maja e 
rrumbullakët 202 m e lartë. Gjerësia mesatare e gjirit është 400 m. Vija bregdetare e tij 
është shkëmbore e ulët, kurse bregu është shumë i pjerrët. Në mes të bregdetit të anës 
perëndimore të gjirit zbret një kurriz (breg) i vogël deri në det, që e bën gjirin të përfundojë 
në dy cepa.

Bregu perëndimor i pjesës së gjirit është i ulët pasi derdhen dy përrenj të vegjël dhe që në 
kohë reshjesh sjellin ujë. I gjithë bregu i gjirit është malor dhe i zhveshur. Thellësitë në gji 
janë të mëdha. Në hyrje të gjirit thellësia arrin 40 m, kurse barasthellësia 20 m, kalon 200 
m nga bregu perëndimor dhe 75 m nga ai verior dhe jugor. Barasthellësia 10 m në pjesën 
veriore të gjirit është 70 m, kurse barasthellësia 5 m kalon 15-20 m nga bregu. Në pjesën 
jugore thellësitë janë: barasthellësia 10 m kalon afro 100 m nga bregu, ndërsa barasthellësia 
5 m kalon 50 m nga bregu. Tabani i detit është lym dhe shkëmbor. Gjiri është i mbrojtur nga 
erërat e gjysmës perëndimore të horizontit dhe pjesërisht nga ato të jugut. Ndërmjet gjirit 
të Raguzës dhe kepit të Kollogjerit, që është 6 kab, në jug të këtij gjiri, ndodhen tri gryka 
të vogla, që përbëjnë shtratin e luginave të përrenjve, që zbresin aty, si dhe një grykë tjetër 
e tillë, por pak më e madhe, prapa kepit të Kollogjerit, në jug.

Në gjirin e Raguzës janë ndërtuar tri mole prej betoni:

Moli i veriut, me drejtim lindje-perëndim, 53.6 m i gjatë, 4.7 m i gjerë është i pajisur me 
kalunj.

  Moli i Veriut   Moli i Mesit

Nga ana jugore, thellësitë në mol shkojnë nga 5.4 m në krye, 2.5 m në mes dhe 0.5 m në 
fund; nga ana veriore thellësitë janë: në krye të molit 3.3 m, në mes 2.0 m dhe në fund 
0.4 m.

Moli i mesit ka një shtrirje lindje-perëndim dhe është 56 m i gjatë dhe 5 m i gjerë. Thellësitë 
nga ana jugore e tij në krye janë 5.3 m, në mes 2.1 m dhe në fund 0.3 m; nga ana veriore 
në krye janë 5.9 m.

Moli i jugut ka shtrirje JL-VP dhe është 29.5 m i gjatë, 3.4 m i gjerë, i shfrytëzueshëm 
20.5 m. Thellësitë në anën juglindore janë: në krye 3.2 m, në mes 2.3 m dhe në fund 1.2 
m, ndërsa nga ana veriperëndimore: në krye 3.2 m, në mes 2.0  m dhe në fund 1.3m. në 



101

këtë mol në pjesën JL të tij janë anije të mbytura. Duhet pasur kujdes që në këtë anë gjatë 
akustimit, nuk shfrytëzohet i gjithë moli. Nga Raguza e parë deri në Raguzën e tretë janë 
instaluar rreth 4 impiante të rritjes së peshkut, të sinjalizuara me bova të kuqe për kufi zim 
ditën dhe me ndriçim për natën. 

  Moli i Jugut                     Impiant i rritjes së peshkut

Bregdeti jugor i gjirit të Vlorës është i ulët dhe rrethohet nga një rrip plazhi prej zhavorri e 
rëre. Nga thellësia e luginës së tij zbret fusha e Dukatit. 

Gjiri i Dukatit ndodhet në pjesën jugore të gjirit të Vlorës dhe përbën mbarimin e tij. Në 
bregdetin jugor të tij zbret fusha e punueshme e Dukatit, e cila, kohë më parë, në rajonin 
bregdetar përfundonte në moçale dhe në një pyll të pashfrytëzuar, aty ku hartat shkruajnë 
pylli i Pallovengut, kryesisht me drurë të shkurtër tip shkurreje, kulubrish, vidhash etj. 
Aktualisht, janë tharë e bonifi kuar të gjitha moçalet e kësaj zone. Është shpyllëzuar e gjithë 
fusha dhe e gjithë zona deri në vijën e ujit të liqenit të Dajlanit (që është lënë për peshkim). 
Ajo shfrytëzohet për të mbjella nga banorët vendas.

Në veriperëndim të fushës ndodhet laguna e Pashalimanit që ndahet nga gjiri i Dukatit, nga 
një rrip i ngushtë dhe i ulët rëre (zalli). Në pjesën lindore të gjirit derdhet lumi i Izvorit, 
gryka e të cilit ndodhet 4.5 milje në jug të kepit të Kalasë. Ky lumë zë fi ll në shpellat që 
ndodhen 2 milje në thellësi të bregdetit. Pak më sipër urës së Izvorit, në këtë lumë derdhet 
edhe lumi i Dukatit, i cili zbret nga fshati i Dukatit dhe Llogoraja, duke përshkuar gjithë 
luginën. Ky lumë në verë shteron.

Gjiri i Dukatit është i mbrojtur nga valëzimi dhe mund të përdoret për qëndrim të gjatë të 
anijeve të mëdha në çdo erë. Thellësitë në gji janë 20-50 m. Tabani është lym. 

Laguna e Pashalimanit ndodhet në jug të gjirit të Dukatit, duke u ndarë prej tij nga një rrip 
i ngushtë toke dhe ka një gjatësi nga lindja në perëndim prej rreth 2150 m dhe gjerësi më të 
madhe se 1050 m. Thellësitë në lagunë shkojnë nga 0.2 m në bregun verior të tij, në 2.1 m 
në mes. Laguna lidhet me detin me anën e një kanali të vogël rreth 150 m, të gjatë dhe me 
thellësi 0.2-0.3 m. Në këtë kanal ndodhet dajlani i peshkut. Laguna e Pashalimanit është 
shumë e pasur me peshk. Kocat e kësaj lagune janë shumë të përmendura.

Në bregun perëndimor të lagunës ndodhen mbeturinat e qytetit të lashtë të Orikut, theme-
luar në shekullin VI p.e.r nga vendasit në trojet e fi sit ilir të Amantës e mbi kodrën e njohur 
me emrin Kalaja e Orikumit. Krahas kantierit për ndërtimin e anijeve, shfrytëzimi i gu-

roreve të Karaburunit në antikitet ishte një nga burimet kryesore ekonomike të Orikut. U 
shfrytëzua nga Romakët në luftërat kundër Ilirëve e Maqedonasve dhe luajti rol në luftën 
civile midis Cezarit e Pompeit. Flota maqedonase e Aleksandrit të Maqedonisë e pushtoi 
më 214 p.e.r. Në kohën e pushtimit osman u quajt Pashaliman.

Sot, rreth 2 milje në lindje të qytetit të lashtë është ndërtuar një qytet i ri i vogël, turistik, 
me emrin e lashtë Orikum. Janë ngritur dhe shërbejnë kantieri i ndërtimit të anijeve, Porti 
i Jahteve dhe disa rezervate të rritjes së peshkut. Kësaj zone i është dhuruar bujarisht një 
natyrë e bukur dhe e virgjër, një bregdet i magjishëm me një arkeologji të pasur nënujore. 
Rrënojat antike janë një dëshmi e historisë së famshme të këtij qyteti mijëvjeçar. Por nuk 
mjafton me kaq; folklori dhe tradita e lashtë, kuzhina dhe ushqimi i shijshëm, temperamen-
ti i veçantë i vendasve janë padyshim elementet e dëshiruara për çdo destinacion turistik. 

Orikumi ka lidhje të rregullt transporti dhe telekomunikacioni me Vlorën në veri, me pjesën 
jugore të Shqipërisë dhe fshatrat përreth. 

Kepi i Pashalimanit përbën skajin lindor të bregdetit verior të portit të Pashalimanit, duke 
zbritur me pjerrësi në det. Kepi është shkëmbor dhe i thellë.

Feneri i Pashalimanit (gjerësi 40° 19’ 40.7’’ V, gjatësi 19° 25’ 11.3’’ L) ngrihet në kodrën 
e kepit të Pashalimanit, në trajtën e kullës katërfaqëshe prej betoni. Lartësia e shenjës është 
8 m dhe ajo e dritës 21 m, pamja 8 milje.

Feneri i Pashalimanit (Orikumit)

 Në këtë gji ndodhet baza detare e Pashalimanit dhe Kantieri i Ndërtimit të Anijeve.

Në cepin jugperëndimor të gjirit të Dukatit janë ndërtuar tri mole. Moli verior me drejtim 
jug-veri 47 m i gjatë (në pjesën perëndimore) dhe 35 m (në pjesën lindore). Thellësitë në 
pjesën lindore janë: në krye 2.9 m, në mes 2.8 dhe në fund 1.8 m. Në pjesën perëndimore 
ato janë: në krye 2.6 m në mes 2.8 m dhe në fund 2.1 m. Moli lidhet me tokën nëpërmjet 
urës me gjatësi 28 m dhe me gjerësi 7 m.

Moli i mesit shtrihet në drejtim jug-veri me gjatësi 92.2 m e gjerësi 6 m. Thellësitë nga 
ana lindore janë: në krye 6.7 m, në mes 6.5 m, në fund 1.5 m. Nga ana perëndimore janë: 
në krye 6.7 m në mes 6.5 m dhe në fund 2.3 m. Pjesa e molit që shfrytëzohet për mjete të 
mëdha është 81m.



103

Moli jugor (ekonomik) shtrihet në drejtim jug-veri në formën e germës U. Në pjesën e 
jashtme nga ana lindore, është 90 m i gjatë. Thellësia në anën jugore të tij është 4.9 m në 
mes 5.9 m dhe në veri 6.4 m. Në portin e brendshëm, në anën perëndimore shtrihet moli me 
gjatësi 60 m. Thellësitë nga ana perëndimore janë: 2 m, në mes 3.5 m dhe në lindje 1.3 m. 
Pjesa lindore e portit është e veshur me gurë. 

Shënim: Ndalohet afrimi, lundrimi dhe aktiviteti i peshkimit, në zonë e kufi zuar nga 
vija që bashkon kepin e Pashalimanit dhe fi llimin e plazhit të Orikumit (postblloku i 
Bazës Detare të Pashalimanit), për të gjitha anijet e peshkimit e atyre tregtare të RSH-së 
si dhe të huaja.

Nga Pashalimani deri në kepin e Ramecit (3.4 milje lindje–verilindje të kepit të Pashalima-
nit) bregdeti i ulët formon një vijë harkore me përjashtim të daljes së vogël, që bën derdhjen 
e lumit të Izvorit dhe që quhet kepi i Lumit.

Në Orikum në verilindje të kepit të lumit, ndodhet Porti më i ri i gjirit të Vlorës i cili është 
i vetmi Port Turistik i Jahteve në Shqipëri, quajtur Marina e Orikumit (shiko skemën)13.

Ky port ndodhet në fund të Gjirit të Vlorës, në atë pjesë të tij që quhet Gjiri i Dukatit, vetëm 
12 milje detare larg ishullit të Sazanit dhe 7.5 milje nga qyteti Vlorës. Porti ka një kapacitet 
prej 625-vendesh për varka me një thellësi 2.6 m. Bankinat e tij ofrojnë të gjitha shërbimet 
e një porti modern gjatë 24 orëve si: shërbim karburanti, asistencë teknike, furnizim me ujë, 
ruajtje dhe mbrojtje të mjeteve lundruese si në ujë, ashtu dhe në tokë. Arkitekturën e tij e 
plotësojnë dy ndërtesa binjake me ngjyrë të kuqe, të cilat janë shumë mbresëlënëse. Në to 
gjen shërbim hotelerie si: apartamente banimi, bar restorant, park sportiv, etj.

Për të hyrë në këtë port ndiqet kanali i kufi zuar dallgëthyes në perëndim dhe 6 bovat 
kufi zuese, duke marrë kthesën majtas deri në akuariumin e tij. Bova e parë në hyrje është 
me ndriçim, e kuqe me dritë me fl akërima po të kuqe, ndërsa në kokën e dallgëthyeses është 
fener jeshil mbi një tub 5 m të bardhë me dritë fi kse. Mjetet lundruese mund të akostohen 
në bankinën lundruese 20 m apo dy bankinat e betonit 10 m dhe 30 m.

Marina e Orikumit

Ndërmjet kepit të Lumit dhe 4 kab, në J-JL, të kepit të Ramecit është ndërtuar një mol prej 
betoni me drejtim lindje-perëndim me përmasa 78 m i gjatë, 4.25 m i gjerë. Moli është i 

13 Skema e “Marina e Orikumit”  marrë nga Administratori Portit. (Shënim i autorëve). 

shfrytëzueshëm 51 m. Thellësitë në anën jugore janë: 3.7 m, në mes 2.4 dhe në fund të 
pjesës shfrytëzuese 2 m. Në anën veriore janë: në krye 3.9 m, në mes 2.2 m dhe 1.6 m në 
fund të pjesës së shfrytëzueshme.

Në verilindje, 4 kab nga kepi i Viroit, është ndërtuar një port i vogël në formën e germës U, 
i hapur nga veriu dhe i mbyllur nga jugu. Moli lindor i tij është prej betoni 120 m i gjatë. 
Thellësia në pjesën veriore të molit janë 3.6 m, në mes 4 m dhe në jug 3.6 m. Në mes të 
basenit thellësia është 5 m. Si nga jugu dhe nga perëndimi baseni kufi zohet nga dallgëthy-
ese. Jugorja është 70 m e gjatë dhe po aq dhe perëndimorja.

Gjerësia e hyrjes në port nga ana e veriut është 90 m. Në këtë port mund të mbrohesh nga 
të gjitha llojet e erërave dhe nga deti. Sigurimi hidro-lundrimor mungon. Porti në fjalë 
përdoret nga Policia Kufi tare.

Nga Kepi i Ramecit bregdeti fi llon të gjarpërojë deri në Ujin e Ftohtë, duke formuar kepin e 
Viroit në derdhjen e përroit të Katahorës (2.2 milje në jug të kepit të Kalasë), kepin e Kalasë 
(ish-komanda e Distriktit Detar) dhe vetë gjirin e Ujit të Ftohtë, si dhe një seri kepash të 
vegjël dhe gjiresh të parëndësishme. Ky bregdet është shkëmbor dhe i pjerrët.

Bregdeti, veçanërisht rajoni i Jonufrës (në jug të kepit të Kalasë) ka shumë gurë dhe shkëm-
binj të nënujshëm dhe të mbiujshëm. Një pjesë e të cilëve kanë shkarë në det nga rrëzimet 
e tokës dhe zënë një brez ujor me një breshëri deri 200 m nga vija bregdetare. Bregdeti prej 
Jonufrës deri në kepin e Pelasies (rreth 9 kab në verilindje të Kepit të Kalasë) zbret thikë në 
det dhe është shumë i thepisur. Gjatë këtij bregdeti janë ngritur ndërtesa vila dhe restorante 
të bukur dhe të këndshëm për turistët dhe pushuesit.

Kepi i Kalasë (gjerësi 40°.21’.9 V gjatësi 19° 29’ L) ndodhet në bregun lindor të gjirit të 
Vlorës dhe është shkëmb i lartë që zbret thikë në det në trajtë gremine.

Në rrëzë të kepit të Kalasë, në anën jugore të tij, ka burime me ujë të pijshëm ku në vijë 
të bregut është ndërtuar stacioni i elektropompave të ujit për furnizimin e qytetit. Në të 
kaluarën ky stacion përdorej për furnizimin e anijeve me ujë, të cilat akostoheshin në 8 
bovat e instaluara për këtë qëllim. Aktualisht ky sistem nuk funksion më dhe kanë ngelur 
vetëm 3 nga bovat të spostuara poshtë kepit të Kalasë. Ndalohet hedhja e spirancës, traleve, 
rrjetave, rrjetave fundore e sipërfaqësore, si dhe bregëzimi nëpër bova për të gjitha anijet 
pasi sistemi i tubacioneve nënujore ekzistojnë akoma.  

Feneri i Kalasë. (gjerësi 40° 24’ 54.1’’ V gjatësi 19° 28’ 53.9’’ 
L) ndodhet mbi një kullë betoni 4-faqëshe. Ajo është me ngjyrë 
të bardhë, 8 m e lartë dhe lartësia e shikimit të dritës është 44 
m. Largësia nominale e shikimit është 10 milje, por si pasojë e 
ndërtimeve të reja pa kriter prapa fenerit drita e tij natën duket 
me vështirësi.

Gjiri i Ujit të Ftohtë futet pak në tokë në bregdetin lindor të 
gjirit të Vlorës, në verilindje të kepit të Kalasë. Në bregun e gjirit 
ka një burim me ujë të bollshëm të pijshëm të mirë të ftohtë, 
nga i cili merr dhe emrin. Prej këtij burimi me anë të ujësjellësit 
furnizohet qyteti i Vlorës me ujë të bollshëm. Në bregun e gjirit 
të ujit të ftohtë ndodhen një seri ndërtesash, hotele, klube verore Feneri i Kalasë

te bukura dhe me ngjyra të ndryshme që dallohen nga hyrja në qytetin e Vlorës.

Ndërmjet kepit të Pelasës dhe tunelit në Ujë të Ftohtë ndodhet një mol prej betoni me 
gjatësi rreth 40 m. Thellësia në krye të molit është 2.5 m. Moli nuk ka pajisje për qëndrimin 
e anijeve.

Rada e Vlorës ndodhet në jug të qytetit të Vlorës në pjesën lindore të gjirit. Ajo është e 
hapur nga të gjitha erërat të cilat ngrenë det të madh, me përjashtim të erërave të lindjes 
dhe verilindjes prej të cilave rada është e mbrojtur. Thellësitë në Radë janë 10-40 m. Tabani 
është lym në pjesën e jashtme të saj dhe lym i përzier me rërë nga ana e tokës.

Porti i Vlorës ndodhet në jug të qytetit të Vlorës, 2 milje në veri të kepit të Kalasë. Përbëhet 
prej dy molesh: atij lindor dhe perëndimor (molit zero). Moli lindor është 362 m i gjatë por 
225 m i shfrytëzueshëm. Në krye moli është 16 m i gjerë dhe vazhdon me këtë gjerësi deri 
në 90 m nga kreu. Duke fi lluar nga 90 m e derisa përfundon në vijën e bregut, gjerësia është 
10-12 m. Thellësitë në krye të molit janë: 7,3 m, në mes 6 m dhe atje ku mbarojnë 225 met-
rat e pjesës së shfrytëzueshme, thellësia është 2 m. Moli është i shfrytëzueshëm në të dyja 
anët. Moli perëndimor (moli zero) ka formën e valëthyesit dhe për bregëzim shfrytëzohet 
vetëm nga ana e brendshme, në gjatësinë 110 m nga kreu. Thellësitë janë: në krye 8 m, në 
mes 6.4 m dhe në fundin e pjesës të shfrytëzueshme 5.3 m. Porti i Vlorës është i hapur nga 
të gjitha llojet e erërave dhe detit. Me ndërtimin e molit perëndimor në formë valëthyesi 
mund të qëndrohet në port për t’u mbrojtur nga valëzimi i drejtimeve veri dhe veriperën-
dim, e pjesërisht nga ai perëndimor. Drejtimi jugor është krejtësisht i hapur dhe, kur era 
është me forcë të madhe, bëhet i pamundur qëndrimi i anijeve në port. Në të dyja molet 
mund të furnizohesh me ujë të pijshëm dhe me energji elektrike sipas nevojës.

       Porti i Vlorës      Fenerët e hyrjes, Porti i Vlorës

Në Kalatën Lindore përpunohen vetëm anije tregtare, ngarkim-shkarkimi bëhet me au-
tovinç dhe me vinçat e vetë anijeve. Kalata Perëndimore funksionon vetëm si kalatë për 
tragetet.

Feneri në molin lindor (gjerësi 40° 26’ 54.4’’ V, gjatësi 19° 29’ 03.2’’ L) është një kullë 
plastike jeshile 6 m, mbi bazament betoni katërkëndësh 1 m i lartë. Lartësia e dritës nga 
niveli i detit 8 m dhe largësia nominale e shikimit 5 milje.

Feneri në molin perëndimor. (gjerësi 40° 26’ 57.2’’ V, gjatësi 19° 28’ 50.3’’ L) është një 
kullë plastike e kuqe 6 m, mbi bazament betoni katërkëndësh 0,5 m i lartë, i vendosur mbi 
bordurën e betonit 1.5 m e lartë. Lartësia e dritës nga niveli i detit 10 m dhe largësia nomi-
nale e shikimit 5 milje. 

Për portin e Vlorës parashikohet përmirësimi total i infrastrukturës, zgjerimi dhe rikon-
struksioni i kalatave, si dhe ndërtimi i terminalit të trageteve, e cila ka qenë faza e parë 
e investimeve dhe që do të vazhdojë më tej me investime më të fuqishme. Faza e dytë e 
zhvillimit është zgjerimi dhe ndërtimi i barrierave mbrojtëse, për ta bërë Portin e Vlorës të 
manovrueshëm në çfarëdolloj kohe. E gjithë kjo, për ta bërë Portin e Vlorës një qendër të 
madhe transporti, mallrash dhe pasagjerësh në brendësi të Shqipërisë dhe Ballkanit.

Qyteti i Vlorës ndodhet në bregdetin lindor të gjirit të Vlorës, në rrëzë të kodrave bregde-
tare të veshura me ullinj dhe me agrume.

Gjiri i Vlorës

Qyteti i lashtë njihet me emrin Aulona. Gjurmët më të hershme i përkasin shek. VI p.e.r. 
Duke qenë një nyje e rrugëve tokësore e detare, u bë porti kryesor i Ilirisë pas rënies së 
Apolonisë dhe Orikumit. Gjithmonë është lakmuar për t’u pushtuar qysh në mesjetë e deri 
në kohën moderne. Në vitin 1081, u pushtua nga normanët, me 1205 nga Venediku, pastaj 
kaloi në sundimin e Hohenshtanfeve gjermanë dhe në vitin 1272 u përfshi në mbretërinë e 
Arbërisë. Osmanët e pushtuan më 1417 dhe ishte i pari port i pushtuar prej tyre në Adriatik. 
Ali Pashë Tepelena e mori në vitin 1812.

Vlora është kryeqyteti i parë i Shqipërisë së Pavarur. Më 28.11.1912 këtu Kuvendi Kom-
bëtar shpalli pavarësinë dhe formoi qeverinë me Ismail Qemalin në krye. Pas një lufte 
heroike të popullit të Vlorës dhe vullnetarëve të ardhur nga anë të tjera të Shqipërisë më 
02.09.1920 pushtuesit italianë, të thyer, u detyruan të pranojnë dorëheqjen.

Pas çlirimit, Vlora u shndërrua në një qytet të zhvilluar industrial dhe qendër e rëndësishme 
kulturore e arsimore. U shpall “qytet hero” në vitin 1967. Qyteti u zgjerua nga këmbët e 
kodrave të Topit e të Topondës, deri në bregdetin verior të Radës dhe portit të Vlorës, duke 
u zgjatur në vitet e fundit në jug, përgjatë bregdetit nga Uji i Ftohtë deri në Orikum. Qyteti 
i Vlorës ka mbi 250 mijë banorë. Degët kryesore të industrisë janë: nxjerrja e kripës, për-

punimi i ullirit, përpunimi dhe konservimi i peshkut dhe i frutave, manifaktura të vogla, si 
dhe nxjerrja e serës në Selenicë. Qyteti ka dy spitale të mëdha (një i përgjithshëm dhe tjetri 
psikiatrik) e qendra shëndetësore të tjera. Ka postë-telekomunikacion të rregullt dhe degët 
e saj në qytet kanë shërbim të rregullt. Në periferi të molit lindor, ndodhet Drejtoria e portit. 
Anijet mund të sigurojnë në qytetin e Vlorës sasi të nevojshme të sendeve ushqimore, ujit 
dhe karburantit. Qyteti i Vlorës ka komunikacion të rregullt automobilistik dhe hekurudhor 
me të gjitha qytetet kryesore të vendit. Vlora është një qendër e rëndësishme tregtare dhe 
detare në Shqipëri. E zhvilluar është industria e peshkimit. Vlora prodhon naftë, gaz naty-
ror, bitum dhe kripë. E zhvilluar në qytet është industria e manifakturës tekstile si dhe ajo 
e ndërtimit.

Vitet e fundit ka pasur një zhvillim të madh turizmi, duke u shoqëruar me ndërtimin e 
shumë hoteleve, restoranteve, plazheve.

Vlorën e ndajnë vetëm 72 km nga brigjet italiane. Çdo ditë nisen tragete nga porti i Vlorës 
që mundësojnë udhëtimin e tyre në Itali dhe Evropë.

Gjiri i Vlorës është përdorur dhe vazhdon të përdoret edhe sot si një vend me mundësi 
të shkëlqyera për strehimin e anijeve të tipave të ndryshme. Në të funksionojnë gjithsej 
gjashtë porte, të gjithë specifi kë për nga përdorimi. Porti i Vlorës është Porti më i madh 
i Shqipërisë Jugore dhe i shërben të gjithë rajonit përreth, në transportin e mallrave dhe 
udhëtarëve.

Deri në kepin e Treporteve bregdeti është i ulët, me një plazh të mirë rëre, pa formuar 
ndonjë gji ose kep të veçantë. Ky rajon ka një shtrirje veriperëndimore dhe është i veshur 
në thellësi të plazhit me ullinj, agrume, pemë frutore dhe rrallë me pisha dhe plepa. Ndërsa 
në rajonin nga moli i Vlorës deri në Treporte, ka mjaft duna prej rëre dhe brezi bregdetar 
është i veshur me pyll të dendur plepash dhe rrallë me pisha.

Në këtë pjesë të bregdetit ka qenë shtrirë zona industriale, më e madhja e Vlorës (sot nuk 
ekziston). Afër vijës së bregut dhe që duket mirë nga deti janë ndërtuar TEC-i dhe petro-
lifera, 2.4 milje në verilindje të molit të Vlorës.

Terminali i ri i petroliferës PIA është ndërtuar 2.3 milje në VP të Portit të Vlorës. Porti i 
Petroliferës është e pajisur me dy dallgëthyese dhe një mol qendror. Dallgëthyesja veriore 
është 1080 m i gjatë me formë harku. Dallgëthyesja jugore është 750 m i gjatë. Moli i mesit 
190m i gjatë, me thellësi 10 m, që shërben për shkarkimin dhe ngarkimin e karburanteve. 
Në fi llim të tij, në pjesën veriore, ka një bankinë 110 m të gjatë që përdoret për mjetet e 
vogla. (shih skemën)14. 

Porti është i pajisur me një kanal hyrës me gjerësi 120 m i gjerë, kurs hyrje 28° dhe i pajisur 
me katër bova anësore me ndriçim. Në ujë, për të përcaktuar kokat e dallgëthyeseve, janë 
vendosur dy bova kardinale perëndimore. Në brendësi të portit janë instaluar katër bova të 
vogla, Ujëra të Lira me ngjyrë të bardhë e të kuqe, për të treguar ujërat e lira në mes të tij. 
Këto janë bova të bardha me shirita të kuq vertikal, të vendosur përkatësisht 3 në veri dhe 
1 në jug brenda akuariumit, për të treguar ujërat e cekëta.  

14 Skema e Portit marrë nga Drejtoria e Portit. (Shënim i autorëve).

Petrolifera “PIA” dhe kulla e Vrojtimit

Skema 14



110

Shenjat orientuese në PIA:

Bova anësore e kuqe, Çifti I gjerësi 40° 27’ 53.8’’ V gjatësi 19° 26’ 17.2’’ L, me dritë të 
kuqe dhe pamshmëri drite 6 milje.

Bova anësore jeshile, Çifti I-rë gjerësi 40° 27’ 50.3’’ V gjatësi 19° 26’ 20.6’’ L, me dritë 
jeshile dhe pamshmëri drite 6 milje.

Bova anësore e kuqe, Çifti II-të gjerësi 40° 28’ 13.8’’ V gjatësi 19° 26’ 30.8’’ L, me dritë të 
kuqe dhe pamshmëri drite 6 milje.

Bova anësore e kuqe, Çifti II-të gjerësi 40° 28’ 11.8’’ V gjatësi 19° 26’ 35.1’’ L, me dritë 
jeshile dhe pamshmëri drite 6 milje.

Dallgëthyesja veriore: Bova kardinale jugore gjerësi 40° 28’ 14’’ V gjatësi 19° 26’ 25’’.1 L, 
bovë e verdhë-e zezë, ngjyra e dritës e bardhë me pamshmëri 6 milje.  

Dallgëthyesja jugore: Bova kardinale perëndimore gjerësi 40° 28’ 09.4’’ V gjatësi 19° 26’ 
55.8’’ L, bovë e verdhë - e zezë - e verdhë, me ngjyrë drite të bardhë dhe pamshmëri 6 milje.

Bova e ujërave të lira 1: gjerësi 40° 28’ 29.16’’ V gjatësi 019° 26’ 38.80’’ L 

Bova e ujërave të lira 2: gjerësi 40° 28’ 14.58’’ V gjatësi 019° 26’ 40.68’’ L

Bova e ujërave të lira 3: gjerësi 40° 28’ 22.00’’ V gjatësi 019° 26’ 32.29’’ L

Bova e ujërave të lira 4: gjerësi 40° 28’ 21.72’’ V gjatësi 019° 26’ 31.62’’ L 

Ato janë me dritë të bardhë dhe pamshmëri 4 milje. 

Kulla e Vëzhgimit, gjerësi 40° 28’ 36’’.1 V gjatësi 019° 26’ 45’’.3 L, është një kullë e 
bardhë betoni me shkallë nga jashtë, mbi një bazament rrethor. Lartësia nga niveli i detit 
është 60 m.

Anijet që mbërrijnë në Radën e portit komunikojnë me Kapitenerinë e Portit në kanalin e 
përcaktuar nga ajo (VHF 12). Të gjitha anijet që mbërrijnë për t’u përpunuar në port, do të 
marrin pilotin në koordinatat si më poshtë: 

gjerësi 40° 27’ 53’’.8 V gjatësi 19° 26’ 17’’.2 L

gjerësi 40° 27’ 50’’.3 V gjatësi 19° 26’ 20’’.7 L 

Pilotimi i gjithë anijeve që do të përpunohen në këtë port është i detyrueshëm. 

Në largësinë 4 milje në veriperëndim të molit të Vlorës gjendet Porti i Peshkimit (Porti i 
Ri) në afërsi të Treportit. Punimet në të janë ndërprerë dhe aty akostohen vetëm anijet e 
peshkimit të Vlorës. Brenda portit ndodhen dy anije të fundosura mbi ujë. 

Shenjat orientuese në Portin e Peshkimit 

Feneri i hyrjes majtas (gjerësi 40° 29’ 01’’ V, gjatësi 19° 26’ 00’’ L), është një bazament 
plastik 1 m me ngjyrë të kuqe, mbi një kullë rrethore betoni 6 m. Lartësia e dritës nga niveli 
i detit 8 m dhe largësia nominale e shikimit 6 milje.
Feneri i hyrjes djathtas (gjerësi 40° 28’ 56.3’’ V, gjatësi 19° 26’ 00.8’’ L) është bazament 
plastik 1 m me ngjyrë jeshile, mbi një kullë rrethore betoni 6 m. Lartësia e dritës nga niveli 
i detit është 8 m dhe largësia nominale e shikimit 6 milje.

TEC-i është kullë metalike me shirita portokalli dhe të bardhë, në formë rrethore, mbi një 
ndërtesë industriale me gjerësi 40° 29’ 24’’.3 V dhe gjatësi 19° 26’ 07’’.5 L, me ndriçim Fl 
R 1 s (dritë e kuqe në 1 s). Dalja e shkarkimit të tij ndodhet në një platformë nënujore në 

det, pranë 5 bovave të akostimit me ngjyrë të verdhë dhe dy bovave të vogla pa ndriçim, 
ajo në veri e zezë dhe tjetra e kuqe.   

     Feneri i kuq (majtas)                              Feneri jeshil (djathtas)

Kulla eTEC-it

Po në këtë zonë kalon nën tokë, duke vazhduar nën ujë, tubacionet e benzinës dhe naftësjel-
lësit, kokat e të cilave dalin në platformën prej betoni (benzinata), të ndërtuar në det me 
pilotë në pikën me koordinatat: gjerësi 40° 28’ 24,8’’ V, gjatësi 19° 24’ 01.5’’ L. Thellësia 
e ujit në vendin ku është ndërtuar platforma është 12.7 m. Për bregëzimin e anijeve, si 
cisterna kanë ngelur 4 bova akostimi, në gjendje të keqe. Bova “Rrezik i Izoluar” para 
platformës (benzinatës) nuk ekziston më, por shenjat ditore dhe feneri janë montuar mbi 
këtë platformë, me të njëjtat karakteristika, me pamje prej 6 milje dhe lartësi të dritës 6 m 
(4 platforma+2 shenjat e fenerit). 

Në largësinë 1,4 milje në lindje të platformës së benzinë-sjellësit ka qenë platforma e stu-
dimeve hidrometeorologjike, në koordinatat: gjerësi 40° 28’,1 V, gjatësi 19° 25’,8 L. Aktu-
alisht, ka ngelur vetëm pjesa nënujore e saj me këto përmasa 10.3x4.1x1.9 dhe thellësi 7.2 
ujëra të lira mbi të.

Kepi i Treporteve (gjerësi 40° 30’ V, gjatësi 19° 24’,4 L) është kepi verilindor i hyrjes në 
gjirin e Vlorës. Ai ndodhet 5,3 milje në verilindje të kepit të Karlovecit dhe formohet nga 

zgjatja drejt jugut e kodrës Pllakë me lartësi 85 m. Kepi është i zhveshur dhe i pjerrët, si 
e gjithë ana perëndimore e vargut të Triporteve, të cilat duke formuar shpate nga shkëm-
binjtë e dheut, zbresin thikë në det dhe kanë një ngjyrë të hirtë në të bardhë, gjë që bën të 
dallohet mirë kepi i Treporteve. Në këtë të fundit janë zbuluar rrënojat e një porti të vjetër 
ilir. Thellësitë në afërsi të kepit të Treporteve janë të vogla, barasthellësia 10 m kalon 8-9 
kabël, prej tij, kurse barasthellësia 5 m kalon 2-2.5 kabël prej tij. Në afërsi të drejtpërdrejtë 
të kepit dhe të rrëzës së kodrave ka gurë të nënujshëm dhe të mbiujshëm. 

Thellësitë në gjirin e Vlorës. Gjiri i Vlorës, me të dyja ngushticat e tij të hyrjes, është i 
thellë dhe i pastër nga rreziqet e nënujshme. Thellësia përgjatë boshtit të kanalit jugor (të 
Karaburunit) është 50-60 m, ndërsa përgjatë boshtit të kanalit veriperëndimor është 20-30 
m. Thellësitë në pjesën qendrore të gjirit janë 30-35 m. Brigjet e gjirit janë të thella veça-
nërisht bregdeti perëndimor, ku vende-vende barasthellësia 20 m kalon ngjitur me të. Më e 
cekët është pjesa veriore e gjirit, ku ndërmjet kepit të Treporteve dhe molit të Vlorës baras-
thellësia 10 m largohet nga vija bregdetare deri 1,4 milje. Më i thellë është rajoni ndërmjet 
kepit të Kalasë dhe gjirit të Raguzës, ku barasthellësia 50 m formon një trekëndësh të madh 
me kulmin jugor në juglindje të gjirit të Raguzës, brenda të cilit thellësitë janë mbi 50 m, 
kurse thellësia më e madhe është 54 m. Brinja perëndimore e këtij trekëndëshi d.m.th. 
barasthellësia 50 m fi llon në largësinë 5 kabël nga kepi i Shën-Vasilit dhe përfundon në 
largësinë 2 kab, nga kepi i Raguzës, kurse brigjet lindore me thellësi 50 m kalojnë 8,5 kab, 
larg kepit të Kalasë, ndërsa nga kepi i Ramecit kjo barasthellësi kalon 1,5 milje larg tij. Nga 
bregdeti jugor i gjirit të Vlorës (gjiri i Dukatit), barasthellësia 50 m ndodhet rreth 2 milje 
larg, kurse ajo 20 m ndodhet rreth 3,5 kab, larg këtij bregdeti. Barasthellësia 10 m nga vija 
bregdetare jugore kalon 1,5-2,5 kab nga bregu, ndërsa ajo 5 m rreth 1 kab. Të tria këto bar-
asthellësi (5, 10, 20 m) kalojnë pothuajse paralel që nga Rada e Pashalimanit deri në rajonin 
e Jonufrës (në jug të Kalasë), ku ngushtohen dhe ngjiten pas bregut.

Barasthellësia 20 m i afrohet bregut deri në 0,5 kab. në perëndim të kepit të Kalasë, prej 
nga vazhdon t’i largohet në mënyrë të rregullt vijës bregdetare deri në 6,5 kab, nga  bregdeti 
verilindor i Radës së Vlorës, pastaj kjo barasthellësi, në perëndim të molit të Vlorës, i af-
rohet bregut rreth 3 kab, dhe prej tij në trajtë të lakuar drejtohet për në perëndim deri në gji-
rin e Shën-Janit (Kongjorufës) kur 1,3 milje në veri të kepit të Shën-Janit, kjo barasthellësi 
kthehet për në veriperëndim. Barasthellësia 10 m në rajonin e kepit Korikoso (tuneli i Ujit 
të Ftohtë) kalon rreth 3 kab. Pastaj vjen duke u larguar, ku arrin deri në 1 milje në jugperën-
dim të kepit të Treporteve. Barasthellësia 5 m ndodhet rreth 2 kab. nga vija bregdetare e 
kepit të Pelasies, moli i Vlorës. Ndërsa prej këtej ajo vjen duke u larguar deri në 5 kab nga 
bregu që shtrihet në juglindje të kepit të Treporteve.

Tabani në gjirin e Vlorës është kryesisht lym, në vende të veçanta afër bregdetit është rërë 
e shkëmb dhe lidhet me vetë bregdetin në rajonin e dhënë.

Anijet e mbytura: 

Nr. KOORDINATAT Vendndodhja
dhe

(përmasat-
drejtimi)

L a r t ë s i a 
maksimale 
nga shtrati 

detit

Thellësia 
mesatare 
në zonë

Thellësia 
nga lartë-
sia maksi-

male
gjerësi

Veri
gjatësi

Jug

1. 40˚ 27’ 02’’ 019˚ 28’ 03’’

4.5 kab. nga 
moli Perëndimor 
i Portit të Vlorës. 
(16 x 6.3 – VP-
JL)

4.9 23.4 18.9

2. 40˚ 27’ 47’’ 019˚ 24’ 38’’

1.5 milje në JP të 
Fenerit jeshil të 
Portit Peshkimit.
(52 x 7.2 – VL-
JP )

4.2 15.7 11.9

3. 40˚ 27’ 42’’ 019˚ 26’ 21’’

1 kab. në J të 
Çiftit I-rë të 
kanalit hyrës të 
Petroliferës.
(13.9 x 7 – V-J)

3.6 15.2 11.8

4. 40˚ 27’ 02’’ 019˚ 28’ 55’’

Porti Vlorës në 
pjesën e cekët të 
Molit Perëndi-
mor.
(mbi sipërfaqen 
e ujit)

- - -

5. 40˚ 20’ 46’’ 019˚ 28’ 24’’

3 kab. në V të 
lumit Izvor në 
barasthellësinë 
10 m.
(72.1 x 18.8 – 
VL-JP)

7.1 10 3.2

6. 40˚ 22’ 52’’ 019˚ 27’ 54’’

2 M në veri të nr. 
5 dhe 2.1 M nga 
kepi i Kalasë. 
Mbi një ngritje 
morfologjike.
(138 x 17.4 – 
VVL-JJP)

21 30 13.1

7. 40˚ 22’ 51’’ 019˚ 24’ 29’’
Përballë nr.6 nga 
krahu tjetër i 
Gjirit 2.5 M.

- 45 -

Anijet e mbytura: mbi sipërfaqe të ujit

Regjimi hidro-meteorologjik i gjirit të Vlorës. Erërat më të forta për gjirin e Vlorës dhe 
për gjithë rajonin që nga Përroi i Bardhë e deri në derdhjen e lumit Vjosa janë ato të jugut, 
si dhe ato të veriperëndimit, të cilat shkaktojnë det të madh në gji. Erërat e jugut (shiroku) 
fryjnë me shpejtësi të madhe, që arrijnë forcën e furtunës. Forca e këtyre erërave është e 
ndryshme në rajone të ndryshme të gjirit. Më e vrullshme është në rajonin e Pashalimanit 
si dhe në molin e Vlorës. Në Pashaliman janë vrojtuar raste, kur shpejtësia e shirokut ka ar-
ritur 45-50 m/sek, kurse në rajonin e Vlorës 36 m/sek. Periudha e zgjatjes së këtyre erërave 

8. 40˚ 19’ 37’’ 019˚ 25’ 46’’

Në L të Pashali-
manit, në afërsi 
të batimetrisë 
20 m.
(4.5 x 1.6 – LP) 

2.1 19.7 17.4

9. 40˚ 19’ 40’’ 019˚ 25’ 27’’

Në një ngritje 
morfologjike. 
Në L të Fenerit 
të Pashalimanit.
(61.5 x 21.3 – 
LP)

12.9 24.5 11.8

10. 40˚ 19’ 47’’ 019˚ 25’ 10’’

Afër bregut në 
V të Fenerit të 
Pashalimanit. 
(7.7 x 1.8 – VL- 
JP)

1.8 10-20 9.8

11. 40˚ 19’ 35’’ 019˚ 25’ 08’’

Në pjesën V të 
Pashalimanit.
(11.1 x 4 – VP-
JL)

2.3 6.5 4.8

12 40˚ 19’ 25’’ 019˚ 25’ 08’’

Pashaliman, në 
sipërfaqen e ujit, 
përgjatë banki-
nës.
(~50x ~24 – VJ)

- - -

Nr. KOORDINATAT Vendndodhja dhe komente
(përmasat-drejtimi)

gjerësi
Veri

gjatësi
Jug

1.. 40˚ 21’ 18’’ 019˚ 24’ 25’’ Në Raguzë në mol.

2. 40˚ 21’ 20’’ 019˚ 24’ 30’’ Në Raguzë në mol.

3. 40˚ 29’ 06’’ 019˚ 26’ 01’’ Brenda Portit të Peshkimit përgjatë 
molit JP. 2 copë

zakonisht është 3-7 ditë dhe më shpesh përsëriten në stinët e vjeshtës, të dimrit dhe të pran-
verës, por këto erëra shkaktojnë furtuna edhe në muajt e verës.

Shenjat e fi llimit të shirokut janë shfaqja e reve të bardha mbi malet e gadishullit të Kara-
burunit. Erërat veriore dhe perëndimore (këto të fundit me forcë të vogël) gjithashtu ngrenë 
det në gjirin e Vlorës dhe janë shënuar raste që ato kanë arritur forcën 30 m/sek. Me valëzi-
min që krijojnë, e bëjnë të pamundur qëndrimin e anijeve në molin e Vlorës. Valëzimi më 
i madh i shkaktuar nga erërat e lartpërmendura, vrojtohet në stinën e dimrit. Vlerat më të 
shpeshta të valëzimit janë ato të forcës 4-5, duke arritur edhe forcën 6. 

Ditët e qeta kanë rastisjen më të madhe (68,8 %). Valët me siguri 1 % arrijnë lartësinë 3,45 
m, kurse ato me siguri 10 % arrijnë lartësinë 2,55 m.

Në përgjithësi, gjiri i Vlorës paraqet një rajon të detit të thellë duke përjashtuar zonën e 
Pashalimanit e atë nga Vlora në Triport, afër bregut.

Gjiri i Vlorës është i hapur për valëzimin nga veriperëndimi, por pjesa jugore e tij (gjiri i 
Dukatit) nga valëzimi është i mbrojtur nga të gjitha drejtimet. Për qëndrim të përkohshëm, 
zakonisht anijet përdorin Radën e Vlorës, në pjesën lindore të gjirit të Vlorës, si dhe rajonin 
e Ujit të Ftohtë kundrejt kepit të Pelasies, ku, kur fryjnë erëra veriperëndimore, nuk krijohet 
ndonjë valëzim i madh. Anijet e vogla mbrohen nga shiroku që paraqet rrezik të madh në 
gjirin e Rajekës si dhe në atë të Kongjorufës.

Lëvizja e nivelit të detit. Në gjirin e Vlorës lëvizja e nivelit të detit bashkë me baticë-
zbaticën, ashtu si në të gjithë bregdetin shqiptar, nuk ka rëndësi, sepse nuk përbën ndonjë 
vlerë praktike të madhe. Duke marrë për bazë vrojtimet në vite dhe po të krahasojmë vlerën 
më të madhe me më të voglën, del se maksimumi i lëvizjes së nivelit është 122 cm. Nga 
vrojtimet del se mesatarja është 10 cm mbi zeron absolute. Nivelet mesatare më të ulëta 
vrojtohen në muajt mars-korrik (6-7 cm), kurse më i larti në nëntor (16 cm mbi nivelin 
zero).

Rrjedha. Gjatë erërave të vazhdueshme të drejtimit jugor në gjirin e Vlorës vihet re rrjed-
ha, që lëviz për në veri përgjatë bregdetit të tij lindor. Mendohet që në këtë periudhë rrjedha 
në gji drejtohet përbri bregdetit, kundër lëvizjes së akrepave të orës. Ajo fi llon në kepin e 
Gjuhëzës, kalon përgjatë bregdetit perëndimor të gjirit, përgjatë bregdetit jugor dhe pasi 
bën kthesën përgjatë bregdetit lindor me drejtim për në veri, bashkohet te kepi i Treporteve 
me rrymën e përgjithshme të rrjedhës në detin Adriatik. Kjo rrymë arrin vlerat 0,3-0,5 nyje. 
Rrymat baticore e ato të valëzimit bashkëveprojnë e si pasojë, madhësia dhe drejtimi i tyre 
ndryshojnë me kohën. Vlera e tyre arrin 1-2 nyje në sipërfaqe.

Temperatura, kripshmëria dhe tejdukshmëria e tij 
Temperaturën më të lartë, uji sipërfaqësor e arrin në muajt korrik-gusht (23-25° C), kurse 
më të ultën në muajin shkurt (11-14° C). Me rritjen e thellësisë, temperatura bie mjaft. 
Kështu, matjet në muajin korrik kanë dhënë për temperaturën në sipërfaqe vlerën 24 °C, 
kurse në thellësinë 50 m vlerën 14.2° C. Kjo temperaturë e fundit arrihet që në thellësinë 
35-40 m e më pas pothuajse nuk ndryshon. Era që fryn nga Llogoraja e ftoh shumë ujin në 
sipërfaqe. Kripshmëria mesatare në gjirin e Vlorës luhatet nga vlerat 37.30 0/

00
 në 37.5 0/

00
. 

Vlerën më të madhe e arrin në tetor (38,35 0/
00

), kurse më të voglën në janar (35,30 0/
00

). 
Këto luhatje të vlerave të kripës në gjirin e Vlorës ngjasojnë me atë të gjirit të Durrësit. 

Ndryshimi i kripshmërisë mesatare vjetore mes tyre arrin vlerën 0.7 0/
00

. Mesatarja mujore 
shumëvjeçare e kripës në gjirin e Vlorës luhatet nga vlera 38,32 0/

00
 në sipërfaqe, në vlerën 

38.68 0/
00

 në thellësinë 15 m e poshtë. Gjiri i Vlorës karakterizohet për ujë të pastër. Tejduk-
shmëria në kohë të mirë e në det të qetë arrin vlerën 20-25 m për diskun e bardhë (shkalla 
e ngjyrës së ujit).

Rajonet e ndaluara për lundrim dhe për qëndrimin e anijeve. Rajoni që shtrihet rreth 
1 milje detare nga pjesa perëndimore e gadishullit të Karaburunit, duke vazhduar deri në 
Kepin e Shën-Vasilit në lindje, është zonë e ndaluar për lundrim dhe qëndrimin e anijeve. 
Zona 1 milje përreth Ishullit të Sazanit është e ndaluar për lundrimin e qëndrimin e anijeve 
tregtare dhe peshkimit të RSH-së dhe të huaja. 

Në rajonin e kufi zuar, me harkun e rrethit të hequr me rrezen 686 m nga kepi i Pale-
sies (nga pika që ndodhet 1.7 kab në V-VL të kreut të urës së Karaburunit), deri në 
gjirin e Ujit të Ftohtë, është i ndaluar lundrimi dhe qëndrimi i anijeve në spirancë. 

Vendqëndrimet në spirancë. Anijet e mëdha, për qëndrime të shkurtra, hedhin spirancën 
në pjesën lindore të gjirit të Vlorës, ndërmjet portit të Vlorës dhe kepit të Palesies (gjerësi 
40° 26’ V, gjatësi 19° 29’ L). Këtu thellësia është 18-20 m. Tabani është lym i veshur me 
bimësi ujore. Ky vendqëndrim mbrohet mirë nga erërat e juglindjes dhe të jugut, ndërsa 
erërat e veriperëndimit këtu shkaktojnë valëzim të madh, kurse murreri (bora) fryn me 
forcë të madhe. Anijet e vogla, zakonisht për qëndrime të përkohshme, hedhin spirancën 
pak më në jug të portit të Vlorës, ose në veriperëndim të kepit të Palesies. Në thellësinë 12-
16 m, tabani është lym. Megjithatë kur fryjnë erëra të fuqishme, spirancat e lehta të anijeve 
shpesh rrëshqasin.

Udhëzime për t’u futur në gjirin e Vlorës. Gjatë afrimit për në gjirin e Vlorës nga ana 
veriperëndimore duhet mbajtur kursi drejt majave të maleve, që ngrihen në thellësi të breg-
detit më në lindje të gjirit dhe që në dimër janë të mbuluara me borë, derisa të zbulohet 
ishulli i Sazanit. Gjatë kalimit nëpër ngushticën veriore, duhet bërë kujdes për cekinën që 
shtrihet gjatë bregdetit kontinental në rajonin e lumit të Vjosës deri në kepin e Treporteve, 
duke matur shpesh thellësitë. Duhet pasur parasysh se në rajonin e kepit të Semanit, relievi 
i fundit i detit nuk është i qëndrueshëm. Prandaj, gjatë kalimit për në gjirin e Vlorës, nga 
portet veriore të bregdetit shqiptar nuk këshillohet që kursi të mbahet afër bregut. Kalimi 
nëpër ngushticën e Karaburunit (ndërmjet ishullit të Sazanit dhe gadishullit të Karaburunit) 
është i pastër nga rreziqet, por, kur ka erëra juglindore, krijohet rrjedha verilindore, me një 
shpejtësi të ndjeshme. Prandaj, duke hyrë në gji, nga kjo ngushticë duhet mbajtur kursi më 
afër kepit të Gallovecit. Si shenjë orientimi për t’u futur në gjirin e Vlorës, shërben ishulli 
i Sazanit, kepi i Gjuhëzës dhe Gallovecit, maja e Flamurit, kodrat e Treporteve, kisha e 
Nartës në lindje të Treporteve, qyteti i Vlorës, malet e mprehta me trajtat e tyre të veçanta, 
që ngrihen në thellësitë e bregdetit, fshati i Kaninës (gjerësi 40° 26’ V, gjatësi 19° 31’ L), 
me kalanë e vjetër të saj, që ndodhet në majën më lartësi 380 m, fenerët e Portit të Vlorës, 
ndërtesat shumëkatëshe të ngritura në Vlorë, sidomos në skelë, feneri i kepit të Kalasë 
(natën feneri nuk duket si pasojë e ndërtimeve të shumta pa kriter prapa tij), si dhe bregdeti 
karakteristik i Ujit të Ftohtë me ndërtesat e veçanta të bardha përgjatë tij. 

Shërbimi i pilotimit. Për të gjitha anijet e huaja që vijnë në molin e Vlorës, marrja e pilotit 

është e detyrueshme. Piloti pritet në radë, duke e kërkuar me anën e sinjaleve të Kodit 
Ndërkombëtar ose radio. Të gjitha anijet e huaja në gjirin e Vlorës hyjnë nëpër ngushticën 
jugore, duke mbajtur kursin nga kepi i Shën-Janit, në drejtim të radës së Vlorës.

Nga Gjiri i Vlorës deri në Gjirin e Durrësit 

Bregdeti shtrihet rreth 60 milje në veri. (Hartat italiane 6014, 6015, 6016; hartat angleze 
186, 188, 1590, harta sovjetike 5384, 5385, 2381). Në këtë rajon, malet e larta ndodhen në 
thellësi të kontinentit dhe deri në 10 milje larg nga buza e detit. Në thellësi, bregdeti është 
fushë (i ulët), i mbuluar me pyll dhe me shkurre, vende-vende është malor. Prapa brezit të 
ulët bregdetar shtrihen një varg kodrash me lartësi 200-400 m. Si shenja orientimi gjatë 
lundrimit përbri këtij bregdeti shërben kepi i Treporteve, ishulli i Sazanit, mali i Tomorit 
(gjerësi 40°42’ V, gjatësi 20°08’ L), manastiri i Pojanit dhe ai i Ardenicës, kodra me majën 
guri i Gomares 192 m e lartë, si dhe kepi i Selitës, që është kepi jugor i hyrjes në gjirin e 
Durrësit. Mali i Tomorit ndodhet 35 milje në thellësi të bregdetit. Ai ka dy maja të rrumbul-
lakëta, njëra prej të cilave quhet Cuka “Partizani” dhe është 2418 m e lartë, ndërsa maja 
tjetër është 2396 m e lartë. Mali i Tomorit në sajë të lartësisë së tij, që e dallon nga malet e 
tjera përreth, në kohë të kthjellët, duket qartë.

Bregdeti ndërmjet gjirit të Vlorës dhe atij të Durrësit është mjaft i përthyer, duke formuar 
gjire të cekëta dhe laguna, që rrethohen me plazhe rëre. Lagunat nuk janë të përshtatshme 
për lundrim, por shfrytëzohen për nxjerrjen e kripës dhe të peshkut. Në këtë rajon, breg-
deti ndërpritet nga grykat e lumenjve të Vjosës, Semanit dhe të Shkumbinit. Këta lumenj 
sjellin një sasi të madhe lënde të ngurtë. Një pjesë e lëndëve të ngurta që sjellin lumenjtë 
depozitohet gradualisht në grykëderdhje, duke krijuar kushte që lumenjtë të zhvendosen 
dalëngadalë në thellësi të detit. Me kohë pjerrësia e shtretërve të lumenjve dhe thellësia në 
grykëderdhje zvogëlohet, baraspeshimi i krijuar prishet dhe kështu, gjatë ndonjë prurjeje të 
madhe nën ndikimin edhe të veprimtarisë dinamike të detit, lumenjtë dalin jashtë shtretërve 
të tyre, duke ndërruar grykëderdhjen, që shoqërohet me ndryshime të mëdha të vijës breg-
detare. Pjesa tjetër e lëndëve të ngurta transportohet në largësi të mëdha në det duke ndry-
shuar thellësitë detare, ndërsa një pjesë, nën veprimin e rrymave detare, lëviz në ujë, duke 
formuar herë-herë disa brezare, të cilat, me kalimin e kohës, si rezultat i mbushjeve, ka 
raste që dalin mbi ujë në trajtë të lakuar në drejtime të tilla që, në përgjithësi, përputhen me 
drejtimin e rrymave detare. Këto brezare ndryshojnë 
si thellësitë në afërsi të vijës së bregut, ashtu edhe 
trajtën e vijës bregdetare. Bashkimi i brezareve me 
bregdetin ose me ndonjë grykëderdhje të braktisur, 
bëjnë të mundur të rrethojnë pjesë të detit, duke for-
muar kështu në afërsi të bregdetit laguna të vogla 
dhe të mëdha. 

Feneri i Triporteve (Zvërnec) (gjerësi 40° 30’ 
43.7’’ V gjatësi 19° 23’ 45’’ L) ndodhet në veriper-
ëndim, 4 kab. nga kepi i Triporteve. Është kullë tetë-
faqëshe prej betoni, gri, me lartësi 12 m. Lartësinë e Feneri i Treporteve (Zvërnec)

dritës nga niveli i detit e ka 70 m, pamja 9 milje.

Lumenjtë në tërësi dhe zhvendosjet e grykëderdhjeve të tyre në veçanti, veprimi dinamik 
i valëve të detit (valëzimit) etj., kanë bërë të ndryshojë krejtësisht trajta e vijës bregdetare 
që paraqesin hartat detare 5384 dhe 5385, botim i vitit 1954, numër 2701 etj. Ndryshimet 
në vitet e fundit (2000-2014) janë të dukshme dhe të theksuara në këtë pjesë të bregdetit.

Lundrimi në këtë zonë në afërsi të bregdetit duhet bërë me shumë kujdes, pasi thellësitë dhe 
vija bregdetare janë gjithmonë në ndryshim. Nga ana lundrimore, brenda në to, këta lumenj 
nuk kanë asnjë rëndësi, por në asnjërin prej tyre nuk mund të futesh, qoftë edhe me mjete të 
vogla detare, sepse thellësitë në grykëderdhjet e tyre janë më të vogla se 1 m. Vija bregde-
tare e kësaj zone, si rregull, hyn në zonën me bregdet depozitues, duke përparuar në drejtim 
(kurriz) të detit, por brenda kësaj zone bregdetare depozituese ka edhe zona me bregdet 
gërryes me një raport të përafërt 2.5/1 në favor të zonës bregdetare depozituese. Rajoni i 
bregdetit që përshkruhet është i cekët. Barasthellësia 20 m kalon deri në 2.5 milje larg vijës 
bregdetare. Brenda kësaj barasthellësie, thellësitë pësojnë ndryshim, për shkak të cekinave 
që krijohen dhe rikrijohen, duke pësuar edhe zhvendosjen nga lyshtrat që sjellin lumenjtë. 
Kështu që thellësitë në hartat e këtij rajoni përgjatë vijës bregdetare nuk janë të sigurta. 
Prandaj, gjatë lundrimit përgjatë këtij bregdeti kërkohet një kujdes i madh. Natën dhe në 
kohë me pamje të keqe, është e nevojshme të lundrohet në largësi të madhe nga bregu. 

Nga kepi i Treporteve deri në derdhje të lumit të Vjosës, bregdeti ka një shtrirje veriperën-
dimore dhe me përjashtim të kodrave të Treporteve, ai është shumë i ulët dhe kënetor, që 
përshkohet nga një rrip i ngushtë rëre, i veshur në thellësi me pyll pishash dhe shkurresh. 
Kodrat e Treporteve përbëjnë vargun prej 6 kodrash të ulëta me lartësi të ndryshme. Kodra 
më e lartë është ajo e pllakës me 85 m lartësi. Këto kodra shtrihen në trajtë të valëzuar, 
duke u shkëputur nga njëra-tjetra me anën e qafave të ulëta. Dy kodrat e fundit përbëjnë 
një shkëputje më të madhe nga vargu i katër kodrave të tjera, duke formuar ndërmjet tyre 
dhe kodra të tjera, gjirin e vogël të Portit të Ri (të peshkimit). Kodra e fundit përbën kepin 
e peshkimit dhe ka lartësi 42 m, ndërsa e parafundit (në veri) quhet kodra e Dalanit dhe ka 
një lartësi prej 47 m.

Gjiri i vogël i Portit të Ri (Peshkimit) futet pak në drejtim të tokës që ndan lagunën e Nartës 
nga deti, 1.7 milje në V-VP të kepit të Treporteve. Ai është i cekët, i pambrojtur nga erërat 
dhe i përshtatshëm për hedhjen e spirancës. 
I gjithë vargu i kodrave të Treporteve zbret me pjerrësi në det, ku thellësitë janë të vogla 

Vargu i kodrave të Treporteve

dhe kanë gurë të nënujshëm e të mbiujshëm. Barasthellësia 5 m kalon nga 1-2 kabël. Bar-
asthellësia 10 m kalon 5-6 kabël, ajo 20 m kalon 3 milje.
Laguna e Nartës ndodhet në veri të gjirit të Vlorës dhe ndahet prej detit nga rrugë të 
ngushta toke, duke përfshirë edhe vargun e kodrave të Treporteve. Gjatësia më e madhe 
e Lagunës është 3 milje dhe po aq është gjerësia më e madhe e saj. Laguna është e cekët 
dhe nuk ka vlerë lundrimi. Në varësi nga drejtimi i erërave që fryjnë, niveli i ujit në lagunë 
ndryshon. Bregdeti verior i kënetës është i ulët dhe moçalor. Uji i lagunës është i kripur 
për shkak të lidhjes që ka ajo me detin. Në pjesën J-JP të bregdetit ndodhet kepi dhe kodrat 
e Zvërnecit, të cilat janë veshur me kopshte, ullinj dhe pisha. Në gjirin e krijuar ndërmjet 
bregdetit juglindor të rripit të tokës që ndan portin e ri nga Laguna ndodhen dy ishuj të 
vegjël: Zvërnecit me lartësi 31 m, i veshur me pyll pishe, në të cilin ndodhen tri ndërtesa 
dykatëshe dhe ishulli i Dajlanit, më i vogël se i pari dhe gati i zhveshur, me lartësi 14 m. 
Thellësia më e madhe në lagunë arrin 1 m në qendër të saj dhe pastaj vijnë duke u zvogëluar 
shkallë-shkallë nga 0.8-0.2 m. Laguna shfrytëzohet për peshkim dhe për nxjerrjen e kripës. 
Në bregdetin jugor të saj ndodhet fshati i Nartës dhe fshati i vogël i Zvërnecit (në kodrat e 
Zvërnecit). 

Laguna e Nartës lidhet me detin dhe me tre kanale: Në V-VP, 1 milje nga kepi i Treporteve 
është hapur një kanal që lidh detin me Lagunën me përmasa: 200 m i gjatë, 25 m i gjerë dhe 
thellësia shkon nga 0,5 deri ne 1.2 m. Kanali i dytë ndodhet në V-VP, 2,8 milje nga kepi i 
Treporteve dhe në verilindje, 3 kabël nga kepi i Peshkimit, me përmasa: 650 m i gjatë, 30 m 
i gjerë. Kanali i tretë ndodhet në veri, 1.7 milje nga kepi i Peshkimit, me përmasa 1300 m i 
gjatë e deri në 30 m i gjerë. Aty ku bashkohet kanali me lagunën është ndërtuar një hidrovor 
(gjerësi 40° 33’ V, gjatësi 19° 23’, 2 L) 12 m i lartë që mund të shihet dhe të merret si pikë 
orientuese nga deti. Në vijën bregdetare, atje ku mbaron laguna, është hapur një kanal nga 
deti për në tokë 100 m i gjatë, 40 m i gjerë dhe në përfundim të tij është ndërtuar godina 
2-katëshe e elektropompave, që merr ujë nga deti dhe me anë të tubacioneve e përcjell në 
kriporen e Vlorës. Godina e elektropompave (gjerësi 40° 33’, 9 V gjatësi 19° 22’,7 L) 12 m e 
lartë, duket shumë mirë nga deti dhe mund të shërbejë si objekt i veçuar orientimi.

Nga laguna e Nartës deri në lumin e Vjosës, bregdeti ka drejtim veriperëndimor, është ultë-
sirë prej rëre të kënetëzuar dhe deri në derdhjen e vjetër të lumit të Vjosës (përgjatë fushës 
së grykës) ai është i pyllëzuar krejtësisht me pisha dhe shkurre të ndryshme, që vende-
vende zbresin deri në vijën bregdetare dhe quhet pylli i pishës, ndërsa ndërmjet derdhjes së 
vjetër të Vjosës dhe derdhjes së re, ku shtrihet fusha (ultësira) e Zhukës, bregdeti ndodhet 
krejt i zhveshur dhe lartësinë 3 m nga niveli i detit e arrin vetëm mbi 2-3 milje në thellësi të 
tij. Përgjatë kësaj vije bregdetare ndeshemi me të dyja dukuritë: të zonës depozitive dhe të 
asaj gërryese. Nga kepi i Peshkimit e deri në gjerësinë gjeografi ke 40° 35’ V, vija e bregut 
ka përparuar në drejtim të detit deri në 3 kabël, ndërsa nga 40° 35’ V deri në 40° 38’ V, vija 
e bregut është futur në tokë deri në 4 kabël me një largësi rreth 16-20 m. Vija e bregut dhe 
thellësitë që jepen në hartat e vjetra nuk paraqesin ato që janë faktikisht.

Lumi i Vjosës buron nga malet e Pindit (Greqi) dhe duke kaluar për në Përmet, Këlcyrë 
e Tepelenë, duke marrë edhe ujërat e lumit Shushicë afër Selenicës së Vlorës derdhet në 
det, 7.1 milje në V-VP të kepit të Peshkimit. Ky lumë ka prurjen më të madhe nga të gjithë 
lumenjtë e Shqipërisë. Ai kalon gjatë ultësirës së gjerë dhe të kënetëzuar në pjesën e breg-

detit. Ujët e lumit sjell shumë rërë dhe lym, 6,7 milion tonë në vit, si rrjedhim i së cilës në 
grykën e tij, si dhe përpara hyrjes për në të, thellësitë pësojnë ndryshime. Toka ka përparuar 
drejt detit. (shih skemën “Ndryshimi i vijës Bregdetare”)

Prapa cekinës së grykëderdhjes larg vijës bregdetare, 320 m brenda në lumë (atje ku ngush-
tohet deri në 160 m), thellësitë arrijnë 3 deri 5 m. Thellësinë 2,5 m lumi e ruan deri tek ura 
e Mifolit (rreth 7 milje në thellësi të bregdetit, por duhet pasur parasysh se nga depozitimet 
e lyshtrës që sjell ai, thellësitë nuk qëndrojnë të njëtrajtshme as në drejtim, as si thellësi. Në 
det, në drejtim të grykëderdhjes, barasthellësia 2 m kalon rreth 600 m larg derdhjes së lu-
mit, ndërsa barasthellësia 3 m ndodhet 850 m larg saj dhe ajo 5 m është 1 milje. Ana jugore 
e derdhjes së lumit është më e thellë dhe barasthellësia 3 m kalon rreth 350 m prej vijës së 
bregut, kurse ajo 5 m kalon rreth 700 m, po prej saj. Në grykën e lumit nuk përjashtohet 
rasti i sjelljes së trungjeve nga lumi , të cilët krijojnë pengesa të nënujshme me thellësi të 
vogla mbi ta. 
Në largësinë 2,2 milje në J-JL të grykës së lumit të Vjosës ndodhet derdhja e vjetër e saj.

Prej lumit të Vjosës deri në kepin e Selitës, bregdeti i ulët ranor është i pathyer dhe ka 
shtrirje veriore. Ky bregdet është më i ulëti dhe më i cekëti nga bregdeti shqiptar. 

Kjo është zona më dinamike në gjithë bregdetin shqiptar, ku vija bregdetare ka ndry-
shim krejtësisht nga ajo që paraqitet në hartat detare dhe nga përshkrimet e udhëzuesve të 
mëparshëm të lundrimit.

Vihen re të dyja dukuritë: depozitimi dhe gërryerja në raport, për zonën nën infl uencën e 
lumit të Semanit 2/1, ndërsa për zonën nën infl uencën e lumit të Shkumbinit 4/1. Ndërmjet 
Vjosës dhe derdhjes së vjetër të Semanit (gjerësi 40° 56’,6 V gjatësi 19° 24’ L), vija breg-
detare dhe thellësitë e detit kanë ndryshuar shumë.

Nga derdhja e Vjosës deri në pikën që pret vijën e bregut 3 kabël në drejtim të detit dhe 
atje, ku harta detare tregon barasthellësinë 5 m, në fakt kalon vija e bregut. Pra, në këtë 
zonë duhet lundruar me shumë kujdes, duke mos iu afruar vijës së bregut më pak se 2 milje. 

Nga pika që pret vijën e bregut në gjerësi 40° 45’ deri pikën që pret këtë vijë 40° 48’ 
është zona me gërryerje më të madhe dhe brenda 60 vjetëve vija e bregut ka përparuar në 
brendësi të tokës 4000 deri 4500 m, mesatarisht 25 m në vit. Kjo gërryerje intensive ka 
zhdukur fare kepin e Semanit e gjirin e Petrit dhe vija e bregut prej Vjosës deri në Seman 
kalon pothuajse në vija të drejta, që paraqesin hartat detare të botimeve para vitit 1954 me 
drejtim mesditor.

Në kepin e Semanit, 2 kabël në brendësi të vijës bregdetare, atje ku në hartë paraqitet 
tokë, aktualisht kalon barasthellësia 5 m. Ajo që të bie në sy menjëherë në këtë rajon, janë 
ndryshimet e mëdha që ka pësuar vija bregdetare dhe thellësitë përreth saj nga ndryshimi i 
grykëderdhjes së lumit Seman. Ai derdhet sot atje ku ka qenë dikur gjiri i Petrit, 7 milje ne 
jug të derdhjes së parë (gjerësi 40° 49’,4 gjatësi 19° 22’,7).

Lumi i Semanit përbën bashkimin e lumit të Devollit, që buron nga Gramozi dhe Morava 
dhe të lumit Osum që buron nga Gramozi dhe Vithkuqi. Bashkimi i tyre bëhet në fshatin 
Kozarë (Berat) edhe prej këtej me emrin Seman derdhet në det, në gjerësinë 40°49’,4 dhe 
gjatësinë 19°22’,7. Gjatësia është në ndryshim të vazhdueshëm. 

Semani është një nga lumenjtë më të mëdhenj të vendit dhe më i turbullt. Gjatë një viti, 

ai përcjell në det rreth 13.2 milion tonë lëndë të ngurta. Semani është lumi që ndërron më 
shpesh grykëderdhjen e tij nga veriu në jug.

Në vitet e fundit, Semani e ka ndërruar grykëderdhjen disa herë dhe përparon në drejtim 
të detit mesatarisht 10 m në vit. Nga derdhja e re e lumit Seman, deri në lagunën e Kara-
vastasë, është zonë bregdetare depozituese me intensitet të fuqishëm, duke përparuar vija 
bregdetare në det. Këtu bën përjashtim kepi i derdhjes së vjetër të Semanit, i cili është 
gërryer nga deti dhe është zgjatur një brezore rëre në trajtën e një harku nga pika që pret 
vijën e bregut në gjerësinë 40° 55’,2V, deri në pikën që pret këtë vijë në gjerësinë 40° 57’, 
2 L, duke mbyllur një pjesë të detit dhe duke krijuar gotullën, një Karavasta të re por më 
të vogël.

Si rrjedhim i ndryshimit të vijës bregdetare, kanë ndryshuar edhe thellësitë e gjithë zonës 
prej Vjosës deri në derdhjen e vjetër të Semanit. 

Në krahasim me hartat detare, ka ndryshuar gjithçka, prandaj lundrimi në këto zona natën 
dhe në kohë me pamje të dobët, duhet të bëhet me shumë kujdes edhe jo më afër se 2-3 
milje nga vija e bregut, që paraqesin hartat detare.

Në afërsi të drejtpërdrejtë të vijës bregdetare ka pasur shumë këneta dhe pellgje ujore. Nga 
ndërtimi i sistemeve të hidrovorëve të Hoxharës “gjerësi 40° 42’,9 V, gjatësi 19° 22’,8 L) 
dhe të Karavastasë (gjerësi 40° 52’,8 V, gjatësi 19° 25’,5 L) janë bonifi kuar dhe përmirësuar 
mijëra hektarë tokë, të cilat janë futur nën kulturë. Godinat e hidrovorëve 3-katëshe të Hox-
harës e të Karavastasë duken shumë mirë nga deti dhe mund të merren si pika orientuese. 

Ndërmjet Vjosës dhe Semanit, në thellësi të bregdetit, rreth 8.2 milje nga derdhja e lumit të 
Vjosës, ndodhen rrënojat e qytetit të lashtë të Apolonisë, përgjatë kodrës me lartësi 103m.

Apolonia. Qytet antik ndër më të mëdhenjtë në pellgun e Adriatikut dhe më i përmenduri 
ndër 30 qytetet e tjera të këtij pellgu të kohës antike. Gërmadhat e Apolonisë u zbuluan që 
nga fi llimi i shekullit XIX, në kodrën midis fshatrave Pojan e Kryegjatë, në perëndim të 
Fierit. U themelua rreth fi llimit të shek. VI p.e.r. kolonë të ardhur nga Korinti, Korkyra, 
ndoshta dhe nga Dyrrahu u ngulën pranë një qendre të banuar më parë nga vendasit. 
Apolonin e lidhte me detin lumi Vjosa (Aoos) që në atë kohë kalonte pranë qytetit dhe 
ishte i lundrueshëm.

Apolonia ishte një qytet-shtet (polis) skllavopronar. Nga fundi i shek. III për zotërimin e 
Apolonisë u bënë luftëra të vazhdueshme midis ilirëve, epirotasve, maqedonasve dhe në 
fund midis ilirëve e Romës. Si shpërblim, për qëndrimin në anën e Cezarit në luftën civile, 
Apolonia u shpall në kohën e Agustit qytet i lirë dhe i paprekshëm. Qyteti vazhdoi të ruante 
njëfarë autonomie edhe në kuadrin e perandorisë Romake. Gjatë kësaj kohe, Apolonia vi-
jon të jetë qendër e rëndësishme ekonomike e kulturore, ‘’një qytet i madh dhe hijerëndë‘’, 
siç e cilëson Ciceroni. Lulëzonin arkitektura dhe degë të tjera të artit, sidomos skulptura. 
Shkollat apoloniste të retorikës, akademia dhe ajo e fi lozofi së, gëzonin emër. Aty vinin 
edhe djemtë e aristokracisë romake, midis të cilëve edhe Oktavian Augusti. Në shekullin 
III fi llon rënia e Apolonisë. Kriza e sistemit skllavopronar, sulmet e barbarëve dhe tërmetet 
çuan në shkatërrimin e qytetit.

Atje ku dikur ka qenë kepi i Semanit është ndërtuar plazhi i Semanit me një rrjet ndërte-

sash prej guri njëkatëshe që duken mirë nga deti në largësinë 5-6 milje. Plazhi i Semanit 
lidhet me rrugë automobilistike të asfaltuara me qytetin e Fierit që ndodhet larg 10 milje në 
L-JL të plazhit. Nga veprimi intensiv i dukurisë së gërryerjes, deti ka fi lluar të shkatërrojë 
plazhin dhe godinat e tij. Si pika orientuese për lundrimin në këtë zonë shërbejnë kodrat e 
Pojanit, 5,8 milje në juglindje të plazhit të Semanit me lartësi 103 m dhe e Ardenicës 5,5 
milje në veri të qytetit të Fierit me lartësi 202 m. Gjithashtu si pika orientimi në këtë rajon 
mund të merren: plazhi i Semanit me kullën e tij të ujit (gjerësi 40° 45’,6 V, gjatësi 19° 23’, 
3 L), kulla e lartë e Hoxharës (te hidrovori i Povelçës, gjerësi 40° 42’,9 V, gjatësi 19° 22’, 8 
L) në formë të rrumbullakët e lartë 20 m. Këto objekte shihen 5-7 milje nga deti.

Feneri i Karavastasë (gjerësi 40° 52’ 49.4’’ V, gjatësi 19° 25’ 26.5’’ L) është vendosur në 
një treliçe mbi ndërtesë dykatëshe në formë katërkëndëshi (hidrovori me të njëjtin emër) 
e lartësi totale 12 m, me lartësi drite 15,8 m. Pamja e fenerit 10 milje. Vetë ndërtesa e hi-
drovorit shërben si pikë orientuese, sepse shihet mirë në largësinë 5-7 milje nga deti.

Feneri i Karavastasë

Laguna e Karavastasë është më e madhja e bregdetit të Adriatikut. Ajo ndodhet në lindje 
të vijës, që bashkon derdhjen e gjirit të vjetër të lumit Seman dhe derdhjen aktuale të lumit 
të Shkumbinit. Ka një shtrirje prej 7 milje gjatësi dhe 3 milje gjerësi.

Laguna ndahet nga deti nga një rrip toke i ngushtë rreth 5,5 kab., në të cilin shtrihet edhe 
pylli i pishës. Pylli është i lartë deri në 19 m dhe është shumë i dendur. Përgjatë pyllit kalon 
një rrugë automobilistike, që lidh dajlanin e peshkimit me Divjakën dhe kjo e fundit lidhet 
me rrugën automobilistike Rrogozhinë-Lushnjë.

Atje ku mbaron laguna në pjesën veriore, në vijën bregdetare, është plazhi i bukur i Div-
jakës (gjerësi 40° 58’,4 V, gjatësi 19° 28’,8 L) godinat e të cilit duken mirë nga deti dhe 
shërbejnë si pika orientimi në këtë rajon.

Laguna e Karavastasë, ashtu si të gjitha lagunat e këtij bregdeti, është e kripur dhe vendet 
më të thella të saj në mes nuk i kalojnë 1,5 metrat. Në jugperëndim të saj, në kanalin që lidh 
lagunën me gotullën, ndodhet dajlani i peshkimit.

Në drejtim të Plazhit të Divjakës thellësitë e detit relativisht janë të vogla. Barasthellësia 2 
m kalon 250 m, ajo 3 m kalon 420 m dhe ajo 5 m kalon 1000 m larg vijës së bregut. Ndërsa 
barasthellësia 10 m kalon 1,5 milje dhe ajo 20 m kalon 4 milje nga vija e bregut.

Gotulla e Karavastasë ose laguna e vogël e Karavastasë është në formim e sipër, me trajtë 
pothuajse vezake, me sipërfaqe 8,5 ha, që shtrihet në jugperëndim të Lagunës së madhe të 
Karavastasë, ndërmjet saj dhe detit.

Për lundrim nuk ka asnjë rëndësi, pasi është mbyllur krejtësisht nga ana e detit me një rrip 
rëre dhe bën të pamundur hyrjen dhe daljen e anijeve në të.

Herë pas here bëhen përpjekje për hapjen e një kanali për të komunikuar me detin dhe për 
t’u futur anijet e vogla, por shumë shpesh kanalet mbushen dhe mbyllin hyrjen nga deti. 
Prej plazhit të Divjakës e deri në derdhjen e lumit të Shkumbinit, vija bregdetare kalon nga 
juglindja për në veriperëndim duke krijuar disa gotulla të vogla që nuk kanë asnjë rëndësi 
për lundrim. Përjashtuar sipërfaqet e gotullave, pjesa tjetër e këtij bregdeti është e veshur 
me pyll, pisha dhe shkurre.

Lumi i Shkumbinit buron nga malet e Valmares dhe të Gurit të Kamjes dhe derdhet në det 
në jug, 7,8 milje nga kepi i Selitës (Lagjit). Të dyja degët që ndaheshin dikur në grykëderd-
hje, tani janë bashkuar në një degë, e cila derdhet në det, duke krijuar një cekinë të madhe. 
Brenda deltës së tij lumi ndryshon shpesh grykëderdhje. Nuk ka asnjë rëndësi për lundrim, 
sepse thellësitë janë të pamjaftueshme, qoftë dhe për anije të vogla.

Më afër se 2.5 milje asnjë anije nuk duhet t’i afrohet grykëderdhjes, pasi ka cekina të nënu-
jshme. Në lindje, 5,4 milje nga derdhja e Shkumbinit shtrihet fshati Boshtovë. Në mesjetë 
bënte pjesë në fundin arbëresh të Matarangeve dhe përmendet në dokumentet e shek. XV, 
ku është ngritur edhe kështjella e Boshtovës. Është një ndër kështjellat e rralla të zonave 
fushore të Ballkanit, që është ruajtur deri sot.

Nga lumi i Shkumbinit deri në kepin e Selitës, vija bregdetare vazhdon në trajtë harku pa 
përthyerje. Deri te përroi i Darzës (1,8 milje në jug të kepit të Selitës) ajo vazhdon të jetë 
e ulët, ashtu si dhe rajoni Vjosë-Seman, që u përshkrua më lart. Nga përroi i Darzës vija 
bregdetare fi llon e ngrihet, duke kaluar në kodrinore deri në kepin e Selitës. Ky bregdet 
ndërpritet nga një seri përrenjsh si ai i Shar Dushkut, 4,3 milje në veri të Shkumbinit, i Ka-
zezit, përroi i Keq dhe ai i Darzës, duke formuar disa kepa të vegjël si ai i Larzës së madhe 
dhe i Larzës së vogël, në afërsi të kepit të Selitës.

Ky bregdet në thellësi është kodrinor dhe i veshur me pyll. Vargu i kodrave fi llon që nga 
Kryefusha, 3,4 milje nga gryka e Shkumbinit në thellësi dhe përfundon në kalanë e Turrës 
me kepin e Selitës në bregdet.

Lumenjtë që derdhen në bregdetin që u përshkrua më lart (Vjosa, Semani, Shkumbini), në 
afërsi të vijës bregdetare, e mbushin fundin e detit me lyshtër të ngurtë e të imët, si rrjed-
him, relievi i fundit të detit pëson ndryshim, ashtu si edhe vetë vija bregdetare. Në këtë 
rajon shtrihen disa plazhe të bukur lokale si Rreth Grethit, Spillesë, Plazhi i Gjeneralit dhe 
i Kalasë së Turrës.

Sipas të dhënave të viteve 90, barasthellësia 5 m kalon 650-1400 m, nga derdhja e lumit 
të Vjosës, rreth 600 m, në rajonin nga derdhja e Vjosës-derdhja aktuale e Semanit, rreth 
1000 m nga derdhja e Semanit, 1200 m nga rajoni Seman - Shkumbin, 800 m nga derdhja e 
Shkumbinit dhe 500 m nga rajoni nga Shkumbini, kepi i Selitës. Barasthellësia 10 m kalon 
2050 m larg grykës së Vjosës dhe 2300 m larg bregdetit perëndimor të lagunës së Kara-



124

vastasë. Barasthellësia 100 m kalon 5-6 milje larg derdhjes së Vjosës, 11 milje në drejtim 
të derdhjes së Semanit, 15 milje në drejtim të derdhjes së Shkumbinit dhe rreth 23 milje në 
perëndim të kepit të Selitës, që është dhe largësia më e madhe e kësaj barasthellësie nga 
vija e bregdetit shqiptar.

Rrjedha në këtë rajon ka një drejtim të qëndrueshëm verior me një shpejtësi rreth 0,5 milje 
në orë. Tabani është llum dhe në shumë vende sidomos në afërsi të vijës bregdetare është 
rërë. Rreziqe të nënujshme nuk ka; me përjashtim të cekinave që krijohen në grykën e derd-
hjeve të lumenjve, ashtu siç u përshkrua më lart.

Kepi i Selitës (i Lagjit) (gjerësi 41° 09’,5V., gjatësi 19° 26’,3 L) është kepi jugor i hyrjes 
së gjirit të Durrësit. Ai formohet nga shpati veriperëndimor i vargut të kodrave bregdetare 
të veshura me pyll. Maja më e lartë e këtij vargu kodrash është ajo e Bixherit me lartësi 223 
m, që ndodhet 3,2 milje në juglindje të kepit. Kepi dhe kodrat janë të veshura me gjelbërim 
të përhershëm, kryesisht me dafi na. Kodrat nuk kanë shumë pjerrësi dhe zbresin butë në det 
mbi vijën bregdetare, sidomos nga ana perëndimore, kurse nga ana veriore faqja e kodrave 
është më e pjerrët dhe vija bregdetare është e thepisur. 

Kepi i Selitës është i rrethuar me shkëmbinj të nënujshëm, si dhe të mbiujshëm, që fi llojnë 
nga kepat e vegjël të Larëzës së Madhe e të Vogël përkatësisht 0,4 milje dhe 0,8 milje në 
jug. Afrimi i anijeve te bregu i këtij kepi është i rrezikshëm. Aty mund të afrohen në kohë 
të qetë vetëm anije të vogla me peshkim deri në 1,2 m në grykën e vogël në jug të kepit. 
Kjo grykë futet 1,5 kab në tokë nga ana jugore e kepit të Selitës. Gjatë hyrjes e daljes nga 
kjo grykë duhet bërë kujdes për gurët e nënujshëm, që dalin nga kepat e hyrjes dhe që 
ngushtojnë hyrjen në të.

Thellësitë në afërsi të kepit janë të mira. Barasthellësia 5 m kalon 250-300 m nga bregu, 
nga ana jugore e perëndimore e kepit, kurse në veri të kepit ajo i largohet bregut deri në 
1300 m. Barasthellësia 10 m nga jugu dhe perëndimi kalon 600 m nga bregu, kurse në veri 
ajo shkon në vijë të drejtë pa bërë kthesë për në gjirin e Durrësit. Tabani i fundit të detit në 
afërsi të Kepit të Selitës është llum dhe në shumë vende shkëmbor. Në veri, 5 kabël nga kepi 
ndodhet një gur që del mbi ujë 0,4 m. Thellësitë në veri të tij janë 6 m, ndërsa në jug 1m.

 Kepi Lagjit dhe Feneri i Kepit të Lagjit (Selitës)

Feneri i Selitës (gjerësi 41° 08’ 46.8’’ V, gjatësi 19° 26’ 00’’ L) ngrihet mbi një kullë plas-
tike e bardhë me lartësi 4 m, lartësia e dritës nga niveli i detit është 71 m, ndërsa largësia 
nominale e shikimit nga deti është 11 milje.

Gjiri i Durrësit (hartat: angleze nr. 186, 188, 1590; italiane nr. 6012, 6014, 6017, 6114) 
ndodhet ndërmjet kepit të Selitës në jug dhe kepit të Durrësit që ndodhet 10 milje në verip-
erëndim të të parit. Gjiri ka një shtrirje në lindje prej 4 miljesh nga vija që bashkon të dy 
kepet. Gjerësia e hyrjes është 9,7 milje (nga kepi i Selitës në atë të Durrësit). Në rajonin e 
kepave të hyrjes brigjet e gjirit janë të larta. 

Në pjesën jugore të gjirit, trajtësimi topografi k paraqitet kodrinor, jo shumë i thyer dhe 
pjesa më e madhe është kthyer në tokë të shfrytëzueshme për kultura bujqësore.

Kodrat më të larta në këtë rajon të bregdetit janë ajo e Kalasë së Turrës 106 m dhe ajo e 
Karpenit, 147 m mbi nivelin e detit. Kodrat në përgjithësi zbresin pa pjerrësi të mëdha mbi 
vijën bregdetare, me përjashtim të rajoneve të veçanta, si në jug të kodrës së Baburit, ku ato 
zbresin thikë mbi vijën bregdetare me lartësi deri në 50 m dhe rrëzimet e tyre, me ngjyrë të 
murrmë, duken mirë kur lundron në drejtim të kundërt të Durrësit. Nga juglindja dhe veriu 
në gjirin e Durrësit dalin dy lugina (ultësira) të mëdha ajo e Kavajës në J-JL dhe ish-këneta 
e Durrësit në veri, që pas vitit 1992 e në vazhdim është kthyer në zonë urbane banimi. Kjo 
e fundit shtrihet deri në gjirin e Lalësit. Në rajonin e këtyre ultësirave (luginave), bregdeti 
rrethohet nga një plazh rëre, që përshkon gati të gjithë vijën bregdetare të gjirit, nga jug-
lindja deri në veri, me ndërtesa të bukura për pushim dhe turizëm. Vende-vende ka mbetur 
edhe pak gjelbërim. 

Si pika orientimi për t’u futur në gjirin e Durrësit shërbejnë: vargu i kodrave (malit) të Dur-
rësit, skaji jugor i të cilit përbën kepin e Durrësit, kodrat në thellësi të bregdetit lindor të 
gjirit, prapa të cilave ngrihet mali i Dajtit 1612 m i lartë: pallati (vila) që ndodhet në kodër 
në veriperëndim të Durrësit; feneri i Durrësit në perëndim të pallatit, shkëmbi i bardhë dhe 
thikë i pjerrët i Kavajës me lartësi 102 m, që ndodhet në bregdetin lindor, 4 milje në jug-
lindje të kepit të Durrësit, si dhe ndërtesat e larta të ndërtuar vitet e fundit gjatë bregdetit të 
gjirit të Durrësit. Në bregdetin verior të gjirit ndodhet porti i Durrësit, që është një rajon i 
mbrojtur. Në anën verilindore të portit shtrihet qyteti i Durrësit.

Në pjesën juglindore të gjirit derdhen dy përrenj ai i Kavajës (i Leshniqës) dhe ai i Darcit, 
të cilët nuk kanë ndonjë rëndësi.

Këta përrenj mbledhin ujërat e kodrave përreth dhe kur zbresin në ultësirë zgjerojnë shtra-
tin e tyre. Lumenjtë janë të rrëmbyeshëm. Të dy ata sjellin lyshtër të ngurtë dhe mbushin 
vijën bregdetare drejt detit. Nga  mbushja që bëjnë këta përrenj dhe nga zgjatja e kodrës së 
Karpenit, që përfundon me bishtin e Barbaut vija bregdetare këtu formon një dalje në det. 
Në afërsi të bishtit të Barbaut ka gurë të mbiujshëm e të nënujshëm. Bregdeti në këtë rajon 
është i ulët dhe pjesërisht i veshur me pemë frutore.

Në gjerësinë 41° 12’, 5 V e gjatësinë 19° 30’, 2 L është ndërtuar hidrovori i Karpenit (Qe-
rret), një godinë 3-katëshe 12 m e lartë, e cila shihet mirë nga deti për t’u marrë si pikë 
orientuese si dhe ndërtime të tjera në dy anët e saj.

Gjithë bregdeti lindor i gjirit, që përbën plazhin e Durrësit është i veshur me pyll pishe. 
Një pjesë e mirë e tij është dëmtuar pasi janë ndërtuar banesa të ndryshme. Gjatë plazhit 
ngrihen rresht, vila dhe shumë ndërtesa të mëdha të hoteleve dhe të shtëpive të pushimit 
për turizëm dhe pushim gjatë periudhës së verë dhe pranverës, të cilat duken shumë mirë 
nga deti ditën dhe me dritat e shumta të tyre natën. Brezi i plazhit që shtrihet përpara vilave 

dhe hoteleve është rërë e imët. Kodrat që shtrihen menjëherë pas plazhit janë të veshura me 
pemë frutore, pjesërisht me ullinj dhe janë të banuara.

Thellësitë e gjirit. Gjiri në përgjithësi është i cekët. Në hyrje të tij thellësitë janë 11 – 12 
m, kurse në brigjet e tij ato vijnë duke u zvogëluar në mënyrë të njëtrajtshme. Barasthellë-
sia 5 m kalon 9 kabël nga bregu, kurse barasthellësia 10 m gjarpëron me një drejtim të 
përgjithshëm që bashkon kepin e Selitës me atë të Durrësit, duke u futur fare pak në gji. Pas 
barasthellësisë 10 m thellësitë nga 10 m – 12 m në drejtim të detit rriten përnjëherësh. Bar-
asthellësia 20 m kalon paralel me barasthellësinë 10 m në largësinë 1,8 milje nga ajo kurse 
barasthellësia 50 m nuk kalon më tepër se 2,7 milje larg barasthellësisë10 m. Barasthellësia 
100 m largohet shumë nga bregdeti. Ajo kalon 23 milje nga vija bregdetare.

Brigjet e gjirit rrethohen nga cekina me thellësi nën 5 m, që shtrihen deri në largësinë 8,5 
kab, prej tyre. Në pjesën jugore të gjirit, 4 milje në veri të kepit të Selitës, shtrihen cekinat e 
Selitës, ndërsa në jug të kepit të Durrësit del cekina e Durrësit (Talbotit), e cila përbën vazh-
dimin e përgjithshëm nën ujë të kepit. Pjesa qendrore e gjirit është e pastër nga rreziqet:

Cekinat e Selitës (Saladës), shtrihen larg, 4 milje në veri të kepit të Selitës dhe 2,5 milje 
nga vija bregdetare e gjirit të Durrësit. Cekinat përbëhen prej shumë cekinave të veçuara, 
gurësh dhe shkëmbinjsh. Ato janë shpërndarë me një shtrirje gjatësore 1,4 milje prej ver-
ilindjes deri në jug të cekinës kryesore. Cekina është e kufi zuar nga 3 bova kardinale, një 
veriore në jug dhe dy perëndimore.

Thellësia më e vogël mbi cekinën kryesore është 2,4 m, por nuk përjashtohet rasti, sidomos 
në cekinën që ndodhet 1,3 milje në perëndim të derdhjes së lumit të Draçit, që thellësia 
të jetë më e vogël. Relievi i tabanit nuk është i shkretë. Për këtë arsye rajoni i shtrirjes së 
cekinave nuk është i përshtatshëm për lundrim dhe për hedhjen e spirancës.

Regjimi hidrometeorologjik i gjirit 

Erërat zotëruese. Gjiri i Durrësit është i mbrojtur vetëm nga erërat lindore. Anijet e vogla 
mund të mbrohen edhe nga ato të veriut. Në këtë gji erërat zotëruese janë ato të katërtës 
verilindore. Erërat e drejtimeve juglindore vrojtohen më rrallë. Në stinën e dimrit, mbi-
zotërojnë erërat e drejtimeve të veriut dhe ato të juglindjes. Erërat e veriut vetëm si rastisje 
zënë vendin e parë, kurse si shpejtësi mesatare ato nuk i kalojnë 4 m/sek. Këto, për shkak të 
trajtës topografi ke të gjirit; nuk ngrenë shumë det dhe ndikimi i valëzimit me drejtim veri 
ndihet vetëm në pjesën jugore të gjirit. Më të forta paraqiten ato të drejtimit të juglindjes, 
me shpejtësi mesatare 5 m/sek dhe që në gji ngrenë shumë det. Ndikimi i këtyre erërave 
është i madh në pjesën veriore të gjirit, d.m.th. në afërsi të portit. Si rastisje nuk përbëjnë 
ndonjë vlerë të madhe, por si forcë erërat e drejtimit jugor janë më të forta, me shpejtësi 
mesatare 8 m/sek. Këto erëra ngrenë shumë det dhe vështirësojnë qëndrimin e anijeve edhe 
në pjesën veriore të portit të Durrësit. Në stinën e verës pakësohet përqindja e erërave të 
drejtimeve veriore dhe juglindore dhe shtohet rastisja e erërave të drejtimeve perëndimore 
e veriperëndimore, por të dy drejtimet zotëruese të dimrit mbeten prapë erëra të forta edhe 
në verë. Erërat e drejtimeve perëndimore në verë fryjnë me shpejtësi mesatare 4 m/sek dhe 
ngrenë shumë det. Kur në kanalin e Otrantos fryn shiroku, në rajonin e gjirit të Durrësit 
vrojtohet era jugperëndimore, shpejtësia mesatare e së cilës është 5 m/sek. Kur fryn me 
forcë kjo erë, krijon det të madh në vendqëndrimet në spirancë në gjirin e Durrësit, që është 
i rrezikshëm për anijet. Kur fryjnë me forcë këto erëra, vështirësojnë hyrjen dhe daljen e 

tyre nga porti i Durrësit. Në stinën ndërmjetëse, pranverë dhe vjeshtë pothuajse edhe rezul-
tati  është një mesatare e drejtimeve të stinëve dimër e verë. Pranvera i afrohet më shumë 
verës, kurse vjeshta dimrit.

Era që mban emrin e vendit “Era e Kavajës“ krijon valëzime të forta në gji dhe shkakton 
dallgëzim në hyrje të portit të Durrësit. Kjo erë që fryn nga juglindja prej luginës së lumit 
të Kavajës, nga e merr edhe emrin, ngandonjëherë është shumë e fuqishme, por vazhdon 
jo më shumë se 24 orë. Zakonisht era e Kavajës  rrotullohet për në jugperëndim dhe rrallë 
për në veri.

Në dimër shpesh papritur fi llon të fryjë shiroku ose jugperëndimi. Këto erëra mund të ndry-
shojnë papritur drejtimin e tyre. Në verë këto fryjnë shumë rrallë.

Shenja të fi llimit të shirokut janë valët e gjata që dallohen shumë pak dhe që vinë nga jug-
jugperëndim. Në gjirin e Durrësit kjo erë fryn nga jugperëndimi, duke krijuar valëzime po 
nga ai drejtim. Ngandonjëherë shiroku, si dhe era jugperëndimore në gji ndërrohet men-
jëherë me erën e veriut. Këtë ndryshim e paralajmëron ngritja e shpejtë e trysnisë atmos-
ferike, si dhe shfaqje e reve të bardha të errëta mbi majat, në thellësi të bregdetit, në veri 
të gjirit të Durrësit dhe që zhvendosen në veri. Ndërrimi i erës së përhershme e të fortë të 
veriut me shirokun zakonisht nuk ndodh.

Valëzimi në gji. Gjiri i Durrësit është i pambrojtur dhe shumë i hapur, kështu që të gjitha 
erërat që zotërojnë në gji ngrenë det të fortë. Nga vrojtimet shumëvjeçare mbi valëzimin 
del se drejtimi kryesor i valëzimit është prej 140° deri në 270°, me një rastisje vjetore të 
përgjithshme 49.4 %.

Nga vrojtimet disa vjeçare rezulton se në këtë gji veprojnë valët e erës, ato të “Detit të 
Vdekur’’ dhe valëzimi i përzier me një rastisje vjetore përkatësisht 19 %, 5.6 % dhe 6.8 %. 
Valëzimin më të fuqishëm e ngrenë erërat që fryjnë nga J-JP, perëndimi dhe veriperëndimi 
me që këto erëra vijnë nga deti dhe kanë një rendje të madhe. Valëzimi më i fuqishëm arrin 
deri në forcën 5, d.m.th. me lartësi 2-3,5 m dhe kryesisht nga drejtimet 180°-220°. Valët me 
lartësi 3,20 m kanë 1 % siguri, kurse ato me lartësi 2,25 m e kanë sigurinë 10 %. Gjatësia 
e valëve maksimale nuk i kalon 40-50 m. Perioda e tyre arrin 6-7 sek. Kuptohet pra se gjiri 
i Durrësit, për vetë thellësitë e tij të vogla (deri në 12 m). Në përgjithësi paraqet një rajon 
të detit të cekët në lidhje me valëzimin. Në këtë gji më shpesh vrojtohen valët me lartësi 
0.25 m (rastisja 72,55 %). Drejtimi me rastisje më të madhe të valëve (20,25 %) është ai 
perëndimor, i cili është më i shpeshtë gjatë verës. Në jug të gjirit ndjehen më shumë valët e 
drejtimeve veriperëndimore e perëndimore.

Niveli i detit. Materialet e shumta të vrojtimit të nivelit të marra nga vrojtimet përkatëse 
qysh prej vitit 1953 tregojnë se lëkundjet e nivelit të detit në gjirin e Durrësit, ashtu si në 
mbarë bregdetin tonë në tërësi, kanë periodë 12-orëshe dhe janë të çrregullta. Shkaktare 
kryesore të këtyre lëkundjeve janë veprimi i forcës baticëformuese si dhe era etj. Pra ato 
janë si të natyrës kozmike, ashtu dhe të natyrës hidrometeorologjike. Si rezultat i veprimit 
të erërave që fryjnë nga drejtimet 190°- 270° në gji herë-herë vrojtohen ngritje të theksuara 
të nivelit të detit që arrijnë deri në 92 cm mbi nivelin zero. Pra siç shihet amplituda maksi-
male e lëkundjeve të nivelit të detit që arrijnë deri në 92 cm mbi nivelin zero. Niveli më i 
ulët i detit arrin 48 cm, d.m.th. 48 cm nën nivelin zero. Pra siç shihet amplituda maksimale 
e lëkundjeve të nivelit të detit arrin 140 cm për periudhën e vrojtimeve qysh prej vitit 1953. 

Kështu, ndërsa në sipërfaqe ajo është 36-37 0/
00

, (në muajin qershor - korrik), në thellësinë 
10 m ajo arrin vlerën 38-38,5 0/

00
.

Izolinjat e kripshmërisë zbresin për në thellësi, duke u zhvendosur nga jugu për në veri.

Tejdukshmëria e ujërave brenda në gji bie menjëherë, sepse fi llon të fryjë era që ngre 
valëzim. Në ujërat në kufi  me gjirin, tejdukshmëria në kohë të qetë ka rezultuar deri në 20 
m për diskun e bardhë. Ngjyra e ujit i përgjigjet shkallës II.

Rreziqe të nënujshme. Në gjirin e Durrësit si rreziqe të nënujshme janë cekina e Selitës 
dhe të Durrësit, si dhe anija e mbytur.

Anijet e mbytura. Në jug të hyrjes në portin e Durrësit ndodhen tri anije të mbytura. Dy 
prej tyre janë njëra përmbi tjetrën dhe ndodhen 1.5 milje në jugperëndim të kreut të molit 
jugor të portit të Durrësit. Në këto pozicione: Nr. 1 gjerësi 41° 16’ 44’’.8 V, gjatësi 19° 26’ 
50’’.9 L (thellësi 4 m). 

Nr. 2,  gjerësi 41° 16’ 46’’.3 V, gjatësi 19° 26’ 48’’.3 L (thellësi 3.5 m).

Anija e tretë, (vapori) ndodhet në (gjerësinë 41° 16’’ 51’’.1 V gjatësi 19° 26’ 56’’.9 L) 
(thellësi 4.8 m).

Feneri i anijes së mbytur (gjerësi 41° 16’,7 V, gjatësi 19° 26’,8 L, që ndodhej pranë anijes 
së mbytur (vapori) medë kardinale jugore me ngjyrë të verdhë-zezë (nuk ekziston më). 

Porti Detar i Durrësit është porti kryesor i vendit dhe një nga më të mëdhenjtë në detin 
Adriatik dhe Jon. Në lashtësi e mesjetë ka qenë një nga portet më të rëndësishme të 
bregdetit të Adriatikut. Ndodhet në anën veriore të gjirit të Durrësit, në lindje të kepit 
me të njëjtin emër. Porti mbrohet nga valëzimi prej dy moleve: prej lindorit i cili është i 
ndërtuar prej gurësh të hedhur me gjatësi rreth 3 kab, me drejtim për në jugperëndim dhe 
jugorit, i ndërtuar me kalatë të rregullt në vitin 2012 me gjatësi 5 kab, që shtrihet me drejtim 
juglindor dhe lindor.

Porti i Durrësit

Gjerësia e hyrjes midis dy skajeve të moleve të portit është 1 kab. Thellësitë përpara hyrjes 
dhe në hyrje janë 9-10 m. Porti është i ndarë në 11 kalata me gjatësi të përgjithshme rreth 
2149.5 ml. (shih skemën)15. 

15 Skema e Portit marrë nga Drejtoria e Portit. (Shënim i autorëve).

Shënim: Në bashkimin e kalatës 8 me 9 ka thellësi më të vogla16 se ato të treguara në tabelë 
me thellësi minimale 4.6 m. 

Në port ofrohen një sërë shërbimesh të nevojshme për përdoruesit si për shembull: riparime 
të vogla anijesh, furnizim me karburant, energji elektrike, me ujë të pijshëm, me ushqime, 
pastrimin e plehrave etj. Është në dispozicion të përdoruesve edhe qendra e informacionit. 
Për sigurimin e lundrimit nëpër port dhe për zbatimin e rregullave të tij, për pilotimin e ani-
jeve gjatë hyrjes dhe daljes së tyre, është kapiteneria e porteve, e cila ka mjetet përkatëse. 
Për përfaqësimin e anijeve janë agjencitë detare. Dogana ndodhet në rajonin e Portit. 

Pozicioni shumë i favorshëm gjeografi k e bën portin e Durrësit një nyje shumë të rëndë-
sishme për tregun ndërkombëtar. Porti i Durrësit është gjithashtu një vendndodhje kyçe për 
rrjetet e trageteve dhe tranzitin e pasagjerëve, duke i dhënë qytetit të Durrësit një përparësi 
strategjike në lidhje me korridorin e VIII, që do të lehtësojë transitin e pasagjerëve dhe 
mallrave në kontinentin Evropian.

Porti i Durrësit është porti më i rëndësishëm i vendit. Volumi i përpunimit të mallrave ka 
pasur rritje të ndjeshme si rrjedhojë e investimeve të bëra në infrastrukturën e portit dhe 
rritjen e efi çencës së stafi t manaxhues dhe operues. Niveli aktual i përpunimit të mallrave 
është rreth 90% të tregtisë detare në nivel kombëtar, 3-5 milion ton në vit.

Infrastruktura operacionale e portit të Durrësit përbëhet nga 11 kalata me një thellësi 6.5-10 
m. Ky port përpunon të gjitha mallrat si: rifuxho të thata e të lëngshme, mallra të përgjith-
shme, kimikate, mallra të rrezikshme, plehra kimikë, etj. Mallrat kryesore që përpunohen 
në port janë mallrat e përgjithshme, drithëra, kontejnerë, tragete, minerale etj.

Sipërfaqja e terminalit është 90.000 m2. Godina e terminalit ka një sipërfaqe 5.400 m2. Në 
këtë terminal përpunohen njëherësh 2.000 udhëtarë. Pranë sheshit të tij janë instaluar 46 
sportele të kontrollit kufi tar, 10 për udhëtarët këmbësorë, 24 për autovetura, si dhe 12 për 
kamionët dhe autobusët. Për përpunimin e mjeteve motorike dhe pasagjerëve ai është i paji-
sur me të gjithë infrastrukturën e nevojshme. Numri i trageteve që përpunohen në të njëjtën 
kohë është 5-6. Linjat e rregullta janë: Bari, Ankona, Trieste dhe Koper.  

Mjetet dhe pajisjet e portit. Përbri moleve të ngarkim-shkarkimit janë ndërtuar magazina 
të mëdha dhe sheshe ku lëvizja e mallrave bëhet në mënyrë të mekanizuar.

Buzë moleve të ngarkim-shkarkimit janë instaluar 19 elektrovinça me kapacitet ngritës 

16 Skema “Ndryshimi i vijës bregdetare” marrë nga matjet e kryera nga anija italiane “Universitatis”, viti 
2007. (Shënimi autorëve).  

 Numri i 
Kalatës

Gjatësia në 
ml

Thellësitë në 
m

Numri i Kalatës Gjatësia në 
ml

Thellësitë në 
m

Kalata 0 77.7 6.5 Kalata 6 265 9

Kalata 1 186 6.5-7 Kalata 7-8 400 7-9

Kalata 2 293 7 Kalata 9 180 7.5

Kalata 3 16 7-7.5 Kalata 10 269 5-9

Kalata 4 173.9 7-7.5 Kalata 11 153 10

Kalata 5 235.9 9

5-45 ton, dy elektrovinç 45 ton shumëfunksionalë që mundësojnë pajisjet me grifer dhe 
spreder hidraulik për kontejnerët. Pajisje të lëvizshme me rrota: 2 vinça të lëvizshëm me 
rrota, dy “reach stacker”, stivus kontejnerësh, pesë fadroma mekanike, 22 leftarakë me ka-
pacitete të ndryshëm deri 35 ton etj., pa përmendur këtu mjetet e pajisjet e fi rmave private 
që operojnë në port.

Shërbimi i pilotimit detar për të gjitha anijet që hyjnë dhe dalin nga porti i Durrësit është 
i detyrueshëm. Në pritje të pilotit anijet duhet të hedhin spirancën në rajonin me qendër 
me gjerësi 40° 15’.3 V dhe gjatësi 19° 26’ L. Thirrja e pilotit bëhet me anën e sinjaleve të 
Kodit Ndërkombëtar të Sinjaleve dhe me radio (në kanali 12 VHF. Në portin e Durrësit 
funksionojnë rreth 4 agjenci pilotimi.

Praktika e lirë. Anija merr praktikë të lirë pasi t’i jepen kapitenit të portit dokumentet, që 
vërtetojnë se në anije nuk ka sëmundje ngjitëse.

Komunikacioni dhe ndërlidhja. Me hekurudhë porti i Durrësit lidhet me qytetet e Tira-
nës, Elbasanit, Pogradecit, Shkodrës dhe Vlorës. Me rrugë automobilistike ai lidhet me 
qytetet Tiranë, Korçë, Gjirokastër, Sarandë, Vlorë, Berat, Shkodër, Elbasan dhe, nëpërmjet 
këtyre, me të gjitha qytetet e tjera të vendit. Me rrugë detare porti i Durrësit lidhet me portet 
e Adriatikut dhe të Mesdheut e të pellgjeve të tjera të botës.

Moli jugor, që mbron portin e Durrësit nga jugperëndimi dhe jugu pothuajse gjatë gjithë 
gjatësisë së tij është i veshur me mure betoni. Në faqen e jashtme të këtij muri është ndërtuar 
porti i peshkimit. 

Moli lindor e mbron portin e Durrësit nga lindja. 170 m nga kreu i molit, nga ana e brend-
shme, ndodhet një mol i vogël i cili është përdorur për shkarkimin dhe ngarkimin e karbu-
ranteve të lëngshëm. Në pjesën e brendshme të molit lindor ka përfunduar moli i ri lindor 
për përpunimin e anijeve të mineralit

Feneri është ndërtuar në kreun e molit jugor, gjerësi 41° 18’ 08.9’’ V dhe gjatësi 19° 27’ 
19.7’’ L. Kullë plastike e kuqe 4 m mbi një bazament betoni katërkëndësh 1 m, lartësia e 
dritës nga niveli i ujit 8 m dhe pamshmëri 6 milje.  

Fenerët në hyrje të portit të Durrësit

Feneri është ndërtuar në kreun e molit lindor, gjerësi 41° 18’ 15.5’’ V dhe gjatësi 19° 27 
23.2 L. Kullë plastike jeshile 4 m mbi një bazament betoni katërkëndësh 1 m, lartësia e 
dritës nga niveli i ujit 8 m dhe pamshmëri 6 milje.

Porti i Peshkimit Durrës. Ky port është në përfundim të ndërtimit të tij me sipërfaqe të 
përgjithshme 40. 000 m2 dhe kapacitet 620 ml bankina. Porti mbrohet nga perëndimi nga 
një dallgëthyes 700 m gjatë, i ngritur me gurë dhe i rrethuar me mur betoni 6.5 m i lartë, 
hyrja plotësohet nga një dallgëthyes i brendshëm 80 m i gjatë pingul me të parin. Hyrja 
është 47 m dhe ngushtohet para akuariumit 45 m. Për akostimin e peshkatoreve ai ka 3 
mole betoni identike, me përmasa 81x9 m, 1 ponton 60 m dhe një bankinë në veri 80 m që 
përdoret për furnizimin me karburant. Thellësia në akuarium 5.5 m. Në kokat e dallgëthy-
esve janë instaluar dy fenerët e hyrjes mbi kulla metalike 8.5 m, me lartësi drite 10.5 m dhe 
pamshmëri 3 milje. Të dhënat e deklaruara nga ndërtuesi (shiko skemën)17.

Porti i ri i Peshkimit dhe hyrja me fenerët

Qytetit i Durrësit. Shtrihet në perëndim-veriperëndim të portit. Ai ngrihet në këmbët e 
kodrës, mbi të cilën ndodhen mbeturinat e kështjellës së lashtë, muret rrethuese të së cilës 
zbresin deri në afërsi të anës perëndimore të portit. Durrësi është një nga qytetet më të 
lashta të Shqipërisë, qendra e dytë industriale, nyje kryesore e transportit hekurudhor, au-
tomobilistik dhe detar. Ka një popullsi prej 208.400 banorë (sipas vitit 2013, qyteti i dytë 
në Republikë).

Është themeluar si qytet më 627 p.e.r. nga kolonistë korinthas e korkyras në trojet e një 
vendbanimi të lashtë ilir të fi sit të taulanteve prej nga ka marrë edhe emrat ilire: Epidami 
dhe Dyrrah. Ka pasur një zhvillim të madh ekonomik dhe kulturor. Më 229 p.e.r. kaloi në 
varësi të Romës, por ruajti një farë  autonomie të brendshme. Ai u kthye në koloni romake 
në kohen e Augustit rreth vitit 20 p.e.r. 

Popullsia ilire fi toi peshë gjithnjë e më të madhe dhe arriti të merrte funksione drejtuese, siç 
e vërtetojnë shumë emra ilire të zbuluar në mbishkrime. Nga zhvillimi i madh ekonomiko-
kulturor dhe nga rëndësia strategjike etj., Durrësi ka qenë qysh në kohët e lashta e deri në 
ato modernet pre e sulmeve të fi seve, perandorive dhe mbretërive të huaja, nga të cilat edhe 

17 Skema e Portit të Durrësit marrë nga Autoriteti Portual Durrës. (Shënim i autorëve).



134



135

është pushtuar.

Në shekullin XIV ishte qyteti më i madh i vendit, me rreth 25 000 banorë, me tregti dhe ze-
jtari të zhvilluar. Në vitin 1368 e mori Karl Topia dhe ishte qendër e principatës arbëreshe. 
Pas pushtimit osman, Durrësi u rrënua dhe u kthye në fshat me vetëm disa dhjetëra familje.

Më 21.11.1912, në Durrës zbriti Ismail Qemali dhe më 26.11.1912, patriotët durrsakë 
ngritën fl amurin e pavarësisë, por pas tre ditësh u pushtuan nga ushtritë serbe që u tërhoqën 
më 1913. Më 7 mars 1914, Durrësi u caktua kryeqytet dhe pas dëbimit të V. Vidit ishte 
vatër e kryengritjes fshatare të Shqipërisë së Mesme. Më 7 prill 1939, Durrësi u bë qendër 
e rezistencës kundër agresionit fashist.

Pas çlirimit, Durrësi u shndërrua në një qytet të zhvilluar industrial dhe qendër e rëndë-
sishme kulturore arsimore. Degët kryesore të prodhimit janë: turizmi, transporti, biznesi 
fason, ofi çina e baza mekanike të rëndësishme, industria ushqimore, peshkimi etj. Ka edhe 
bujqësi të zhvilluar, ku prodhimet më të rëndësishme bujqësore janë: gruri, misri, zarzava-
tet dhe frutikultura. 

Ka spital të përgjithshëm, spital ortopedik të fëmijëve, poliklinika etj. Në qytet ka shër-
bim të rregullt postar dhe telefonik. Qyteti i Durrësit lidhet me rrugë automobilistike me 
të gjitha qytetet e Shqipërisë dhe me rrugë hekurudhore me Tiranën, Shkodrën, Vlorën, 
Elbasanin, Pogradecin. 

Kepi i Durrësit është kepi verior i hyrjes në gjirin e Durrësit dhe formohet nga shpati jugor 
i kodrave të Durrësit, maja më e lartë e të cilave (186 m) ndodhet 1,3 milje në V-VP të skajit 
të kepit. Shpatet jugore e perëndimore të kodrave zbresin në det me pjerrësi të madhe. Ato 
janë të zhveshura dhe kanë ngjyrë të murrme në të bardhë, që duken mirë nga deti, kur dre-
jtohemi për në gjirin e Durrësit. Kjo pamje ndërpritet nga Currilat deri në qytet, pasi janë 
bërë ndërtime të shumta. Skaji jugor i kepit është i ulët dhe i cekët.

Feneri i Durrësit

Feneri i Durrësit (Feneri Vilës) (gjerësi 41° 18’ 56’’ V, gjatësi 19° 26’ 07.1’’ L) ndodhet 
rreth 2,5 kabël në verilindje të kepit të Durrësit, afërsisht 200 m në perëndim të Pallatit 

(vilës). Feneri është në trajtën një kulle tetëfaqëshe prej guri e veshur me gurë të bardhë 
dekorativ 14 m e lartë. Lartësia e dritës 126 m. Largësia maksimale e shikimit 24 milje.

Cekina e Durrësit (e Talbotit) është shkëmbore dhe përbën vazhdimin e kepit të Durrësit 
nën ujë deri në 1,9 milje në jug të tij. Në largësinë 1 milje nga kepi, thellësitë në cekinë janë 
5 m. Pjesa jugore e cekinës njihet me emrin Talbot, thellësia më e vogël mbi të është 4,6 m.

Bovat e Cekinës së Durrësit Cekina është kufi zuar nga dy bova kardinale (kryesore) me 
këto karakteristika:

1. Në veri një bovë kardinale perëndimore, (gjerësi 41° 18’ 18’’ V, gjatësi 19° 25’ 11.9’’ 
L) me lartësi drite 4 m dhe pamshmëri 6 milje.

2. Në jug një bovë kardinale jugore, (gjerësi 41° 16’ 42’’ V, gjatësi 19° 26’ 48’’ L) me 
lartësi drite 4 m dhe pamshmëri 6 milje.

Rajoni i ndaluar për hedhjen e spirancës. Në prezencë të kabllove nënujorë është ven-
dosur kjo zonë e ndalimit për hedhjen e spirancës, e cila shtrihet për 7 milje në P dhe JP të 
kepit të Durrësit. Rajoni kufi zohet me vijat që bashkojnë pikat me koordinata: gjerësi 41° 
20’,2 V, gjatësi 19° 17’ L, gjerësi 41° 20’ V, gjatësi 19°, 25 L; gjerësi 41° 14.2 V, gjatësi 19° 
20.6 L ; gjerësi  41° 18’,7 V; gjatësi 19° 26 L; ndalohet hedhja e spirancës, hedhja e tratave 
fundore, shpërthimet nënujore dhe hedhja e çminuesve fundorë.

Një zonë për hedhjen e mbeturinave ndodhet 3.5 në J-JP të kepit të Durrësit. 

Vendqëndrime në spirancë. Vendqëndrimet më të mira të spirancës ndodhen në pjesën 
veriore të gjirit, e cila megjithëse mbrohet më mirë prej valëzimit nga cekina e Durrësit sesa 
pjesa tjetër e gjirit, përsëri nuk përbën ndonjë strehim gjatë erërave jugperëndimore. Këto 
vende mund të përdoren vetëm nga anijet e vogla dhe të mesme, pasi thellësitë këtu janë 
6-7 m. Trualli i tyre e mban mirë spirancën, por erërat e lartpërmendura krijojnë valëzim. 
Anijet e mesme dhe të vogla zakonisht i hedhin spirancat 2,1 milje në drejtim 139° nga 
vila e Durrësit. Në rast nevoje, anijet e mëdha mund të qëndrojnë në spirancë 3.1 milje në 
drejtimin 177° nga e njëjta vilë. Thellësia këtu është 10 m dhe trualli është lym. 

Gjatë qëndrimit në spirancë në vendqëndrimet e përmendura më lart natën, kur fryn shi-
roku ose jugperëndimi, duhet të hidhen të dyja spirancat dhe të lirohen vargonjtë e tyre në 
gjatësinë 4-5-fi sh të thellësisë.

Udhëzime për hyrjen në gjirin e Durrësit. Për shkak të rreziqeve që përbëjnë cekinat që 
shtrihen nga të dyja anët e kepave të hyrjes dhe anijet e mbytura që ndodhen në gji, hyrja në 
gjirin e Durrësit duhet të bëhet me kujdes, duke përcaktuar shpesh vendndodhjen e anijes.

Gjatë afrimit në gji, kur pamshmëria është e keqe dhe ka mjegull, duhet bërë kujdes i 
veçantë dhe të maten thellësitë sa më dendur. Kur vendndodhja e anijes është e dyshimtë 
(e pasigurt), nuk duhet futur në rajonin me thellësi më të vogla se 20 metra. Për të kaluar 
pa rrezik cekinën e Durrësit, duhet shkuar me kursin 82° drejt shkëmbit të Kavajës, që 
ndodhet në bregdetin lindor të gjirit dhe që duket në sfondin e qafës së thellë (të Priskës) 
me shkëmbin e Kavajës. Për të kaluar pa rrezik anijet e mbytura, me kursin 82° duhet ecur 
deri në meridianin 19° 27’ V dhe prej këtej mund të merret kursi drejt kanalit për në port 
(radë). Kanali ka drejtim në hyrje 017°-019° dhe është 2.1 milje i gjatë dhe 1 kabël e gjerë. 

Ai përcaktohet nga 7 bova anësore (3 çifte dhe një bovë e kthesës nr.7,), 1 bovë e ujërave të 
lira, nr. 0, në hyrje të kanalit dhe një fener i tipit Pelt (trengjyrësh) me drejtim (në linjë me 
bovën nr. 0). Për të vazhduar gjatë kanalit për në portin e Durrësit, duhet ndjekur drejtimi 
17°,2 - 197°,2 i shenjave të ngritura. Kanali është 8.5 - 9 m i thellë.

Fenerët e kanalit:

Feneri me drejtim 017°: Fener sektorial (dritë isofazë e kuqe-e bardhë-jeshile) në shtyllë 
mbi murin e molit lindor me lartësi drite 7 m dhe pamshmëri (K-5 M; B-7 M; J-5 M). Kur 
lundërtari sheh në hyrje dritën e bardhë ± 1° nga drejtimi 017° është në kanal, e kuqja 
tregon rrezikun (cekina), ndërsa jeshilja tregon që ndodhet në cep ose jashtë kanalit nga e 
djathta. (gjerësi 41° 18’ 50’’ V, gjatësi 19° 28’ 58’’ L).   

Bova nr. 0: (gjerësi 41° 15’ 53.8’’ V, gjatësi 19° 26’ 45.3’’ L) bovë e ujërave të lira (e kuqe 
e bardhë) me lartësi drite 4 m dhe pamshmëri 6 milje (aktualisht nuk ekziston), në plan për 
t’u vendosur pas thellimit të portit.

Çifti I: 

Bova nr. 1 (gjerësi 41° 16’ 37.4’’ V, gjatësi 19° 27’ 12.4’’ L) bovë anësore e djathtë (jeshile) 
me lartësi drite 4 m dhe pamshmëri 3 milje.     

Bova nr. 2 (gjerësi 41° 16’ 41.6’’ V, gjatësi 19° 26’ 59.8’’ L) bovë anësore e majtë (e kuqe) 
me lartësi drite 4 m dhe pamshmëri 3 milje.

Çifti II: 

Bova nr. 3 (gjerësi 41° 17’ 06.3’’ V, gjatësi 19° 27’ 21.8’’ L) bovë anësore e djathtë (jeshile) 
me lartësi drite 4 m dhe pamshmëri 3 milje.     

Bova nr. 4 (gjerësi 41° 17’ 12.2’’ V, gjatësi 19° 27’ 11.7’’ L) bovë anësore e majtë (e kuqe) 
me lartësi drite 4 m dhe pamshmëri 3 milje.

Çifti III: 

Bova nr. 5 (gjerësi 41° 17’ 34.8’’ V, gjatësi 19° 27’ 36’’ L) bovë anësore e djathtë (jeshile) 
me lartësi drite 4 m dhe pamshmëri 3 milje.     

Bova nr. 6 (gjerësi 41° 17’ 38.1’’ V, gjatësi 19° 27’ 25.6’’ L) bovë anësore e majtë (e kuqe) 
me lartësi drite 4 m dhe pamshmëri 3 milje.

Bova e kthesës

Bova nr. 7: (gjerësi 41° 18’ 07.4’’ V, gjatësi 19° 27’ 41.1’’ L) bovë anësore e djathtë (jeshile) 
me lartësi drite 4 m dhe pamshmëri 3 milje, quhet edhe bova e kthesës, para së cilës merret 
drejtimi për hyrjen e portit.

Nga Gjiri i Durrësit deri në Gjirin e Drinit

(Harta sovjetike nr. 5385, 5386 dhe 2381; harta angleze 186, 1590; harta italiane 6011, 
6013, 6014, 6112, 6113). Ky bregdet shtrihet me një gjatësi të vijës bregdetare prej 55,3 
milje. Përbëhet nga dy trajta relievi, nga kodra dhe ultësira. Në veri të kepit të Durrësit, 
përgjatë bregdetit, shtrihet prej 3,5 miljesh drejt veriut vargu i kodrave (i malit) të Durrësit 
me lartësi deri në 186 m, i cili në largësi të madhe nga deti duket si ishull. Në veri të këtij 

vargu kodrash shtrihet një bregdet i ulët prej 10 miljesh, që është formuar nga ultësira e 
madhe e Durrësit, që del në det e veshur me pyll. Në veri të kësaj ultësire, në rajonin e kepit 
të Skënderbeut, nga ana e juglindjes në det zbret nga vargu i kodrave të Muzhlit (Rodonit), 
rreth 300 m të larta. Prapa këtyre kodrave, rreth 20 milje nga deti në thellësi të bregdetit 
ngrihen malet e Krujë- Dajtit me lartësi 1600 metra.

Gjatë lundrimit në rajonin e këtij bregdeti, si pika orientimi shërbejnë malet që ndodhen 
në thellësi të bregdetit maja e Velës me lartësinë 1172 m dhe me malin në trajtë konike 
të Kalimerit (të sheshit të Valit) 1050 m të lartë dhe Priskës 1265 m të lartë, si dhe mali i 
Tomorit. Në afërsi të bregut duket vargu i kodrave me kepin e Durrësit, Bisht-Pallës (Kepi 
i Palit) dhe Kepi i Skënderbeut.

Nga Durrësi deri në rajonin e Porto-Romanos, vargu i kodrave të Durrësit është i valëzuar, 
me qafa të thella dhe me maja konike, me lartësinë më të madhe 186 m. Kodrat nga ana e 
detit janë shumë të pjerrëta, bien thikë mbi vijën bregdetare dhe vazhdon pyllëzimi i tyre. 
Prej kodrës me lartësi 101 m mbi kepin e Durrësit e deri në kodrën me lartësi 186 m nga ana 
e detit, faqet e tyre përbejnë gremina (shkarje dheu) me ngjyrë të murrme të hapur, që duket 
mirë nga deti. Në lartësinë 186 m ndodhet një ndërtesë prej guri dykatëshe, që duket shumë 
mirë nga deti. Në anën lindore të këtyre kodrave, nga maja deri në ultësirë, janë mbjellë 
pemë frutore të ndryshme dhe ullinj. Vija bregdetare e këtyre kodrave është e drejtë, pa 
thepisje. Gjatë gjithë shtrirjes së bregdetit prej kepit të Durrësit e deri në Porto-Romano 
shtrihen shkëmbinj të mbiujshëm gurorë e cekina 1-2 kab nga vija bregdetare, gjë që bën të 
rrezikshëm afrimin e anijeve në këtë rajon, më afër se barasthellësia 20 m, që kalon 1-1,5 
milje nga bregu. Thellësitë janë të mëdha, por aty-këtu nëpër vende të shkëputura. Baras-
thellësia 5 m kalon 2 kab, nga bregu, kurse ajo 50 m, 3,2 milje nga bregu. Tabani i fundit i 
detit në largësinë 1 milje nga vija bregdetare është lym, kurse në afërsi të vijës bregdetare 
është shkëmbor.

Ndërmjet kodrës së fundit verior të Durrësit (kodra e Portës) me lartësi 90 m dhe kodrës së 
parë të vargut të Bishtit të Pallës ndodhet rajoni me emrin Porto-Romano.

Romano-Port dhe dallgëthyesja (bankina e brendshme)

Ky është një gji ku është ndërtuar porti me emrin Romano-Port dhe shërben si port për ani-
jet me karburant dhe gaz. Nga këtu del në fushën e ish-kënetës së Durrësit, ku janë ndërtuar 
depozitat e karburantit dhe gazit. Kjo zonë është kthyer në një zonë industriale. Romano-
Port është ndërtuar me një sipërfaqe 6000 m2 në tokë dhe 42.000 m2 në det. Kapaciteti i 
anijeve është nga 1.000 deri 20.000 ton. Gjatësia e portit (pontili kryesor) është 1100 ml 
me thellësi në vend shkarkim 10 m. Porti ndodhet 6.5 km në veri të Durrësit. Koordinatat 
gjeografi ke janë gjerësia 41° 15’ V dhe gjatësia 19° 22’,1 L.

Platforma (bankina) kryesore ku akustohen anijet cisternë është 75 m. Pasarela mbas plat-
formës e ndërtuar në të dy anët e platformës është e gjatë 247 m. 

Porti është i mbrojtur nga jugu dhe jugperëndimi nga një skalierë guri me gjatësi 1740 m. 
Në kokën e kësaj skaliere është vendosur një fener me ngjyrë jeshile. Në brendësi të ska-
lierës 10 m nga koka e saj, është ndërtuar një bankinë rreth 50 m që shërben për akustimin 
e anijeve. Thellësia 11 m.

Për t’u afruar në Romano-Port duhet afruar në gjirin e Porto-Romanos që shërben bova me 
ngjyrë të kuqe, e vendosur në anën e majtë të kanalit hyrës të tij. Ky fener ndodhet 650 m 
nga fenerët hyrës të portit. Kursi i kanalit hyrës është 90°. Romano-port duket mire ditën 
dhe natën pasi është ndriçuar i mirë. Në këtë gji të vogël nuk ka objekte të tjera. Gjerësia 
e hyrjes në port ndërmjet dy fenerëve hyrës të portit është 200 m. Romano-Port është një 
port në ndërtim e sipër. 

Aktualisht, porti përpunon anije cisternë nga 10.000 deri në 20.000 ton. Thellësitë në plat-
formën kryesore të akustimit janë 10 m, të mjaftueshme për këtë tonazh (shih skemën)18. 
Dallgëthyesja VP e paraqitur në skemë nuk është ndërtuar ende.

Bova e kanalit hyrës (gjerësi 41° 22’ 42.5’’ V, gjatësi 19° 24’ 12.1’’ L) është një bovë plas-
tike anësore me ngjyrë të kuqe, me lartësi drite 1.5 m dhe pamshmëria 2.5 milje.

Sinjalistika detare e portit

Feneri jeshil i hyrjes në port është ndërtuar në kreun e skalierës jugore, gjerësi 41° 22’ 
36.6’’ V dhe gjatësi 19° 24’ 18.3’’ L, i cili përbëhet nga një tub inoksi 2 m mbi kreun e 

18 Matjet hidrografi ke me sistemin multibeam, të kryera në bashkëpunim me  “Fleet Survey Team” të Flotës 
së SHBA, të zhvilluara  në shtator-tetor 2011 (Shënim i autorëve).

skalierës prej betoni. Lartësia e dritës nga niveli i ujit është 6 m dhe pamshmëri 4 milje. Ky 
fener është i përkohshëm, pasi në kreun e skalierës po ndërtohej një bazament prej betoni 
për vendosjen e fenerit jeshil.

Feneri i kuq i hyrjes në port është vendosur në ujë në hyrje të portit, me gjerësi 41° 22’ 
43.1’’ V dhe gjatësi 19° 24’ 18.2’’ L. Është një bovë hekuri kardinale anësore me ngjyrë të 
kuqe, lartësia e dritës nga niveli i ujit është 2.5 m dhe pamshmëri 4 milje. Ky fener është i 
përkohshëm pasi, në kreun e skalierës veriore që do të ndërtohet, do të vendoset bazamenti 
i fenerit sipas planit.

Nga skaji perëndimor i kodrës së Portës kalojnë muret e kalasë së vjetër të Porto-Romanos, 
të cilët shtrihen edhe brenda në det, gjë që dëshmon se atje jo shumë larg mund të ketë 
ndodhur ndonjë fundosje tektonike ose ngritje e nivelit të detit duke përmbytur zonën breg-
detare. Barasthellësia 5 m kalon nga 2 kab në pjesën jugore, deri ne 6 kab, në pjesën veriore 
të bregdetit. Barasthellësia 10 m kalon 4 kab. në anën jugore dhe 8 kab, në veri. Trualli i 
detit në afërsi të vijës bregdetare, në pjesën jugore të rajonit, është ranor dhe shkëmbor, 
kurse në pjesën jugore guror. Jashtë barasthellësisë 20 m trualli është lym. Në veriperëndim 
të kodrës së Portës, në largësinë 1-2 milje dhe 0,5 milje nga vija bregdetare (nga kodra e 
parë e Bishtit të Pallës) pikërisht në barasthellësinë 5 m, ndodhet një anije e fundosur, që në 
kohë zbatice disa pjesë të saj dalin në sipërfaqe të ujit.

Vija bregdetare e gjirit të Porto-Romanos është e ulët, ranore dhe me ndryshim të përher-
shëm. Është bregdet gërryes sidomos në veri të gjirit dhe shkon me tendencë për t’u bash-
kuar me Radën e Pallës.

Në anën juglindore të kepit janë ndërtuar disa ndërtesa një dhe dykatëshe, të cilat nga gjiri i 
Lalësit dhe rada e Pallës duken mirë. Në juglindje, 2 kab. nga kepi i Pallës, ndodhet porti i 
Bishtit të Pallës me thellësi 4,5 m në jug të tij dhe 3,5 m në veri. Për hyrje dhe dalje në këtë 
port është kanali 600 m i gjatë, 50 m i gjerë dhe 1.5 m i thellë.

Në hyrje të kanalit nga deti janë dy bova:

Bova e djathtë: (gjerësi 41°25’00.8’’ V, gjatësi 19° 24’ 03.9’’ L) bovë anësore e djathtë 
(jeshile) me lartësi drite 3 m dhe pamshmëri 3 milje.

Bova e majtë: (gjerësi 41° 24’ 55.9’’ V, gjatësi 19° 24’ 08.1 L) bovë anësore e majtë (e 
kuqe) me lartësi drite 3 m dhe pamshmëri 3 milje.

Në tokë, në aksin e kanalit janë vendosur fenerët me mbulim  036°,2  - 216°,2. 

Shenja e parë me mbulim (gjerësi 41° 24’ 38.2’’ V, gjatësi 19° 45.3’’ L) traliçe hekuri 6 m 
e lartë, pamshmëri 4 milje.

Shenja e dytë me mbulim (gjerësi 41° 24’ 36.3’’ V, gjatësi 19° 23’ 42.9’’ L) tub inoksi 1.7 
m e lartë, pamshmëri 4 milje.

Ndalohet hyrja në port dhe qëndrimi në spirancë në radën e tij për të gjitha anijet e RSH-së 
dhe të huaja.

Feneri i Pallës ose i Kepit të Palit (gjerësi 41° 24’ 47.8’’ V, gjatësi 19° 23’ 30.2’’ L) ngrihet 
mbi kepin e Pallës. Trajta e shenjës: kullë katërkëndëshe prej betoni me ngjyrë të bardhë. 

Lartësia e shenjës është 11 m, ndërsa nga niveli i detit është 34.5 m. Largësia nominale e 
shikimit nga deti 10 milje.

Feneri i kepit të Palit dhe fenerët me mbulim të hyrjes

Rada e Pallës (e Palit) ndodhet në lindje të Bishtit të Pallës, ndërmjet tij dhe derdhjes së 
lumit Erzen. Kjo radë është e cekët. Barasthellësia 5 m kalon 1,4 milje nga bregu, kurse ajo 
10 m ndodhet në largësinë 3 milje nga bregu. Rreth 3 kab. larg nga bregu, kalojnë thellësitë 
1 m. Në mes të radës, thellësitë nuk janë më të mëdha se 6 m. Rreziqe të nënujshme nuk 
ka. Trualli është llum dhe rërë. Rada e Pallës është e mbrojtur nga erërat e drejtimeve të 
jugut (shirok) e të jugperëndimit dhe është e përshtatshme për qëndrimin e anijeve të vogla 
në spirancë. Megjithatë, thellësitë dhe bregdeti në afërsi të lumit Erzen janë në mbushje të 
vazhdueshme dhe matjet nuk japin siguri për afate të gjata. 

Kepi Palit

Bregdeti i radës së Pallës është ultësirë e veshur me pyll të rrallë dhe është në ndryshim të 
përhershëm si zonë mbushëse.

Gjiri i Lalëzit futet në tokë në verilindje të Radës së Pallës, duke u kufi zuar nga veriu me 
vargun e kodrave (malit) të Muzhlit. Ky gji, nga lundërtarët vendas, njihet më tepër me 
emrin gjiri i Shën-Pjetrit.

Gjiri, në pjesën perëndimore, është i hapur dhe ka një gjerësi prej 9 miljesh, duke fi lluar nga 
Bishti i Pallës e deri në kepin e Arrës, 2,1 milje në juglindje të kepit të Skënderbeut. Breg-
deti lindor i gjirit është ultësirë, e cila ka një shtrirje juglindore në thellësi dhe quhet fusha 
e Rrushkullit (pjesa veriore e ultësirës). Në këtë bregdet janë ndërtuar resorte turistike. Vija 
bregdetare e ultësirës është prej rëre të imët dhe në shumë vende, në kohë reshjesh, mban 
ujë. Në thellësi, ultësira shfrytëzohet për mbjelljen e kulturave bujqësore dhe është e ban-
uar. Kjo ultësirë është nga më të veshurat me pyll në të gjithë bregdetin, ku mbizotërojnë 
plepat, pishat dhe pemët frutore. Bregdeti verior i gjirit është i lartë dhe përbëhet nga vargu 
i kodrave të Muzhlit. Në afërsi të vijës bregdetare, i gjithë bregdeti verior, deri në kepin e 
Skënderbeut, është rrethuar me gurë të nënujshëm. Barasthellësia 5 m kalon 1-1,5 kab., nga 
bregu i kësaj ane, ndërsa ajo me 10 m kalon 2-3,5 kab prej tij.

Gjiri i Lalëzit është më i thellë se rada e Pallës dhe vetëm në drejtim të kënetës së Bishtarakës 
kalon barasthellësia 5 m deri 8 kab. nga bregu, kurse në gjithë rajonin tjetër, ajo nuk largohet 
më tepër se 3 kab nga vija bregdetare. Barasthellësia 10 m kalon në trajtë harku, pothuajse 
paralel me vijën bregdetare në largësinë 1,8 milje dhe afrohet me të dy këto barasthellësi, 
atje ku fi llojnë kodrat e Muzhlit deri në 3 kab. nga bregu. Trualli i fundit të detit në gjirin 
e Lalëzit është llum i përzier me rërë. Rreziqe të nënujshme nuk ka. Rrjedhja detare lëviz 
me një drejtim të vazhduar nga jugu në veri, me shpejtësi rreth 0,5 milje/orë. gjiri i Lalëzit 
është i mbrojtur nga erërat e drejtimit verior dhe, pjesërisht, nga ato veriperëndimore. Këtu, 
kur fryjnë këto erëra, sidomos veriu (bora), mund të gjejnë strehim anijet e vogla, duke 
qëndruar në spirancë në afërsi të kishës së Shën-Pjetrit, në thellësinë e lejueshme për to. 
Qëndrimi këtu këshillohet vetëm në rast nevoje të ngutshme. Në verilindje të derdhjes së 
lumit Erzen, 2 milje larg tij, ndodhet këneta e Bishtarakës, me një gjatësi 1 milje dhe me 
gjerësinë më të madhe se 4 kab. Këneta ndahet nga deti me anën e një rripi të ngushtë. Uji i 
saj është i kripur. Thellësitë janë të vogla dhe brenda në kënetë, nuk e kalojnë 1 metër, kurse 
vendi ku bashkohet këneta me detin, pothuajse është i cekët në të gjithë gjirin e Lalëzit. 
Rreth 2 milje në veri të kënetës derdhet përroi i Tarinit në gjirin e Lalëzit. 

Gjiri i Lalëzit dhe Kepi i Rodonit

Lumi Erzen buron nga mali me Gropa, kalon përmes ultësirës nga Durrësi e deri në ver-
ilindje të gjirit të Lalëzit dhe derdhet në gji rreth 3 milje në verilindje të Bishtit të Pallës. 
Depozitimet e lyshtrës së sjellë nga ky lumë formojnë në derdhje një kep të dalë, rreth 1 

milje në perëndim të vijës bregdetare.

Lumi i Erzenit transporton mesatarisht në vit rreth 3,2 milion ton lëndë të ngurtë, të cilën 
e depoziton në grykëderdhje. Erzeni, si çdo lumë tjetër që derdhet në Adriatik, në pjesën 
veriore të grykëderdhjes, deri 32 milje nga vija bregdetare, shfaq dukurinë e gërryerjes me 
intensitet, rreth 8 m në vit. Në pjesën jugore, sidomos në Radën e Pallës, vepron dukuria 
tjetër, ajo e mbushjes. Një nga shenjat kryesore të saj janë materialet e ngurta që depoziton 
ky lumë. Përparimi i lumit në thellësi të detit është rreth 40 m në vit. Zhvendosja mesatare 
e vijës bregdetare në zonën e Erzenit del rreth 2 m në vit.

Kepi i Rodonit (Skënderbeut), gjerësi 41° 35’ V, gjatësi 19° 27’ L, është kepi jugor i hyrjes 
në gjirin e Drinit dhe formohet nga vargu i kodrave të Muzhlit, me lartësi 174 m. Këto zg-
jaten rreth 3 milje në det, me lartësi rreth 30 m, me drejtim perëndimor dhe pastaj marrin 
drejtimin veriperëndimor, duke u ngushtuar, derisa përfundojnë në Kepin e Mprehtë, 10.7 
milje në veri-verilindje të Bishtit të Pallës. Kodra më e lartë në thellësi të këtij vargu është 
ajo e Gurit me Birë, me lartësi 177 m, e cila është e rrumbullakët, me majë në trajtë kupole 
dhe duket shumë mirë nga deti, nga të dyja anët e vargut. Kodra e dytë e lartë është ajo e 
Draçit, me lartësi 205 m, që është në qendër të vargut të kodrave, në drejtim me vazhdimin 
në veri të vijës bregdetare të anës lindore të gjirit të Lalëzit. Kodra Muzhlit (174 m) ndod-
het në anën jugore të vargut të kodrave. Kjo kodër dallohet mirë nga deti dhe në majë të saj 
ndodhet një ndërtesë e rrënuar prej guri. Lartësia e pjesës së fundit të kodrave është 78 m.

Kodrat e Muzhlit janë të populluara nga banorët e fshatrave. Luginat e shpatet jo shumë 
të pjerrëta shfrytëzohen për kulturat bujqësore. Kodrat janë të veshura me pyje dushku, 
shkoze dhe në lugina ndeshen dafi na me gjelbërim të përhershëm.

Shpatet e jugperëndimit të kepit të Rodonit (Skënderbeut) zbresin me pjerrësi thikë në det 
dhe janë të zhveshura (me shkarje). Në sajë të ultësirës që përbën bregdetin në verilindje 
dhe në juglindje të vargut të kodrave të Muzhlit, ky varg kodrash dhe vetë kepi i Skënder-
beut dallohen mirë gjatë afrimit për në gji. Kepi i Skënderbeut dhe bregdeti në juglindje 
të tij, gjatë shtrirjes së tij, rrethohen me shkëmbinj të nënujshëm dhe të mbiujshëm. Në 
vazhdim të kepit, deri në 1-1,5 milje prej tij shtrihet një cekinë shkëmbore (gurore) me 
thellësi 10-20 m, por në të ka vende me thellësi 9-11 m. Ndërsa në largësinë deri 2-3 kabël 
nga kepi, ndërmjet gurëve të nënujshëm dhe atyre në një nivel me ujin, ndodhet edhe një 
gur i mbiujshëm që quhet Guri i Kallafatit. Pjesa veriore e vijës bregdetare është e drejtë 
dhe e pastër nga shkëmbinjtë e mbiujshëm, me përjashtim të rajonit prej 6 kabël nga kepi 
në lindje, që është i rrethuar me shkëmbinj të nënujshëm. 

Cekinat dhe kalaja në Kepin e Rodonit

Thellësitë në pjesën jugore të kepit janë të mira. Barasthellësia 5 m në këtë rajon kalon 
deri në 3 kabël larg bregut, kurse ajo 10 m deri 8 kab. Aty ku bregdeti merr drejtim për në 
veriperëndim (te kepi i Arrës) afrohet barasthellësia 20 m deri në 6 kabël, pastaj ajo largo-
het nga kepi drejt veriperëndimit, duke marrë trajtën e kepit dhe kufi zon cekinën shkëm-
bore në vazhdim të kepit që u përshkrua më sipër. Ana veriore e kepit është e thellë dhe 
barasthellësia 5 m i kalon më tepër se 1-2 kab., kurse ajo 10 m, shkon paralel me vijën 
bregdetare 3-4 kabël larg saj.

Për shkak të rrezikut që paraqesin gurët që e rrethojnë kepin dhe cekina në vazhdim nuk 
këshillohet afrimi te kepi i Skënderbeut në një largësi më të vogël se 5 kab. prej tij.

Kepi i Rodonit e ka marrë emrin nga hyjnia “Rodon”, zot i deteve dhe i lundrimit detar, siç 
e quanin ilirët.

Heroi kombëtar shqiptar Gjergj Kastrioti në vitin 1451-1452 në kepin e Rodonit ndërtoi një 
kështjellë, duke e rrethuar me mure që nga pjesa veriore e kepit e deri në pjesën jugore te 
tij. Skënderbeu Rodonin e kishte të vetmin port të tij në Adriatik për t’u lidhur me shtetet 
fqinjë. Prandaj ky kep quhet dhe Kepi Skënderbeut, për ndërtimet dhe rëndësinë që i dha.

Kjo kishë quhet kisha e Mamicës (ose e Shën-Noi), e motrës së Skënderbeut; muret e 
brendshme kanë qenë të zbukuruara me piktura dhe afreske, por që sot është restauruar dhe 
vizitohet nga vizitorë të shumtë.

Bankina dhe Kisha në Kepin e Rodonit

Në afërsi të pusit, d.m.th. 7 kabël në lindje të kepit, është ndërtuar një bankinë prej betoni 
me drejtim nga jugu në veri, 77 m e gjatë, 7,5 m e gjerë dhe me thellësi 2,7 m. Bregëzimi 
i anijeve në këtë bankinë mund të bëhet duke hedhur spirancën, në krye të saj të lidhet kiçi 
(pupa), pasi asnjëra nga anësoret e bankinës nuk shfrytëzohet, sepse nuk ka thellësi. 

Bova Kardinale Perëndimore (gjerësi 41° 35’ 25’’ V, gjatësi 19° 26’ 30.1’’ L), bovë krye-
sore (e verdhë-e zezë-e verdhë) me dritë të bardhë, e vendosur para shkëmbinjve në perën-
dim të kepit, lartësi 3 m dhe pamshmëri 6 milje. 

Feneri i Rodonit (Skënderbeut), gjerësi 41° 35’ 14.1’’ V, gjatësi 19° 26’ 41.9’’ L, ngrihet 
mbi kepin e Skënderbeut, mbi një tub inoksi 3.5 m të lartë. Largësia nominale e shikimit 9 
milje, lartësia e dritës nga niveli i detit, 44.5 metra.

Feneri i Rodonit

Gjiri i Drinit (pellgu i Drinit) është një nga gjiret më të mëdha të Adriatikut dhe kufi zohet 
nga kepi i Skënderbeut në jug dhe bregdeti i Ulqinit në veriperëndim. Gjerësia në hyrje, nga 
kepi i Skënderbeut deri në kepin Mendre (3 milje në perëndim – veriperëndim të Ulqinit), 
është 25,5 milje, ndërsa gjerësia midis kepit të Skënderbeut dhe grykës së lumit të Bunës 
në veri është 16 milje. Në këtë gji është i mundshëm lundrimi dhe qëndrimi në spirancë i 
anijeve me çdo lloj peshkimi.

Brigjet e gjirit në një largësi jo të madhe nga të dy kepat e hyrjes janë të rrethuar nga vargje 
kodrash me lartësi deri në 300 m dhe të veshur me pyje. Në rajonet e derdhjes në gji të lu-
menjve të Matit, të Drinit dhe të Bunës, bregdeti është i ulët, i veshur me pyll me shkurre. 
Vija bregdetare paraqet një bregdet të thyer, me toka të punueshme dhe pjellore. Me për-
jashtim të vijës bregdetare dhe grykave të lumenjve të Matit, Drinit dhe Bunës, toka është 
rërë dhe, vende-vende, me godulla të vogla. 

Gjiri i Drinit

Bregdeti verior është i ulët, me përjashtim të vargmalit të Rencit (Shëngjinit), shpatet jugo-
re të të cilit zbresin me pjerrësi në det në perëndim të Shëngjinit. Në thellësi të bregdetit 
ngrihen male me lartësi deri 1500 m.

Si pika orientimi, për të hyrë në gjirin e Drinit, shërbejnë: Kepi i Skënderbeut me fenerin 



146

dhe kodrat me pyll; malet e Serisalltikut(me lartësinë 1308 m) dhe të Krujës(me lartësi 
1088 m), që ndodhen në thellësi të bregut; ultësira e grykës së lumit të Matit; gërmadhat 
e kështjellës së Lezhës në kodrën me lartësi 186 m; maja e mprehtë konike e malit të 
Shelbumit(me lartësi 410 m, gjerësi 41° 46’ V, gjatësi 19° 41’ L); vargmalet e Velës me 
malin e Kallmetit(1050 m i lartë, gjerësi 41° 50’ V, gjatësi 19° 43’ L); vargmali i Rencit 
(gjerësi 41° 52’ V, gjatësi 19° 30’ L, 550 m i lartë), i cili dallohet nga shpati jugperëndi-
mor me pjerrësi të madhe; maja në trajtë konike e malit Maranaj (gjerësi 42° 11’ V, gjatësi 
19° 00’ L, me lartësinë 1577 m) në verilindje të Shkodrës; ndërtesat e qytetit të Ulqinit që 
duken qartë 12-13 milje larg, kur pamshmëria është e mirë dhe mali i Rumijes (gjerësi 42° 
06’,2 V, gjatësi 19° 11’, 4 L, me lartësi 1593 m), i cili ndodhet në veri të Ulqinit, në thellësi 
të bregdetit të Malit të Zi.

Brigjet e gjirit të Drinit janë shumë të përthyera (thepisura) për shkak të grykave të lumen-
jve dhe nga kënetat e shumta detare të cekëta. Vija bregdetare e thellësitë përreth saj janë 
vazhdimisht në ndryshim nga prurjet e ngurta dhe ndryshimi i grykëderdhjes së lumenjve 
në këtë gji. Lumi i Ishmit ka ndryshuar disa herë grykëderdhjen dhe vepron me një gjatësi 
të vijës bregdetare rreth 5,4 milje, duke gërryer e mbuluar vijën bregdetare të detit.

Lumi i Matit dhe i Drinit, gjithashtu, veprojnë në vijën bregdetare, por pas ndërtimit të 
hidrocentraleve mbi ta, janë pakësuar si prurjet e ngurta, ashtu edhe ndryshimet në vijën 
bregdetare.

Lumi i Bunës është lumi më konstant në grykëderdhje dhe e ndryshon shumë pak deltën 
e tij. Aktualisht, tenton të gërryejë e të derdhet në jug dhe, si përfundim, shtesa e tokës 
në pjesën e kufi rit shqiptar është më e vogël se shtesa në pjesën e tokës së Malit të Zi. 
Në brigjet e gjirit ngrihen shumë fshatra e qendra banimi, banorët e të cilave merren me 
bujqësi dhe kopshtari. Në hyrje të gjirit, përgjatë vijës që bashkon kepat e hyrjes (kepin e 
Skënderbeut me kepin Mendre), thellësitë arrijnë në 70 m, ndërsa në drejtim të brigjeve, 
ato zvogëlohen shkallë-shkallë.

Zonat më të cekëta janë ato të bregdetit të ulët, në rajonet e derdhjes së lumenjve, ku 
barasthellësia 20 m largohet nga vija bregdetare më shumë se 1-2 milje. Gjatë afrimit te 
bregu, në rajonin e grykave të lumenjve, sidomos të Bunës, duhet të maten thellësitë sa më 
shumë që të jetë e mundur, sepse ato ndryshojnë vazhdimisht. 

Gjiri i Drinit është i hapur për erërat e gjysmës perëndimore të horizontit. Me forcë të 
madhe frynë bora, prej së cilës, në rast nevoje të domosdoshme, anija mund të mbrohet 
pranë bregdetit verilindor dhe lindor të gjirit. Ndërsa për t’u mbrojtur nga erërat e jugut, 
vendi më i mirë është gjiri i Skënderbeut.

Anijet e vogla mund të gjejnë mbrojtje nga të gjitha erërat në gjirin e vogël të Shëngjinit.

Gjiri i Rodonit (Skënderbeu) ndodhet në pjesën juglindore të gjirit të Drinit, midis kepit 
të Skënderbeut dhe të grykës së lumit të Matit. Bregdeti jugor i gjirit formohet nga shpatet 
veriore të vargut të kodrave të Muzhlit, të cilat zbresin butë, duke i dhënë vijës bregdetare 
një trajtë të lakuar, pa ndonjë përthyerje të theksuar, ndërsa bregdeti lindor i Radës është 
i ulët. Ultësira fi llon në grykën e lumit të Ishmit që derdhet në gjirin e Drinit, 5,8 milje në 
lindje të kepit të Skënderbeut dhe vazhdon deri në Shëngjin. 

Si pikë kryesore orientimi për të shkuar në Radë duhet të kalohet në një largësi jo më të 
vogël se 2 milje.

Gjiri është i pastër nga rreziqet e nënujshme. Thellësitë në Radë janë rreth 30 m. Ato shkal-
lë-shkallë shkojnë duke u zvogëluar në drejtim të brigjeve dhe duke u rritur në drejtim të 
kundërt. Pjesa jugore e gjirit është më e thellë se sa pjesa lindore. Barasthellësia 5 m kalon 
7 kabël larg bregdetit lindor, ajo 10 m, 1,2 milje, ndërsa barasthellësia 20 m kalon 2 milje 
larg. Këto barasthellësi afrohen me njëra – tjetrën dhe me bregun në rajonin e grykës së 
Matit.

Trualli në gjirin e Skënderbeut është lym dhe rërë. Gjiri është i mbrojtur nga erërat jugo-
re dhe lindore. Këtu erërat perëndimore dhe veriperëndimore shkaktojnë det të madh. 
Vendqëndrimi më i mirë për hedhjen e spirancës ndodhet 2,5 milje në lindje të kepit të 
Skënderbeut. Thellësia këtu është rreth 20 m.

Lumi i Ishmit derdhet në pjesën lindore të gjirit të Skënderbeut dhe është i palundrueshëm. 
Në derdhje ka një gjerësi rreth 40 m dhe thellësi nga 0,5 deri në 1 m. Më parë ai derdhej në 
hyrje të kënetës së Patokut, duke formuar një rrip anësor, i cili kishte tendencë të bashkohej 
me rripin e derdhjes së lumit të Matit dhe të mbyllte krejtësisht kënetën e Patokut. Tani 
ai derdhet 2.2 milje në jugperëndim të derdhjes së vjetër dhe prej derdhjes së re e deri në 
shtratin e vjetër nuk ka ujë fare. Midis lumit të Ishmit dhe lumit të Matit ndodhet këneta e 
Patokut.

Lumi i Ishmit derdhet në det rreth 1,1 milion m3 lëndë të ngurtë dhe në të 5,4 miljet e vijës 
bregdetare që vepron vihen re të dyja dukuritë: e mbushjes dhe e gërryerjes, në raportin 
përafërsisht 3,1:1 në favor të mbushjeve.

Ky lumë ndryshon shpesh grykëderdhjen, e cila shoqërohet me ndryshimin e vijës bregde-
tare dhe të thellësive në afërsi të saj. Kohët e fundit, lumi i Ishmit ka krijuar një rrip toke me 
drejtim jug-veri drejt derdhjes së lumit të Matit dhe përpara lagunës së Patokut, midis rripit 
të rërës që ndan këtë lagunë nga deti dhe rripit të ri të tokës që po formohet vazhdimisht, 
është krijuar një godullë e re. Largimi i grykëderdhjes së lumit të Ishmit nga jugu dhe i 
Matit nga veriu, e kanë vënë zonën e Patokut në kushte të një gërryerjeje që vjen duke u 
shtuar dhe, si rrjedhojë, po shkatërron përfundimisht plazhin e Patokut.

Në grykëderdhjen e Ishmit dhe në drejtim të plazhit të Patokut, thellësitë janë të vogla e në 
ndryshim të vazhdueshëm, prandaj këshillohet që anijet të mos i afrohen vijës së bregut më 
pak se 2 milje.

Laguna e Patokut. Më përpara ka qenë një gji i thellë deri në 4-5 m dhe kishte një mol 
për qëndrimin e anijeve me tonazh të vogël. Nga zgjatja e dy rripave anësore të derdhjes 
së lumit të Ishmit në jug dhe atij të Matit në veri, laguna është e mbyllur dhe tani ka vetëm 
një lidhje të vogël me detin. Nën veprimin e lyshtrës së grumbulluar nga një degë e lumit 
të Matit në veri dhe e Ishmit në jug, u mbush laguna. Sot, thellësitë brenda saj nuk i kalo-
jnë 0,3 m, kurse midis dy kodrave, thellësia është 2,6 m dhe nga ana e detit, 0,4 m, duke 
bërë që barasthellësia 1 m të kalojë një largësi 270 m nga vija e bregut. Përveç mbushjes 
së shkaktuar nga lumenjtë sot, i shtohet edhe mbushja që bëjnë sistemet e kanaleve të Thu-
manës. Trualli i lagunës është lym, ku rriten barishte të ndryshme. Ato shfrytëzohen për 

gjuetinë e peshkut.

Lumi i Matit buron nga mali i Kaptinës dhe nga Drita e Teqesë. Para se të zbresë në Milot, 
merr ujërat e lumit të Fanit dhe derdhet në det me dy degë, në pjesën juglindore të gjirit të 
Drinit, rreth 7 milje në verilindje të kepit të Skënderbeut.

Lumi i Matit vepron në një zonë rreth 4,8 milje gjatë vijës bregdetare. Prurja e ngurtë e 
lumit, pas ndërtimit të hidrocentraleve, është pakësuar; tani sjell në det rreth 1.1 milion 
m3 lëndë të ngurtë. Raporti mbushje-gërryerje për këtë lumë është 4:1. Ky lumë është 
i palundrueshëm dhe derdhet me rrëmbim të madh, për shkak të pjerrësisë së madhe të 
shtratit të tij. Njëra degë derdhet në drejtim të jugperëndimit dhe tjetra në veriperëndim. 
Midis këtyre degëve dhe detit formohet një ishull i ulët prej rëre, rreth 1 km i gjatë dhe 400-
500 m i gjerë. Thellësitë e këtyre degëve shkojnë nga 0.8 m, në derdhje deri në 1 m, brenda 
në lumë. Duhet bërë kujdes, sepse thellësitë në derdhjen e tij ndryshojnë vazhdimisht nga 
prurjet e lumit. 

Larg nga gryka, 3-4 milje në veri të derdhjes së degës jugperëndimore të Matit dhe 2.5 
milje në juglindje të derdhjes së lumit të Drinit, ndodhet një kanal me dy degë: njëra për 
në veriperëndim e tjetra për në juglindje. Dega veriperëndimore është 50-80 m e gjerë, e 
veshur nga të dyja anët me pyll të lartë dhe të dendur, me thellësi nga 0,5 m në anë deri në 
2 m në mes, me gjatësi 1.2 milje. Në vendin ku kanali bashkohet me detin, thellësia është 
më pak se 1 m, kurse në vendin ku bashkohen të dyja degët e kanalit me bregun verior, 
ndodhet një gropë e thellë deri në 7 m. Kanali juglindor, si gjerësi, është njëlloj me të parin, 
por është më i cekët dhe rrallë e kalon 1m. 

Nga derdhja e Matit deri në derdhjen e Drinit, bregdeti është me godulla dhe i veshur me 
shkurre.

Feneri i Tales (gjerësi 41° 42’ 37.4’’ V, gjatësi 19° 35’ 12.9’’ L) është vendosur mbi një 
ndërtesë (hidrovor) dykatëshe të bardhë, është një treliçe e bardhë hekuri 2 m. Lartësia e 
dritës nga niveli i detit është 10 metra ndërsa largësia nominale e shikimit nga deti 6 milje. 
Vetë ndërtesa, ditën mund të shërbejë si objekt orientimi kur lundron në këtë zonë, pasi ajo 
shihet 5-6 milje nga deti.

Feneri i Tales

Lumi i Drinit përbëhet nga Drini i Zi, i cili buron nga liqeni i Ohrit dhe nga Drini i Bardhë, 
i cili buron nga malet e Shlebit. Duke kaluar nëpër fushën e Kosovës e të Metohisë, hyjnë 
në Shqipëri, ku në liqenin e hidrocentralit të Fierzës, bashkohen të dy degët.



149

Drini bashkohet me lumin Buna sapo del nga liqeni i Shkodrës, ndërsa një degë e vogël që 
vijon për në gjirin e Drinit, merr me vete edhe ujërat e lumit të Gjadrit dhe derdhet në det 
4,3 milje në jug të kepit të Shëngjinit.

Në dimër ky lumë ka ujë të bollshëm, kurse në verë ujërat e tij derdhen më tepër në Bunë. 
Si rrjedhim, në grykën e lumit ndryshojnë thellësitë dhe ndryshon edhe drejtimi i kanalit 
të tij. Shpejtësia e rrjedhës së lumit është shumë e vogël, për shkak të pjerrësisë së vogël 
të shtratit të tij.

Thellësitë në derdhje të Drinit janë të vogla. Barasthellësia 1m nga ana e detit kalon rreth 
200 m larg vijës bregdetare. Ndërsa brenda në lumë, thellësitë në pjesën e poshtme, përg-
jatë boshtit të lumit, janë 2,2 m, më pas vijnë duke u pakësuar deri në 1,6 m, sepse zgjerohet 
lumi, ndërsa pas 600 m nga derdhja, ato përsëri rriten deri në 2-2.4 m. Këto thellësi mbeten 
të pandryshueshme deri në Lezhë. Në hyrje të lumit, thellësitë janë rreth 0.6 m. Gjatë derd-
hjes nga deti, gryka e këtij lumi njihet nga uji i turbullt që sjell pas reshjeve, si dhe nga 
shkurret shumë të dallueshme që rriten në brigjet e grykës së lumit.

Lezha ndodhet 4.5 milje nga gryka e lumit të Drinit. Ka një popullsi prej 28.000 banorë 
(2013). Ky qytet është themeluar në shekullin IV p.e.r. me emrin Lisi (Lissos), në kohën 
kur lumi i Drinit derdhej në një degë të vetme pranë vendit që u ngrit qyteti i lashtë dhe që 
ishte i lundrueshëm për anijet e asaj kohe. Pra, qyteti lidhej drejtpërdrejt me detin. Qyteti i 
lashtë ishte i rrethuar me mure mbrojtëse. Ndonjë zhvillim të madh nuk mori, por ka pasur 
një vlerë të madhe historike. Luajti rol aktiv në ngjarjet e luftës civile ndërmjet Pompeut 
dhe Çezarit në Iliri, sidomos skela e tij, Nimfeu (Shëngjini). U fortifi kua me porosi të Çeza-
rit dhe rreth mesit të shekullit I, qyteti i sipërm u nda në dy pjesë.

Lisi e vazhdoi jetën qytetare edhe në mesjetën e hershme (shek. VII-VIII). Në mesjetë ka 
shërbyer si pikë e përparuar për mbrojtjen e Shkodrës. Me 2 mars 1444 në Lezhe u mbajt 
Kuvendi i Lezhës, nën drejtimin e heroit legjendar Gjergj Kastrioti, ku u vendos bashkimi i 
të gjitha principatave shqiptare në luftë kundër Turqisë dhe u krijua “Lidhja e Lezhës“. Më 
1468, po këtu, vdiq kryetrimi dhe kryekomandanti i shqiptarëve Gjergj Kastrioti, ku është 
ngritur edhe Memoriali i tij.

Qyteti Lezhës dhe Shëngjinit

Gjiri i Shëngjinit ndodhet ndërmjet grykës së lumit Drin dhe kepit të Shëngjinit, 3.2 milje 
në veri të derdhjes së Drinit. Bregu lindor i gjirit të Shëngjinit, ashtu si i gjithë bregu lindor 

i gjirit të Drinit, është i ulët dhe më tepër kënetor. Këtu, në të djathtë të derdhjes së Drinit, 
shtrihet këneta e Xhemal Beut. Prej kësaj kënete, deri në Shëngjin, shtrihen duna me rërë. 
Këtu shtrihet plazhi i bukur i Shëngjinit me resorte turistike të kohës. Në derdhjen e lumit 
Drin është formuar një kordon anësor me drejtim për në veri dhe pasi merr trajtën e pëllëm-
bës së dorës, kthehet për në lindje, duke u takuar me një kordon tjetër që zbret për në jug, 
ku të dyja së bashku, mbyllin kënetën e Xhemal Beut. Këneta bashkohet me vende të tjera 
ujëmbajtëse të derdhjes së lumit Drin dhe përbën copëtimin më të madh të vijës bregdetare 
në të gjithë bregdetin shqiptar.

Bregu verior i gjirit përbëhet prej një vargu malesh (kodrash) shkëmborë jo të lartë, me 
pjerrësi shumë të madhe, me drejtim veriperëndim – juglindje. Në këmbët e majave është 
ndërtuar porti i Shëngjinit.

Thellësitë në gjirin e Shëngjinit, sidomos në bregun lindor, janë të vogla. Barasthellësia 5 m 
kalon 4-5 kabël nga bregu deri në afërsi të Shëngjinit, ku afrohen deri në 2 kabël, por nuk 
hyn në port. Barasthellësia 10 m kalon 7 kabël nga bregu, kurse barasthellësia 20 m nuk 
hyn fare në gji. Trualli është lym i përzier me rërë, kurse në afërsi të bregut, mbizotëron 
rëra.

Erërat dhe koha. Në verë, era mbizotëruese është ajo me drejtim veriperëndim, e cila fi l-
lon nga ora 900 – 1000 dhe zgjat deri në orën 2200, kur fi llon të fryjë era e lindje- verilindjes.

Në pranverë mbizotërojnë erërat e të katërtës së parë. Në vjeshtë fryn më tepër perëndimi, 
me një forcë mesatare që zgjat deri në agim. Erërat e jugperëndimit dhe të perëndimit në 
gjirin e Shëngjinit ngrenë det të fortë dhe e vështirësojnë shumë ose e bëjnë të pamundur 
qëndrimin në spirancë. 

Në dimër, kryesisht, fryn murrlani i zi (kështu quhet këtu bora), që është një erë karakter-
istike në Shëngjin e cila, shpesh, fryn me forcë të madhe. Kjo erë, nëpërmjet një lugine, 
futet edhe në portin e Shëngjinit. Ka raste që shpejtësia e murrlanit arrin 30-40 m/sek, duke 
sjellë ajër kontinental të ftohtë, e cila shkakton uljen e temperaturës së ajrit.

Në qoftë se murrlani fryn kur qielli është pa re, ai zakonisht zgjat rreth 3 ditë. Po qe se 
fryn me qiell të mbuluar me re, zgjat më tepër. Shiroku dhe veriperëndimi nuk ngrenë det 
të madh në gji.

Vendqëndrimet në spirancë. Për anijet e mëdha vendi më i mirë për qëndrim në spirancë 
është në jug të kepit të Shëngjinit, ku thellësitë janë 15-20 m dhe trualli është prej rëre, në 
të cilën qëndron mirë spiranca.

Anijet e vogla mund të qëndrojnë në spirancë në lindje, d.m.th., në lindje-juglindje të kepit 
të Shëngjinit, në jug të hyrjes për në kanal, ku thellësitë janë 9-10 m. Anijet e vogla mund 
të qëndrojnë në spirancë edhe në rajonin e portit. Ky vend është një nga më të mirët në të 
gjithë bregdetin shqiptar.

Këtu, erërat që fi llojnë nga deti, rrallë fryjnë me forcë të madhe, ndërsa murrlani dhe erërat 
e tjera të veriut që fryjnë me forcë, nuk ngrenë det të madh në këtë vend. Këto vendqën-
drime të spirancës nuk janë të mbrojtura nga valëzimi që krijon era jugperëndimore. Gjatë 
këtij valëzimi këshillohet strehimi në gjirin e Skënderbeut.

Porti i Shëngjinit (gjerësi 41° 49’ V, gjatësi 19° 35,4’ L) ndodhet në gjirin e vogël të 
Shëngjinit, që futet në pjesën verilindore të gjirit të Drinit, midis kepit të Shëngjinit nga 
perëndimi dhe bregdetit në verilindje. Hyrja për në port ngushtohet nga cekina që vazhdon 
nga kepi i Shëngjinit për në lindje. Për hyrjen dhe daljen e anijeve në portin e Shëngjinit, 
si pasojë e punimeve në port (zgjatja e dallgëthyesit lindor) dhe thellimit të basenit, ka 
ndryshuar kanali i hyrjes në të. Për të hyrë në port, rekomandohet të komunikohet me 
Kapitanerinë e Portit. Feneri me drejtimin e hyrjes dhe bovat me ndriçim që përcaktonin 
kanalin nuk ekzistojnë për momentin, pasi do të vendosen mbas përcaktimit të kanalit të ri. 

Porti i Shëngjinit dhe kalata e re 

Për ngarkim-shkarkim, anijet bregëzohen në urën prej betoni 90 m e gjatë (përpunuese 70 
m) dhe 15,2 m e gjerë. Thellësitë në anën perëndimore të urës shkojnë nga 5.2 në fi llim të 
saj, në 6,3 në mes dhe 7.5 në krye të urës, ndërsa në anën lindore, nga 4,5 m në fi llim të 
urës, në 7,1 m në mes dhe 7.5 m në krye të urës. 

Në lindje të saj është ndërtuar kalata e re me gjatësi 100 m dhe thellësi 5-7 m, me shesh 
përpunimi deri në 800 m2. Në perëndim janë ndërtuar kalatat e anijeve të peshkimit me 
gjatësi 105 m, nga kjo kalatë ndodhen edhe dy ura te tjera prej betoni, të ndërtuara paralel 
me njëra tjetrën me drejtim nga perëndimi për në lindje. Ura e pare veriperëndimore është 
34 m e gjatë, 5 m e gjerë dhe me thellësi nga 0.5 m aty ku fi llon nga toka e deri në 4,3 m në 
krye të saj. Ura tjetër, 40 m në jug të së parës, është 39m e gjatë, 7 m e gjerë dhe thellësitë 
nga 0,1 m në fi llim, në 3,3 m në mes e deri në 4.6 m në krye të saj.

Në të dyja këto ura bregëzohen anije peshkimi, pasi i përkasin shoqërisë së peshkimit.

Gjiri dhe hyrja e portit të Shëngjinit

Porti mbrohet nga valëzimi perëndimor me anën e valëpritësit (valëthyesit), që del me 
drejtim në J-JL të kepit të Shëngjinit, duke u futur 200 m në det dhe vazhdon me murin 
mbrojtës me gurë të portit nga ana veriore e tij. Ana lindore e valëpritësit është e cekët, 
sepse këtu shtrihet cekina para hyrjes së portit, ndërsa ana perëndimore është e thellë dhe 
barasthellësia 10 m kalon 4 kabël. Gjatësia e valëpritësit perëndimor është 275 m, ndërsa 
ajo e valëpritësit tjetër lindor të portit është 650 m. Në dy skajet e tyre janë vendosur fenerët 
e hyrjes për në port. 

Feneri i hyrjes majtas (i kuqi) është ndërtuar në kreun e dallgëthyesit perëndimor (gjerësi 
41° 48’ 26.5’’ V dhe gjatësi 19° 35’ 12.8’’ L), mbi një kullë betoni 6 m të lartë (me vija të 
bardha e të kuqe horizontale), ku lartësia e dritës nga niveli i ujit është 11.5 m dhe pamsh-
mëria 4 milje.  

Feneri hyrjes djathtas (jeshili) është i përkohshëm në kreun e dallgëthyesit lindor. 
Traliçe metalike 4 m, lartësia e dritës nga niveli i ujit 6 m dhe pamshmëri 4 milje, (gjerësi 
41° 48’ 32.3’’, V gjatësi 19° 35’ 18.6’’ L).

Fenerët e hyrjes së Portit të Shëngjinit

Qyteti i Shëngjinit. Është qytet me port në bregdetin e Adriatikut, në veri të gjirit të Drinit 
dhe të gjirit të Shëngjinit. Popullsia është 4.000 banorë (viti 2013). Shëngjini ndodhet 8 km 
në veriperëndim të qytetit të Lezhës, në bregun e Adriatikut. Jul Cezari, në veprën “Lufta 
Civile”, e përmend emrin e këtij limani si Nymfeum në vitin 48 p.e.r. Limani i Shëngjinit 
ka qenë në të gjithë kohërat limani detar i Lezhës. Kjo lidhje nuk është zhdukur asnjëherë 
dhe në ditët tona është përjetuar një rol i ri i Shëngjinit, lidhur edhe me rrugët e lidhjes 
së Shqipërisë me Kosovën. Porti i Shëngjinit është më i rëndësishmi port detar në Veri të 
Durrësit. Vendbanimi i lashtë me emrin Nimfeum është ngritur afërsisht në të njëjtën kohë 
me Lisusin (Lezhën e sotme). Në shekullin XIV, porti i njohur si Skela e Medës kishte ve-
primtari të gjallë lidhur me ngritjen e principatave të Arbrit dhe si port i mbrojtur mirë nga 
stuhitë. Pas pushtimit osman, rëndësia e skelës ra dhe në shekullin XIX, Shëngjini ishte një 
fshat i vogël. Gjatë këtyre viteve Shëngjini ka pësuar ndryshim rrënjësor. Porti i Shëngjinit 
është një port në ndërtim e sipër me një infrastrukturë opercionale që përbëhet nga tri ka-
lata prej betoni. Thellësitë në to variojnë 4-7 m. Ai ka shoqërinë e peshkimit me një numër 
anijesh peshkimi të konsiderueshëm. Shëngjini është i njohur si qytet turistik. Vitet e fundit 
janë ngritur resorte turistike në bregdetin e bukur të këtij qyteti. Shëngjini lidhet me rrugë 
automobilistike me qytetin e Lezhës dhe nëpërmjet tij, me hekurudhë, lidhet me Shkodrën, 

Tiranën, Durrësin, Vlorën etj. Qyteti furnizohet me ujë të pijshëm dhe energji elektrike në 
sasi të mjaftueshme. 

Kepi i Shëngjinit (gjerësi 41° 48.7’ V, gjatësi 19° 35,1’ L) zgjatet 4 kabël  në drejtim 
të jugperëndimit, duke mbyllur kështu nga perëndimi portin e Shëngjinit. Është kep ko-
drinor dhe vjen duke u ngritur shkallë-shkallë. Në anën perëndimore është më i pjerrët 
se në anën lindore. Gjithashtu, në anën perëndimore deti është më i thellë se në anën 
lindore. Barasthellësia 5 m në anën perëndimore të kepit shkon pothuajse ngjitur me vijën 
bregdetare, kurse në anën lindore, shtrihet cekina e Shëngjinit, me thellësi 0,2-0,8 m. Në 
kepin e Shëngjinit janë ndërtuar një grup ndërtesash, të cilat ditën duken mirë nga deti.

Feneri i Shëngjinit (gjerësi 41° 48’ 38.4’’ V, gjatësi 19° 34’ 59.6’’ L) ndodhet i vendosur 
mbi tarracën e një godine ushtarake me ngjyrë të verdhë në afërsi të kepit të Shëngjinit. 
Trajta e shenjës: tub inoksi 2 m, me lartësi totale 11 m. Lartësia e dritës nga niveli i detit 
është 32 m. Shikueshmëria, 12 milje.

Në veriperëndim, 1 kabël nga kepi i Shëngjinit, është ndërtuar një port i vogël (i pambaru-
ar) i rrethuar me valëpritës nga perëndimi dhe nga lindja. Hyrja për në port nga juglindja 
është 50 m e gjerë. Në pjesën verilindore të portit është ndërtuar një bankinë me gjatësi 120 
m dhe thellësi deri në 5 m.

Gjerësia më e madhe ndërmjet dy valëpritësve në port është 170 m. Porti me anën e dy 
valëpritësve mbrohet nga të gjitha drejtimet e valëzimit, përjashtuar drejtimin juglindje që 
është i hapur, por për shkak të formës së vijës bregdetare të gjirit të Shëngjinit, ky drejtim 
nuk ngre det brenda në port. Në të dyja kokat e valëpritësve në hyrje të portit (gjerësi 41° 
48,5’ V, gjatësi 19° 34,9’ L) do të vendosen fenerët orientues për të hyrë dhe për të dalë nga 
ai. Ndalohet qëndrimi, strehimi dhe bregëzimi në këtë port i të gjitha anijeve tregtare dhe 
të peshkimit të RSH-së, si dhe e anijeve të huaja.

Feneri Shëngjinit dhe Porti i vogël (i pambaruar).

Nga Shëngjini deri në Bunë bregdeti shtrihet me një gjatësi 10,8 milje në drejtimin perën-
dim- veriperëndim. Prej kepit të Shëngjinit deri në largësinë 3,2 milje në veriperëndim të 
tij, bregdeti është malor, me pjerrësi shumë të madhe. Lartësia e kësaj pjese të bregdetit, 
këtu, arrin deri në 510 m, pikërisht atje ku vargmali fi llon t’i largohet vijës bregdetare me 
drejtim për në veriperëndim. Me largimin e vargmalit për në thellësi të bregdetit fi llon ultë-
sira e grykës së lumit Buna, e cila vjen në trajtë të një trekëndëshi me bazë shumë të gjerë 
dhe me kulm në rrjedhjen e Bunës, ku ndërpritet vargu i kodrave nga ky lumë. Kjo ultësirë 
vazhdon edhe në krahun e djathtë të Bunës, me bregdetin e Malit të Zi, deri në kepin Gjeran 

(Djeran), 5,1 milje në veriperëndim të grykës së Bunës. Në këtë anë ndodhet edhe këneta 
Zoganj, 4,3 milje në veri të derdhjes së Bunës në bregdetin shqiptar, ngrihet mali i Rencit, 
me lartësi 166,4 m, me një formë të përgjithshme vezake dhe i shkëputur nga kodrat për-
reth. Ultësira, në përgjithësi është kënetore dhe vende-vende, e banuar. Bimësia e ultësirës 
është kënetore dhe në vende të banuara ka plepa e pemë frutore.

Thellësitë e rajonit Shëngjin-Bunë janë të mëdha, sidomos atje ku bregdeti është i lartë. Në 
rajonin malor barasthellësia 5 m e kalon 1 kabël larg vijës bregdetare. Edhe barasthellësitë 
10 e 20 m pothuajse këtu puqen me atë 5 m. Atje ku bregdeti është i ulët, barasthellësitë i 
largohen vijës bregdetare dhe arrijnë largësinë 2-4 kabël. Barasthellësia 3 m kalon 3-5 kab, 
ndërsa ajo 10 m në 0.3 deri 1.2 milje.

Rreziqe të nënujshme nuk ka. Trualli i detit është lym, ndërsa rrëzës së bregut është rërë.

Laguna e Vilunit shtrihet rreth 2,5 milje në lindje të derdhjes së lumit Buna, me një gjatësi 
1,8 milje dhe gjerësi më të madhe se 6 kab. Laguna lidhet me detin me një kanal të gjatë 6 
kab. dhe të gjerë 200-300 m. Thellësitë e kanalit atje ku bashkohet me detin, shkojnë nga 
0,5-0,9 m, kurse brenda në kanal arrijnë deri në 2 m (në mesin e tij). Këto thellësi vazh-
dojnë deri ku bashkohet me lagunën, pastaj fi llojnë dhe pakësohen deri në 1,2 m. Laguna 
shfrytëzohet për peshkim. Në lindje të kanalit, afër buzës së detit dhe paralel me të ndodhet 
një kënetë e vogël dhe e ngushtë.

Në pjesën veriore të kanalit është ndërtuar një ndërtesë (gjerësi 41°,51’9, V gjatësi 19° 
26’,5 L) dykatëshe, 12 m e lartë, e cila duket mirë nga deti dhe mund të merret si pikë orien-
timi. Në Velipojë është ndërtuar plazhi (gjerësi 41°,5’,19 V gjatësi 19° 25’.5 L) me resortet 
turistike. Ky rajon është një rajon turistik i mrekullueshëm. 

Lumi Buna del nga liqeni i Shkodrës dhe duke u bashkuar qysh në fi llim me Drinin, derd-
het në det, 10.3 milje në perëndim-veriperëndim të portit të Shëngjinit. Ai është lumë me 
më shumë ujë nga të gjithë lumenjtë e tjerë të bregdetit shqiptar dhe një rrugë ujore për 
komunikacion të brendshëm. Shtrati i lumit, afër grykës së tij, ndahet në dy degë nga ishulli 
i vogël Vada, duke formuar një deltë që është e veshur me zhukë. Megjithëse pozicioni i de-
gëve ka qenë i qëndrueshëm, ka vite që dega e jugut zhvendoset në jug, duke hyrë gjithnjë e 
më thellë në tokën shqiptare. Thellësitë në to ndryshojnë vazhdimisht. Kur njëra degë bëhet 
e cekët, rrjedhja e lumit thellon degën tjetër dhe e bën atë më të thellë. Përpara ishullit të 
vogël Vada dhe grykës së lumit, herë-herë, krijohen cekina rëre dhe ishuj të vegjël, prandaj 
për këtë sektor, nuk duhet t’u besohet plotësisht hartave. Si pika orientimi për t’u futur te 
gryka e lumit shërbejnë:

Kisha e Shën-Nikollës (gjerësi 41° 53’ V, gjatësi 19° 23 L), kodra e Pulajt me lartësi 25 m 
dhe ajo e Shën-Nikollës me lartësi 32 m, që ndodhen përkatësisht njëra 6 kabël në lindje, 
ndërsa tjetra 8 kabël në perëndim-veriperëndim të kësaj kishe, si dhe ndërtesa e Kapitan-
erisë së Portit (Malit të Zi), që ndodhet në bregun e djathtë të lumit. Thellësitë në grykën e 
lumit varen nga erërat dhe baticat. Thellësia mesatare në grykë është 1,5 m. Në kohën që 
fryn shiroku, thellësia rritet deri në 3 m. Erërat që fryjnë nga deti krijojnë përpara grykës së 
lumit një valëzim të madh, që vështirëson futjen në lumë. Të dhëna për thellësitë në grykën 
e Bunës mund të merren nga pilotët (rrëfyesit) vendas të fshatit Pulaj.

Shpejtësia e rrjedhës, në degët e derdhjes së lumit, varet nga niveli i ujit në të dhe zakon-
isht, ajo është 1,5-2 nyje kur niveli i liqenit të Shkodrës është normal, ndërsa në pjesën e 

sipërme të lumit, është rreth 3,5 nyje. Në varësi nga kushtet e motit dhe nga niveli i ujit në 
liqen, shpejtësia e rrjedhës në krye të lumit mund të rritet deri ne 5 nyje, kurse në pjesën e 
poshtme të tij, deri 3,5 nyje.

Lumi gërryen shumë, prandaj uji i tij është i turbullt gjatë gjithë shtrirjes deri në derdhje. 
Lyshtrat (depozitimet) që sjell lumi e ndërrojnë vendin e grykës së lumit dhe pozicionin e 
shtegut (kanalit). Megjithatë, lumi nuk është i lundrueshëm. Deri në fshatin Obot, mund 
të lundrohet me lança peshkimi të vogla, pasi thellësitë mundësojnë lundrimin e tyre. Në 
dimër, gjatë ngritjes së nivelit të ujit, këto mjete mund të lundrojnë deri në Shkodër. Shtegu 
(kanali) i lumit thuret me hunj dhe shtaga, por, megjithatë, kjo thurje nuk është e sigurt.

Fshati Pulaj (gjerësi 41° 52’ V, gjatësi 19° 23’ L) ndodhet në bregun e majtë të lumit Buna, 
në largësinë 1,8 milje nga gryka e tij.

Fshati Shën-Nikolla (Sveti Nikola) ndodhet në bregun e djathtë të lumit, në anën e Malit 
të Zi, 4 kabël larg nga fshati Pulaj. Fshati përbëhet nga disa shtëpi, të cilat ndodhen midis 
drurëve pyjorë. Në të dallohen kisha dhe ndërtesa e kapitanerisë së portit, të cilat shërbejnë 
si pika orientimi gjatë afrimit për në grykën e lumit nga ana e detit. Në afërsi të kapitenerisë 
së portit ndodhet një urë e drunjtë për lança.

Fshati Obot ndodhet në bregun e majtë të lumit të Bunës, 14 milje larg nga gryka. Ai ka ura 
për qëndrimin e barkave dhe magazina. Fshati përbëhet nga disa shtëpi. Vendi për hedhjen 
e spirancës pranë  fshatit të Obotit ndodhet jashtë kanalit të lumit, pranë bregut të djathtë.

Qyteti i Shkodrës (Scodra). Është një nga qytetet më të lashta dhe më të mëdha të Shq-
ipërisë, qendër e rëndësishme, ekonomike dhe kulturore. Popullsia është 171200 banore 
(për vitin 2013). Shtrihet pranë liqenit të Shkodrës, në lartësinë 16 m, ndërmjet lumenjve 
Drin e Buna, malit të Taraboshit dhe kështjellës së Rozafës, 24 milje larg nga derdhja e 
lumit Buna. Shkodra është themeluar rreth shekullit IV p.e.r., në kodrat përreth Kështjellës 
së Shkodrës. Ishte qendër e fisit ilir Labeat dhe, gjatë sundimit të Gentit, u bë kryeqendra 
e shtetit ilir. Është pushtuar disa herë nga perandoritë e mbretëritë e ndryshme(168 p.e.r. 
nga romakët, me 1040 nga serbët e, më 1396 nga venedikasit). Shkodra u bëri ballë dy 
rrethimeve osmane më 1474 e 1478-79 dhe ra në duart e tyre pas një mbrojtjeje heroike, e 
cila pati jehonë ndërkombëtare. Pas pushtimit u rrënua dhe u kthye në fshat. U rimëkëmb 
përsëri dhe në shekullin XVII u bë qendër kryesore ekonomike e Shqipërisë së Veriut. 
Më 1870 kishte 50 000 banorë dhe ishte nyjë e rëndësishme, sidomos me Ulqinin dhe 
Shëngjinin. Gjatë viteve të Lidhjes Shqiptare të Prizrenit, Shkodra ishte vatër e rëndë-
sishme e lëvizjes kombëtare. Ajo, gjatë Luftës Ballkanike dhe gjatë Luftës I Botërore u bë 
pre e synimeve grabitqare të shteteve fqinje të Malit të Zi dhe Serbisë. Pushtuesit fashistë 
u pritën me armë në dorë. Shkodra është bërë sot një qytet nga më të rëndësishmit. Lidhet 
me rrugë automobilistike me të gjitha qytetet e Shqipërisë dhe me hekurudhë, me Tiranën, 
Durrësin, Vlorën, Elbasanin, Pogradecin etj. Lançat e vogla lumore, që kanë mundësi të 
ngjiten deri te qyteti, bregëzohen afër ish-thertores, duke vënë ballin kundër rrjedhës.

Vendqëndrimet në spirancë. Vendqëndrime të mira për spirancë, të mbrojtura nga erërat 
e tokës, ka përballë grykës së lumit Buna. Anijet e mëdha zakonisht hedhin spirancën në 
jug- jugperëndim të fshatit Pulaj, në thellësi 30 m, ku trualli është lym. Anijet e vogla qën-
drojnë në spirancë më afër grykës së lumit, në thellësi 8-10 m. Anijet me vela, që presin erë 
shoqëruese për të dalë nga lumi ose për t’u ngjitur drejt tij, zakonisht e hedhin spirancën 



156

ndërmjet vijës që bashkon fshatin Pulaj dhe në atë të Shën- Nikollës, në vendin e ndarjes së 
shtratit të lumit në dy degë. Për lançet lumore që lundrojnë nëpër lumë, vend të mirë për të 
hedhur spirancën ka pranë fshatit Brenj dhe atij Laurezë (gjerësi 41° 55’ V, gjatësi 190 23’ 
L), pranë fshatit Prekal, që ndodhet 2 milje në veri-veriperëndim të fshatit Laurezë, si dhe 
pranë fshatit Pentar, Belaj (gjerësi 41° 58’ V, gjatësi 19° 23’ L), Rrushkull, që ndodhet 2.2 
milje në veri-verilindje të fshatit Prekal dhe pranë fshatit Obot. Duke fi lluar nga derdhja 
e Bunës e deri në rajonin perëndimor të Samrishit të poshtëm, rreth 8.8 milje nga gryka e 
lumit, nëpër Bunë, kalon kufi ri shtetëror Shqiptaro-Mali i Zi.

Liqeni i Shkodrës ndodhet 12 milje nga bregdeti dhe shtrihet me drejtim juglindje- verip-
erëndim. Brigjet e tij janë të rrafshëta dhe të njëtrajtshme. Vetëm në pjesën veriperëndimore 
dhe verilindore të liqenit ato janë të ndërprera (përthyera) nga grykat e lumenjve e 
të përrenjve, prej të cilëve, më i rëndësishmi është lumi Moraca, që derdhet në pjesën 
veriperëndimore të liqenit, në anën e Malit të Zi. Në pjesën verilindore, liqeni, duke u 
futur në një grykë, formon një gji të ngushtë, që futet thellë në tokë, me drejtim verilindje 
dhe që merr emrin e vendit, liqeni i Hotit. Këtu kalon kufi ri Shqiptaro- Mali i Zi. Liqeni 
është i pasur me peshk, sidomos pjesa veriore e tij. Pellgjet ujore që rrethojnë liqenin janë 
të bollshme me shpendë të egra. Këtu rriten pelikanë, rosa, kojrilla (lauresha) dhe çafka. 
Brigjet e liqenit kanë popullsi të rrallë. Thellësitë në liqen lëvizin nga 2-9 m. Më e cekët 
është pjesa veriperëndimore.

 Niveli i ujit në liqen është 6 m më i lartë se niveli i detit dhe pëson shumë lëkundje. Çdo 
dimër, niveli rritet 2.7-3 m, si rrjedhim i së cilës qyteti i Shkodrës ngandonjëherë pëson 
përmbytje të pjesshme.

Ishulli i vogël Guri i Gjeranës (gjerësi 41° 53’ V. gjatësi 19° 17 L’) me lartësi 4 m, ndod-
het 3 milje në perëndim-veriperëndim të degës perëndimore të grykës së lumit Buna. Ky 
ishull i vogël shkëmbor nuk ka asnjë bimësi dhe ka një ngjyrë të kuqe të errët, në sajë të së 
cilës është i dukshëm.

Në largësinë 2 kab, në jugperëndim të Gurit të Gjeranës, shtrihet një cekinë shkëmbore, 
thellësia mbi skajin e së cilës është 1.5 m. Brigjet e ishullit dhe buzët e cekinës janë të 
thella. Ngjitur me buzën e cekinës kalon barasthellësia 20 m.

Gryka e Milenës (e Gjeranës) futet në lindje të kepit të Gjeranës, 5 milje në P-VP të 
grykës së lumit Buna. Kjo është një grykë e ngushtë dhe e cekët në formën e një mënge të 
gjatë, e cila në fi llim shtrihet drejt veriut, pastaj kthehet për në L-VL, derisa bashkohet me 
kënetën e Zoganjit. Hyrja për në grykë nga ana e jugut kufi zohet me kepin e lartë të Gjera-
nës. Përrenjtë që derdhen në grykë dhe rrjedha e lumit të Bunës krijojnë depozitime lyshtre 
në hyrje të grykës. Për ta mbrojtur grykën nga lyshtra e sjellë prej Bunës në kepin lindor 
të hyrjes, me drejtim për në jug, është ndërtuar një digë prej gurësh. Për t’u futur në grykë 
ka një kanal rreth 20 m të gjerë, nëpër të cilin mund të kalojnë anijet me peshkim deri në 
1.8 m. Në hyrje të grykës, në bregun lindor të kepit të Gjeranës, është ndërtuar një mol prej 
betoni rreth 30 m i gjatë dhe 5 m i gjerë, me thellësi në krye të molit 4 m.

Prej kepit të Gjeranës deri në kepin e Mendres, bregdeti është i lartë e shkëmbor dhe zbret 
me pjerrësi në det në trajtë shkëmbi.

Porti dhe qyteti i Ulqinit. Porti i Ulqinit ndodhet  në gjirin e vogël që futet në tokë 1.8 
milje në veriperëndim të kepit të Gjeranës. Bregdeti i gjirit në rajonin e kepave të hyrjes 

është i lartë, shkëmbor dhe shumë i thepisur. Kreu i gjirit është i rrethuar me një plazh rëre. 
Në port zbresin ndërtesat e qytetit të vogël të Ulqinit. Si pika orientimi për t’u futur në 
gji shërbejnë: një kullë e lartë në pjesën veriore të qytetit të vjetër (në qoshen verilindore 
të pjesës së fortifi kuar), disa pjesë minare xhamish, si dhe disa ndërtesa të tjera të larta. 
Ndërtesat e qytetit të Ulqinit duken deri 13 milje nga bregu. Thellësitë në hyrje të portit 
janë rreth 5 m, duke u zvogëluar shkallë-shkallë deri në krye të gjirit. Bregu në krye të gjirit 
përbën një cekinë me gjerësi deri në 0,5 kabël dhe me thellësi më pak se 2 m. Trualli në 
port përbëhet prej rëre. Aty mund të hyjnë anije të vogla. Porti është i hapur nga erërat dhe 
valëzimi i drejtimit të jugut dhe i mbrojtur mirë nga era e borës. Kur ka erëra jugperëndi-
more, në port vihet re një valëzim i fortë dhe shpejtësia e rrjedhës në hyrje rritet. Në rast 
se gjatë qëndrimit  në port, fi llon të fryjë shiroku, anijet  duhet të largohen. Gjatë hyrjes në 
port duhet bërë kujdes për guroret (cekinat) që ndodhen pranë kepit perëndimor të hyrjes, 
si dhe për shkëmbin Liman, që ndodhet afër bregut 4 kab. në P-VP të kepit të mësipërm. Në 
bregun perëndimor të portit, afër skajit të kepit perëndimor të hyrjes, është ndërtuar një mol 
i vogël prej betoni dhe gurësh për anijet e peshkimit deri në 3 m; 0,5 kabël në veri të këtij 
moli është ndërtuar edhe një urë, pranë së cilës thellësia është më pak se 1 m.

Ulqini

Feneri i Ulqinit (gjerësi 41° 55’ V, gjatësi 19° 12’ L) është i ndërtuar mbi kepin perëndimor 
të hyrjes në portin e Ulqinit, mbi një kështjellë të vjetër. Trajta e shenjës: kullë e bardhë 
katërkëndëshe e hekurt, më lartësi 27 m nga niveli i detit. Qyteti i Ulqinit shtrihet në afërsi 
të portit me të njëjtin emër. Nga deti duket pjesa e vjetër e qytetit, i cili ndodhet mbi kepin 
perëndimor të hyrjes dhe është i rrethuar nga një mur i vjetër i një kështjelle turke me kulla. 
Pjesa tjetër e qytetit ndodhet në kodër, prapa portit. Periferia e qytetit është e zhveshur nga 
drunjtë pyjorë dhe frutorë, vetëm në vende të veçanta, në pranverë, rriten shkurre. Në qytet 
ka drejtori porti, postë-telegraf-telefon, një ambulancë, një farmaci, dy kovaçhana dhe një 
fabrikë vaji. Në kepin lindor të hyrjes së portit ndodhet një hotel i madh dhe një shtëpi 
pushimi. Qyteti i Ulqinit është i lidhur me rrugë automobilistike me qytetin e Shkodrës. Uji 
mund të merret nga tubacionet, por në mol nuk ka hidrantë.

Vendqëndrimi në spirancë. Anijet e mëdha, në kohë të mirë ose me erë nga toka, hedhin 
spirancën 5 kabël në J-JP të hyrjes së portit të Ulqinit. Thellësitë këtu janë 17-19 m, trualli 
është prej rëre dhe spiranca kap mirë. Anijet e vogla mund të qëndrojnë në spirancë në mes 
të portit, në thellësinë 3 m.

Kepi i Mendrës (ose i Mendës) (gjerësi 41° 57’ V, gjatësi 19° 09’ L) është kepi veriperën-
dimor i hyrjes në gjirin e Drinit dhe formohet nga shpati i kodrës me lartësi 123 m, maja e 
së cilës ndodhet 6 kabël në L-JL të skajit të tij. Kepi është i dallueshëm, i veshur me pyll, i 
thyer, shkëmbor dhe bie thikë në det.

Feneri i Mendrës (gjerësi 41° 57’ V, gjatësi 19° 09’ L) është ngritur në kepin e Medrës, 
mbi një kullë të bardhë çimentoje tetëfaqëshe, me lartësi 35 m nga niveli i detit.

UDHËZIM PËR ZGJEDHJEN E KURSEVE TË PËRGJITHSHME PËR TË HYRË 
NË PORTET E BREGDETIT SHQIPTAR TË ADRIATIKUT.

Anijet që lundrojnë në drejtim të detit Adriatik zakonisht shkojnë drejt ishullit të Korfuzit, 
i cili zbulohet në largësi të mëdha.

Gjatë ardhjes nga perëndimi, në fi llim vihen re malet e Greqisë dhe më pas, ishulli i Kor-
fuzit dhe ishujt e tjerë që e rrethojnë atë, të cilët nga larg duken si një varg kodrash të vogla. 
Një pikë e mirë orientimi është antena e televizorit që ndodhet në majë të malit Pandokra-
tor, në pjesën veriore të Korfuzit.

Ndonjëherë duket kepi Santa-Maria di Luka dhe bregdeti që shtrihet në perëndim të tij.

Kur ka erë jugore, e cila zakonisht shoqërohet me pamshmëri të dobët dhe bregdeti dallohet 
me vështirësi edhe nga afër, nuk i duhet afruar shumë bregdetit  italian në rajonin e kepit 
të Santa-Maria di Luka.

Kur zbulohet bregdeti italian, duhet t’i drejtohemi bregdetit shqiptar, për t’iu afruar rajonit 
të kepit të Gjuhëzës. 

Drejtimi i erës në hyrje të detit Adriatik varet nga stina e vitit. Në vjeshtë e në dimër 
zotërojnë erërat lindore, juglindore dhe ato të jugut, në verë mbizotëron era e veriut dhe 
ajo verilindore. Era verilindore vazhdon për një kohë të gjatë, por si erë e fuqishme ajo 
mund të vazhdojë jo më shumë se 3 ditë rresht. Në dimër fryjnë erëra të forta; në hyrje të 
detit Adriatik, pothuaj nuk pushon valëzimi i madh dhe shiu. Duke hyrë në Adriatik, kur 
era është e kundërt, duhet mbajtur drejtimi nga ana e bregdetit shqiptar, për të përfi tuar nga 
rrjedha bashkudhëtare veriperëndimore. Bregdetit italian, nga Santa-Maria di Luka deri në 
Otranto, i duhet kaluar larg, sepse rrjedha juglindore që zbret përgjatë tij, kur fryjnë erërat 
e mësipërme, është shumë e vështirë në këtë rajon.

Duke lundruar përgjatë bregdetit shqiptar duhet mbajtur parasysh se në veri të gjirit të 
Vlorës bregdeti është i cekët, ranor dhe dallohet me vështirësi, prandaj kursi duhet të merret 
në një largësi të sigurt nga bregdeti. Rrjedha veriperëndimore që shkon përgjatë bregdetit, 
me shpejtësi rreth 1 nyje, përballë portit të Durrësit, ka drejtim verilindor. Në qoftë se fi l-
lon ndonjë furtunë e madhe me drejtim nga jugu, gjë që në këtë pjesë të bregdetit mund 
të krijojë rrezik, anija mund të mbrohet në gjirin e Vlorës ose në atë të Skënderbeut. Futja 
në gjirin e Durrësit nuk është e sigurt, sepse për shkak të pamshmërisë së dobët, bregdeti 
i ulët dallohet me vështirësi. Për anijet që lundrojnë përgjatë bregdetit  ndërmjet gjirit të 
Vlorës dhe atij të Drinit, më të rrezikshme janë erërat e borës që fryjnë nga V-VL deri në 
verilindje, erërat jugperëndimore, që fryjnë drejtpërdrejt në breg, si dhe ato juglindore, të 
cilat shoqërohen me pamshmëri të dobët.

KREU IV

TË DHËNA PLOTËSUESE DHE PASQYRA TË NDRYSHME LUNDRIMI

Njësitë matëse që përdoren në det

Në disa shtete (Angli, SHBA etj.), përveç miljes detare përdoret edhe milje tokësore ose 
statuto (statute mile), e cila shërben vetëm për matje largësish në tokë dhe është e barabartë 
me 1609,4 m.

Nr Emërtimi i njësisë Është baras me: Shpjegime

1 2 3 4

2 Milja detare 1852 m Është baras me gjatësinë 1 minutë të 
harkut të mesditësit dhe përdoret për 
matjen e largësive në det.

3 Kabllo detare 185 m Është 1/10 e miljes detare dhe përdoret 
për matjen e largësive të vogla  në det. 
Vlera e tij e saktë është 185,2 m.

4 Këmba 30 ,5 cm Është njësi angleze (foot) që përdoret në 
hartat detare angleze dhe në literaturën 
e lundrimit për të shprehur thellësitë 
e vogla të detit, si dhe për të shkallë-
zuar zhytjen (peshkimin) e anijeve (në 
kreshtën e ballit të pupës).

5 Krahu (pashi) detar 1.83 m Përdoret për shprehjen e thellësive në 
harta detare angleze (anglo-fathom, ru-
sazhenj).

6 Jardi 91.4 mm Masë gjatësie angleze (9 yardi) përdoret 
për matjen e largësive të vogla.

7 Pulqeri 25,4 cm Përdoret më tepër për të treguar kalibrin 
(angl-inch, rus-djujm)

8 Nyja Milje/orë Është njësi shpejtësie e barabartë me 
sasinë përkatëse të miljeve detare, që 
përshkon anija në 1 orë. P.sh.: shpejtësia 
e anijes 18 nyje do të thotë 18 milje në 
orë (por nuk mund të thuhet 18 nyje në 
orë).

Largësia e përshkuar sipas kohës dhe shpejtësisë

Minuta

nyja

1 2 3 4 5 6 7 8 9 10 Minuta

nyja

1 2 3 4 5 6 7 8 9 10 11 12

1
2
3
4
5
6
7
8
9
10
11
12
13
14
15
16
17
18
19
20
21
22
23
24
25
26
27
28
29
30
31
32
33
34
35
36
37
38
39
40
41
42
43
44
45
46

0,02
0,03
0,05
0,07
0,08
0,10
0,12
0,13
0,15
0,17
0,18
0,20
0,22
0,23
0,25
0,27
0,28
0,30
0,32
0,33
0,35
0,37
0,38
0,40
0,42
0,43
0,45
0,47
0,48
0,50
0,52
0,53
0,55
0,57
0,58
0,60
0,62
0,63
0,65
0,67
0,68
0,70
0,72
0,73
0,75
0,77

0,03
0,07
0,10
0,13
0,17
0,20
0,23
0,27
0,30
0,33
0,37
0,40
0,43
0,47
0,50
0,53
0,57
0,60
0,63
0,67
0,70
0,73
0,77
0,80
0,83
0,87
0,90
0,93
0,97
1,00
1,03
1,07
1,10
1,13
1,17
1,20
1,23
1,27
1,30
1,33
1,37
1,40
1,43
1,47
1,50
1,53

0,05
0,10
0,15
0,20
0,25
0,30
0,35
0,40
0,45
0,50
0,55
0,60
0,65
0,70
0,75
0,80
0,85
0,90
0,95
1,00
1,05
1,10
1,15
1,20
1,25
1,30
1,35
1,40
1,45
1,50
1,55
1,60
1,65
1,70
1,75
1,80
1,85
1,90
1,95
2,00
2,05
2,10
2,15
2,20
2,25
2,30

0,07
0,13
0,20
0,27
0,33
0,40
0,47
0,53
0,60
0,67
0,73
0,80
0,87
0,93
1,00
1,07
1,13
1,20
1,27
1,33
1,40
1,47
1,53
1,60
1,67
1,73
1,80
1,87
1,93
2,00
2,07
2,13
2,20
2,27
2,35
2,40
2,47
2,53
2,60
2,67
2,73
2,80
2,87
2,93
3,00
3,07

0,08
0,17
0,25
0,33
0,42
0,50
0,58
0,67
0,75
0,83
0,92
1,00
1,08
1,17
1,25
1,33
1,42
1,50
1,58
1,67
1,75
1,83
1,92
2,00
2,08
2,17
2,23
2,33
2,42
2,50
2,58
2,67
2,75
2,83
2,92
3,00
3,08
3,18
3,25
3,33
3,42
3,50
3,58
3,67
3,75
3,83

0,10
0,20
0,30
0,40
0,50
0,60
0,70
0,80
0,90
1,00
1,10
1,20
1,30
1,40
1,50
1,60
1,70
1,80
1,90
2,00
2,10
2,20
2,30
2,40
2,50
2,60
2,70
2,80
2,90
3,00
3,10
3,20
3,30
3,40
3,50
3,60
3,70
3,80
3,90
4,00
4,10
4,20
4,30
4,40
4,50
4,60

0,12
0,23
0,35
0,47
0,58
0,70
0,82
0,93
1,05
1,17
1,28
1,40
1,52
1,63
1,75
1,87
1,98
2,10
2,22
2,33
2,45
2,57
2,68
2,80
2,92
3,03
3,15
3,27
3,38
3,50
3,62
3,73
3,85
3,97
4,08
4,20
4,32
4,43
4,55
4,67
4,78
4,90
5,02
5,13
5,25
5,37

0,13
0,27
0,40
0,53
0,67
0,80
0,93
1,07
1,20
1,33
1,47
1,60
1,73
1,87
2,00
2,13
2,27
2,40
2,53
2,67
2,80
2,93
3,07
3,20
3,33
3,47
3,60
3,73
3,87
4,00
4,13
4,27
4,40
4,53
4,67
4,80
4,93
5,07
5,20
5,33
5,47
5,60
5,73
5,87
6,00
6,13

0,15
0,30
0,45
0,60
0,75
0,90
1,05
1,20
1,35
1,50
1,65
1,80
1,95
2,10
2,25
2,40
2,55
2,70
2,85
3,00
3,15
3,30
3,45
3,60
3,75
3,90
4,05
4,20
4,35
5,50
4,65
4,80
4,95
5,10
5,25
5,40
5,55
5,70
5,85
6,00
6,15
6,30
6,45
6,60
6,75
6,50

0,17
0,33
0,50
0,67
0,83
1,00
1,17
1,33
1,50
1,67
1,83
2,00
2,17
2,33
2,50
2,67
2,83
3,00
3,17
3,33
3,50
3,67
3,83
4,00
4,17
4,33
4,50
4,20
4,83
5,00
5,17
5,33
5,50
5,67
5,83
6,00
6,17
6,33
6,50
6,67
6,73
7,00
7,17
7,33
7,50
7,67

1
2
3
4
5
6
7
8
9
10
11
12
13
14
15
16
17
18
19
20
21
22
23
24
25
26
27
28
29
30
31
32
33
34
35
36
37
38
39
40
41
42
43
44
45
46

47
48
49
50
51
52
53
54
55
56
57
58
59
60

0,78
0,80
0,82
0,83
0,85
0,87
0,88
0,90
0,92
0,93
0,95
0,97
0,98
1,00

1,57
1,60
1,63
1,67
1,70
1,83
1,77
1,80
1,83
1,87
1,90
1,93
1,97
2,00

2,35
2,40
2,45
2,50
2,55
2,60
2,65
2,70
2,75
2,80
2,85
2,90
2,95
3,00

3,13
3,20
3,27
3,33
3,70
3,47
3,53
3,60
3,67
3,73
3,80
3,87
3,93
4,00

3,92
4,00
4,08
4,17
4,25
4,33
4,42
4,50
4,58
7,67
4,75
4,83
4,92
5,00

4,70
4,80
4,90
5,00
5,10
5,20
5,30
5,40
5,50
5,60
5,70
5,80
5,90
6,00

5,48
5,60
5,72
5,83
5,95
6,07
6,18
6,30
6,42
6,53
6,65
6,77
6,88
7,00

6,27
6,40
6,53
6,67
6,80
6,93
7,07
7,20
7,33
7,47
7,60
7,73
7,87
8,00

7,05
7,20
7,35
7,50
7,65
7,80
7,95
8,10
8,25
8,40
8,55
8,70
8,85
9,00

7,83
8,00
8,17
8,33
8,50
8,67
8,83
9,00
9,17
9,33
9,50
9,67
9,83
10,00

 47
48
49
50
51
52
53
54
55
56
57
58

59
60

Nyja
minuta

1 2 3 4 5 6 7 8 9 10 Nyja
minuta

Pikat e horizontit

Nr Shënim i shkurtër Emërtimi i plotë i tyre Gradët

1 2 3 4

1 V  Veri 00,  00

2 V 1 / 4 L Veri-1/4 Lindje 110,25

3 V V L Veri-verilindje 220,50

4 V L 1 / 4 V Veri-lindje 1/4 veri 330,75

5 V L Veri-lindje 450,00

6 V L 1 / 4 L Veri-lindje 1/4 lindje 560,25

7 L V L Lindje-Verilindje 670,50

8 L 1 / 4 V Lindje 1 / 4 veri 780, 75

9 L Lindje 900,00

10 L 1 / 4 J Lindje 1/4 jug 1010,25

11 L J L Lindje-juglindje 1120,50

12 J L 1 / 4 L Jug-lindje 1/lindje 1230,75

13 JL Jug-lindje 1350,00

14 JL 1 / 4 J Jug-lindje 1/4 jug 1460,25

15 JJL Jug-juglindje 1570,50

16 J 1 / 4 L Jug-1/4 lindje 1680,75

17 J Jug 1800,00

18 J 1 / 4 P Jug-Jug 1/4 perëndim 1910,25

19 JJP Jug-jugperëndim 2020,50

20 J P 1 / 4 J Jug-perëndim 1/4 jug 2130,75

21 J P Jug-perëndim 2250,00

22 J P 1 / 4 P Jug-perëndim 1/4 perëndim 2360,25

23 P J P Perëndim-Jugperëndim 2470,50

24 P 1 / 4 J Perëndim 1/4 jug 2580,75

25 P Perëndim 2700,00

26 P 1 / 4 V Perëndim 1/4 veri 2810,25

27 P V P Perëndim-veriperëndim 2920,50

28 V P 1 / 4 P Veri-perëndim 1/4 perëndim 3030,75

29 V P Veri-perëndim 3150,00

30 V P 1 / 4 V Veri-perëndim 1/4 veri 3260,25

31 V V P Veri-veriperëndim 3370,50

32 V 1 / 4 P Veri-1/4 perëndim 3480,75

Shkalla e forcës së erës (shkalla e Beaufort) dhe e gjendjes së detit

Karakteristika
e erës

Shpejtësia e 
erës

Karakteristika 
e detit

Shenjat për të vlerë-
suar forcën e erës së 
vërtetë dhe forcën e 

gjendjes së detit
m/s Km/h

1 2 3 4 5 6 7 8

0 Qetësi ,
Bunacë

0 – 05
 ( 0 ) 

0 – 1
 ( 0 )

0 0 Det krejt i qetë Sipërfaqja e lëmuar 
si pasqyrë. Në tokë 
tymi ngrihet pingul 
ose pothuajse pingul, 
përpjete, nuk luan asnjë 
gjethe.

1 Erë e qetë, fl lad. 0,6-1,7
 ( 1 )

2-6
(4)

0,1 1 Det i qetë Rrudha të sipërfaqes së 
detit me lartësi 0-0,1 m. 
Në tokë tundje e lehtë 
e gjetheve të veçanta, 
tymi ngrihet pjerrtas.

2 Erë e lehtë 1,8-3,3
(2,5)

7-12
(9)

0,5 1-2 Det pothuajse i 
qetë

Valëza (llokoçitje) në 
trajtë luspash që nuk 
përmbysen e nuk krijo-
jnë shkumë. Flamurët 
në tokë luhaten lehtë 
- lehtë, herë pas here 
gjethet fëshfërijnë.

3 Erë e dobët 3,4-5,2
(4,5)

13-18
(16)

2 2 Valëzim i lehtë Valë të shkurtra të for-
muara mirë, me lartësi 
0,1-0,5 m, kurrizet e të 
cilave fi llojnë e përm-
bysen, duke krijuar 
shkumë ngjyrë qelqi 
dhe aty-këtu shfaqen 
shkumëza të bardha. 
Në tokë gjethet dhe 
degët e vogla tunden 
vazhdimisht, fl amurët  
valëviten

4 Erë mesatare 5,3-7,4
(6,5)

19-26
(23)

4 3 Valëzim i dobët Valë të zgjatura më 
lartësi 0,5-1,25 m, kur-
rizet e tyre përmbysen 
shpesh, shkumë të bard-
ha shfaqen në shumë 
vende. Në tokë lëvizin 
degët e holla të pemëve, 
ngrihet pluhur, kreshtat 
krijojnë valë.

5 Erë e vrullshme 7,5-9,8
(8,5)

27-35
(31)

6 4 Valëzim mesa-
tar

Valë të zgjatura mirë, 
me lartësi 1,25-2,5 m, 
po jo shumë të mëdha. 
Krijohet shkumë gjith-
kund. Në tokë lëkunden 
degët dhe trungjet e hol-
la të pemëve, shtrihen 
fl amujt e mëdhenj.

6 Erë e fuqishme 9 , 9 -
12,4
(11)

36-44
(40)

11 5 Valëzim i thek-
suar

Deti i mbuluar tërësisht 
me shkumëza të bardha, 
fi llon krijimi i valëve të 
mëdha me lartësi 2,3-
4 m. Kurrizet e valëve 
të bardha me shkumë , 
zënë sipërfaqe të mëd-
ha. Era fi llon të këputë 
shkumë nga kurrizet e 
valëve. Në tokë gjëmon 
pylli, përkunden drunj 
të trashë, bari dhe të 
lashtat herë - herë shtri-
hen në tokë.

7 Erë e furishme 1 2 , 5 -
15,2
(14)

45-54
(50)

17 Valëzim i madh Valët me lartësi 4-6 m 
bëhen grumbull, kur-
rizet shkëputen, shku-
ma zgjatet breza-breza 
mbi faqet e valëve. Në 
tokë përkunden trung-
jet e pemëve, ecja 
kundër erës bëhet tepër 
e vështirë. Dëgjohet 
fi shkëllima e erës rreth 
ndërtesave.

8 Erë shumë e fu-
rishme

1 5 , 3 -
18,2
(17)

55-65
(60)

25 7 Valëzim i fuq-
ishëm

Valët 6-9 m të larta 
bëhen si pirgje (ko-
dra) me kurrize të gjata 
shkume. Anëve të kur-
rizeve fi llojnë e hidhen 
në erë cërka uji. Brezat 
e shkumës zgjaten rri-
pa-rripa të dendur sipas 
drejtimit të erës, herë-
herë valët buçasin. Në 
tokë përkunden pemët 
e mëdha, thyhen degë 
të vogla, lëvizja kundër 
erës është shumë e 
vështirë. Oshtima e për-
plasjeve të valëve në 
bregdet dëgjohet shumë 
larg

9 Shtrëngata 1 8 , 3 -
21,5
(20)

66-77
(72)

35 8 Valëzim shumë 
i madh

Valë shumë të larta (9-
14) si pirgje (kodra) me 
kurrize të gjata që sh-
emben. Shkuma zgjatet 
sipas erës me breza te 
gjerë. Buçitja e valëve 
bëhet e fuqishme dhe i 
ngjan goditjeve. Sipër-
faqja e detit nga shkuma 
bëhet e bardhë. Cërkat 
e ujit që mbushin ajrin 
kufi zojnë pamjen.

10 Shtrëngatë e 
fuqishme

2 1 . 6 -
25.1
(23)

78-90
(84)

46 9 Valëzim i 
j a s h të za k o n -
shëm

Në tokë fi llojnë të 
vërehen dëmtime ndër-
timesh, thyhen degë të 
mëdha drurësh, duke ar-
ritur deri në shkatërrime 
dhe thyerje degësh.

11 Stuhi 2 5 , 2 -
29,0
(27)

91-104
(97)

64 Lartësia e valëve është 
shumë e madhe, mbi 14 
m. Anët e kurrizeve të 
valëve kudo dërrmohen 
në re cërkash uji. Deti 
i gjithi është i mbuluar 
me breza shkumë. Era, 
duke këputur kurrizet 
e valëve, merr me vete 
shkumë dhe cërka uji që 
mbushin ajrin dhe ku-
fi zojnë shumë pamjen.

12 Tufan Mbi 29 Mbi 
104

Mbi 
104

Në tokë era shkakton 
shkatërrime të mëdha, 
thyhen trungje drurësh, 
duke arritur deri në 
shkatërrime katastro-
fi ke, shkulje pemësh 
nga 
rrënjët etj.

Shënim: Në kllapa është vënë shpejtësia mesatare e rrumbullakosur e erës.

TREGUSI ALFABETIK I EMRAVE

-A-
- Adriatik      - det
- Agni      - kep
- Almures      - liqen
- Apolonia      - qytet antik
- Ardenica      - manastir
- Arushës      - grykë

-B-
- Batit      - grykë
- Bollanos      - gji
- Boshtova      - fshat
- Bredeneshit     - fener
- Buna      - lumë
- Butrinti      - gji
- Butrinti        - fener
- Butrinti      - liqen

-Ç-
- Çikës                                         - mal

-D-
- Dentes      - kep
- Drini       - gji
- Drini      - lumë
- Dukati      - gji
- Durrësi      - cekinë (Talbotit)
- Durrësi      - fener
- Durrësi      - gji
- Durrësi      - kep
- Durrësi      - port
- Durrësi                   - qytet

-DH-
- Dhrasti      - kep

-E-
- Erikusa      - fener
- Erikusa      - ishull
- Erzeni      - lumë

-F-
- Fano      - fener
- Fano (othoni)     - ishull
- Flamuri      - maja
- Fokjanos      - grykë
- Ftelias      - gji

-G-
- Georgantes     - cekinë shkëmbore
- Grama      - fener
- Grama (Dedahilit)     - gji
- Gravës      - gji
- Godulla      - lagunë

-GJ-
- Gjimara      - hundë 
- Gjuhëza      - fener
- Gjuhëza      - kep

-I-
- Ilqe      - majë 
- Ishmi      - lumë

-J-
- Japraku      - gji
- Joni      - det

-K-
- Kakome      - grykë
- Kalaja (Panormës)    - fener
- Kalaja (kullë, Uji i Ftohtë)   - fener
- Kalasë (Uji i Ftohtë)    - kep
- Karagoli      - gji
- Karavastaja      - fener
- Karavastaja      - laguna
- Karloveci      - fener

- Karloveci (Golloveci)    - kep
- Kavadoni      - fener
- Kavadoni      - kep
- Kongjorufa (Shën-Jani)    - gji
- Koreta (fl amur)     - majë
- Korfuzi      - fener i portit
- Korfuzi      - ishull
- Korfuzi      - ngushticë
- Korfuzi      - port

-L-
- Lalësi      - gji
- Lezha      - qytet
- Limioni      - gji

-M-
- Mati      - lumë
- Mendra      - fener
- Mendra      - kep
- Milenes (Gjeranes)     - grykë

-N-
- Narta      - lagunë

-O-
- Oboti      - fshati

-P-
- Paladh      - kep
- Palla (Palit)     - fener
- Palla      - radë (gji)
- Panorma      - fener
- Panorma       - gji
- Pashaliman      - kep
- Pashaliman      - lagunë
- Patoku      - lagunë
- Peristere ose Tignoso    - ishull i vogël
- Pogojeta      - grykë
- Prato (allpuni)     - kep
- Pulaj      - fshat

-Q-
- Qefali      - fener
- Qefali      - kep

-R-
- Raguza      - gji
- Rodoni (Skëndërbeut)    - fener
- Rodoni      - gji
- Rodoni (Skëndërbeut)    - kep

-RR-
- Rrugët e bardha     - përrua

-S-
- Samothraka (Mathraqi)    - ishull
- Saranda      - cekinë
- Saranda      - gji
- Saranda      - qytet
- Sazani      - fener
- Sazani      - fener (dritat e portit)
- Sazani      - ishull
- Sazani      - kepi jugor, fener
- Selita (Selada)     - cekinë
- Selita (lagji)     - fener
- Selita (lagji)     - kep
- Semani      - lumë
- Sevasini      - fener
- Spile      - gji
- Spinarasi      - grykë
- Stilo      - ishull i vogël
- Stilo      - kep

-SH-
- Shëngjini      - fener
- Shëngjini      - gji
- Shëngjini      - kep
- Shëngjini      - mali, feneri
- Shëngjini      - port
- Shëngjini      - qytet
- Shën katerina (Ajios Katerini)   - kep
- Shën-Ndreu     - grykë
- Shën-Nikolla (Panormës)    - gji
- Shën-Nikolla (Sazan)    - gji
- Shën-Nikolla (Sveti Nikola)   - fshat
- Shën-Stefan (Ajios Stefanos)   - gji
- Shën-Stefan     - kep

- Shën-Theodhori (Shën Thodri)   - kep
- Shkalla      - kep
- Shkodra      - liqen
- Shkumbini      - lumë

-T-
- Tale      - fener
- Tetranisi      - gji
- Tetranisi      - ishuj 
- Tignoso      - fener
- Treporte      - fener
- Treporte      - kep

-U-
- Uji i Ftohtë      - gji
- Ulqini      - fener
- Ulqini      - qytet

-V-
- Varvara      - kep
- Viluni      - lagunë
- Vlora       - fenerë
- Vlora      - gji
- Vlora      - port
- Vlora      - radë
- Vlora      - qytet
- Vjosa      - lumë  

